
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐊᐃᑉᐱᖅ, ᒫᑦᓯ 4, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

 ᕿᑎᖅᑰ, ᐅᑐᐱᕆ 24, 2024  

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖅᑯᐊᖅ): ᐅᓪᓗᒃᑯᑦ. ᐱᒋᐊᕐᓂᐊᓕᖅᑎᓪᓗᑕ, ᒥᔅ ᕿᓕᖅᑎ, ᑐᒃᓯᐊᓂᒃᑯᑦ 

ᐊᖕᒪᔪᓐᓇᖅᑭᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᐅᖃᐅᓯᖓ 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᑕᐅᑐᒃᑐᑦ 

ᑕᓚᕖᓴᒃᑯᓪᓗ ᓈᓚᐅᑎᒃᑯᓪᓗ ᓈᓚᒃᑐᑦ ᑕᒪᕐᒥᒃ ᑐᙵᓱᒋᔅᓯ.  

 

ᒥᓂᔅᑕᐃ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 548 - 6(2): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖃᕐᓂᖏᑦ ᒥᐊᓕᒐᐃᑦ ᓄᓇᖓᓐᓄᑦ 

ᐊᐅᓪᓚᖅᑎᑦᓯᓂᕐᒧᑦ ᑖᒃᓯᓂᒃ ᐊᑭᓖᒃᑲᓐᓂᕆᐊᖃᕈᑎᓂᒃ (ᐸ.ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᑕᐅᑐᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᐊᑦᓱᕉᑎᖃᐃᓐᓇᕐᓂᐊᖅᑐᑦ ᓴᐳᒻᒥᔭᐅᖁᓪᓗᒋᑦ ᓄᓇᕗᒻᒥ 

ᑮᓇᐅᔭᓕᐅᕈᑎᐅᒍᓐᓇᖅᑐᑦ ᓇᓗᓇᐃᖅᓯᓯᒪᓂᕐᒧᓪᓗ ᓂᐅᕕᐊᖑᕙᑦᑐᑦ ᐊᒥᒐᖅᓯᓕᖁᓇᒋᑦ ᐱᔾᔪᑎᒋᓪᓗᒋᑦ 

ᐊᑐᓕᖅᑎᑕᐅᕋᑖᑦ 25% ᒥᐊᓕᒐᐃᑦ ᓄᓇᖓᓐᓄᑦ ᐊᐅᓪᓚᖅᑎᑦᓯᓂᕐᒧᑦ ᑖᒃᓯᓂᒃ ᐊᑭᓖᒃᑲᓐᓂᕆᐊᖃᕈᑎᓂᒃ ᑲᓇᑕᒥ 

ᓴᓇᔭᐅᔪᒥᓂᕐᓂᒃ. 

 

ᓄᓇᕗᒻᒥᒃ ᐊᐅᓪᓚᖅᑎᑦᓯᖃᑦᑕᖏᒃᑲᓗᐊᖅᑎᓪᓗᑕ ᒥᐊᓕᒐᐃᑦ ᓄᓇᖓᓐᓄᑦ, ᓄᓇᕗᒻᒥ ᑕᑎᖃᖅᐸᒃᑲᑦᑕ 

ᑎᑭᑎᑕᐅᖃᑦᑕᕆᐊᓕᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ ᓂᐅᕕᐊᑦᓴᓂᒃ, ᐊᑭᑐᔫᑎᓂᒃ, ᐱᔨᑦᓯᕋᐅᑎᓂᓪᓗ, 

ᐅᓗᕆᐊᓇᖅᑐᒦᓕᖃᑕᐅᓪᓗᑕ ᐊᑭᑦᑐᐸᓪᓕᐊᓂᐅᓂᐊᖅᑐᓂᒃ ᓂᐅᕕᐊᖑᕙᑦᑐᓂᓪᓗ 

ᐊᕝᕕᐊᕈᑎᑕᖃᓕᕐᓂᐊᕐᓂᖓᓂᒃ. 

 

ᐊᑕᐅᓯᐅᖃᑎᒌᒋᐊᖃᓪᓚᕆᓕᖅᑐᒍᑦ. ᒐᕙᒪᒋᔭᕗᑦ ᓇᖏᖃᑎᖃᖅᑐᑦ ᐊᓯᖏᓐᓂᒃ ᐅᑭᐅᖅᑕᖅᑐᒥ ᖃᓪᓗᓈᓂᓗ 

ᐊᕕᑦᑐᖅᓯᒪᓂᐅᔪᓂᒃ ᐊᑭᕋᖅᑐᕐᓗᒋᑦ ᑕᐅᖅᓰᖃᑦᑕᓂᕐᒧᑦ ᐊᕝᕕᐊᕈᑎᐅᔪᑦ ᑲᓇᑕᒥ ᐊᖏᓂᖅᐹᒥᓪᓗ 

ᑕᐅᖅᓰᖃᑎᒋᕙᑦᑕᖏᓐᓄᑦ, ᒥᐊᓕᒐᐃᑦ ᓄᓇᖓᓐᓂᒃ. 

2 

ᐊᔭᐅᖅᑐᕆᐊᖅᑲᒃᑲ ᓄᓇᕗᒻᒥᐅᓕᒫᑦ ᐃᑲᔪᖅᓱᐃᖁᓪᓗᒋᑦ ᑲᓇᑕᒥ ᓇᒻᒥᓂᖃᖅᑎᐅᔪᓂᒃ ᓂᐅᕕᐊᑦᓴᓂᓗ ᑖᒃᑯᐊ 

ᐱᔾᔪᑎᒋᓪᓗᒋᑦ ᑖᒃᓰᑦ ᐊᑭᓖᒃᑲᓐᓂᕆᐊᖃᓕᕈᑕᐅᔪᑦ. 

ᐅᖃᖅᑎᑦᑎᔩ ᑕᒪᓐᓇ ᐱᔾᔪᑎᒋᓪᓗᒍᑦ ᑖᑦᓯᓂᒃ ᐊᑭᓖᒃᑲᓐᓂᕆᐊᖃᓕᕐᓂᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓂᐅᕕᖃᑦᑕᔾᔮᒍᓐᓃᖅᑐᑦ ᓂᐅᕕᐊᑦᓴᖃᔾᔮᒍᓐᓃᖅᑐᑎᓪᓗ ᐃᒥᐊᓗᓐᓂᒃ 

ᓴᓇᔭᒥᓂᕐᓂᒃ ᒥᐊᓕᒐᐃᑦ ᓄᓇᖓᓐᓂ. 

 

ᓄᓇᕗᑦ ᒐᕙᒪᒃᑯᖏᑦ ᐅᔾᔨᖅᓱᑦᓯᐊᖅᑐᑎᒃ ᖃᓄᐃᓕᐅᖅᐸᓪᓕᐊᔪᑦ ᐃᑲᔪᖅᓱᐃᓂᕐᒧᑦ ᑲᓇᑕᒥ ᓂᐅᕕᕐᕕᐅᕙᑦᑐᓂᒃ 

ᓴᐳᔾᔨᓂᕐᒧᓪᓗ ᐊᑭᑦᑐᓗᐊᑦᑕᐃᓕᖁᓪᓗᒋᑦ ᐊᑐᐃᓐᓇᐅᖁᓪᓗᒋᓪᓗ ᓂᐅᕕᐊᑦᓴᐃᑦ ᓄᓇᕗᒻᒥᐅᓄᑦ. 

 

ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᕈᑎᖃᖅᐸᓪᓕᐊᒻᒥᔪᑦ ᐊᑭᖏᓐᓂᒃ ᐊᑦᑐᐃᓂᖃᓗᐊᑦᑕᐃᓕᖁᓪᓗᒋᑦ ᓂᐅᕕᖃᑦᑕᓂᕐᒧᑦ 

ᐊᑭᑐᔫᑎᓄᓪᓗ ᐱᓕᕆᐊᓄᑦ. ᓄᓇᕗᑦ ᑕᑎᖃᕐᓂᖓᓄᑦ ᑎᑭᑎᑕᐅᖃᑦᑕᕆᐊᓕᓐᓂᒃ ᓂᐅᕕᐊᑦᓴᓂᒃ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᖃᐅᔨᓴᖅᐸᓪᓕᐊᖏᓐᓇᖅᑐᑦ ᓂᐅᕕᐊᑦᓴᐃᑦ ᐊᒥᒐᖅᓯᓗᐊᓕᖏᒃᑲᓗᐊᕐᒪᖔᑕ 

ᐱᓕᕆᖃᑎᖃᖅᑐᑎᓪᓗ ᑳᓐᑐᕌᑖᖅᓯᒪᔪᓂᒃ ᓂᐅᕕᕐᕕᒋᕙᑦᑕᖏᓐᓂᓪᓗ ᐱᓕᕆᐊᑦ ᐊᐅᓚᑕᐅᖏᓐᓇᕈᓐᓇᖁᓪᓗᒋᑦ. 

 

ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᒻᒥᔪᑦ ᖁᔭᓈᖅᑕᐅᓯᒪᒍᓐᓇᖅᑐᓂᒃ ᒪᓕᑦᑐᒍ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ ᐊᖏᕈᑎ. 

ᒐᕙᒪᒋᔭᕗᑦ ᕿᒥᕐᕈᔪᑦ ᓇᓗᓇᐃᖅᓯᓯᒪᒍᒪᓪᓗᑎᒃ ᓇᓕᒧᒌᖃᑎᖃᕐᓂᕐᒧᑦ ᐊᓯᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ 

ᑲᓇᑕᒥᓗ ᑕᐅᖅᓰᖃᑦᑕᖅᑐᓕᕆᓂᕐᒧᑦ ᑐᕌᒐᕆᔭᐅᓕᕐᓂᐊᖅᑐᓂᒃ. 

 

ᐅᖃᖅᑎᑦᑎᔩ, ᒐᕙᒪᒋᔭᕗᑦ ᐃᓚᐅᖃᑕᐅᖏᓐᓇᕐᓂᐊᖅᑐᑦ ᐅᖃᖃᑎᖃᕐᓂᕐᒧᑦ ᒐᕙᒪᑐᖃᒃᑯᓐᓂᒃ ᐊᓯᖏᓐᓂᓪᓗ 

ᐊᕕᑦᑐᖅᓯᒪᓂᐅᔪᓂᒃ ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᖃᓄᐃᓕᐅᕐᓂᐊᕐᓂᖏᑦ ᐱᕙᓪᓕᐊᓂᖏᓐᓂ. 

ᓇᓗᓇᐃᖅᓯᓯᒪᓗᑎᒃ ᓄᓇᕗᒻᒥ ᑮᓇᐅᔭᓕᕆᓂᕐᒨᖓᔪᑦ ᑭᒡᒐᑐᖅᑕᐅᑦᓯᐊᖁᓪᓗᒋᑦ, ᓂᐅᕕᐊᖑᕙᑦᑐᐃᓪᓗ 

ᐊᒥᒐᖅᓯᓕᖁᓇᒋᑦ ᐱᒻᒪᕆᐅᓂᐊᖅᑐᑦ ᓯᕗᓪᓕᐅᔾᔭᐅᓗᑎᒃ ᐱᓇᓱᐊᕈᓯᒐᓚᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 549 – 6(2): ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ ᐱᔨᑦᑎᕋᑦᑎᐊᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ ᖁᖓᐸᑦᓯ. 

 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ ᐅᓪᓗᒥ ᓇᓗᓇᐃᖅᓯᔪᓐᓇᕋᒪ ᑐᓴᖅᑎᑦᑎᔪᒪᓪᓗᖓ ᑕᐃᑲᓂ ᕖᕗᐊᕆ 26,2025-

ᖑᓚᐅᖅᑐᒥ ᑲᓇᑕᒥ ᑲᑐᔾᔨᖃᑎᒌᑦ ᐊᖓᔪᖅᑳᖃᕐᕕᖓᓂ ᓵᒃᑯᐊ ᒪᕐᕉᒃ ᓄᓇᕗᒻᒥᐅᑖᒃ ᑕᐃᔭᐅᓚᐅᖅᐴᒃ 

ᑐᓂᔭᐅᓂᖏᓐᓂ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔪᒻᒪᕆᓐᓄᑦ ᐃᓕᑕᕆᔭᐅᔾᔪᑎᑖᖅᓱᑎᓪᓗ: ᔭᐃᒥ ᐃᕕᒃ ᐊᒻᒪᓗ 

ᖃᕕᒃ ᑲᓗᕋᖅ.  

 

ᐅᖃᖅᑏ, ᑖᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᑦᑎᐊᕙᐅᓂᕐᒧᑦ ᐃᓕᓴᕆᔭᐅᔾᔪᑎᑦᑎᐊᕙᐅᖕᒪᑦ 

ᐱᓕᕆᑦᑎᐊᖅᓯᒪᓂᖏᓐᓄᑦ ᑐᐊᕕᕐᓇᖅᑐᓕᕆᓪᓗᑎᒃ. ᑖᓐᓇ ᐃᓕᓴᕆᔭᐅᔾᔪᑎ ᐃᓕᓴᖅᓯᖃᑦᑕᖅᑐᖅ ᐃᓄᓐᓂᒃ 

ᐊᔪᙱᑦᑎᐊᖅᑐᓂᒃ ᑕᒫᓂ ᑲᓇᑕᒥ. 

 

ᐅᖃᖅᑏ, ᑖᓐᓇ ᔭᐃᒥ ᐃᕕᒃ, ᐸᓐᓂᖅᑑᕐᒥᐅᑕᔅᓴᔭᐅᓪᓗᓂ ᑐᓂᔭᐅᓚᐅᖅᐳᖅ ᐃᑲᔪᑦᑎᐊᖅᓯᒪᓂᖓᓄᑦ 

ᑐᐊᕕᕐᓇᖅᑐᓕᕆᓂᕐᒧᒃ ᐊᐅᓚᑦᑎᔨᐅᖃᑕᐅᓂᕐᒧᑦ. ᔭᐃᒥᐅᑉ ᓯᕗᓕᖅᑎᐅᓂᖓ ᐱᕐᔪᐊᒻᒪᕆᐅᓚᐅᖅᑐᖅ ᑎᓯᐱᕆ 

2023−ᒥ ᓯᓚᑦᑎᐊᕙᐅᙱᑎᓪᓗᒍ, ᐊᓄᕆ 130 ᑭᓚᒦᑕᔅ ᐅᖓᑖᓄᑦ ᐃᑲᕐᕋᒧᑦ ᓴᙱᓂᖃᖅᑐᓂᒃ, ᐊᑯᓂᐊᓗᒃ 

ᖃᒥᙶᕈᑕᐅᓚᐅᖅᐳᖅ ᓂᒡᓚᓱᒃᑐᒻᒪᕆᐊᓘᑎᓪᓗᒍ. (ᑐᓵᔨᑎᒎᓕᖅᑐᖅ) ᔭᐃᒥ ᐃᑲᔪᓚᐅᖅᑐᖅ 

ᐊᐅᓚᑦᑎᖃᑎᖃᕐᓂᕐᒥᑦ ᓄᓇᓕᓐᓂᑦ ᐊᒻᒪ ᓄᓇᕘᒥ ᐱᓕᕆᔨᐅᖃᑕᐅᔪᓂᒃ ᖃᐅᔨᒪᖁᓪᓗᒋᑦ ᐸᓐᓂᖅᑑᒥ 

ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓚᒋᔭᐅᓪᓗᓂ ᓇᓗᓇᐃᖅᑕᐅᓂᖓ ᓄᓇᓕᖕᓂ ᑐᐊᕕᕐᓇᖅᑐᖅᑕᖃᓕᕐᓂᕋᐃᔪᒥᒃ. 

ᐱᓕᕆᑲᐅᖅᑐᕐᓂᖓ ᐃᑲᔪᕐᓂᖃᓚᐅᖅᐳᖅ ᓈᒻᒪᓈᖅᑐᒃᑯᑦ ᐋᖅᑭᒃᓯᒃᑲᓐᓂᕐᓂᕐᒥ ᐱᔪᓐᓇᕐᓂᕐᒥᑦ ᓴᐳᔾᔨᓯᒪᓂᕐᒥᒡᓗ 

ᐱᒻᒪᕆᐊᓗᖕᓂᒃ ᐊᑐᖅᑕᐅᔪᓐᓇᖅᑐᓂᒃ, ᑕᑯᒃᓴᐅᑎᑦᑎᓪᓗᓂ ᓯᕗᓕᖅᑎᐅᓂᕐᒥᒃ, ᑐᓴᐅᒪᑎᑦᑎᓂᕐᒥᒃ 

ᐱᓕᕆᖃᑎᒌᖕᓂᕐᒥᒡᓗ. 

 

ᐊᒻᒪᓗ, ᐅᖃᖅᑏ, ᑲᕕᖅ ᑲᓗᕋᖅ ᐃᓕᓴᕆᔭᐅᓚᐅᕐᒥᔪᖅ ᕿᓂᖅᑎᓄᑦ ᐸᖅᓴᐃᔨᓄᓪᓗ. ᐋᒡᒌᓯ 2024−ᒥ, ᑲᕕᖅ 

ᐊᐅᓚᑦᑎᓚᐅᖅᐳᖅ ᖃᒪᓂ'ᑐᐊᕐᒥᐅᑦ ᕿᓂᖅᑎᖏᓐᓂᒃ ᐅᓪᓗᑦ 8−ᓂᒃ ᕿᓂᖅᑎᓪᓗᒋᑦ ᐊᖑᓇᓱᒃᑎᒥᒃ ᐊᓯᐅᓯᒪᔪᒥᒃ, 

ᓄᓇᓕᖕᓂ, ᓇᖕᒥᓂᖃᖅᑎᓂᒃ ᓴᓇᕝᕕᐊᓗᖕᓂ, ᓄᓇᕘᒥ ᐊᒻᒪ ᑲᓇᑕᒥ ᐊᐅᓚᑦᑎᔨᒋᔭᐅᓪᓗᑎᒃ. ᑲᕕᖅ 

ᑭᒡᒐᖅᑐᐃᓂᖓ ᓯᕗᓕᖅᑎᐅᓂᖓᓗ ᐃᓚᒋᔭᐅᓪᓚᕆᓚᐅᖅᐳᖅ ᑲᔪᓯᓂᖃᑦᑎᐊᕐᓂᖓᓄᑦ ᑕᒪᑐᒪ ᐊᐅᓚᓂᕆᔭᐅᔫᑉ, 

ᑕᒪᓐᓇᓗ ᐊᖑᓇᓱᒃᑎᒥᒃ ᐊᖏᕐᕋᐅᔾᔨᔾᔪᑕᐅᓪᓗᓂ.  

 

ᐅᖃᖅᑎᑦᑎᔩ, ᑲᕕᖅ ᐱᖏᖕᓇᖅᑐᓕᕆᓂᕐᒧᑦ ᐃᑲᔪᖅᑎᙳᓚᐅᖅᑐᖅ ᖃᒪᓂ'ᑐᐊᕐᒥ 2019−ᖑᑎᓪᓗᒍ 

ᓯᕗᓕᖅᑎᑦᑎᐊᕙᐅᖃᑦᑕᖅᓯᒪᓪᓗᓂᓗ ᓄᓇᓕᖕᓂ ᐊᐅᓚᑦᑎᔨᐅᓪᓗᓂ ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᓪᓗᓂ 

ᐱᓕᒻᒪᒃᓴᕆᐊᖃᓪᓚᕆᒃᑐᓂᒃ, ᐊᐅᓚᑦᑎᓂᕐᒧᑦ ᐱᕙᒌᔭᖅᓯᒪᓂᕐᒥᒃ ᐊᒻᒪ ᑕᑎᒋᔭᒃᓴᐅᔪᓂᒃ ᑭᐅᔪᓐᓇᖅᓯᓪᓗᓂ 

ᓄᓇᓕᖕᒥᓂ ᑕᐃᒪᙵᓂᑦ. ᐃᓚᓕᐅᔾᔨᖃᑦᑕᐃᓐᓇᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᒫᓐᓇᓕᓴᐅᓛᓂᒃ 

ᐊᑐᐃᓐᓇᐅᔪᓂᒃ ᐱᓕᕆᔾᔪᑎᓂᒃ ᐱᓕᒻᒪᒃᓴᖅᑐᓂᒃ ᐊᒻᒪ ᐊᐅᓚᑕᐅᓪᓚᑦᑖᖅᑐᓂᒃ. ᐱᓕᕆᖃᑎᑖᖅᑐᕐᓂᖅ 

ᐊᓯᖏᓐᓂᒃ ᑲᑐᔾᔨᖃᑎᒌᓂᒃ ᐊᒻᒪ ᐱᓕᕆᕙᒃᖢᑎᒃ ᑕᖃᔪᐃᑦᑑᓪᓗᑎᒃ ᐱᑕᖃᙱᓐᓂᐅᔪᑦ ᐊᒥᒐᖅᑐᓪᓘᓃᑦ 

ᐱᑕᖃᓕᖅᑎᑦᑐᒪᓪᓗᒋᑦ ᓄᓇᓕᖕᓂ ᐃᒪᒃᑯᑦ ᐱᖏᖕᓇᖅᑐᓕᕆᔨᒃᑯᓐᓂ, ᐊᔪᙱᓐᓂᕆᔭᖏᑦ ᓴᙱᒃᑎᒋᐊᕈᑕᐅᓯᒪᕗᑦ 

ᑐᓴᐅᒪᔪᓕᕆᔾᔪᑎᓄᑦ ᐊᑐᖅᑕᐅᓲᓄᑦ ᓄᓇᓕᖕᓂ ᐱᖏᖕᓇᖅᑐᓕᕆᔨᓄᑦ.  

 

ᑕᕝᕗᖓ ᑎᑭᖦᖢᒍ, ᐅᖃᖅᑎᑦᑎᔩ, ᐃᓕᓴᕆᔪᒪᕙᒃᑲ ᐱᓕᕆᑦᑎᐊᖅᓯᒪᓂᖏᓐᓄᑦ ᒥᔅ ᑲᓗᕋᖅ ᐊᒻᒪ ᒥᔅᑕ ᐃᕕᒃ 

ᐊᒻᒪᓗ ᐱᓕᕆᖃᑎᒋᖃᑦᑕᖅᑕᖏᑦ ᑕᒫᓂ ᓄᓇᕗᒻᒥ ᓴᐳᔾᔨᓪᓗᑎᒃ ᐊᒻᒪᓗ ᐊᑦᑕᓇᐃᖅᓯᒪᑎᑦᑎᓪᓗᑎᒃ 

ᓄᓇᓕᑦᑎᓐᓂ. ᐊᒃᓱᕈᕐᓂᒃᑯᑦ ᐱᓕᕆᓂᖏᑎᒍᑦ ᐊᒻᒪᓗ ᐊᖏᖅᓯᒪᑦᑎᐊᕐᓂᖏᑎᒍᑦ ᓄᓇᕗᒻᒥᐅᑦ ᑲᔪᓯᓂᐊᖅᑐᒍᑦ 

ᓴᙱᓂᖅᓴᒥᒃ ᐊᒻᒪᓗ ᒪᑭᑕᒍᓐᓇᓂᖅᓴᐅᔪᓂᒃ ᓄᓇᓕᓐᓂᑦ ᐃᓕᑕᕆᔭᐅᖏᓐᓇᓂᐊᖅᑐᓂᒃ ᐊᒻᒪᓗ 

ᖁᔭᓕᔭᐅᓯᒪᔪᓂᒃ ᓇᐅᒃᑯᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 550 – 6(2): ᑎᑎᕋᕐᕕᖓᑦ ᑭᒃᑯᑐᐃᓐᓇᕐᓄᑦ ᐸᖅᑭᔨᐅᑉ ᐸᐸᑦᑎᔨᓪᓗ ᐳᓛᕐᓂᖏᑦ 

(ᑕ.ᐊᕿᐊᕈᖅ)  

 

ᐊᖓᔪᖅᑖᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᐱᒻᒪᕆᐅᔪᓂᒃ ᓄᑖᙳᕆᐊᖅᓯᒪᔪᓂᒃ ᐱᓕᕆᐊᖏᓐᓂᒃ ᑲᒪᒋᔭᐅᒋᐊᓕᖕᓄᑦ 

ᐸᖅᑭᔨᑦ ᐸᐸᑦᑎᔨᓪᓗ ᐊᒡᓚᕝᕕᐊᓂ, ᐱᓕᕆᐊᒃᓴᖃᓪᓚᕆᒃᖢᑎᒃ ᐃᑲᔪᖅᐸᒃᖢᑎᒃ ᐊᒃᑐᖅᑕᐅᓴᕋᐃᑦᑐᓂᒃ 

ᓄᓇᕗᒥᐅᓂᒃ ᐱᖁᑎᓂᒃ ᐊᐅᓚᑦᑎᓂᕐᒧᑦ, ᐸᖅᑭᔨᐅᓂᕐᒧᑦ, ᐊᒻᒪ ᐸᐸᑦᑎᔨᓄᑦ. ᑖᓐᓇ ᑎᑎᕋᕐᕕᒃ ᐃᑲᔪᖅᐸᒃᐳᖅ 

ᐃᓄᖕᓂᒃ ᖃᐅᔨᔭᐅᔪᓂᒃ ᐃᖅᑲᖅᑐᐃᕕᖕᒥᑦ ᐊᔪᙱᓐᓂᖃᙱᖦᖢᑎᒃ ᓇᖕᒥᓂᖅ ᐋᖅᑭᒃᓯᒪᓕᖅᑎᑦᑎᔪᓐᓇᕐᓂᕐᒥᒃ 

ᓇᖕᒥᓂᖅ ᑮᓇᐅᔭᓕᕆᓂᕆᕙᒃᑕᒥᓂᒃ. 

 

ᑕᐃᒪᐃᑦᑐᖃᖅᑎᓪᓗᒍ, ᐃᖅᑲᖅᑐᐃᕕᒃᑯᑦ ᑎᒃᑯᐊᖅᓯᔪᓐᓇᖅᑐᑦ ᑲᒪᒋᔭᐅᒋᐊᓕᖕᒧᑦ ᐸᖅᑭᔨᒧᑦ ᐊᒻᒪ ᑮᓇᐅᔭᓕᕆᔨᒧᑦ 

ᐸᖅᑭᔨᐅᓂᕐᒧᑦ ᐸᐸᑦᑎᔨᐅᓂᕐᒧᓪᓗ ᐱᖁᔭᖅ ᓴᐳᔾᔨᖃᑕᐅᖁᓪᓗᒋᑦ ᐃᓅᑉ ᐱᔪᓐᓇᐅᑎᖏᓐᓂᒃ ᐊᒻᒪ 

ᐱᓕᕆᐊᒃᑯᒥᒋᔭᖏᓐᓂᒃ ᑭᒡᒐᖅᑐᕐᓗᒋᑦ. 

 

ᑎᓕᓯᔾᔪᑕᐅᔪᖅ ᐸᖅᑭᔨᐅᓂᕐᒧᑦ ᐸᐸᑦᑎᔨᒧᓪᓘᓐᓃᑦ ᑭᒡᓕᖃᖅᑎᑦᑎᒻᒪᕆᖕᒪᑦ ᐃᓅᑉ ᐱᔪᓐᓇᐅᑎᖏᓐᓂᑦ, ᐱᖁᔭᖅ 

ᓴᐳᔾᔨᓯᒪᔪᖅ ᐊᑐᕐᑕᐅᓂᐊᕐᓗᓂ ᑭᓯᐊᓂ ᐊᓯᐊᒍᑦ ᑭᒡᓕᖃᙱᓐᓂᕐᓴᐅᔪᖃᙱᒃᑳᖓᑦ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᒃᐳᖓ ᒪᓕᒐᓕᐅᕐᕕᖕᒥ ᑐᓴᖅᑎᑦᑎᔪᓐᓇᕋᒪ ᓄᓇᕗᒻᒥᐅᓕᒫᓪᓗ ᐱᔨᑦᑎᕋᐅᑎᖏᑦ ᑲᒪᒋᔭᐅᒋᐊᓕᑦ ᐸᖅᑭᔨᑦ 

ᐸᐸᑦᑎᔨᓪᓗ ᐊᑐᐃᓐᓇᐅᓕᕐᒪᑕ ᐃᓄᒃᑐᑦ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ. ᑖᓐᓇ ᖃᐅᔨᒪᒋᐊᕈᑎᐅᕗᖅ ᐊᒥᓲᓂᖅᓴᑦ 

ᓄᓇᕗᒻᒥᐅᑦ ᐊᑐᕈᓐᓇᕋᓗᐊᕐᒪᑕ ᐃᑲᔪᖅᑐᖅᑕᐅᔾᔪᑎᒋᔭᕆᐊᓕᖏᓐᓂᒃ  ᐅᖃᐅᓯᕐᒥᒍᑦ ᐊᑲᐅᒋᓛᕆᔭᒥᓂᒃ. 

 

ᐊᒻᒪᓗᒃᑲᓐᓂᖅᑕᐅᖅ, ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᐅᔾᔨᕆᔭᖃᕐᓂᕐᒥᒃ ᑎᑎᕋᕐᕕᖕᒥ ᐱᔨᑦᑎᕋᕐᓂᕆᔭᐅᕙᒃᑐᓂᒃ 

ᐱᑎᑦᑎᔪᒪᓂᕐᒧᓪᓗ ᑭᒃᑯᑐᐃᓐᓇᓄᑦ ᒪᓕᒐᓕᕆᓂᕐᒧᑦ ᑐᓴᖅᑕᐅᔪᒃᓴᓂᒃ, ᐃᖅᑲᓇᐃᔭᖅᑎᖏᑦ ᓄᓇᓕᖕᓄᑦ 

ᐳᓚᕋᖃᑦᑕᖅᐳᑦ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᓄᓇᓕᖕᓂ. ᐅᑐᐱᕆ 2024−ᒥ, ᑎᑎᕋᕐᕕᖕᒥᐅᑦ 

ᓄᓇᓕᖕᓂ ᐃᓚᐅᑎᑦᑎᓚᐅᖅᐳᑦ ᐃᓕᓐᓂᐊᕐᓂᕐᒥᒃ ᒥᑦᑎᒪᑕᓕᖕᒥ ᐊᒻᒪ ᐃᒃᐱᐊᕐᔪᖕᒥ. ᑖᒃᑯᐊ ᑲᑎᒪᓃᑦ 

ᐃᓚᖃᓚᐅᖅᐳᑦ ᓂᐱᓕᐅᖅᑕᐅᓪᓗᑎᒃ ᑲᑎᒪᔩᑦ ᐅᖃᖃᑎᒌᒃᑎᓪᓗᒋᑦ ᐃᓐᓇᐃᑦ ᐱᔾᔪᑎᖃᓪᓗᐊᑕᖅᖢᑎᒃ ᕿᒻᒪᑯᓂᒃ 

ᐊᐅᓚᑦᑎᓂᕐᒥᒃ, ᐱᖅᑯᓯᒃᑯᑦ ᐱᓕᕆᔾᔪᓯᓂᒃ ᐱᖁᑎᓄᑦ, ᐊᒻᒪ ᐱᒻᒪᕆᐅᓂᖓᓂᒃ ᐃᓅᔪᓐᓃᖅᑐᑦ ᕿᒪᒃᑲᑯᖏᓐᓂᒃ 

ᓴᓇᖃᑦᑕᕐᓂᖅ. 

 

ᐱᓕᕆᖃᑎᖃᖅᓱᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᑐᓴᖅᑕᐅᑎᑦᓯᔾᔪᑎᓪᓗᐊᑕᐃᑦ ᑐᖁᔪᓄᑦ 

ᕿᒻᒪᑯᓄᓪᓗ ᑐᓴᖅᓴᐅᑎᑕᐅᖃᑦᑕᓚᐅᕐᒥᔪᑦ ᓄᓇᓕᓐᓂᑦ ᓈᓚᐅᑎᒃᑯᑦ ᑕᒪᒃᑮᓐᓂᑦ ᖃᓪᓗᓈᑎᑐᑦ ᐃᓄᒃᑎᑐᓪᓗ, 

ᓇᓗᓇᐃᖅᓯᓂᕐᒥᑦ ᑖᓐᓇ ᐱᔭᕆᐊᖃᓪᓚᕆᑦᑐᖅ ᖃᐅᔨᒪᓂᖅ ᑎᑭᐅᑎᓯᒪᔪᖅ ᐅᓄᕐᓂᖅᓴᓄᑦ ᐃᓄᓐᓄᑦ. 

 

ᑎᑎᕋᕐᕕᖓ ᑲᒪᒋᔭᐅᒋᐊᓕᖕᓄᑦ ᐸᖅᑭᔨᑦ ᐸᐸᑦᑎᔨᓪᓗ ᐱᓕᕇᓐᓇᕐᓂᐊᖅᑐᑦ ᑖᔅᓱᒥᖓ ᐱᔭᕆᐊᖃᒻᒪᕆᒃᑐᒥᒃ 

ᐃᖅᑲᓇᐃᔭᕐᕕᖃᕐᓂᕐᒥᒃ ᓄᓇᓕᖕᓂ ᐳᓛᕐᓂᖅ ᐸᕐᓇᒃᑕᐅᓯᒪᖕᒪᑦ 2025−ᒧᑦ. ᐊᖏᕈᑎᒋᓯᒪᔭᕗᑦ ᓄᓇᕗᒻᒥᐅᓕᒫᑦ 

ᖃᐅᔨᒪᑦᑎᐊᖁᓪᓗᒋᑦ ᐊᑐᕈᓐᓇᕐᓗᑎᒡᓗ ᑕᒪᒃᑯᓂᖓ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ, ᓇᓂ ᓄᓇᖃᕋᓗᐊᖅᐸᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 551 – 6(2): ᐱᕈᖅᓴᐃᓇᓱᐊᕐᓂᖅ ᐆᒻᒪᖅᑯᑎᓂᒃ ᐊᒻᒪ ᓄᓇᓖᑦ ᒪᑭᒪᔾᔪᑎᖏᑦ 

ᓄᑖᙳᕆᐊᖅᑕᐅᓗᑎᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᐃᓅᔪᖃᑎᒃᑲ. ᐅᖃᖅᑎᑦᓯᔩ, ᐃᒪᓐᓇ ᐅᒃᑳᖃᕐᒪᑦ 

ᐆᒻᒪᖅᑯᑎᖃᕐᓂᖅ ᐊᑑᑎᖃᑉᓚᕆᑦᑐᖅ ᐅᑉᓗᑕᒫᖅᓯᐅᑎᒋᓪᓚᕆᒃᑲᑦᑎᒍ ᖃᐅᔨᒪᓪᓗᒃᑖᖅᑐᒍᑦ.  

 

ᑕᕝᕙᓂ ᐅᖁᑦᓯᐊᓕᑲᐅᖅᑐᒥᒃ ᖃᓄᐃᙱᑦᑎᐊᖅᑐᑕᓗ ᐊᑲᕐᕆᔮᑦᑎᐊᖅᑐᑕᓪᓗ ᑕᒪᓐᓇ ᐅᒃᑳᖅ 

ᐊᑐᑎᖃᑦᑕᖅᑐᖃᕐᒪᑦ ᐊᒻᒪᓗ ᐅᖃᖃᑎᖃᑎᒌᒃᑲᕈᑕᐅᔫᓪᓗᐊᖃᖅᑐᓂ ᐅᖓᓱᒃᑑᒐᓗᐊᒃᑯᑦ. ᐊᑑᑎᖃᓪᓚᕆᒃᐳᖅ 

ᐃᒡᓗᕐᔪᐊᖅᑎᓐᓄᑦ, ᓇᖕᒥᓂᖅ ᐱᓕᕆᕝᕕᐅᔪᓄᑦ, ᐃᓕᓐᓂᐊᕐᕕᓐᓄᑦ, ᒥᑦᑕᕐᕕᖕᓄᑦ, ᐋᓐᓂᐊᕕᖕᓂᓪᓗ. ᑕᒪᓐᓇ 

ᐅᒃᑳᖅ ᐊᑑᑎᖃᓪᓚᕆᑦᑐᖅ ᑐᙵᕕᐅᓪᓚᕆᑉᐳᖅ ᑕᒪᓐᓇ ᑕᐅᑐᒃᖢᒍᐅᑭᐅᖅᑕᖅᑐᕐᒥ ᓇᖕᒥᓂᖅᓱᕐᓂᖅ. 

ᑮᓇᐅᔭᓕᐅᕈᑕᐅᔪᓪᓗ ᐱᕈᒃᑲᓐᓂᕆᐊᖃᕐᓂᕆᔭᖏᑦ ᐊᒻᒪᓗ ᓄᓇᕗᒻᒥᐅᑦ ᖃᓄᐃᙱᑦᑎᐊᕆᐊᖃᕐᓂᕆᔭᖏᑦ. 

ᑕᒪᓐᓇ ᐃᓕᑕᕆᓯᒪᒐᑉᑎᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓃᖔᖅᑐᑕ, ᑕᒪᓐᓇ ᐃᓕᑕᕆᓯᒪᒐᑉᑎᒍ 

ᐊᒃᓱᕈᐃᓐᓇᐅᔭᖅᐳᒍᑦ ᑕᒪᓐᓇ ᐅᒃᑳᖅ ᐊᑐᐃᓐᓇᐅᓂᖓ ᐅᓗᕆᐊᓇᕐᓂᖃᙱᑦᓯᐊᖅᖢᓂ ᑕᐃᒪᐅᖏᓐᓇᕐᓗᓂ 

ᐊᒻᒪᓗ ᐊᑭᑭᔾᔫᒥᒋᐊᕐᓗᓂ. ᑕᒪᓐᓇ ᐱᓕᕆᐊᓂᓗᒃᑐᕋᑦᑎᒍ. ᐱᖁᑎᕐᔪᐊᕆᔭᕗᓪᓗ 

ᓄᑖᙳᑎᖅᑕᐅᓯᒪᒋᐊᖃᕐᓂᕆᔭᖏᑦ ᐱᓕᕆᐊᕆᑦᑕᖅᖢᑎᒍ.  

 

(ᑐᓵᔨᑎᒎᓕᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᐅᓯᒋᐊᖅᑎᑦᑏᓐᓇᖅᐳᑦ ᓯᕗᓪᓕᐅᑎᒋᐊᓕᖕᓂᑦ 

ᐊᖏᔫᑎᓄᑦ ᐊᑭᑐᔫᑎᑦ ᐱᓕᕆᐊᓂᑦ. ᐅᑐᐱᕆ 2024−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᖅᐳᑦ 

ᐱᓕᕆᐊᒃᓴᕐᔪᐊᒧᑦ ᐱᔪᓐᓇᐅᑎᑖᕋᓲᑎᒥᒃ ᐊᐅᓚᐅᑎᑦ ᐊᓯᔾᔨᖅᑕᐅᔾᔪᑎᒃᓴᖏᓐᓄᑦ ᖃᒪᓂ'ᑐᐊᕐᒥ, ᑲᖏᖅᖠᓂᕐᒥ, 

ᐊᒻᒪ ᐃᖃᓗᖕᓂ. ᐱᓇᔫᑎ ᒫᓐᓇ ᕿᒥᕐᕈᔭᐅᔪᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᓂᕆᐅᒃᐳᒍᓪᓗ 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᖁᔨᓂᐊᕐᓂᖏᓐᓂᑦ ᒫᑦᓯ 2025 ᐱᒋᐊᓵᖅᑎᓪᓗᒍ. ᑖᒃᑯᐊ ᐱᓕᕆᐊᑦ ᐱᔭᕆᐊᖃᕐᒪᑕ 

ᐋᖅᑭᐅᒪᑎᑦᑏᓐᓇᕋᓱᒡᓗᑎᒃ ᑐᙵᓂᖃᑦᑎᐊᖅᑐᒥᒃ ᐆᒻᒪᖅᑯᑎᒥᒃ ᓄᓇᓕᑦᑎᓐᓂ. 

 

ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓯᕗᒻᒧᐊᒃᐸᓪᓕᐊᖕᒥᔪᑦ ᐊᖏᖅᓯᒪᓪᓗᑎᒃ 

ᓄᑖᙳᕆᐊᖅᑎᑦᑎᔪᒪᓪᓗᑎᒃ ᐆᒻᒪᖅᑯᑎᓄᑦ ᐊᐅᓚᔪᓐᓇᐅᑎᓂᒃ ᓄᓇᕘᓕᒫᒥ. ᓴᓇᔭᐅᓂᖓᓐᓄᑦ ᑳᓐᑐᕌᑦ ᓄᑖᓄᑦ 

ᐆᒻᒪᖅᑯᑎᖃᕐᕕᒃᓴᓄᑦ ᑐᓂᔭᐅᓯᒪᓕᖅᑐᖅ ADCO ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖃᓗᒃᑑᑦᑎᐊᕐᒧᑦ ᐊᒻᒪ ᐱᓕᑕᒃᑯᑦ 

ᓇᖕᒥᓂᖁᑎᖓᓐᓄᑦ ᐅᖅᓱᖅᑑᕐᒧᑦ ᐊᒻᒪ ᐃᒡᓗᓕᖕᒧᑦ. ᓴᓇᔭᐅᓯᒋᐊᓛᕋᓱᒋᔭᐅᔪᑦ ᐆᒻᒪᖅᑯᑎᖃᕐᕖᑦ 2025-26 

ᑮᓇᐅᔭᓕᕆᓐᓇᖅ ᐊᕐᕌᒍᒥ. ᑖᒃᑯᐊ ᐊᐅᓚᐅᑎᖃᕐᕖᑦ ᐃᓚᓕᐅᔾᔨᓂᐊᖅᐳᑦ ᐱᐅᓯᒋᐊᖅᓯᒪᔪᓂᒃ ᐱᓕᕆᔾᔪᑎᓂᒃ 

ᐱᐅᓯᒋᐊᕈᑕᐅᔪᓐᓇᖅᑐᓂᒃ ᐊᑦᑕᕐᓇᖅᑕᐃᓕᒪᓂᕐᒥᒃ, ᐃᖏᕐᕋᑦᑎᐊᖅᑐᓂᒃ, ᐊᒻᒪ ᐃᑲᔪᖅᑐᐃᓗᑎᒃ ᓯᕗᓂᒃᓴᒥ 

ᐃᓚᓕᐅᔾᔨᓂᕐᒥᒃ ᐊᓯᔾᔨᒐᒃᓴᐅᔪᓂᒃ ᐆᒻᒪᖅᑯᑎᑐᕈᓯᕐᓂᒃ. ᐃᑲᔪᕐᓂᐊᕐᓗᒋᑦ ᑮᓇᐅᔭᖃᖅᑎᑕᐅᓗᑎᒃ ᑖᒃᑯᐊ 

ᐱᔭᕆᐊᖃᓪᓚᕆᒃᑐᑦ ᐱᓕᕆᐊᒃᓴᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᖅᓯᒪᓕᖅᑐᑦ ᑲᓇᑕᒥ ᒐᕙᒪᒃᑯᓐᓂ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᑮᓇᐅᔭᑦ ᐊᑐᖅᖢᒋᑦ. ᑕᒪᓐᓇ ᒐᕙᒪᑐᖃᒃᑯᓐᓂᑦ ᐃᑲᔪᖅᑐᖅᑕᐅᓂᖅ ᑯᐊᐳᕇᓴᒃᑯᑦ 

ᑲᔪᓯᔪᒃᑯᑦ ᓴᖅᑮᔪᓐᓇᓂᐊᕐᒪᑕ ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ, ᑕᑎᒋᔭᐅᑦᑎᐊᕈᓐᓇᖅᑐᓂᒃ, ᐊᒻᒪᓗ 

ᑲᔪᓰᓐᓇᕈᓐᓇᖅᑐᓂᒃ ᐆᒻᒪᖅᑯᑎᓄᑦ ᖃᓄᖅᑑᕈᑎᓂᒃ ᓄᓇᕗᒻᒧᑦ. 

 

ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᔪᓯᑎᑦᑎᕙᒃᐳᑦ ᐱᒻᒪᕆᐊᓗᖕᒥᒃ ᐱᔨᑦᑎᕋᕐᓂᕆᕙᒃᑕᒥᒃ 

ᐊᒃᓱᕈᕐᓇᓛᒥ ᐊᕙᑎᓕᖕᒥᑦ ᓇᓂᑐᐃᓐᓇᑦᑎᐊᖅ ᓄᓇᕐᔪᐊᓕᒫᒥ. ᓴᙱᒃᑎᒋᐊᖅᑎᑦᑎᓂᒃᑯᑦ ᐱᕈᖅᓴᐃᓇᓱᐊᕐᓂᒃᑯᓪᓗ 

ᐆᒻᒪᖅᑯᑎᓕᕆᔾᔪᓯᑦᑎᓐᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᕗᑦ ᓄᓇᕗᒻᒥ ᓄᓇᓕᖕᓂᑦ 

ᓴᖅᑭᑦᑎᕙᓪᓕᐊᓪᓗᑎᒡᓗ ᑐᙵᕕᖕᒥᑦ ᐊᑯᓂᐅᔪᒃᑯᑦ ᑲᔪᓰᓐᓇᕈᑎᓄᑦ. ᑕᒪᕐᒥᒃ ᐊᐅᓚᐅᑎᑦ ᐊᓯᔾᔨᖅᑕᐅᓗᑎᒃ ᐊᒻᒪ 

ᓄᑖᑦ ᐊᐅᓚᐅᑎᖃᕐᕖᑦ ᐱᓕᕆᐊᑦ, ᓱᓕ ᐱᓕᕆᔪᒪᓪᓚᑦᑖᖅᐳᒍᑦ ᐆᒻᒪᖅᑯᑎᓕᕆᔾᔪᑎᓂᒃ ᐃᑲᔪᖅᑐᐃᔪᓂᒃ 

ᓄᓇᕗᒻᒥᐅᓄᑦ ᐅᓪᓗᒥ ᐊᒻᒪ ᓯᕗᓂᒃᓴᑦᑎᓐᓂ. (ᑐᓵᑎᔨᒎᕈᓐᓃᖅᑐᖅ) ᒪ'ᓇ., ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 552 – 6(2): ᐃᖅᑲᐅᒪᒋᑦ, ᐃᓕᓐᓂᐊᖅᑎᓪᓗᒍ, ᐊᖏᖅᓯᒪᓂᖅ (ᓇᑲᓱᒃ)  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᑕ ᓴᖅᑭᑕᖓᑦ ᓴᓇᐅᒐᓕᕆᓂᒃᑯᑦ ᑕᐃᔭᐅᔪᖅ - ᐃᖅᑲᐅᒪᓂᖅ, ᐃᓕᓐᓂᐊᖅᑎᑦᑎᓂᖅ, ᐊᖏᖅᓯᒪᓂᖅ. 

ᐃᓕᔭᐅᓂᖓ, ᐋᖅᑭᒃᑕᐅᔪᖅ ᓄᓇᕗᒻᒥᐅᓂᒃ ᐊᔪᙱᑦᑐᒻᒪᕆᖕᓂᒃ ᓴᓇᐅᒐᓕᐅᖅᑎᓄᑦ, ᖃᕆᑕᐅᔭᒃᑯᑦ 

ᑕᐅᑐᖃᑦᑕᐅᑎᓗᑎᒡᓗ ᐃᖅᑲᐅᒪᓂᕐᒥᒃ ᐱᓕᕆᔾᔪᑕᐅᔪᖅ ᒪᒥᓴᕐᓂᕐᒧᑦ ᐋᖅᑭᒃᑕᖅ ᐃᑲᔪᕐᓗᑎᒃ ᒪᒥᓴᕐᓂᕐᒥᒃ 

ᒪᑭᑎᑦᓯᒃᑲᓐᓂᕐᓂᕐᒧᓪᓗ ᓄᓇᕗᒻᒥᐅᓂᒃ ᐊᒃᑐᖅᑕᐅᓯᒪᔪᓂᒃ ᐃᓄᐊᖅᑕᐅᓯᒪᔪᓄᑦ ᐊᓯᐅᓯᒪᔪᓄᓪᓗ 

ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᓂᕕᐊᖅᓯᐊᓄᓪᓗ. 

 

ᐅᖃᖅᑎᑦᑎᔩ, ᓴᖅᑭᑕᐅᓚᐅᖅᑎᓪᓗᒍ ᑕᒫᓂ ᐊᕐᕌᒍᒥ, ᑖᓐᓇ ᐃᖅᑲᐅᒪᓂᖅ, ᐃᓕᓐᓂᐊᖅᑎᑦᑎᓂᖅ, ᐊᖏᖅᓯᒪᓂᖅ 

ᑕᑯᒃᓴᐅᑎᑕᐅᓚᐅᖅᑐᖅ ᓄᓇᑦᑕ ᓱᓇᒃᑯᑖᖏᑦ ᑕᑯᔭᒐᖃᕐᕕᖓᓂ ᐃᖃᓗᖕᓂ ᓯᑎᐱᕆ−ᒥ ᐅᑐᐱᕆ−ᒥᓪᓗ, ᐊᒻᒪ 

ᐊᖅᓴᕐᓃᑦ ᑲᑎᒪᕕᖓᓂ ᐃᖅᑲᓇᐃᔮᕆᔭᐅᔪᓂᒡᓗ ᑕᑯᔭᐅᑎᑦᑎᓂᖅ ᐋᑐᕚᒥ ᐱᓇᓱᐊᕈᓰᑦ ᐊᒥᓲᙱᑦᑐᑦ 

ᖄᖏᖅᑐᓂᑦ. ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᔪᓐᓇᕋᒪ ᐃᖅᑲᐅᒪᓂᖅ, ᐃᓕᓐᓂᐊᖅᑎᑦᑎᓂᖅ, ᐊᖏᖅᓯᒪᓂᖅ 

ᓴᖅᑭᑕᐅᓚᐅᕐᓂᖓᓂᒃ ᑕᕝᕙᓂ ᐃᒡᓗᕐᔪᐊᕐᒥ ᐃᒃᐸᒃᓴᖅ. ᑎᓕᐅᖅᐸᒃᑲ ᐃᓚᒋᔭᐅᔪᓕᒫᑦ ᕿᒥᕐᕈᖁᓪᓗᒋᑦ ᑖᒃᑯᓂᖓ 

ᖃᐅᔨᒃᑲᓐᓂᕐᓗᑎᓪᓗ ᐃᖅᑲᐅᒪᓂᖅ, ᐃᓕᓐᓂᐊᖅᑎᑦᑎᓂᖅ, ᐊᖏᖅᓯᒪᓂᖅ ᐅᕙᓂ www.redNU.ca.  

 

ᒫᓐᓇ ᐸᕐᓇᐅᑎᒋᓕᖅᑕᕗᑦ ᓄᓇᕗᒻᒥ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ ᐊᐅᓪᓚᖃᑦᑕᕐᓂᐊᕐᓗᓂ ᑕᑯᔭᐅᖃᑦᑕᕐᓂᐊᕐᒪᑦ. 

ᑎᓕᐅᖅᐸᒃᑲ ᑕᑯᒃᓴᐅᑎᑦᑎᖃᑕᐅᔪᒪᔪᑦ ᕼᐋᒻᒪᓚᒃᑯᑦ ᓄᓇᓕᖕᓂᓪᓘᓐᓃᑦ ᑎᒥᖁᑎᒋᔭᐅᔪᑦ ᐃᓚᒋᔭᐅᓂᖃᕈᒪᒍᑎᒃ 

ᖁᓪᓖᑦ ᑐᑭᓯᒋᐊᕐᕕᒋᓗᒋᑦ ᑕᒪᑐᒪ ᑕᑯᒃᓴᐅᑎᑦᑎᓂᐅᑉ ᒥᒃᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅ ᒪᓕᑭ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 753 - 6(2): ᓇᓪᓕᐅᓂᖅᓯᐅᑦᑎᐊᖁᔨᓂᖅ (ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥ ᐅᓪᓗ ᐱᒻᒪᕆᐅᒻᒪᑦ ᓄᓕᐊᕋᓗ 

ᑲᑎᑎᑕᐅᕕᖕᓂᖅᓯᐅᖅᑎᓪᓗᓄ. ᑕᐅᑐᒻᒪᑦ ᑕᐃᒪ ᒫᓐᓇ ᐅᓪᓗᒥ. ᓇᓪᓕᒋᕙᒋᑦ ᐅᓪᓗᖃᑦᓯᐊᕆᑦ ᐊᒻᒪ ᐃᖅᑲᐅᒪᕙᒋᑦ 

ᐅᓪᓗᒥ. (ᑐᓵᔨᑎᒎᓕᖅᑐᖅ) ᓇᓪᓕᐅᓂᖅᓯᐅᑦᑎᐊᕐᓗ. ᓇᓪᓕᒋᕙᒋᑦ. (ᑐᓵᔨᑎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.    

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓇᓪᓕᐅᓂᖅᓯᐅᑦᑎᐊᕆᑦᑎ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ 

ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 754 – 6(2): ᑐᑦᑐᓕᐊᖃᑦᑕᓂᕐᒥᒃ ᖃᐅᔨᓴᕐᓂᖅ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑰᖅᐸᒃᑲ ᖁᕐᓗᖅᑐᒥᐅᑦ 

ᓄᓇᕗᒻᒥᐅᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᓇᖏᖅᓯᕗᖓ ᖁᕐᓗᖅᑐᒥ ᑐᑦᑐᓕᒫᖏᓪᓗ ᓄᓇᕗᒻᒥ, ᕿᑭᖅᑖᓘᑉ ᓂᒋᐊᓂ, 

ᖁᕐᓗᖅᑐᒧᑦ, ᐊᐅᓱᐃᑦᑐᒥ, ᐊᕐᕕᐊᓄᑦ. ᐅᓇ ᐅᖃᐅᓯᕆᔪᒪᓪᓗᖑ ᖃᓄᖅ ᓈᓴᐃᓂᖃᓲᖑᒻᒪᖔ ᓈᓴᐃᓂᖃᓕᕌᖓ 

ᑐᑦᑐᓂᑦ. ᐊᒻᒪᓗ ᑕᒪᒃᑯᐊ ᓈᓴᕐᓂᐅᕙᑦᑐᑦ ᒥᔅᓴᐅᓯᑐᐃᓐᓇᖅᐸᒻᒪᑕ ᓈᓴᐅᑎᓂᒃ, ᓈᓴᐅᑎᒻᒪᕆᐅᙱᔅᓱᑎᑦ 

ᒥᔅᓴᐅᓯᑐᐃᓐᓇᖅᓱᑎ. ᑖᒃᑯᐊ ᐊᑦᑐᐃᕙᒻᒪᑦ ᑐᑦᑐᑕᐅᔪᓐᓇᖅᑐᓂᒃ ᐊᑦᑐᐃᕙᑦᑐᓂᓗ ᐊᖑᓇᓱᑦᑎᓂᑦ.  

 

ᐊᑐᓕᖅᑎᑕᐅᕙᓐᓂᖓ ᑕᒪᓐᓇ, ᑕᒪᒃᑯᐊ ᑐᑦᑐᑕᐅᕙᑦᑐᑦ, ᐃᓄᐃᑦ ᑐᑦᑐᓂᑦ ᐊᑐᓪᓚᕆᒻᒪᑕ, ᐅᓇᓗ ᐊᕕᒃᑐᖅᓯᒪᔪᑦ 

ᐱᖓᓱᑦ ᑐᑦᑕᕐᕕᖏᑦ, ᐅᖃᖅᐸᔅᓱᑎ ᖃᓪᓗᓈᓃᑦᑐᑦ ᑖᒃᑯᓇᓃ ᓄᓇᑖᖅᐸᓕᕐᒪᑕ ᓄᓇᓕᐸᐅᔭᐅᓂᖅᓴᓂ, ᑖᒃᑯᐊ 

ᑲᒪᒋᔭᐅᓂᖅᓴᐅᖃᑦᑕᕆᐊᓕᐅᒐᓗᐊᑦ ᐊᖑᓇᓱᒃᐸᓐᓂᖏᑦ ᐱᓪᓗᒋᑦ ᐊᕕᒃᑐᖅᓯᒪᓂᐅᔪᓂ. 

ᐊᐱᖅᑯᑎᖃᒃᑲᓐᓂᓛᖅᐳᖓ ᐅᐱᕐᖔᖅ ᐃᒃᓯᕙᓂᖃᓕᕈᑦᑕ.  

 

ᐊᒻᒪᓗ ᐅᖃᐅᓯᖃᒃᑲᓐᓂᕈᒪᒋᓪᓗᖓ ᕿᑎᕐᒥᐅᑦ ᑐᑦᑐᖁᑎᖏᑦ Bluenose, Bathurst ᐊᒻᒪᓗ Dolphin Union 

ᑐᑦᑐᖁᑎᖏᑦ. ᑕᐃᒪᓐᓇᑦᑕᐅᖅ ᓈᓴᑦᑕᐅᕙᓐᓂᖏᑦ ᐱᓪᓗᒋᑦ ᒥᔅᓴᐅᓯᖅᑕᐅᑐᐃᓐᓇᐸᒻᒪᑕ. ᓄᓇᑦᑎᐊᒥᓪᓗ 

ᐱᓇᓱᖃᑎᖃᕆᐊᖃᖅᐸᒻᒥᒐᑦᑕ ᕿᑎᕐᒥᐅᑎᒍᑦ. ᐊᖑᓇᓱᑦᑐᓕᕆᔨᖁᑎᕗᑦ ᑕᕝᕙ ᑲᑎᒪᖃᑎᖃᕌᖓᑦᑕ Slave 

Lake−ᒥᐅᑕᕈᔪᓐᓂᒃ ᐊᖑᓇᓱᑦᑐᓕᕆᔨᖏᓐᓂᑦᑕᐅᖅ ᑲᑎᒪᖃᑎᒋᒑᖓᑦᑎᒍ, ᐃᓛᓐᓂᒃᑯᑦ ᒐᕙᒪᒃᑯᓐᓂ 

ᑭᒡᒐᑐᖅᑐᖃᖅᐸᖏᑦᑎᐊᖅᑐᖅ ᑐᓴᕋᔅᓴᓂᑦ ᐃᓚᒋᐊᔅᓯᒍᑎᐅᒐᔭᙳᐊᖅᑐᓂᑦ ᐃᑲᔪᖅᑐᐃᑲᓐᓂᕋᔭᙳᐊᖅᑐᓂᓗ 

ᐊᖑᓇᓱᑦᑐᓕᕆᔨᐅᔪᓂᑦ. ᐊᒻᒪᑦᑕᐅᖅ ᐊᐱᖅᑯᑎᖃᒃᑲᓐᓂᓛᖅᑐᔅᓴᐅᒋᓪᓗᖓ ᐅᐱᕐᖔᖅ ᐃᔅᓯᕙᓂᖃᓕᕈᑦᑕ.  

 

ᑖᒃᑯᐊ ᓴᖅᑭᕈᒪᕋᑖᖅᑐᒋᑦ, ᑕᒪᒃᑯᐊ ᓈᓴᐃᓂᐅᕙᑦᑐᑦ ᐱᓪᓗᒋᑦ. ᓈᓴᐅᑏᑦ ᒥᔅᓴᐅᓯᑐᐃᓐᓇᐸᒻᒪᑕ ᑖᒃᑯᓄᖓ 

ᖃᐅᔨᓴᖅᑎᐅᓂᕋᖅᑕᓄᑦ.  

 

ᐃᓚᖓ ᐅᖃᕈᒪᑐᐃᓐᓇᖅᑐᒍ ᓈᓴᐅᓂᖃᓚᐅᖅᓯᒪᒻᒪᑦ Dolphin Union ᑐᑦᑐᖁᑎᖏᓐᓂ. ᐅᖃᖅᑏ, 

ᐅᐃᕆᐊᖅᑕᐅᖁᓪᓗᒍ ᐅᖃᓪᓚᓐᓂᕆᔭᕋ ᐊᖏᖅᑕᐅᔪᒪᕗᖓ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ ᐱᔭᕇᕈᓐᓇᖁᓪᓗᒍ ᐅᖃᐅᓯᒥᓂᒃ. 

ᐋᒡᒑᖅᑐᖃᖅᐸ? ᐱᑕᖃᙱᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᐊᓇᕕᓗᒃ.  

ᐊᓇᕕᓗᒃ: ᖁᐊᓇᖅᑯᓯ. (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐅᖃᐅᓯᕆᔭᒃᑲ ᓈᓴᐃᓂᐅᕙᑦᑐᑦ. ᓈᓴᐃᕙᒻᒪᑕ ᑎᒻᒥᓲᒥᑦ 

ᕿᑭᖅᑖᓗᒻᒦᒃᑯᑎ ᓇᒥ ᖁᓚᐅᑦᑐᑎᑦ. ᑕᐃᒪ ᓈᓴᐃᖃᑕᐅᔪᖅ ᐃᓚᖓ ᓈᓴᐃᖃᑦᑕᖁᔨᓚᐅᙱᑦᑐᑦ ᐊᕙᓃᑦᑐᓂᒃ, 

ᑕᒪᓐᓇ ᓈᒻᒪᒋᓇᓱᕆᑦᑐᒍ; ᑖᓐᓇ ᐃᓚᒋᒻᒥᔭᖓ ᑕᐃᒪᐃᖃᑦᑕᖅᑰᕐᒪᑕ ᓈᓴᐃᓂᐅᔪᓂᒃ, ᐊᒻᒪᓗ ᑕᒪᒃᑯᐊ ᓈᓴᐃᓃᑦ 

ᐱᐅᓯᕆᔭᐅᕙᑦᑐᑦ ᓱᓕᓪᓗᐊᖅᐸᙱᒻᒪᑕ ᓈᓴᐅᑏᑦ.  

 

ᓈᓴᐅᑎᖃᑦᑎᐊᓇᕐᓂᖅᓴᐅᕗᓪᓕ, ᑕᒪᒃᑯᐊ ᖃᐅᔨᓴᖅᑎᒻᒪᕇᑦ ᐊᒻᒪᓗ ᓄᓇᓖᑦ ᐊᖑᓇᓱᑦᑏᑦ. ᐊᖑᓇᓱᑦᑏᑦ 

ᖃᐅᔨᒪᔪᐃᓐᓇᐅᒻᒪᑕ ᓇᒧᙵᐸᓐᓂᖏᓪᓗ ᑐᑦᑐᐃᑦ ᖃᐅᔨᒪᑦᑎᐊᖅᑐᑎᑦ. ᑕᒪᒃᑯᐊᓕ ᖃᐅᔨᓴᖅᑏᑦ 

ᑐᙵᕕᒋᐅᔭᐅᓂᖅᓴᐅᒐᔭᕋᓗᐊᕐᒪᑕ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 755 – 6(2): ᐃᑯᒻᒪᖅᑯᑎᑦ ᖃᒥᖃᑦᑕᕐᓂᖏᑦ ᐊᐅᓱᐃᑦᑐᒥ − ᖁᔭᓕᓂᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓂ ᑕᖅᑭᕐᒥ ᐊᐅᓱᐃᑦᑐᖅ 

ᓂᓪᓚᓱᓐᓂᖅᐹᖑᖃᑦᑕᕐᒪᑦ. ᑕᐃᒪᓐᓇᐃᑎᓪᓗᒍ ᐃᑉᐸᔅᓴᖅ 9-ᒧᐊᖅᑎᓪᓗᒍ ᐅᓪᓛᒃᑯᑦ ᖃᒪᓚᐅᕐᒪᑦ ᐃᑯᒻᒪᖅᑯᑎᖏᑦ 

ᖃᒥᙶᓲᔭᓕᓚᐅᕐᒪᑕ ᐃᑭᑕᐅᔪᓐᓇᓯᓪᓗᑎᑦ ᐊᕝᕙ ᐃᑭᓚᐅᖃᑦᑕᖅᓱᓂ ᑕᐃᒪᓐᓇ ᐅᑎᑦᑕᖅᓲᔭᖅᑐᑎᑦ. ᐅᓄᐊᕈᓗᒃ 

ᑭᓯᐊᓂ 1-ᒥ ᐃᑯᒪᒍᓐᓇᖅᓯᓕᑕᐃᓐᓇᖃᐅᒻᒪᑕ. ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐱᓕᕆᔨᖏᑦ 

ᓄᖅᑲᔪᐃᑦᑑᒻᒪᑕ. ᑕᐃᓐᓇ ᑕᐹᓂ ᐱᓕᕆᔪᖅ ᐱᓕᕆᔪᖅᔪᐊᒻᒪᕆᐊᓘᓚᐅᕐᒪᑦ, ᖁᔭᓐᓇᒦᕈᒪᑦᑎᐊᖅᐸᕋ ᑕᐃᓐᓇ 

ᑕᐹᓂ ᐃᖅᑲᓇᐃᔭᖅᑐᖅ ᒫᓇᓯ ᓄᐊ, ᐊᒃᓱᐊᓗᒃ ᓄᖅᑲᓚᐅᙲᓇᖅᓱᓂ ᐱᓕᕆᒻᒪᑦ ᓱᓕ ᒫᓐᓇᒧᑦ, ᓲᖃᐃᒻᒪ 

ᑕᐃᓐᓇ ᑭᖑᕝᕕᑲᐃᓐᓇᖅᓯᒪᔪᑐᐊᒧᑦ ᑕᐃᔅᓱᒧᖓ ᑕᒪᒃᑭᕈᓐᓇᖅᓯᑲᐃᓐᓇᕐᒪᑕ. ᑭᓯᐊᓂ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖏᑦ ᐋᖅᑭᓱᐃᓇᓱᑦᑐᐃᑦ ᑕᐃᔅᓱᒪᓂ ᐊᔪᓕᓚᐅᖅᑐᒥᒃ ᖃᓄᖅ 

ᑕᕝᕗᖓ ᐅᑎᖅᑎᑕᐅᑦᑎᐊᖁᔪᒥᓇᕐᓂᐊᖅᑐᑦ.  

 

ᑭᓯᐊᓂ ᑖᒃᑯᐊ ᕿᓄᐃᓵᑦᑎᐊᓚᐅᕐᒥᒻᒪᑕ ᐊᐅᓱᐃᑦᑐᕐᒥᐅᑕᐃᑦ, ᖁᔭᓐᓇᒦᕈᒪᓪᓗᒋᑦ ᐃᑲᔪᖅᑎᒌᒋᐊᖃᓕᕋᐃᒐᒥ 

ᐃᑲᔪᖅᑎᒌᔾᔪᐊᖃᑦᑕᕐᒪᑕ. ᑕᕝᕗᓇ ᑕᐃᒪᓐᓇ ᐃᑲᔪᖅᑎᒌᑦᑎᐊᓚᐅᖅᓱᑎᑦᐅ, ᑭᓯᐊᓂ ᐃᖅᑲᐅᒪᓂᐊᖅᐸᕗᑦ ᑖᓐᓇ 

ᑕᖅᑭ ᓂᓪᓚᓱᓐᓂᖅᐹᖑᓂᖓᓄᑦ ᑕᒪᒃᑯᐊ ᐊᑐᕆᐊᖃᓪᓚᑦᑖᖅᑐᐃᑦ ᐃᖏᕐᕋᑦᑎᐊᕆᐊᖃᖃᑦᑕᕐᒪᑕ.  

 

ᑖᒃᑯᐊ ᖁᓪᓕᒃᑯᑦ ᖁᔭᓐᓇᒦᕈᒪᓪᓗᒋᑦ ᑕᒪᒃᑯᓂᖓ ᐱᓕᕆᑲᐅᑎᒋᖃᑦᑕᕐᒪᑕ ᑕᐃᒪᓐᓇᐃᑎᓪᓗᒍ. ᑖᒃᑯᐊᓗ 

ᐃᓄᖁᑎᕗᑦ ᑕᑉᐹᓃᑦᑐᐃᑦ ᕿᓄᐃᓵᑦᑎᐊᖁᓪᓗᒋᑦ ᐃᓅᓯᖏᓐᓂ ᐅᑎᑦᑎᐊᓂᐊᕐᒥᔪᑦ ᑖᒃᑯᐊ ᐋᖅᑭᑦᑎᐊᖅᑕᐅᒥᑉᐸᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 756 – 6(2): ᑭᒻᒥᕈᒻᒥ ᖃᖓᑕᓲᒃᑯᕕᒃᑖᓵᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, ᐊᒻᒪᓗ ᐅᓪᓗᒃᑰᖅᐸᒃᑲ ᑭᒻᒥᕈᒻᒥᐅᑦ, ᐱᓗᐊᖅᑐᒥ. ᐅᖃᖅᑏ, 

ᑭᒻᒥᕈᒻᒨᕈᓐᓇᖅᓯᓚᐅᕐᓂᕈᔅᓯ ᑖᓐᓇ ᓄᑖᒻᒪᕆᒻᒥᒃ ᖃᖓᑕᔫᒃᑯᕕᒻᒥ ᐅᑕᖅᑭᕕᑦᑖᓚᐅᕐᒪᑕ. ᑖᓐᓇ ᐊᕐᕌᒍᓄᑦ ᒪᕐᕉᓐᓄᒃ 

ᓴᓇᔭᐅᓚᐅᖅᑐᓂᓗ. ᑭᓯᐊᓂ ᐱᔭᕇᖅᓯᒪᓕᕐᓂᖓᓂ ᖁᕕᐊᒃᑯᑎᒋᔪᒪᓪᓗᒋᑦ ᑭᒻᒥᕈᒻᒥᐅᑕᐃᑦ ᐊᒻᒪᓗ 

ᑎᑭᖃᑦᑕᖅᑐᐃᑦ ᓄᑖᒻᒪᕆᒻᒧᑦ ᑐᙵᓱᑦᑎᑕᐅᖃᑦᑕᕐᓂᐊᓕᕐᒪᑕ ᐊᐅᓪᓚᕆᐊᖅᑐᑐᓪᓗ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᑕᒪᔅᓱᒪᙵᑦ ᑲᔪᓯᑎᑦᑎᓚᐅᕐᓂᖏᓐᓂ ᖁᔭᓐᓇᒦᕈᒪᑦᓱᒋᑦ ᒥᓂᔅᑕ ᐊᕿᐊᕈᖅ ᐊᒻᒪᓗ 

ᐃᖅᑲᓇᐃᔭᖅᑎᐅᖃᑎᖏᑦ.  

 

ᐅᖃᖅᑏ, ᑖᒃᑯᐊ ᒪᑐᐃᖅᓯᓂᕐᒥᒃ ᐸᕐᓇᐸᓪᓕᐊᓕᕐᒥᔪᑦ ᐱᓇᓱᐊᕈᓯᐅᓛᖅᑐᒥ, ᐊᑲᐅᓈᕐᓂᖅᐸᑦ, ᓯᑕᒻᒥᐅᓛᖅᑐᖅ, 

ᒫᑦᓯ 13, ᑖᓐᓇᓗ ᒪᐃᔭᒧᑦ ᒪᓕᑦᑐ ᓚᐃᑕ ᐅᖃᖃᑎᒋᓚᐅᖅᓱᒍ ᑖᓐᓇ ᐋᖅᑭᓯᒪᓕᕋᑦᑎᒍ.  



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᓂᕈᑐᔫᓂᖅᓴᒻᒪᕆᐅᓕᖅᓱᓂ ᐊᒻᒪᓗ ᐊᑯᓂᑲᓪᓚᒃ ᓂᕆᐅᒋᔭᐅᓯᒪᓕᖅᑐᖅ ᑭᒻᒥᕈᒻᒥᐅᑕᓄᑦ. ᑕᐃᓐᓇ 

ᐅᑕᖅᑭᕕᑐᖄᓗᒃ ᒥᑭᔪᑯᓘᓚᐅᖅᓯᒪᒻᒪᑦ ᓄᑕᐅᙱᑑᓪᓗᓂ, ᑭᓯᐊᓂ ᑖᓐᓇ ᒫᓐᓇ ᑕᑯᒥᓇᑦᑎᐊᖅᓯᒪᒻᒪᓪᓗ 

ᓇᓗᓇᙱᑦᑐᖅ ᐅᐱᒋᔭᐅᖃᑦᑕᓂᐊᕐᒪᑦ ᑭᒻᒥᕈᒻᒥᐅᑕᓄᑦ. ᑭᓯᐊᓂ, ᓂᕆᐅᑦᑐᖓ ᑕᐅᕗᖓ 

ᒪᑐᐃᖅᓯᔭᖅᑐᖃᑕᐅᒍᓐᓇᓂᐊᕐᓂᑦᑎᓐᓂ ᐱᓇᓱᐊᕈᓯᐅᓛᖅᑐᒥ ᐊᒻᒪᓗ ᖁᔭᓐᓇᒦᕆᕙᒃᑲᑦᑕᐅᖅ ᑭᒻᒥᕈᒻᒥᐅᑦ 

ᑖᔅᓱᒪᙵᑦ ᓴᓇᖃᑕᐅᒍᓐᓇᓚᐅᖅᑐᐃᑦ ᐃᖅᑲᓇᐃᔭᖃᑕᐅᒍᓐᓇᓚᐅᖅᑐᐃᑦ. ᓇᓗᓇᙱᒻᒪᑦ ᐅᐱᒍᓱᓐᓂᒥᑦᑕᐅᖅ 

ᐊᑦᑐᐊᓂᖃᖅᓯᒪᓂᐊᕐᒪᑦ ᒪᑐᐃᖅᑕᐅᓕᖅᑎᓪᓗᒍ ᐊᒻᒪᓗ ᐊᑐᖅᑕᐅᖃᑦᑕᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 757 – 6(2): ᑕᑯᒃᓴᐅᑎᑦᑎᓂᖅ ᑕᑯᒥᓇᖅᑐᓕᐊᓂᑦ ᒪᓕᒐᓕᐅᕐᕕᒻᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒻᒪᓗ ᐅᓐᓄᓴᒃᑯᑦ, ᓄᓇᕗᒻᒥᐅᑦ. ᐅᖃᖅᑏ, 

ᓇᖏᖅᓯᕗᖓ ᐅᓪᓗᒥ 31ᓂᑦ ᐊᕐᕌᒍᓂ ᓇᓪᓕᐅᓂᖅᓯᐅᓕᕐᒪᑕ ᐊᖏᔪᖅᑳᒃᑲ ᓲᓯ ᐊᒻᒪᓗ ᕉᑦᓂ ᕕᓕᐊᑦᓱ, ᐊᒻᒪ 

ᓇᓪᓕᐅᓂᖅᓯᐅᖃᑎᒋᓪᓗᒍ ᒪᓕᒐᓕᐅᖅᑎᐅᖃᑎᒐ ᓄᓕᖓᓗ.  

 

ᐅᖃᖅᑏ, ᒥᔅ ᓇᑲᓱᒃ ᐅᖃᖅᑲᐅᒻᒪᑦ, ᑕᑯᔭᒐᐅᔪᑦ ᒫᓂ ᓱᓪᓗᑯᑖᑦᑎᓐᓂ ᒪᓕᒐᓕᐅᕐᕕᒻᒥ “ᑕᐃᔭᐃᔪᑦ ᕆᐊᑦ: 

ᐃᖅᑲᐅᒪᓂᖅ, ᐃᓕᓐᓂᐊᕐᓂᖅ, ᐃᓕᖏᖅᓲᑎᖃᕐᓂᖅ”.  

 

ᑕᒪᒃᑯᐊ ᐃᖅᑲᐅᒪᖃᑎᒋᓪᓗᒋᑦ ᐃᓚᓚᐅᖅᑐᑦ ᑕᑯᔭᒐᐅᓂᐊᖅᑐᓂᒃ ᐊᒻᒪᓗ ᖁᔭᓐᓇᒦᒃ ᓴᓇᙳᐊᖅᓯᒪᔭᔅᓯ ᐱᓪᓗᒍ 

ᑕᑯᒥᓇᑦᑎᐊᖅᑐᑎᓪᓗ ᑖᒃᑯᐊ ᑕᑯᔭᒐᐅᔪᑦ. ᐃᖃᓗᓐᓂ ᖁᔭᓐᓇᒦᖅᑐᒋᑦ ᑕᑯᔭᖅᐸᓐᓂᐊᖅᑐᑦ ᐊᓯᖏᓪᓗ 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ ᑕᑯᔅᓴᐅᑎᑦᑎᒍᒪᒐᔭᕐᓂᕈᑎ ᑖᒃᑯᓇᙵᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓂ 

ᖃᐅᔨᒋᐊᖅᑕᐃᓕᙱᑦᑐᑦ.  

 

ᐅᖃᖅᑎᑦᑎᔩ, ᐃᓕᓴᕆᔪᒪᑐᐃᓐᓇᖅᑕᕋ ᔮᑭᓖᓐ ᓚ ᕗᕌᓐᔅ, ᓴᖅᑭᑦᑎᓚᐅᕐᓂᖓᓄᑦ ᐱᐅᔪᐊᓗᖕᒥᒃ ᖁᖓᓯᕐᒥᒃ; 

ᓯᐊᓕ ᐅ'ᒍᐊᒪᓐ, ᓴᓇᓂᖓᓄᑦ ᐱᐅᔪᒻᒪᕆᖕᒥᒃ ᐊᓕᑯᒃ; ᐊᒻᒪᓗ ᐊᐅᐸᖅᑐᖅ ᐃᖃᓗᓕᕆᕝᕕᒃ ᓴᓇᓚᐅᖅᑐᖅ 

ᐱᐅᔪᒻᒪᕆᒻᒥᒃ ᓴᓇᐅᒐᕐᒥᒃ, ᐊᒻᒪᓗ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ ᐊᒻᒪᓗ ᐃᓕᓴᐃᔨᖏᑦ ᐅᑯᐊᖑᓪᓗᑎᒃ ᔮᔅ 

ᐊᓇᕼᐊᐃᑦᑐᖅ, ᕋᐃᔭᓐ ᐊᓇᕼᐊᐃᑦᑐᖅ, ᔮᔅ ᐃᓕᑕᓕᒐᖅ, ᑏᓐ ᐃᓕᑕᓕᒐᖅ, ᕌᓂ ᓚᐃᐅᓪ, ᕙᐃᑦ ᓚᐃᔪ, ᑎᐊᓇ 

ᒪᑲᕼᐊᒃ, ᐊᒻᒪᓗ ᑎᐅᕈᓪ ᑕᑉᑑᓇ-Hᐊᐃᓐᔅ, ᐊᒻᒪᓗ ᒫᒃ ᓯᓛᑐ. ᖁᔭᓐᓇᒦᒃᑲᓐᓂᖅᐸᒋᑦ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 758 – 6(2): ᐸᓖᓯᒃᑯᑦ ᑲᒪᑦᑎᐊᖏᓐᓂᖏᑦ ᐊᒻᒪ ᐱᓕᕆᔾᔪᑎᖏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓐᓂᕈᒪᕗᖓ ᐃᓱᒫᓘᑎᒋᔭᓐᓂᒃ ᑕᖅᑲᒃᑯᓄᖓ 

ᐊᑦᑕᕐᓇᐃᒐᓱᐊᕐᓂᕐᒧᑦ ᐃᖃᓗᓐᓂ ᐊᒻᒪ ᓄᓇᕗᓕᒫᒥ. 

 

ᐅᖃᖅᑏ, ᓇᓗᓇᕈᓐᓃᖅᑐᖅ ᐅᓄᖅᓯᕙᓪᓕᐊᖕᒪᑕ ᐊᐅᔭᒃᑯᑦ ᐋᓐᓂᖅᓯᕆᖃᑦᑕᖅᑐᑦ ᐱᕋᔭᖃᑦᑕᖅᑐᑦ. ᓯᓚ 

ᐅᖅᑰᓇᕐᓂᖅᓴᐅᒐᓗᐊᖅᑎᓪᓗᒍ, ᐊᐃᑦᑖᖑᒐᓗᐊᖅ ᑕᒪᓐᓇ ᐃᓚᖃᕐᒪᑦ ᑕᑯᒃᓴᐅᓂᖅᓴᐅᔪᒥᒃ ᐱᐅᓯᖃᓕᕐᓂᕐᒥᒃ ᓲᕐᓗ 

ᐃᓄᐃᑦ ᐋᖓᔮᖃᑦᑕᕐᓂᖏᓐᓄᑦ ᐊᒻᒪᓗ ᐋᓐᓂᖅᑎᕆᖃᑦᑕᕐᓂᖏᓐᓄᑦ. 

 

ᐅᖃᖅᑏ, ᐃᓕᓴᖅᓯᔪᖓ ᐸᓖᓯᒃᑯᑦ ᐊᒃᓱᕈᑦᑎᐊᕐᒪᑕ ᐸᓖᓯᓕᕆᓪᓗᑎᒃ ᑕᒪᒃᑯᐊ ᓄᓇᖃᑦᑎᐅᔪᑦ 

ᐊᑦᑕᓇᕐᔭᐃᖅᑕᐅᓯᒪᖁᓪᓗᒋᑦ; ᑭᓯᐊᓂᓕ, ᐅᖃᒃᑲᓐᓂᕈᒪᔪᖓ ᐅᑉᐱᕈᓱᓪᓚᕆᒃᑲᒪ ᐃᖃᓗᓐᓂ ᐸᓖᓯᒃᑯᖏᑦ 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑭᕐᓱᕐᒪᑕ ᐊᒻᒪᓗ ᐃᖅᑲᓇᐃᔭᖅᑎᑭᕐᓱᖅᑐᑎᒃ. ᒫᓐᓇᐅᔪᖅ ᐊᔅᓱᕈᑦᑎᐊᖅᑐᑎᒃ ᐱᓇᓱᐊᖅᐳᑦ 

ᐃᖃᓗᒻᒥᐅᑦ ᑭᙴᒪᒋᔭᖏᓐᓂᑦ, ᑭᓯᐊᓂ ᓱᓕ, ᖃᓄᐃᒍᓐᓃᖅᑎᑦᑎᓂᖅᓴᐅᕙᑉᐳᑦ ᐱᑕᖃᕆᐊᖃᓪᓚᑦᑖᖅᑐᓂᒃ 

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ. 

 

ᐅᖃᖅᑏ, ᐃᓱᒪᒋᔭᒃᑲ ᓇᓗᓇᐃᖅᑕᐅᓚᐅᕐᒪᑕ ᐸᓖᓯᒃᑯᑦ ᑐᓴᖅᑎᑦᑎᑎᓪᓗᒋᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓂᒃ 

ᐸᓖᓯᒃᑯᑦ ᐊᖓᔪᖅᑳᖓᑦ ᓇᓗᓇᐃᖅᓯᓚᐅᕐᒪᑦ ᐃᓱᒪᒋᔭᓐᓂᒃ ᐊᐱᕆᔭᐅᒐᒪ ᖃᓄᖅ ᐸᓖᓯᒃᑯᑦ 

ᐊᑐᓕᖅᑎᑦᑎᖃᑦᑕᕐᒪᖔᑕ ᐃᖏᕐᕋᔪᓄᑦ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᒪᓕᒐᕐᒥᒃ, ᐊᒻᒪᓗ ᑭᐅᔭᐅᓪᓗᓂ 

ᐱᑕᖃᙱᓗᐊᕐᒪᑦ ᐸᓖᓯᓂᒃ. ᐸᓖᓯᒃᑯᑦ ᐃᖏᕐᕋᐃᓐᓇᕐᒪᑕ. ᑖᒃᑯᐊ ᓇᐅᑦᑎᖅᓱᐃᔪᑦ ᓇᐃᑦᑐᑯᓘᖕᒪᑕ ᐊᒻᒪᓗ 

ᓵᑦᑐᑯᓘᓪᓗᑎᒃ ᐅᖃᓗᒡᕕᐅᖃᑦᑕᖅᑐᒧᑦ. ᒪᓕᓪᓗᒍ ᐅᓪᓗᖅ ᐅᕝᕙᓘᓐᓃᑦ ᐅᓐᓄᐊᖅᓯᐅᑎᖓ ᑎᓴᒪᐃᓐᓇᐅᒻᒪᑕ 

ᑕᓪᓕᒪᓪᓘᓐᓃᑦ ᒪᓕᒐᓕᐅᖅᑏᑦ ᑭᐅᔪᓐᓇᖅᑐᑦ ᑖᒃᑯᓂᖓ ᐅᖄᓚᔪᓂᒃ. ᐄ, ᓱᓕᔪᖅ 26-ᖑᒻᒪᑕ ᐸᓕᓯᐅᔪᑦ 

ᐃᖅᑲᓇᐃᔭᖅᑎᐅᔪᑦ ᐸᓖᓯᒃᑯᓐᓂ, ᑭᓯᐊᓂᓕ ᐃᖅᑲᓇᐃᔭᖅᑎᑭᕐᓱᕐᒪᑕ, ᐃᖅᑲᓇᐃᔭᖅᑎᑭᕐᓱᖅᑐᑎᒃ ᐊᒻᒪᓗ 

ᐃᖅᑲᓇᐃᔭᓗᐊᖅᑐᑎᒃ. 

 

ᐅᖃᖅᑎᑦᑎᔩ, ᐃᓄᐃᑦ ᐅᓐᓂᕐᓗᒃᓴᕐᕕᐅᑎᓪᓗᒋᑦ ᕿᒥᕐᕈᔨᑦ ᑲᑎᒪᔨᖏᑦ ᐃᑲᔪᖅᑐᐃᒃᑲᓐᓂᓚᐅᕆᕗᑦ ᐃᓱᒪᒋᔭᓐᓂᒃ 

ᑕᒪᓐᓇ ᖁᐊᖅᓵᕐᓇᓗᐊᕐᓂᖓᓂᒃ ᐃᒪᓐᓇ ᑕᐃᔭᐅᓪᓗᓂ, "ᐊᒃᓱᕈᕐᓇᖅᑐᑦ ᐊᒻᒪ 

ᐃᓚᐃᓐᓇᖅᓯᐅᖅᑕᐅᑐᐃᓐᓇᕆᐊᓖᑦ" ᐅᓂᒃᑳᓕᐊᕆᓚᐅᖅᑕᖓᓂ ᑭᙵᕐᓂ ᖃᓄᐃᑦᑐᖃᓚᐅᖅᑎᓪᓗᒍ 2019−ᒥ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᐅᖃᐅᓯᕆᔭᒃᑲ ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᒋᑦ ᐅᖃᐅᓯᔅᓴᖏᑦ. ᐋᒡᒑᖅᑐᖃᖅᑳ? 

ᐋᒡᒑᖅᑐᖃᙱᒻᒪᑦ. ᑲᔪᓯᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑭᓐᖓᕐᓂ ᐅᓂᒃᑳᖓᓂ, 

ᐃᓄᑐᐃᓐᓇᐃᑦ ᕿᒥᕐᕈᓂᖏᑦ ᐊᒻᒪᓗ ᐅᓐᓂᕐᓗᒃᓴᕐᓂᕐᒧᑦ ᑲᒥᓴᓐᑯᑦ ᐸᓖᓯᒃᑯᓐᓄᑦ ᑎᑭᐅᑎᓚᐅᖅᑐᑦ 

ᖃᐅᔨᓇᖏᑦᑐᒃᑯᑦ ᐃᒪᓐᓇ:  

"ᐱᔨᑦᓯᕐᓂᐅᔪᑦ ᐊᑐᐃᓐᓇᐅᑎᑕᐅᔪᑦ ᑭᙵᕐᓂ ᐊᒻᒪᓗ ᐊᓯᖏᓐᓂ ᓄᓇᓕᓐᓂ ᓈᒻᒪᖏᒻᒪᑦ. ᐊᒻᒪᓗ ᐅᖃᓚᐅᕐᒥᔪᑦ 

ᑕᒪᓐᓇ ᖁᐊᖅᓵᓇᕐᓂᖓ ᐅᖃᐅᓯᐅᓗᐊᖅᓯᒪᖏᓐᓂᖓᓂᒃ ᑕᒪᑐᒧᖓ ᐃᓱᒫᓘᑎᒥᓂᒃ ᓴᖅᑮᒻᒪᑦ 

ᐃᓚᐃᓐᓈᖅᑕᐅᑐᐃᓐᓇᕆᐊᖃᕐᓂᕐᒥᒃ, ᓄᓇᖃᑦᑎᐅᔪᑦ ᑲᓇᑕᒥ ᐱᔨᑦᑎᖅᑕᐅᑦᑎᐊᖏᒻᒪᑕ ᓇᒥ ᓄᓇᖃᕋᓗᐊᕈᑎᒃ."  

 

ᐅᖃᖅᑏ, ᐅᖃᖅᓯᒪᒻᒥᔪᑦ ᐸᓖᓯᒃᑯᑦ ᐱᓕᕆᐊᖃᓚᐅᕋᓗᐊᖅᑎᓪᓗᒋᑦ ᐸᓖᓯᓂᒃ ᐊᒻᒪᓗ ᐃᖅᑲᓇᐃᔭᖅᑎᖃᕐᓂᕐᒥᒃ 

ᐸᓖᓯᑦᑎᓐᓂᒃ,  ᑕᒪᓐᓇ ᑐᕚᕆᔭᔅᓴᓪᓚᕆᐅᒻᒪᑦ ᓄᓇᕗᒻᒥ ᑲᑐᔾᔨᖃᑎᒋᕙᑦᑕᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ 

ᑐᓂᓯᖃᑦᑕᕐᒪᑕ 75-ᐳᓴᖏᓐᓂᒃ ᐸᓖᓯᓕᕆᓂᐅᑉ ᐊᑭᖏᓐᓂᒃ ᓄᓇᕗᒻᒥ, ᐊᒻᒪᓗ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᔪᖅ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᖅᑕᐅᓪᓗᓂ ᐸᓖᓯᒃᑯᑦ ᐱᓕᕆᕕᖏᓐᓄᑦ. 

 

ᑲᑎᒪᔩᑦ ᓇᓗᓇᐃᖅᓯᓚᐅᕐᒥᔪᑦ ᐊᑕᐅᓯᐊᕐᓇᑎᒃ ᑮᓇᐅᔭᓂᒃ ᑐᒃᓯᕋᖅᑐᖃᖃᑦᑕᖅᓯᒪᒐᓗᐊᖅᑎᓪᓗᒍ ᐊᕐᕌᒍᑦ ᖁᓕᑦ 

ᐃᓗᐊᓂ, ᐅᓄᑲᓪᓚᒃᖢᑎᒃ ᐊᕐᕌᒍᑦ ᖁᓕᑦ ᐃᓗᐊᓂ ᐃᖅᑲᓇᐃᔮᒃᓴᓂᒃ ᓴᓂᕐᕙᐃᓯᒪᔪᖃᓐᖏᑦᑐᖅ ᐅᕝᕙᓘᓐᓃᑦ 

ᐊᖏᖅᑕᐅᔪᖃᓚᐅᖅᓯᒪᓐᖏᖦᖢᓂ; ᐊᓯᖏᑦᑎᒍᑦ ᐅᓄᙱᓐᓂᖅᓴᐃᑦ ᐃᖅᑲᓇᐃᔮᒃᓴᑦ ᑐᒃᓯᕋᐅᑕᐅᓚᐅᖅᑐᑦ 

ᐊᖏᖅᑕᐅᓚᐅᖅᐳᑦ, ᐊᓯᖏᓐᓂᒡᓗ ᐱᔾᔪᑕᐅᓪᓗᑎᒃ ᑮᓇᐅᔭᑦ ᐊᖏᖅᑕᐅᓚᐅᕋᓗᐊᖅᑎᓪᓗᒋᑦ, ᑖᒃᑯᐊ ᑮᓇᐅᔭᑦ 

ᓴᓂᕐᕙᒃᑕᐅᔭᕆᐊᖃᓚᐅᖅᐳᑦ ᐊᓯᖏᓐᓄᑦ ᐃᓄᖕᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᓯᕐᓄᑦ. 

 

ᐅᖃᖅᑏ, ᑕᒪᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯ ᐊᕐᕌᒍᒐᓴᓐᓄᑦ. ᑕᒪᒃᑯᐊ ᐊᑦᑕᓇᕐᔭᐃᖅᓯᒪᒋᐊᖃᓐᖏᓐᓂᖏᑦ 

ᐱᕈᖅᐸᓪᓕᐊᒻᒪᑕ ᓄᓇᓕᓕᒫᑦᑎᐊᓂ, ᐱᓗᐊᖅᑐᒥ ᐅᐱᕐᖔᖅ ᐊᐅᔭᕐᓗ, ᐊᒻᒪᓗ ᐅᖃᐃᓐᓇᖃᑦᑕᖅᑐᖓ ᐸᓖᓯᒃᑯᑦ 

ᐊᔅᓱᕈᑦᑎᐊᖅᑐᑎᒃ ᐱᓕᕆᒻᒪᑕ, ᑭᓯᐊᓂ ᐃᖅᑲᓇᐃᔭᖅᑎᑭᔅᓴᑐᒻᒪᕆᐅᓱᒋᕙᒃᑲ. ᐊᒻᒪᓗ ᒫᓐᓇ 

ᐅᑉᐱᕈᓱᓪᓚᕆᓕᖅᑐᖓ ᐃᖅᑲᓇᐃᔭᖅᑎᑭᔅᓴᓗᐊᕐᓂᖏᓐᓂᒃ ᐊᒻᒪᓗ ᐃᑲᔪᖅᑎᑭᔅᓴᖅᑐᑎᒃ. 

 

ᒥᓂᔅᑕ ᓇᓗᓇᐃᕐᕕᒋᔪᒪᕙᕋ ᑕᒪᒃᑯᐊ ᐃᓱᒫᓘᑎᒃᑲ ᐅᖃᐅᓯᕆᓛᕋᒃᑭᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 759 – 6(2): ᑎᑎᕋᕐᕕᖓᑦ ᑭᒃᑯᓕᒫᓄᑦ ᐸᖅᑭᐅᔨᐅᑉ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇᓕ ᓇᖏᖅᓯᔾᔪᑎᖃᖅᑯᖓ ᑖᓐᓇ ᒥᓂᔅᑕᖑᔪᖅ ᒪᓕᒐᓕᕆᓂᕐᒧᑦ 

ᖁᔭᓐᓇᒦᕈᒪᓪᓗᒍ ᐅᖃᐅᓯᕆᕋᑖᖅᑕᖓᓂᒃ ᑕᒪᔅᓱᒥᖓ ᑎᑎᕋᕐᕕᖓ ᑭᒃᑯᑐᐃᓐᓇᕐᓄᑦ ᐸᖅᑭᕕᐅᔪᖅ ᐸᐸᑦᑎᔨᐅᔪᓪᓗ 

ᐊᓪᓚᕝᕕᖓ. ᑐᓴᕈᒥᓇᑐᖁᑎᖃᑦᑎᐊᕋᑖᕐᒪᑦ ᑖᓐᓇ ᐊᔅᓱᕈᕐᕕᖃᑦᑕᖅᓯᒪᒐᒃᑯ ᑕᕝᕙᖔᖅᑐᓂᒃ ᐅᕙᖓ 

ᑭᒡᒐᑐᖅᑕᖏᓐᓂ. ᑖᓐᓇᓗ ᐊᑏ ᓇᒥᑐᐃᓐᓇᖅᑐᑦ ᓄᓇᕗᒻᒥᐅᑦ ᐳᓛᕆᐊᖅᑕᐅᒐᐃᒍᔅᓯ ᖃᐅᔨᒪᒋᐊᖃᑦᑕᓂᐊᖅᑯᓯ 

ᐊᒻᒪᓗᑦᑕᐅᖅ ᐅᖅᑯᕐᒥᐅᓂ ᐃᓐᓇᒻᒪᕇᑦ,  ᓇᒻᒥᓂᖃᖅᑐᐃᓪᓗ, ᐅᖃᖃᑎᖃᕈᓐᓇᕐᒃᓗᓯ ᑎᑭᑕᐅᓯᒪᓕᕈᑎ ᑕᒪᔅᓱᒥᖓ 

ᐃᑉᐱᒍᓱᑦᑎᐊᖁᓪᓗᓯᓗ ᑲᔪᖏᖅᓴᖃᔅᓯ. ᑕᒪᓐᓇ ᐱᒻᒪᕆᐅᒻᒪᑦ ᓄᓇᕗᒻᒥ ᐃᓄᐃᑦ ᓇᒻᒥᓂᖃᓕᖅᑐᐃᑦ ᐊᒥᓲᓕᕐᒪᑕ 

ᓇᒻᒥᓂᖁᑎᖃᐅᖅᑐᓪᓗ ᐊᒥᓲᓕᖅᑎᓪᓗᑎᑦ ᑕᒪᔅᓱᒥᖓ ᐸᕐᓇᒍᔾᔨᒋᐊᕆᐊᖃᕐᓂᕐᒥᒃ ᓯᕗᓂᕗᑦ ᐱᔾᔪᑎᒋᓪᓗᒍ 

ᓱᓇᖁᑎᖃᖃᑦᑕᐸᓪᓕᐊᑐᐃᓐᓇᕐᓂᕗᑦ ᐱᔾᔪᑎᒋᓪᓗᒍ ᑖᓐᓇ.  

 

ᐊᑏ ᐃᑉᐱᒋᑦᑎᐊᕐᓗᑎᒍ ᐃᓇᒋᐊᒃᑲᓂᖅᑲᔅᓯ ᑕᕝᕙ ᐊᑐᐃᓐᓇᕈᕐᕕᐅᒋᐊᒃᑲᓐᓂᕋᑦᑕ ᐊᒻᒪᓗ ᐱᖓᓲᓪᓗᑎ ᐅᖃᐅᓰᑦ 

ᐊᑐᖅᑕᐅᔪᓐᓇᖅᑐᐃᑦ ᐋᖅᑭᑦᑕᐅᓯᒪᓕᖅᑐᑎᑦ. ᑖᔅᒥᖓ ᖁᔭᓐᓇᒦᕈᒪᕋᑖᕋᒃᑯ ᒥᓂᔅᑕ ᓴᖅᑭᕋᑖᖅᑕᖓᓂᒃ 

ᐅᓂᒃᑳᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 760 – 6(2): ᐃᓕᑕᖅᓯᓂᖅ ᐊᕐᓇᓂᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗ ᑖᓐᓇ ᐊᖏᔪᒻᒪᕆᐅᒻᒪᑦ. 

ᐃᓕᑕᕆᔭᕆᐊᖃᕋᑦᑎᒍᖏᓛᒃ ᐊᕐᓇᐃᑦ ᓄᓇᕗᒻᒥ ᓴᙱᔪᒻᒪᕆᐊᓗᒋᒐᓗᐊᕋᑦᑎᒍᑦ. ᐃᖅᑲᐅᒪᓂᖅ ᐅᑉᓗᒥ 

ᐃᓕᓐᓂᐊᕐᓂᐅᓗᓂᓗ ᐊᒻᒪ ᑐᓂᓯᓂᐅᒻᒪᑦ ᐳᐃᒍᖅᑕᐃᓕᒪᓂᕐᓂ ᑕᒪᒃᑯᓂᖓ ᐊᕐᓇᓂᑦ ᐋᓐᓂᖅᑕᐅᓯᒪᖃᑦᑕᖅᑐᓂᒃ, 

ᐃᓄᐊᖅᑕᐅᓯᒪᓂᑯᓂᓪᓗ.  

 

ᐅᖃᖅᑎᑦᓯᔩ, ᐸᓂᒃᑖᖅᐸᒃᑐᑎᒍ, ᓂᖓᒐᒃᓴᓕᐊᑐᐃᓐᓇᖃᑦᑕᖏᒃᑲᓗᐊᖅᑐᒍᑦ, ᐋᓐᓂᑎᖅᑕᐅᔪᒃᓴᓕᐅᖅ 

ᐱᕈᖅᓴᐃᖃᑦᑕᙱᒃᑲᓗᐊᑦᑐᒍᑦ. ᐃᓄᐊᖅᑕᐅᔪᒃᓴᑐᐃᓐᓇᕐᓂᑦ ᓴᓇᖃᑦᑕᙱᒃᑲᓗᐊᖅᑐᒍᑦ ᐸᓂᑦᑎᓐᓂᒃ. 

ᓇᓪᓕᒋᑦᑎᐊᖅᑐᑎᒍ ᐆᒻᒪᑎᑦᑎᓐᓄᑦ ᓇᓪᓕᒋᒐᑦᑎᒍ, ᑕᒪᕐᒥᒃ ᓄᑕᖅᑲᑦ ᑭᓯᐊᓂ ᐸᓂᑯᓗᒃᐳᑦ ᐱᓗᐊᖅᑐᒥ, 

ᑕᒪᕐᒥᓗᒃᑖᑦᑎᐊᖅ ᐊᕐᓇᐃᑦ. ᓄᑕᖅᑭᐅᖅᑕᐅᒐᒥ ᓂᖓᒐᒃᓴᓕᐊᖑᓚᐅᙱᑦᑑᒐᓗᐊᕐᒪᑯᐊ. 

ᐃᓄᐊᒐᒃᓴᓕᐊᖑᓚᐅᙱᑦᑑᒐᓗᐊᑦ ᒪᑯᐊ, ᐅᖃᖅᑎᑦᓯᔩ.  

 

ᐸᓂᒋᔭᐅᔪᑦ, ᓇᔭᒋᔭᐅᔪᑦ, ᐊᖓᔪᒋᔭᐅᔪᑦ, ᓄᑲᕆᔭᐅᔪᑦ, ᐊᓈᓇᒋᔭᐅᔪᑦ, ᐊᕐᓇᕐᕕᒋᔭᐅᔪᑦ, ᐊᑦᑕᒋᔭᐅᔪᑦ, 

ᑕᒪᒃᑯᐊᖑᑎᓪᓗᒋᑦ ᐊᕐᓇᐃᑦ ᐅᐱᑲᓐᓂᕆᐊᖃᖅᑕᕗᑦ, ᐅᓪᓗᒥᑐᐃᓐᓇᐅᙱᑦᑑᒐᓗᐊᖅ ᑭᓯᐊᓂ ᐅᓪᓗᑕᒫᖅ 

ᐅᐱᒋᔭᕆᐊᖃᖅᑕᕗᑦ. ᐅᓪᓗᑕᒫᑦᓯᐊᖅ, ᐅᖃᖅᑎᑦᑎᔩ, ᐃᖅᑲᐅᒪᕙᑉᐳᖓ ᓇᔭᑯᓗᖃᓚᐅᕐᒥᒐᒻᒪ 

ᐃᓄᐊᖅᑕᐅᓚᐅᖅᑐᒥᒃ ᐊᖑᑎᐅᑉ ᐊᒡᒐᖏᓐᓄᑦ, ᐃᓄᐊᖅᑕᐅᓚᐅᖅᑐᖅ. ᐅᓪᓗᒥ ᐃᖅᑲᐅᒪᕙᕋ 

ᐃᓕᓐᓂᐊᕈᑎᒋᖁᕙᕋᓗ ᐃᓕᔅᓯᓐᓄᑦ.  

 

ᐊᕐᓇᕗᑦ ᓂᑲᒋᖃᑦᑕᕐᓚᕗᑦ ᐊᔪᙱᔾᔪᑎᑐᐊᕆᒐᑦᑎᒍ. ᑖᓐᓇ ᐅᖃᕈᒪᖅᑲᐅᒐᒃᑯ. 2003-ᒥ 

ᓇᔭᐃᖅᑕᐅᓚᐅᖅᓯᒪᕗᖓ, ᐅᓪᓗᑕᒫᖅ ᐋᓐᓂᐊᒋᕙᑉᐸᕋ, ᐅᖃᖅᑎᑦᓯᔩ.  

 

ᑖᓐᓇ ᖄᖏᑐᐃᓐᓇᕈᒪᖅᑲᐅᖏᓐᓇᒃᑯ ᐊᕐᓇᓄᑦ ᐃᖅᑲᐅᒪᔭᕆᐊᖃᕐᓂᖅ ᐋᓐᓂᖅᑕᐅᖃᑦᑕᕐᓂᖏᑦ. 

ᐃᓱᓕᑦᑕᕆᐊᖃᕋᓗᐊᕐᒪᑦ ᐃᓱᓕᑦᑐᓐᓇᖅᑐᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 761 – 6(2): ᓄᑖᖅ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓴᓂᕋᔭᒻᒥ (ᖃᐃᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᒪᑯᐊ ᐊᕐᓇᐃᑦ ᓇᓪᓕᓐᓇᕐᒪᑕ ᐊᐃᑉᐸᕆᓗᒋᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑕᑉᐱᑲᓂ ᓄᓇᓕᑦᑎᓐᓂ ᓯᓚᑦᑐᓴᕐᕕᒃ ᓴᓂᕋᔭᖕᒥ ᐱᔾᔪᑎᒋᓪᓗᒍ. ᑕᐃᒪ 

ᖃᐅᔨᒪᔪᑦ ᒐᕙᒪᒃᑯᑦ ᑖᓐᓇ ᐊᐃᑉᐸᖓ ᑖᓐᓇ 1988 ᐊᒻᒪ ᐊᐃᑉᐸᖓ 1991 ᐊᒻᒪᓗ ᑕᐃᑲᓂ ᑕᓪᓕᒪᖓᓂ 

ᒪᓕᒐᓕᐅᕐᕕᒻᒥ ᑖᓐᓇ ᒥᓂᔅᑕ ᒥᓂᔅᑕᐅᓚᐅᖅᓯᒪᔪᖅ ᑕᕝᕗᖓ ᐃᒡᓗᔪᐊᕐᒨᖅᓯ, ᑭᐳᒧᐊᖅᓯᓚᐅᕐᒪᑦ 

ᐅᓂᒃᑳᓕᐊᕆᔭᐅᔪᒥᒃ ᑖᒃᑯᐊ ᓄᓇᕗᒻᒥ ᓯᓚᑦᑐᕐᓴᕐᕖᑦ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ. ᑕᐃᒪᓕ ᐅᖃᖅᑏᑦ, ᑖᓐᓇ 

2017-ᖑᑎᓪᓗᒍᓕ ᑕᐃᒪ ᑖᓐᓇ ᖃᐅᔨᒋᐊᖅᑕᐅᓚᐅᖅᓯᒪᕗᖅ ᐊᒻᒪᓗ ᑖᓐᓇ ᐅᓂᒃᑳᓕᐊᖅ ᐃᒪᓐᓇ 

ᐅᖃᓚᐅᖅᓯᒪᒋᓪᓗᑎᒃ ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᐃᑦ ᓈᒻᒪᑦᑐᕉᖅ ᐊᒻᒪᓗᒎᖅ ᐱᐅᙱᒃᑲᓗᐊᕆᓪᓗᓂ, ᑕᐃᑲᓂ 

ᑕᐃᒪᓐᓇᐃᓚᐅᖅᓯᒪᒻᒪᑦ. ᑕᐃᒪᓕ 2022-ᖑᑎᓪᓗᒍ ᑕᕝᕙᓂ ᐃᒡᓗᕐᔪᐊᕐᒥᑦ ᐊᖏᕋᓱᓚᐅᖅᓯᒪᔪᒍᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒋᓂᐊᖅᑕᖏᓐᓄᑦ, ᑕᑉᐱᑲᓂ ᐋᖅᑭᒋᐊᖅᑕᐅᔾᔪᑎᖏᓐᓄᑦ ᓇᑎᕋᖓᓄᑦ, ᐃᒐᓛᖏᓐᓄᑦ, ᐹᖏᓐᓄᓪᓗ, 

ᑕᑉᐱᑲᓂ ᓯᓚᑦᑐᖅᓴᕐᕕᖓᓂ ᓴᓂᕋᔭᖕᒥ. 

   ᑕᓱ 

ᑕᒪᓐᓇ ᓄᑖᙳᕆᐊᖅᑎᑦᑎᖃᑦᑕᕐᓃᑦ ᐱᐅᔫᒐᓗᐊᖅ ᑭᓯᐊᓂᓕ ᑕᑯᔪᒪᖃᑦᑕᕋᓗᐊᕐᒥᒻᒪᑕ ᑖᒃᑯᐊ ᑭᒡᒐᖅᑐᖅᑕᒃᑲ, 

ᖃᖓ ᑕᐃᒪ ᒐᕙᒪᒃᑯᑦᑕᐅᖅ ᑕᕝᕙᓂ ᑖᓐᓇ ᐃᓕᓐᓂᐊᖅᑐᓕᕆᓂᖅ ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ, ᐊᒻᒪ 

ᓴᓂᕋᔭᒃ ᐱᕈᖅᐸᓪᓕᐊᑎᓪᓗᒍ, ᑕᒪᓐᓇᑦᑕᐅᖅ ᑕᑯᔭᐅᖃᑦᑕᕆᐊᖃᕋᓗᐊᕐᒪᑦ ᑕᒪᒃᑯᐊ ᓄᑖᙳᕆᐊᖅᑕᐅᖃᑦᑕᖅᑐᐃᑦ, 

ᐋᖅᑭᒋᐊᖅᑕᐅᖃᑦᑕᖅᑐᐃᑦ ᐱᔾᔪᑎᒋᓪᓗᒋ. 

 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᓴᓂᕋᔭᖕᒥ ᑕᑯᓇᔭᕈᑎᑦ ᐃᓕᓐᓂᐊᕈᒪᓂᕐᒥᑦ ᐱᑕᖃᕐᓂᖅᓴᐅᔪᓐᓇᕋᓱᒋᑦᑎᐊᕋᒃᑯᑦ 

ᑕᒪᓐᓇ ᐱᕚᓪᓕᕈᑕᐅᔪᓐᓇᑦᑎᐊᕋᓱᒋᒐᒃᑯ. ᑖᒃᑯᐊ ᐱᔾᔪᑎᒋᓪᓗᒋᑦ ᐅᓇ ᐆᑦᑑᑎᒋᑐᐃᓐᓇᕐᓗᒍ, ᐅᔭᕋᓐᓂᐊᕐᓂᖅ, 

ᑕᑯᓇᔭᕈᑦᑎᒍ ᑕᒫᓂ ᓄᓇᕗᒻᒥ ᐊᖏᔪᑲᓪᓚᐅᒻᒪᑦ.  

 

ᑕᒪᒃᑯᐊᓗ ᐊᓯᖏᓐᓄᑦ ᐃᓕᓐᓂᐊᕈᑕᐅᖃᑦᑕᖅᑐᐃᑦ ᓴᓇᓕᖅᑎᑦᑎᓂᕐᒧᑦ, ᑖᒃᑯᐊ ᑕᕝᕙ ᐊᐱᖅᓱᕐᓂᖃᕐᓂᐊᓕᕋᒪ 

ᑖᓐᓇ ᒥᓂᔅᑕ ᑲᒪᒋᔭᖃᖅᑐᖅ ᓯᓚᑦᑐᖅᓴᕐᕕᒻᒧᑦ, ᑖᔅᓱᒧᖓ ᐊᐱᖅᓲᑎᖃᕐᕕᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᓴᒪᖓᑦ ᑲᑎᒪᔾᔪᑎᒃᓴᑦᑎᓐᓂᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5, 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 6, ᑲᑎᒪᔾᔪᑎᒃᓴᑦᑎᓐᓂᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 

ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1144 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᒃᑯᑦ ᐱᖁᑎᕐᔪᐊᓕᕆᔾᔪᑎᖏᑦ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᐊᒻᒪᑦᑕᐅᖅ ᒥᓂᔅᑕ ᑭᒡᒍᓯᕆᖅᑲᐅᔭᖓ ᐊᐱᖅᑯᑕᐅᓚᐅᖅᑐᒧᑦ ᐃᑉᐸᒃᓴᖅ ᒪᓕᒐᓕᐅᖅᑎᒧᑦ ᖁᕐᓗᖅᑐᒧᑦ, ᐊᒻᒪᑦᑕᐅ 

ᓇᖕᒥᓂᖅ ᑖᒃᑯᓂᖓ ᐊᐱᖅᑯᑎᒃᓴᖃᖅᑐᖓ ᒥᓂᔅᑕ ᐅᖃᐅᓯᖃᓚᐅᕐᒪᑦ ᐃᑉᐸᒃᓴᖅ ᐱᖁᑎᕐᔪᐊᓕᕆᓂᕐᒧᑦ 

ᖁᓪᓕᒃᑯᓐᓄᑦ ᑖᒃᑯᓂᖓ ᑐᓴᕈᒪᓪᓗᖓ ᑐᓴᕈᒻᒪᐅᒐᒪ. ᐊᒻᒪᓗᑦᑕᐅᖅ, ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖁᓪᓕᒃᑯᓐᓂ ᒫᓐᓇ ᐃᓱᒪᓕᐅᕋᑕᓚᐅᕐᒪᑦ ᑖᒃᑯᓂᖓ ᓄᖅᑲᖅᑎᑦᑎᔪᒻᒪᒻᒪᒎᖅ ᕿᑎᕐᒥᐅᑦ ᑯᐊᐳᕇᓴᖓᓂᒃ 

ᐱᔾᔪᑎᒋᓪᓗᒍ ᖁᓪᓕᒃᑯᑦ ᐆᒻᒪᖅᑯᑎᓕᐅᕈᑎᒃᓴᓄᑦ. 

 

ᐅᖃᖅᑏ, ᑲᑎᒪᔾᔪᑎᕕᓂᕐᓂᑦ ᑕᑯᒋᐊᓚᐅᕋᒪ ᐅᖃᓕᒫᖅᖢᖓ ᐱᓇᓱᐊᕈᓯᐅᓚᐅᖅᑕᖓᓂ ᕖᕝᕗᐊᓕ 23-ᖑᑎᓪᓗᒍ, 

ᒥᓂᔅᑕ ᐅᖃᓚᐅᕐᒪᑦ ᖁᓪᓕᒃᑯᒎᑦ ᐋᔩᖃᑎᒌᒍᑎᖃᕈᒪᓚᐅᕐᒪᑕ ᕿᑎᕐᒥᐅᓂᑦ ᓯᕗᒧᐊᑦᑎᐊᖁᓪᓗᒍ, ᐊᒻᒪᓗᑦᑕᐅᖅ 

ᑲᔪᓯᓂᐊᕐᒪᑕ ᐃᖅᑲᓇᐃᔭᕐᓂᖓ. ᐅᓪᓗᐃᑦ 6 ᐊᓂᒍᕋᑖᖅᑎᓪᓗᒋ ᑐᒃᓯᕋᐅᑎᒥᑦ ᓴᖅᑭᑦᑎᓚᐅᖅᑐᑦ ᐃᓇᑦᑏᔾᔪᑎᒥᑦ 

ᑳᓐᑐᕌᒃᓴᒥᑦ ᓴᖅᑭᑦᑎᓪᓗᑎᑦ ᐆᒻᒪᖅᑯᑎᓕᐅᕐᕕᒃᓴᒥᓴᖁᓪᓗᒋᑦ ᒪᑉᐱᒐᖃᖅᑐᖅ ᑖᓐᓇ 2000-ᖏᓐᓂᒃ, ᑖᒃᑯᐊ 

ᓴᖅᑭᔾᔮᖏᑦᑕᒃᑲ. 

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᒥ ᒥᓂᔅᑕᕆᔭᐅᔪᒧᑦ ᑭᓇ ᐃᓱᒪᓗᐊᓚᐅᕐᒪᑕ ᓄᖅᑲᖅᑎᑕᐅᖁᓪᓗᒋᑦ 

ᐋᔩᕈᑎᒋᔭᐅᔪᑦ ᐃᓱᒪᓕᕈᑕᐅᑎᓪᓗᒍ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

 

(ᑐᓵᔨᑎᒎᓕᖅᑐᖅ): ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ ᐊᐱᕆᖕᒪᑦ, ᐱᔾᔪᑎᒋᓪᓗᒍ ᐋᔩᕐᓂᕆᔭᐅᔪᖅ ᕿᑎᒥᕐᒥ 

ᑯᐊᐳᕇᓴᒃᑯᖏᓐᓄᑦ, ᐱᔾᔪᑎᒋᓪᓗᒍ ᑭᒡᒍᓯᕆᓚᐅᖅᑕᓐᓄᑦ ᑖᒃᑯᓄᖓ. ᑭᖑᓂᑦᑎᓐᓂᑦ ᖁᓪᓗᖅᑐᒧᑦ ᒪᓕᒐᓕᐅᖅᑎᒥᑦ 

ᑕᒻᒪᖅᓯᒪᖅᓯᒪᓚᐅᙱᑦᑐᖅ ᑕᐃᔅᓱᒪᓂ ᐊᐱᕆᑎᓪᓗᒍ, ᐊᒻᒪ ᑖᒃᑯᐊ ᐃᓗᓕᕆᔭᖏᑦ ᑖᒃᑯᐊ ᐱᓕᕆᐊᒃᓴᕆᔭᑦᑎᓐᓄᑦ 

ᓇᒻᒥᓂᕆᔭᐅᔪᓄᑦ ᑕᐃᒪᓐᓇ ᐃᓕᖅᑯᓯᕗᑦ ᐊᓯᔾᔨᖃᑦᑕᕐᒪᑕ ᑕᐃᒪᓐᓇ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ. 

ᐊᓯᔾᔨᖅᑐᖃᖃᑦᑕᕐᒪᑦ ᐊᒻᒪᓗᑦᑕᐅᖅ ᑭᖑᓂᑦᑎᓐᓂᑦ ᐅᖃᓚᐅᕋᒪ ᑖᒃᑯᐊ ᓂᕆᐅᓚᐅᕈᓗᐊᖅᑐᒍᑦ ᐋᔩᕐᓂᕆᔭᐅᔪᖅ 

ᕿᑎᕐᒥᐅᑦ ᑯᐊᐳᕇᓴᖓᓄᑦ ᓯᕗᒧᐊᑦᑎᐊᖁᓪᓗᒍ. ᑭᓯᐊᓂᓕ ᐊᐃᑦᑖᖑᒐᓗᐊᖅ ᑖᒃᑯᐊ ᓯᕗᒧᐊᑦᑎᐊᓚᐅᙱᒻᒪᑦ, 

ᑖᓐᓇ ᐃᓱᒪᓕᐅᕈᑎᒋᔭᐅᔪᖅ ᓄᖅᑲᖅᑎᑕᐅᔪᖅ ᐋᔩᕐᓂᕆᔭᐅᔪᖅ ᕿᑎᕐᒥᐅᑦ ᑯᐊᐳᕇᓴᖓᓄᑦ 

ᐃᓱᒪᓕᐅᕈᑕᐅᓕᓚᐅᖅᑐᖅ ᐊᖓᔪᖅᑲᐅᑎᖏᓐᓄᑦ ᖁᓪᓕᒃᑯᑦ, ᐊᒻᒪᓗᑦᑕᐅᖅ ᑖᓐᓇ ᐃᓱᒪᓕᐅᕈᑎᒋᔭᐅᔪᖅ 

ᒥᓂᔅᑕᐅᓪᓗᖓ ᐃᑲᔪᖅᑐᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᑖᒃᑯᐊ ᐋᔩᖃᑎᒌᓐᓃᑦ ᑳᓐᑐᕌᒃᓯᓂᕐᓗ 

ᐃᒡᓗᓕᕆᓂᖅ ᐱᓪᓗᒍ ᓄᓇᕗᑦ 3000, ᐊᖏᕈᑎᓕᐅᒋᖃᑎᒋᔭᐅᓚᕐᒪᑦ NCC−ᑯᑦ, ᐊᒻᒪᓗ ᒪᑯᐊ 

ᐃᒡᓗᓕᐊᕆᔭᐅᓂᐊᖅᑐᑦ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᑦᑎᑦᓯᔩ. (ᑐᓵᔨᑎᒎᓕᖅᑐᖅ) ᐋᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. 

 

ᐅᖃᖅᑏ, ᐊᒻᒪᓗ ᑭᐅᔾᔪᑎᒋᓚᐅᕐᒥᔭᖏᑦ ᑕᒪᑐᒪᓂ ᑲᑎᒪᕐᔪᐊᕐᓂᕐᒥᑦ ᒥᓂᔅᑕᕆᔭᐅᔪᖅ ᑖᓐᓇ ᐅᖃᓚᐅᖅᓯᒪᒻᒪᑦ 

ᖃᓄᖅ ᐊᑦᑐᐃᓂᖃᕐᓂᐊᕐᒪᖔᑦ. ᐊᒻᒪᓗ ᑕᐃᒃᑯᐊ ᐅᓪᓗᒥ ᑐᓴᖅᑲᐅᔭᕗᑦ ᒪᓕᒃᖢᒋᑦ ᖃᓄᑭᐊᖅ ᑖᒃᑯᐊ ᖁᓪᓕᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ ᐊᑦᑐᖅᑕᐅᓂᐊᖅᐸᑦ ᐅᓪᓗᒥ ᖃᓄᐃᑉᐸᓪᓕᐊᓂᐅᖅᑲᐅᔪᑦ ᒪᓕᒡᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᖁᓪᓕᒃᑯᑦ ᐆᒻᒪᖅᑎᓕᕆᔨᖏᑦ ᐃᓱᒫᓘᑎᖃᖅᑐᑦ ᐊᑭᓕᒃᑲᓐᓂᖃᑦᑕᕆᐊᖃᕐᓂᐊᓕᕐᒪᑦ 

ᐆᒻᒪᖅᑯᑎᓄᑦ ᓂᐅᕐᕈᑎᒋᔭᐅᖃᑦᑕᕐᓂᖏᑦ ᒥᐊᓕᒐᕐᓄᑦ ᐱᔾᔪᑎᒋᓪᓗᒍ. ᐊᒻᒪᓗ ᑕᐃᒃᑯᐊ ᓱᓇᒃᑯᑖᑦ 

ᐃᑳᖅᑎᑕᐅᖃᑦᑕᖅᑐᑦ ᒥᐊᓕᒐᐃᑦ ᓄᓇᖏᓐᓂᑦ ᑲᓇᑕᒧᑦ ᒪᑯᓄᖓ ᐊᑭᑐᔪᖅᑐᕈᑎᒃᓴᓄᑦ ᐊᑐᕐᓂᐊᖅᑐᑦ.  

 

ᓱᓕ ᓈᓴᐅᓯᕆᐊᒃᓴᖅ ᒫᓐᓇ ᐋᖅᑭᔅᓯᓪᓚᕆᒍᓐᓇᖏᑦᑐᒍᑦ ᐊᐅᓚᔾᔪᑏᑦ ᐱᔾᔪᑎᒋᓪᓗᒋᑦ ᑕᐃᑯᖓ ᓱᓕ 

ᑎᑭᐅᑎᓯᒪᙱᓐᓇᑦᑕ. ᑭᓯᐊᓂ ᐆᒻᒪᖅᑯᑎᑖᕆᐊᖃᕐᓂᕗᑦ ᓄᑖᓂᒃ ᖁᕐᓗᖅᑑᕐᒥᑦ, ᐄ’, ᐃᓱᒫᓘᑎᒋᔭᕗᑦ 

ᐊᑭᑦᑐᕆᐊᕈᑎᒋᔭᐅᓂᐊᕐᒪᑦ, ᐊᑭᑐᐱᒃᓯᓐᓇᖅᑐᒍᑦ ᐊᑭᑦᑐᒃᑲᓐᓂᕐᓂᐊᖅᑐᑦ ᖄᒃᑲᓐᓂᐊᒍᑦ, ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᓪᓗᓂ. ᐊᒻᒪ ᑕᐃᒃᑯᐊ ᐊᑭᓕᖅᓱᒃᑲᓐᓂᕆᐊᖃᕐᓂᐊᓕᖅᑕᕗᑦ ᒥᐊᓕᒐᕐᓄᑦ ᐃᑳᖅᑎᑦᑎᓂᐊᕈᑦᑕ ᐱᖁᑎᓂᑦ 

ᖃᓄᖅ ᐃᑲᔫᑕᐅᒃᑲᓐᓂᕐᓂᐊᕐᒪᖔᑦ ᓇᓗᔪᒍᑦ ᖃᓄᖅᑑᕈᑎᒋᔭᕆᐊᖃᕐᓂᐊᖅᖢᑎᒃᑯᓪᓗ ᐊᑭᑭᓐᓂᖅᓴᓂᑦ 

ᓂᐅᕕᕈᓐᓇᖁᓪᓗᑕ ᓄᓇᕗᒻᒥᐅᑦ ᐱᓪᓗᒋᑦ.  

 

ᑕᒪᒃᑯᐊ ᐊᔾᔨᒌᙱᑦᑐᑦ ᐃᓗᓕᑯᓘᔭᖏᑦ, ᑕᐃᒃᑯᐊᓗ ᐃᑲᔪᖅᑎᒋᔪᓐᓇᖅᑕᕗᑦ, ᒫᓐᓇ ᓈᓴᐅᓯᖅᓯᓂᖅ ᓇᓗᕗᖓ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 1145 - 6(2): ᓄᓇᐃᑦ ᓱᕈᖅᑕᐅᓯᒪᔪᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇᓕ ᐊᐱᖅᓲᑎᔅᓴᑦᑖᖅᑐᖓ ᑐᕌᖅᑎᒍᒪᓪᓗᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᑎᕐᕕᒋᔪᒪᓪᓗᒍ ᑕᒪᓐᓇ ᐊᑦᑕᓇᖅᑐᖅ ᓱᕈᖅᓯᒪᔪᖅ ᑕᒪᓐᓇ ᓄᓇ ᑭᒡᒐᑐᖅᑕᓐᓂᒃ ᐅᖅᑯᕐᒥᐅᓂ 

ᐊᐱᖅᓲᑎᒋᓚᐅᖅᓯᒪᒻᒥᔭᕋ ᐅᑎᕐᕕᒋᑲᐃᓐᓇᕈᒪᒐᒃᑯ. ᑕᐃᑲᓂ ᒥᓂᔅᑕ ᐅᖃᓚᐅᖅᓯᒪᒻᒪᑦ ᑖᓐᓇ ᐅᖃᐅᓯᕆᑎᓪᓗᒍ 

ᑕᕝᕙᓂ ᑭᐅᔾᔪᑎᒥᓂᖏᓐᓄᑦ ᒪᓕᒐᓕᐅᕐᕕᒻᒥ, ᐃᔅᓯᕚᕐᓂᖃᖅᑎᓪᓗ ᓅᕖᕝᕙ 2023. 

 

(ᑐᓵᔨᑎᒎᓕᖅᑐᖅ) ᑕᐃᔅᓱᒪᓂ ᐅᔾᔨᕆᓚᐅᖅᓯᒪᔪᖓ ᑖᓐᓇ ᐊᕙᑎᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᒻᒪᑕ 

ᐊᐅᓚᑦᑎᔨᐅᓂᐊᕐᓗᑎᑦ ᒐᕙᒪᒃᑯᑦ ᓱᕈᖅᓯᒪᔪᑦ ᐊᑐᐊᒐᖏᓐᓂᒃ ᐊᒻᒪᓗ ᑐᑭᒧᐊᒃᑎᒋᔭᐅᓗᑎᑦ ᑖᒃᑯᓄᖓ 

ᑲᑎᒪᔨᕋᓛᓄᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᒫᓐᓇ ᑭᓱᓂᒃ 

ᓯᕗᓪᓕᐅᔾᔨᓯᒪᒻᒪᖔᖏᑦ?  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᕆᔭᐅᔪᖅ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᐃᖅᑲᐅᒪᙱᑕᕋ ᑖᓐᓇ ᐊᐱᖅᑯᑕᐅᓚᐅᖅᓯᒪᔪᑦ 

ᑕᐃᔅᓱᒪᓂ ᒥᓂᔅᑑᓚᐅᖅᓯᒪᓂᖏᓐᓇᒪ ᑭᓯᐊᓂ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᕙᑎᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᔪᑦ ᓱᕈᐃᑦ, ᐃᓛᒃ ᓄᓇᐃᑦ ᓱᕈᖅᑕᐅᓯᒪᔪᑦ 

ᐊᐅᓚᑕᐅᔾᔪᓯᖏᓐᓂᑦ ᐊᒻᒪᓗ ᐋᖅᑭᒋᐊᖅᑎᑕᐅᓯᒪᓕᖅᖢᑎᒃ ᑕᐃᒃᑯᐊ ᐃᓚᒋᐊᕈᑏᑦ ᑖᒃᑯᓄᖓᓗ ᐊᑐᖅᑐᒃᓴᐃᑦ 

ᐱᔭᕆᐊᑭᓪᓕᑎᑦᑎᔨᓄᑦ ᐊᑐᓕᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᖃᖅᑲᒥᐅᒥᓂᖅ ᐊᑎᖃᖅᑐᖅ, Cape Christian ᓱᕈᖅᓯᒪᔪᖅ 

ᓄᓇᖓ, ᑖᕙᓂ ᐱᓕᕆᐊᖑᓚᐅᖅᓯᒪᒐᓗᐊᕐᒪᑦ ᑖᒃᑯᐊ ᑭᒡᒐᑐᖅᑕᒪ ᖃᓂᒋᔭᒫᖓᓃᑦᑎᐊᖅᑐᖅ ᓄᓇᓖᑦ 

ᐊᑭᑦᑎᐊᖓᓂ ᑲᖏᖅᑐᒑᐱᒻᒥᐅᓂᑦ ᐅᖃᐅᓯᖃᖅᑐᖓ ᓄᓇᓕᓐᓂᑦ. ᑖᓐᓇ ᕿᒪᑦᑕᐅᑐᐃᓐᓇᓚᐅᖅᓯᒪᓂᑯᒃ 

ᐊᒥᐊᓕᒐ ᐅᓇᑕᖅᑐᔅᓴᖁᑎᖏᓐᓄᑦ, ᑕᐃᒪᓗ ᑐᓂᔭᐅᓪᓗᓂ ᑕᒪᓐᓇ ᓴᒃᑯᑕᐅᓪᓗᓂ ᒐᕙᒪᒃᑯᑦ, ᑲᓇᑕᒥ 

ᒐᕙᒪᒃᑯᖏᓐᓄᑦ ᑕᐃᑲᓂ 1975-ᖑᑎᓪᓗᒍ ᐃᒻᒪᑐᖃᑲᓪᓛᓘᓕᖅᑐᖅ ᑖᓐᓇ. ᑕᐃᒪᐃᓐᓂᑯᖓᓄᑦ  

 

ᐅᖃᖅᑏ, ᑐᑭᓯᐅᒪᑦᑎᐊᖁᖓ ᑕᒪᓐᓇᓗ ᐃᓕᓴᕆᐅᒪᓪᓗᒍ ᑕᒪᓐᓇ ᓴᓗᒻᒪᔅᓴᐃᖃᑦᑕᕐᓂᖅ ᑕᒪᒃᑯᓂᖓ 

ᐊᑦᑕᓇᖅᑐᓂᑦ ᓄᓇᓂᑦ ᓱᕈᖅᑕᐅᓯᒪᔪᓂᒃ, ᐱᔭᔅᓴᕆᔭᔅᓴᐅᒍᒫᕐᓂᐊᖅᓯᒪᒻᒪᑦ ᒐᕙᒪᒃᑯᓐᓂᒃ ᑲᓇᑕᒥ. ᑭᓯᐊᓕ ᑖᒃᑯᐊ 

ᑭᒡᒐᑐᖅᑕᒃᑲ ᐃᒫᒃ ᓇᓗᓕᖅᓯᒪᒍᑎᓯᒪᓪᓗᒍ ᑲᑉᐱᐊᒋᓕᖅᑐᒍᓗ, ᐃᓱᒫᓗᒋᒧᑦ ᑕᒪᓐᓇ ᓱᒃᑲᐃᓗᐊᕐᓂᖓ 

ᐱᓕᕆᐊᖑᔭᕆᐊᖃᖅᓯᒪᕋᓗᐊᕐᓂᖓ ᐱᔾᔪᑎᒋᓪᓗᒍ. ᑕᐃᒪᓐᓂᑯᖓᓄᑦ, (ᑐᓵᔨᑎᒎᓕᖅᑐᖅ) ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸᑦ ᐊᕙᑎᓕᕆᔨᒃᑯᑦ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᖏᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓪᓗᒍ 

ᑕᐃᓐᓇ, Cape Christian−ᒥ ᓴᓗᒻᒪᖅᓴᖅᑕᐅᓯᒪᙱᑦᑐᓂᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᑯᐊ ᑎᑎᕋᖅᓯᒪᔪᑦ ᒪᓕᒡᓗᒋ 

ᑕᐃᓐᓇ ᑲᖏᖅᑐᒑᐱᐅᑉ ᖃᓂᒋᔮᓃᑦᑐᖅ ᑕᐃᓐᓇ ᑕᐃᖅᑲᐅᔭᖓ, Cape Christian, ᐊᒻᒪᓗ ᐅᑯᐊ ᑎᑎᕋᖅᓯᒪᔪᑦ 

ᒪᓕᒃᖢᒋᑦ ᐊᐅᔭᐅᓚᐅᖅᑐᖅ 2024-ᒥ ᑕᐃᓐᓇ ᖃᐅᔨᓴᓚᐅᕋᑦᑎᒃᑯᑦ ᖃᓄᖅ ᐅᓗᕆᐊᓇᖅᑎᒋᒻᒪᖔᖅ 

ᖃᐅᔨᓴᖅᑕᐅᓪᓗᓂ ᐊᒻᒪᓗ ᖃᐅᔨᒪᔨᑕᕆᔭᐅᔫᑉ ᐅᓂᒃᑳᓕᐊᒥᓂᖏᑦ ᑕᐃᒃᑯᐊ ᓂᕆᐅᒋᔭᕗᑦ. ᐊᒻᒪᓗ ᖃᐅᔨᒪᔭᒃᑯᑦ 

ᑖᒃᑯᐊ ᐱᓕᕆᕕᑉᐳᑦ ᓴᓗᒻᒪᖅᓴᐃᔨᐅᓂᐊᙱᑦᑐᑦ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᖏᓕᐊᓗ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑖᓐᓇ ᐃᓱᒫᓗᓐᓇᓪᓚᕆᑦᑐᐊᓘᒻᒪᑦ ᐊᑦᑐᐃᓂᖃᖅᓯᒪᓪᓚᕆᓕᕐᓂᖓ 

ᓄᓇᓕᓐᓂᑦ ᑕᒫᓂ ᐃᒫᒍᑦ ᑭᕕᑎᑕᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓱᒫᓗᔅᓵᕈᑎᒋᕙᕋ ᐃᑲᔪᕈᓐᓇᖁᓪᓗᑎᑦ ᑕᒪᔅᓱᒥᖓ 

ᑕᒪᓐᓇ ᐱᓕᕆᐊᖑᕙᓪᓕᐊᒐᓱᐊᖅᓯᒪᓂᑰᒐᓗᐊᖅ ᓱᒃᑲᓕᑎᑦᑎᒋᐊᖅᑎᑕᐅᒍᓐᓇᖁᓪᓗᒍ.  

 

ᑕᐃᒪᐃᓐᓂᑯᖓᓄᑦ, ᓇᓗᓇᐃᕆᔪᓐᓇᖅᐲᑦ ᑕᒪᒃᑯᐊ ᓱᕈᖅᑕᐅᓯᒪᔪᐃᑦ ᓄᓇᐃᑦ ᑕᒫᓂ ᖃᓂᒋᔭᖓᓂ 

ᑲᖏᖅᑐᒑᐱᐅᑉ ᐅᕝᕙᓘᓐᓃᑦ ᕿᑭᖅᑕᕐᔪᐊᑉ ᑕᒪᓐᓇ ᐊᑭᖓ ᐅᖃᐅᓯᕆᐱᓪᓚᕋᑖᖅᑕᕋᓗᐊᑦ ᐃᓗᐃᑦᑑᓈᖅᓯᒪᔪᒥᑦ, 

ᖃᓄᖅ, ᓱᑯᑦᑎᖏᓪᓗ ᓇᓗᓇᐃᖅᑕᐅᓯᒪᓗᑎᒃ ᓴᖅᑭᕈᓐᓇᕐᒪᖔᖅᐱᐅᒃ ᑐᓴᐅᒪᓂᖃᕈᑎᒋᒍᕕᐅᒃ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏᑦ, ᑖᒃᑯᐊ ᖃᐅᔨᓴᕐᓂᖃᖅᑎᓪᓗᒍ ᐊᒻᒪᓗ 

ᐅᓂᒃᑳᓕᐊᕆᔭᐅᓯᒪᔪᓂᑦ ᓂᕆᐅᒐᓗᐊᖅᑎᓪᓗᑕ ᒫᓐᓇᐅᔪᒥᒃ ᑕᐃᒃᑯᐊ ᐃᓗᓕᖅᑕᖏᑦ ᐅᓂᒃᑳᓕᐊᕆᔭᐅᓛᖅᑐᑦ 

ᑐᑭᓯᐅᒪᒋᐊᖃᕐᓂᐊᕋᑦᑎᒍᑦ, ᑭᓯᐊᓂ ᑖᒃᑯᐊ ᑲᖏᖅᑐᒑᐱᒻᒥᐅᓪᓗ ᑐᓴᐅᒪᑎᒐᓱᐊᖃᑦᑕᕐᓂᐊᕆᕙᕗᑦ 

ᒪᓕᒐᓕᐅᖅᑎᐅᖃᑎᒐᓗ ᑕᒪᓐᓇ ᐱᕙᓪᓕᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒻᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1146 - 6(2): ᐱᙳᐊᖅᑐᓕᕆᓂᕐᒧᑦ ᐱᖁᑎᕐᔪᐊᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᓱᕈᒪᕙᕋ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ. 

ᒥᓂᔅᑕ ᖃᐅᔨᒪᒻᒪᑦ ᐃᒡᓗᓕᒻᒥᐅᑦ ᑕᖅᑭᐅᓚᐅᖅᑐᒥᒃ ᐊᓯᐅᔨᕐᔪᐊᓚᐅᕐᒪᑕ ᑭᑉᓯᒐᖅ ᓯᐊᕐᕆᔮᕐᕕᒻᒥᑦ ᐃᑯᐊᓪᓚᓐᓂᕐᒧᑦ. 

ᐅᖃᖅᑎᑦᑎᔩ, ᓂᓪᓕᐅᑎᒋᖃᑦᑕᐃᓐᓇᕐᓂᐊᕋᒃᑯ ᕿᓚᒻᒥᐅᔪᒃᑯᑦ ᓄᑖᒥᒃ ᓯᐊᕐᕆᔮᕐᕕᒃᑖᕈᒪᓂᖅ. ᑭᓯᐊᓂ ᖃᐅᔨᒪᔪᖓ 

ᐊᕐᕌᒍᒐᓴᓐᓄᑦ ᐊᔪᕐᓇᑐᐃᓐᓇᕆᐊᓕᒃ.  

 

ᐅᖃᖅᑎᑦᑎᔩ, ᒫᓐᓇ ᐱᕕᖃᕈᒪᕗᖓ ᖁᔭᒋᔪᒪᓪᓗᒋᑦ Hᐋᒻᒪᓚᒃᑯᑦ ᐃᒡᓗᓕᒻᒥᑦ ᐋᖅᑭᔅᓯᓚᐅᕐᓂᖏᓐᓄᑦ 

ᓯᐊᕐᕆᔮᕐᕕᐅᓚᐅᑲᖃᑦᑕᕐᓂᐊᖅᑐᒥᒃ ᓯᑯᒥ Hᐋᑭᕈᒪᔪᓄᑦ, ᓯᐊᕐᕆᔮᑐᐃᓐᓇᕈᒪᕙᑦᑐᓄᓪᓗ ᒪᒃᑯᒃᑐᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ Hᐋᒻᒪᓚᒃᑯᓐᓂᒃ 

ᐃᑲᔫᑎᖃᕈᓐᓇᕐᒪᖔᖏᓐᓂᑦ ᐊᑐᖅᑕᐅᔪᓐᓇᖅᑐᓂᒃ ᓲᕐᓗ ᖃᐅᒻᒪᖅᑯᑎᓂᒃ ᐅᖅᑯᐊᖃᕐᓂᕐᒥᒃ ᐊᓯᖏᓐᓂᓪᓘᓃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒐ. ᑕᐃᓐᓇᓗ 

ᐃᒡᓗᓕᒻᒥ ᐊᑐᖅᑕᐅᓚᐅᖅᑐᖅ Hᐋᑭᕐᕕᖓᓂ ᐊᓐᓇᐃᓚᐅᖅᑎᓪᓗᒋᑦ ᐃᑯᐊᓚᒧᑦ ᐅᒡᒍᕐᓇᓪᓚᕆᓚᐅᖅᑐᖅ ᐃᓛᒃ 

ᑕᑯᓪᓗᒍ. ᑭᓯᐊᓂᑦᑕᐅᖅ ᐱᒃᑯᓇᓪᓚᕆᓚᐅᕐᒪᑕ ᐃᒡᓗᓕᒻᒥᐅᑦ ᑭᖑᓂᐊᒍᑦ Hᐋᑭᕐᕕᓕᐅᓚᐅᕐᒪᑕ ᑕᐅᓇᓂ ᓯᑯᖓᓂ. 

ᑖᒃᑯᐊ Hᐋᒻᒪᓚᒃᑯᓪᓗ ᖁᔭᓐᓇᒦᕈᒪᓪᓗᒋᑦ ᑕᒪᑐᒥᖓ ᐱᓕᕆᐊᖃᖅᓯᒪᓚᐅᖅᑎᓪᓗᒋᑦ.  



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑰᓇ ᐊᐱᖅᑯᑎᒋᔭᖓᓂᒃ Hᐋᒻᒪᓚᒃᑯᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᓂᒃ ᐃᑲᔪᖅᑎᖃᕐᓗᑎᒃ ᑭᓱᓂᒃ 

ᐊᑭᓕᖅᓯᒍᓐᓇᕋᔭᙱᒃᑲᓗᐊᕐᒪᖔᑕ ᕿᒥᕐᕈᖃᑎᒌᒍᓐᓇᖅᑰᖅᑐᐃᑦ ᓇᓕᐊᓐᓄᓪᓗ 

ᑮᓇᐅᔭᖃᖅᑎᑦᑎᒍᓐᓇᕐᓂᕆᕙᑦᑕᑎᓐᓂᒃ ᑕᐃᑰᓈᖓᒍᓐᓇᕐᒪᖔᑦ ᖃᐅᔨᓴᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒥᐅᒃᑲᓐᓂᐅᔭᖅᑐᒃᑯᑦ ᐱᓕᕆᖃᑎᒌᒍᓐᓇᖅᐸᑕ ᐊᑲᐅᑦᑎᐊᒻᒪᕆᒐᔭᖅᑐᖅ.   

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᑎᒪᕐᔪᐊᖅᑎᓪᓗᑕ ᐅᖃᓚᐅᕋᒪ ᑕᐃᒃᑯᐊ ᐋᖅᓰᒃᑯᑦ ᐱᙳᐊᕐᕕᖓᑦ ᐃᖃᐃᔭᕐᕕᖓᓗ 

ᑕᐃᑲᓂ ᐊᓐᓂᑭᑦᑕᕐᕕᒻᒦᓚᐅᕐᒪᑦ ᐊᒻᒪᓗ ᓄᑖᕐᒥᒃ ᐃᓪᓗᕐᔪᐊᖅᑖᕆᐊᖃᖅᖢᑎᒃ ᐱᓕᒻᒪᒃᓴᕐᕕᒋᖃᑦᑕᕐᓂᐊᖅᑕᒥᓐᓂᒃ.  

 

ᐅᖃᖅᑏ, ᖃᐅᔨᒪᓪᓗᖓ ᐃᖃᐃᔭᕐᓂᖅ ᐃᓕᖅᑯᓯᑐᖃᓕᕆᓂᕐᓗ ᑖᒃᑯᐊ ᐊᔾᔨᒌᑐᐃᓐᓇᐸᓗᑦᑎᐊᖑᒻᒪᑕ. 

ᒥᓂᔅᑕᕆᔭᐅᔪᖅ ᖃᓄᖅ ᐃᖅᑲᓇᐃᔭᖃᑎᖃᖅᐸ ᐃᓕᖅᑯᓯᓕᕆᔨᒃᑯᓐᓂᒃ ᐃᒡᓗᓕᒃ ᐱᔾᔪᑎᒋᓪᓗᒍ, 

ᖃᓄᖅᑑᕈᑎᒋᔭᕗᑦ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᑦ ᐃᓕᖅᑯᓯᓕᕐᔨᒃᑯᓪᓗ ᒫᓐᓇᐃᒃᑯᐊ ᐊᑕᐅᓯᐅᙱᑦᑐᓂᒃ 

ᐱᓕᕆᕙᓪᓕᐊᒻᒪᑕ ᑭᓯᐊᓂ ᑐᒃᓯᕋᐅᑎᓂᒃ ᐋᖅᑭᒃᓱᐃᔪᓐᓇᖅᑐᑦ ᑕᐃᒃᑯᐊ ᒪᓕᒐᖏᑦ ᒪᓕᓪᓗᒋᑦ 

ᑮᓇᐅᔭᓕᖅᑕᐅᔪᓐᓇᖏᒃᑲᓗᐊᕐᒪᖔᑦ ᑐᑭᓯᓇᓱᒍᓐᓇᖅᑐᑦ. ᐊᒻᒪᓘᓃᑦ ᐃᒡᓗᓕᐅᑉ Hᐋᒻᒪᓚᒃᑯᖏᑦ ᑕᐃᒃᑯᓇᙵᑦ 

ᑮᓇᐅᔭᖅᑖᕈᒪᒍᑎᒃ ᑕᐃᑲ ᐃᑲᔪᖅᑐᐃᓇᔭᖅᑐᒍᑦ ᑐᒃᓯᕋᐅᓯᐅᕐᓂᖅᐸᑕ ᑕᐃᒃᑯᐊ Hᐋᒻᒪᓚᒃᑯᑦ. ᒪᓕᒐᐃᑦ ᑕᐃᒃᑯᐊ 

ᒪᓕᑦᑎᐊᕋᓗᐊᕐᒪᖔᖏᓪᓗ ᖃᐅᔨᒋᐊᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᓄᒋᐊᑦᑐᒃᑯᕕᐅᖃᑦᑕᖅᑐᐃᑦ ᑕᒪᒃᑯᐊ ᑕᐃᒪᓐᓇ 

ᐊᓯᐅᑳᓪᓚᑦᑎᓪᓗᒋᑦ ᐃᓚᖓᒍᑦ ᐃᓗᐊᖅᑰᔨᓲᖑᙱᒻᒪᑦ ᑐᒃᓯᕋᐅᑎᑎᒍᑦ ᑭᓯᐊᓂ ᐱᓇᓱᐊᕆᐊᖃᕐᓗᓂ. ᐃᒻᒪᖄ 

ᕿᒥᕐᕈᒃᑲᓐᓂᕈᓐᓇᖅᐳᑦ ᖃᓄᒃᑲᓐᓂᖅ ᑐᐊᕕᕐᓇᖅᑐᓂᒃ ᐱᑕᖃᓕᕌᖓᑦ ᐱᓕᕆᖃᑎᖃᕈᓐᓇᕆᐊᒃᓴᖏᓐᓂᒃ. 

ᑭᓯᐊᓂᓕ (ᑐᓵᔨᑎᒎᓕᖅᑐᖅ) ᐅᓇ ᐅᖃᐅᓯᕆᒋᐊᙵᕋᒃᑯ ᐅᑭᐅᒃᑯᑦ ᐃᔅᓯᕙᓂᕆᔭᑦᑎᓐᓂᒃ ᒥᓂᔅᑕ ᐅᖃᔪᒻᒪᑦ 

ᐱᓕᕆᕕᖓᒎᖅ ᐱᓕᕆᖃᑎᖃᕐᖓᑦ Hᐋᒻᒪᓚᒃᑯᖏᓐᓂᒃ ᐃᒡᓗᓕᐅᑉ ᐊᒻᒪᓗ ᓄᓇᕗᒻᒥ Hᐋᒻᒪᓚᐃᑦ 

ᑲᑐᔾᔨᖃᑎᒌᖏᑕ ᓇᓪᓕᐅᒃᑯᒫᓕᕆᔨᖏᓐᓂᒃ. ᑖᒃᑯᐊ ᖃᐅᔨᒪᔭᐅᔾᔮᓲᑦ NAMIX.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᑎᒋ ᑖᓐᓇ Hᐋᒻᒪᓚᒋᔭᖓ ᐃᒡᓗᓕᒃ ᐊᓯᔾᔨᖅᑕᕆᒍᓐᓇᓂᐊᕐᒪᖔᑕ 

ᐊᑐᕈᓐᓇᕐᓗᑎᒃ ᓇᓪᓕᐅᒃᑯᒫᓂᒃ ᐅᑎᕐᕕᐅᑉᐸᑕ ᑎᑎᕋᐅᔭᕈᓐᓇᖅᓯᓛᕐᓗᑎᒃ ᓄᑖᒥᒃ ᐱᙳᐊᕕᔅᓴᐅᔪᒥᒃ 

ᐃᓕᖅᑯᓯᕐᓄᓪᓗ ᐊᑐᖅᕕᔅᓴᐅᔪᒥᒃ ᐃᒡᓗᓕᒻᒧᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᒃ ᓯᐊᕐᕆᔮᕐᕕᖓ ᐱᓪᓗᒍ 

Hᐋᒻᒪᓚᒃᑯᓐᓄᑦ ᐱᒋᔭᐅᔪᒻᒪᑦ ᑖᓐᓇ ᐊᓯᐅᔨᔭᐅᒻᒪᑦ ᑕᐃᒪᐃᑦᑑᓪᓗᓂ. ᖃᐅᔨᒪᔪᖓ ᐊᔅᓱᕈᖅᑎᑦᑎᓲᖑᒻᒪᑦ ᓄᓇᕗᒻᒥ 

Hᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂ ᓇᓪᓕᐅᒃᑯᒫᓕᕆᑎᓪᓗᒋᑦ. ᐊᒻᒪ ᒫᓐᓇ ᐃᓱᒪᔪᖓ ᓇᓪᓕᐅᒃᑯᒫᒃᑯᑦ 

ᐊᑭᓕᖅᑕᐅᒍᓐᓇᖅᑳᑦ ᐅᕝᕙᓘᓐᓃᑦ ᐋᒡᒐ. ᑖᓐᓇ ᐊᑕᐅᓯᐅᑦᑕᖅᑯᖅ, ᐊᒻᒪᓗ ᖃᐅᔨᒪᒐᒪᑦᑕᐅᖅ ᑕᐃᒫᒃ 

ᐊᓯᐅᔨᔪᖃᕋᐃᒻᒪᑦ ᐊᖏᔪᐊᓗᒻᒥᒃ ᐊᑦᑐᐃᓂᕐᓗᓲᖑᒻᒪᑕ ᖃᓕᕇᑦᑐᖅᓯᒪᔪᓂᒃ Hᐋᒻᒪᓚᒃᑯᑦ 

ᐱᖁᑎᑐᐊᕆᙱᑕᖏᓐᓂᒃ. ᐊᒻᒪ ᒐᕙᒪᒃᑯᓪᓗ ᓯᕗᓪᓕᐅᑎᑕᖏᓐᓂᒃ ᐊᓯᔾᔨᖅᑎᕆᒋᐊᖃᓕᓲᖑᒐᑦᑕ ᓄᓇᓕᓕᒫᑦ 

ᐱᒋᐊᓕᖏᓐᓂᒃ ᐱᑎᑦᑎᒐᓱᐊᖅᑐᑕ ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ ᓚᐃᑦᓯᑑᑦ.  

 

ᐊᐱᖅᑯᑦ 1147 - 6(2): ᐸᓖᓯᒃᑯᑦ ᑲᒪᑦᑎᐊᖏᓐᓂᖏᑦ ᐊᒻᒪ ᐱᓕᕆᔾᔪᑎᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᐅᖃᖅᑐᖓ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓱᕈᒪᒐᒪ ᐱᔾᔪᑎᖃᖅᑐᑎᒃ ᐹᓖᓯᒃᑯᑦ ᐱᓕᕆᔾᔪᑎᑭᓗᐊᓪᓚᕆᓐᓂᕆᔭᖏᓐᓂᒃ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐅᕙᖓ ᐅᖃᐅᓯᔅᓴᖏᓐᓂᒃ ᐅᖃᐅᓯᖃᖃᐅᒐᒪ ᐸᓖᓯᒃᑯᓐᓂᒃ ᐸᓖᓯᐅᙱᑦᑐᓂᒃ 

ᐅᓐᓂᓗᔅᓴᕐᕕᖁᑎᒋᔭᖏᓐᓂᒃ ᑭᙵᕐᓂ ᖃᓄᐃᓐᓂᐅᓚᐅᖅᓯᒪᔪᒥ ᖃᐅᔨᓴᕐᓂᕆᓚᐅᖅᓯᒪᔭᖓᓂᓪᓗ 2019-

ᖑᑎᓪᓗᒍ. ᐅᓂᒃᑳᓕᐊᒥᓂᖅ ᐅᖃᖅᓯᒪᔪᒻᒪᑕ ᑖᒃᑯᐊᒎᖅ ᖃᐅᔨᓴᖅᑏᑦ ᐸᓖᓯᑭᓗᐊᕐᓂᑯᖏᓐᓄᑦ 

ᐃᖅᑲᓇᐃᔭᖅᑎᑭᓗᐊᕐᓂᑯᖏᓐᓄᑦ ᑕᐃᒫᕌᓗᒃ ᐱᑯᑦᑐᑦᑐᖃᕈᓐᓇᓂᕐᖓᑦ. ᐊᒻᒪᑦᑕᐅᖅ ᑭᙵᐃᑦ 

ᑕᐃᓐᓇᑐᐊᖑᙱᑎᐊᕐᒥᔪᕉᖅ ᓄᓇᕗᒻᒥ ᑖᓐᓇ ᐃᓱᒫᓗᓇᖅᑐᖅ ᓇᒥᓕᒫᖅ.  

 

ᐊᒻᒪᑦᑕᐅᖅ ᐅᖃᐅᓯᖃᔪᓪᓗᑎᒃ ᐱᕙᓪᓕᐊᔪᓕᕆᔨᒃᑯᑦ ᓄᓇᓯᐊᑦ ᑐᓴᕋᔅᓴᓂᒃ ᐱᓇᓱᐊᕈᓯᐅᓚᐅᖅᑐᒥ, 

ᑕᑯᔅᓴᐅᑎᑕᐅᔪᔪᒥ ᐃᖃᓗᐃᑦ ᐸᓖᓯᒃᑯᑦ ᐊᖏᔪᖅᑳᖓ ᐅᓂᒃᑳᖃᕐᓂᕐᖓᑦ ᐸᓖᓯᒃᑯᒡᒎᖅ ᐸᓖᓯᑭᓗᐊᓪᓚᕆᒻᒪᑕ.  

 

ᓯᕗᓪᓕᖅᐹᕐᓕ ᐊᐱᖅᑯᑎᒐ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ, ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᖅᐸᒻᒪᖔᑦ ᐸᓖᓯᒃᑯᓐᓂᑦ, ᐱᓕᕆᐊᖃᕋᓱᑦᑎᓪᓗᒋᑦ ᐃᖅᑲᓇᐃᔭᖅᑎᑭᓗᐊᕐᓂᕆᔭᖏᓐᓂ 

ᑮᓇᐅᔭᖃᖅᑎᑕᐅᙱᓗᐊᕐᓂᕆᔭᖏᓪᓗ ᐸᓖᓯᒃᑯᑦ ᓄᓇᕗᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᓖᓯᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐱᓪᓗᒋᑦ ᑮᓇᐅᔭᑦ ᐱᓕᕆᖃᑎᒋᓯᒪᔭᕗᑦ ᖃᓂᒋᓪᓗᑎᒍ 2013-ᒥᓂᑦ ᑕᐃᒪᓐᓇᓪᓗᐊᕌᓗᒃ 

ᐃᓚᓯᒪᔭᕗᑦ 30-ᒥᓕᐊᙳᕙᔪᓪᓗᑎᒃ 60-ᒥᓕᐊᙳᓗᐊᖃᑦᑕᓕᖅᑐᑦ ᐱᔭᖏᑦ, ᐅᕙᙵᑦ 

ᐃᑲᔪᖅᓯᖅᑕᐅᖏᓐᓇᖃᑦᑕᖅᑐᐃᑦ 75-ᐳᓴᒥᑦ ᑐᔅᓯᕋᕋᑦᑕ ᖁᕝᕙᕆᐊᖅᑕᐅᔪᒻᒥᔪᖅ. ᒐᕙᒪᕗᓄᓇ 

ᖃᐅᔨᒪᑦᑎᐊᖅᓯᒪᔪᖅ ᐃᓕᐅᖅᑲᐃᔪᖃᖅᑲᓐᓂᕆᐊᖃᕐᓂᖏᓐᓂᒃ ᑮᓇᐅᔭᓂᒃ ᐸᓖᓯᒃᑯᓐᓄᑦ, 

ᑕᐃᒪᐃᓕᐅᖏᓐᓇᓂᐊᖅᑐᑕᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᙱᑎᐊᕐᖓᑦ ᓄᓇᕗᑦ ᒐᕙᒪᖓ ᑮᓇᐅᔭᓂᒃ 

ᑎᒍᒥᐊᖅᑎᐅᒻᒪᑕ ᑐᓂᓯᐅᖅᑲᐃᔨᐅᓪᓗᑎᓪᓗ ᐊᑦᑕᓇᖅᑐᓕᕆᓂᕐᒧᑦ ᐸᓖᓯᒃᑯᓄᓪᓗ. ᐊᒻᒪᑦᑕᐅᖅ ᐅᓂᒃᑳᓕᐊᒥᓃᑦ 

ᐅᖃᖅᓯᒪᓚᐅᕐᒥᒻᒪᑕ ᐊᒥᓱᐊᖅᑎᖅᑐᑎᒡᒎᖅ ᖁᓕᓂᒃ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᐸᓖᓯᒃᑯᑦ 

ᓇᓗᓇᐃᖅᑐᐃᑦᑎᐊᖃᑦᑕᖅᓯᒪᔫᒐᓗᐊᑦ ᑮᓇᐅᔭᖅᑖᑲᓐᓂᕆᐊᖃᕐᓂᕋᖅᑐᑎᒃ ᐸᓖᓯᑖᒃᑲᓐᓂᕆᐊᖃᕐᓂᕋᖅᑐᑎᓪᓗ. 

ᐊᒻᒪᓗ ᐊᒥᓱᐊᖅᑎᑲᓪᓚᒻᒪᕆᑦᑐᑎᒃ ᐃᖅᑲᓐᓇᐃᔮᑦ ᐊᖏᖅᑕᐅᔪᖃᓚᐅᖅᓯᒪᕙᔪᙱᒻᒥᔪᑦ ᐊᒻᒪᓗ ᖃᑦᑏᓇᐅᓂᖅᓴᐃᑦ 

ᑐᔅᓯᕌᖑᔪᓂᒃ ᐊᖏᖅᑕᐅᕙᓚᐅᖅᑐᑎᒃ ᐃᖅᑲᓇᐃᔮᑦ.  

 

ᒪᓕᒐᓕᕆᔨᒃᑯᓪᓗ ᑭᐅᔾᔪᑎᖏᑦ ᑕᑯᓐᓈᖅᑐᒋᑦ ᑖᔅᓱᒧᖓ ᐅᓂᒃᑳᓕᐊᒥᓂᐅᔪᒧᑦ ᑭᙵᕐᓂ ᖃᓄᐃᓐᓂᒥᓂᐅᔪᔪᒥᒃ, 

ᐅᖃᖅᓯᒪᒪᑕ ᓄᓇᕗᑦ ᒐᕙᒪᖓ ᐊᖏᖅᓯᒪᓂᖃᕐᖓᑕᒎᖅ ᓴᖅᑭᔮᖅᑎᑦᑎᕙᑦᑐᑎᒃ ᐊᖐᓐᓇᖃᑦᑕᕐᓂᖏᓐᓄᑦ 

ᐸᓖᓯᒃᑯᑦ ᑮᓇᐅᔭᓂᒃ ᑐᔅᓯᕋᕋᐃᒻᒪᑕ, ᐊᖏᖃᑦᑕᕐᖓᑕ ᑮᓇᐅᔭᓪᓗᐊᑲᓪᓛᓗᓐᓂᒃ. ᓄᓇᕗᑦ ᒪᓕᒐᓕᕆᔨᒃᑯᑦ 

ᑭᐅᔪᒥᓃᑦ ᐊᕐᕌᒍᓂᒃ ᖁᓕᓂᑦ ᐊᓂᒍᖅᑐᓂᒎᖅ ᓄᓇᕗᑦ ᒐᕙᒪᖓ ᐊᖏᖅᓯᒪᔪᑦ 33-ᑲᓂᕐᓂᒃ ᐸᓖᓯᑖᕈᑎᔅᓴᐅᔪᓂᒃ 

ᖁᓕᓂᒃ ᐊᕐᕌᒍᓂᒃ ᐊᓂᒍᖅᑐᓂᒃ.  

ᐅᕙᙵᑦ ᑭᖑᓪᓕᕐᓕ ᐊᐱᖅᑯᑎᒐ ᐊᐱᖅᑯᑎᒋᑐᐃᓐᓇᓕᖅᑲᕋ ᐊᕐᕌᒍᑦ ᖁᓕᑦ ᓈᒐᓱᓐᓂᖏᓐᓂ ᐸᓕᔅᓯᒃᑯᑦ 33-ᓂᒃ 

ᐊᖏᖅᑕᐅᓂᕐᖓᑦ ᐃᖅᑲᓇᐃᔮᑦ, ᐃᖅᑲᓇᐃᔮᓂᒃ 33-ᓂᒃ ᐱᑎᑕᐅᓐᓂᕐᖓᑕ ᖃᑦᑎᓂᒃ ᑐᔅᓯᕋᕐᓂᕋᓗᐊᖅᑲᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓗᓕᖏᑦ ᑖᒃᑯᐊ ᐅᖃᐅᓯᕆᔾᔮᖏᓐᓇᒃᑭᑦ 

ᖃᑦᑎᓂᒃ ᑐᔅᓯᕋᕐᓂᕐᒪᖔᑕ ᖃᑦᑎᓪᓗ ᐊᖏᖅᑕᐅᓂᕐᒪᖔᑕ, 33 ᐊᖏᖅᑕᐅᔪᒥᓂᐅᒐᓗᐊᓂᓛᒃ ᐃᖅᑲᓇᐃᔮᑦ. 

ᐱᓕᕆᖃᑎᖃᖅᐸᑦᑐᒍᑦ ᖃᓂᔅᓴᖅᑐᑕ ᐸᓖᓯᒃᑯᓐᓂᑦ ᐱᓕᕆᔾᔪᑎᔅᓴᖏᑦ ᓈᒻᒪᒃᑲᓗᐊᕐᒪᖔᑕ ᖃᐅᔨᒪᒐᓱᑦᑐᑕ 

ᑕᐃᒪᐃᓕᐅᖏᓐᓇᓂᐊᖅᑐᑕᓗ.  

 

ᐱᓕᕆᖃᑎᖃᑦᑎᐊᓪᓚᕆᑉᐸᑲᑦᑕ ᑳᓇᑕᒥ ᐊᑦᑕᓇᖅᑐᓕᕆᔨᒻᒪᕆᒃᑯᓐᓂᒃ ᐸᓖᓯᒃᑯᓂᓪᓗ. ᐊᓯᖏᓐᓂᒃ 

ᑮᓇᐅᔭᖃᖅᑎᑕᐅᖃᑦᑕᒥᒻᒪᑕᑦᑕᐅᖅ ᐸᓖᓯᒃᑯᑦ ᐆᑑᑎᒋᓗᒍ ᒫᓐᓇ ᐊᖏᖃᑎᒌᒍᑎᕗᑦ ᑳᓐᑐᕌᒃᒋᔭᑦᑎᓐᓄᑦ 

ᐃᓪᓗᖃᖅᑎᑦᑎᓂᕐᒧᑦ ᓴᖅᑭᓛᓕᕐᒥᒻᒪᑦ. ᐱᓕᕆᕗᒍᑦ ᖃᓂᒋᓪᓗᑎᒍ ᖃᐅᔨᒪᑦᑎᐊᕋᓱᑦᑐᑕ ᓈᒻᒪᑐᓂᒃ ᐱᖁᑎᕐᔪᐊᓂᒃ 

ᐱᖃᕋᓗᐊᕐᒪᖔᑕ.  

 

ᐃᓚᖓᑦ ᑖᓐᓇ ᐱᔭᕇᕈᓐᓇᖅᓯᒪᙱᓇᑦᑎᒍ ᐊᑕᐅᓯᖅ, ᓄᓇᖃᖅᑳᖅᑐᒥᓃᑦ ᑮᓇᐅᔭᖏᓐᓄᑦ 

ᐊᖏᖃᑎᒌᒍᑎᖃᓕᕋᓗᐊᖅᑐᒍᑦ ᐱᒐᓱᐊᖅᓯᒪᒐᑦᑎᒍ, ᐊᖏᔪᑲᓪᓛᓗᓪᓗᓂᓗ ᑖᓐᓇ ᐸᓖᓯᒃᑯᓐᓄᑦ 

ᑮᓇᐅᔭᖅᑖᕈᑎᐅᒃᑲᓐᓂᕈᓐᓇᖅᑐᖅ. ᑕᒪᔾᔭ ᐱᓕᕆᐊᕆᔭᕗᑦ ᖃᐅᔨᓴᖃᑦᑕᖅᑕᕗᑦ ᑲᔪᓰᓐᓇᓂᐊᖅᑐᑕᓗ 

ᕿᓂᕈᑎᓗᑎᒍ ᑮᓇᐅᔭᓂᒃ ᑳᓇᑕᒥ ᐸᓖᓯᒃᑯᕆᔭᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᒡᒍᓇᖅᑑᒐᓗᐊᕐᖏᓛᒃ ᒥᓂᔅᑕ ᐊᐃᕙᐅᑎᖃᕈᒪᙱᒻᒪᑦ ᑖᔅᓱᒥᖓ, 

ᖃᐅᔨᒃᑲᐃᔪᒪᑦᑎᐊᖏᑦᑑᔮᙱᒻᒪᑦ ᖃᑦᑎᓚᑦᑖᓂᒃ ᐃᖅᑲᓇᐃᔮᓂᒃ ᑐᔅᓯᕋᕐᓂᕐᒪᖔᑕ ᐸᓖᓯᒃᑯᑦ. ᑖᓐᓇᓗᑦᑕᐅᖅ 

ᐊᑦᑕᓇᖅᑐᓕᕆᓂᖅ ᑕᑯᓐᓈᖅᑐᒍ ᒥᓂᔅᑕᐅᑉ ᑲᒪᒋᔭᕆᐊᖃᕋᓗᐊᕐᖓᒍ. ᐊᓯᐊᓄᖔᖅ ᐊᐱᕆᓕᓚᖓ.  

 

ᐅᓂᒃᑲᓕᐊᒥᓃᑦᑕᐅᖅ ᐅᖃᖅᓯᒪᒻᒥᒻᒪᑕ ᐃᖅᑲᓇᐃᔭᖅᑎᑭᓗᐊᕐᓂᖓ ᐊᑦᑐᖅᓯᖃᑦᑕᕐᖓᑦ ᐊᒻᒪ 

ᐆᕗᑕᐃᖃᑦᑕᕆᐊᖃᖅᐸᑦᑐᑎᒃ ᐸᓕᓰᑦ ᖃᑦᑏᓐᓇᐅᓗᐊᕐᓂᑯᒧᑦ. ᐊᓯᔪᐊᓘᖃᑦᑕᓕᕐᖓᑦᑕᑦᑕᐅᖅ ᑲᑉᐱᐊᓈᔅᕿᔪᐃᑦ 

ᐅᐸᒃᑐᐊᒋᐊᓖᑦ, ᐊᔅᓱᕈᕐᓇᖅᑐᐊᓗᐃᑦ ᐃᓱᒪᒃᑯᑦ. ᐸᓖᓯᒐᓚᐃᑦ ᑕᐃᒫᒃ ᑕᖃᓗᐊᕐᓂᑯᒧᑦ ᓄᖅᑲᖅᓴᕋᐃᑉᐸᑉᐳᑦ 

ᐃᓱᒪᙱᓐᓂᓪᓗ ᐱᔾᔪᑎᖃᖅᑐᑎᒃ. ᑕᐃᒫᓪᓗ ᐱᑯᑦᑐᖃᑦᑕᓕᓲᖑᒻᒪᑕ ᐸᓖᓯᒃᑯᑦ ᐊᔅᓱᕈᓗᐊᕐᓂᑯᒧᑦ.  

 

ᑕᐃᒪᓗ ᐸᓖᓯᖃᖅᑎᑎᓂᕐᒧᑦ ᐊᖏᖃᑎᒌᒍᑦ ᐃᓗᐊᓂ ᑎᑎᕋᖅᓯᒪᓂᖃᕐᖓ ᐃᒻᒥᒃᑰᖓᔪᓂᒃ ᐅᓐᓂᓗᕐᕕᔅᓴᐅᔪᓂᒃ 

ᐸᓖᓯᐅᙱᑦᑐᓂᒃ ᐱᑕᖃᕆᐊᖃᕐᖓᑦ ᐸᓖᓰᑦ ᐱᑲᒻᒪᓐᓂᕋᖅᑕᐅᒐᐃᑉᐸᑕ ᓄᓇᕘᒥ. ᒪᓕᒐᖅ ᑖᓐᓇ 

ᓴᖅᑭᖅᑕᐅᓚᐅᖅᓯᒻᒪᒻᒪᑦ ᐱᖓᓱᑦ ᐊᕐᕌᒍᑦ ᐊᓂᒍᓕᖅᑐᑦ. ᖃᖓᐅᓇ ᐊᑐᓕᖅᑎᑕᐅᓛᕋᓗᐊᖅᑲ ᐱᒻᒪᕆᐊᓘᔪᖅ 

ᐱᖁᔭᔅᓴᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕗᙵᕋᐃᒐᑦᑕ ᑭᓱᓂᒃ 

ᐱᒋᐊᓕᑦᑎᓐᓂᒃ ᐱᒋᔭᑦᑎᓐᓂᓪᓗ ᐅᖃᐅᓯᖃᓲᖑᒐᑦᑕ. ᑕᐃᒫᒃ ᑕᕝᕙ ᐅᕙᓂ ᐊᑐᕈᒫᕐᓂᐊᖅᑐᓂᒃ ᑐᔅᓯᕋᓲᖑᕗᒍᑦ 

ᐅᕙᙵᑦ.  ᑐᔅᓯᕋᖃᑦᑕᓲᖑᒐᒪ ᐅᐱᒋᔭᕕᔾᔪᐊᕌᓗᓐᓄᑦ ᐸᓖᓯᒃᑯᓐᓄᑦ.  

 

ᐱᓕᕆᔾᔪᑎᖃᑦᑎᐊᖁᓪᓗᒋᑦ ᐱᓕᕆᑦᑕᕈᓐᓇᓂᖅᓴᐅᓂᐊᕐᖓᑕ, ᐊᐃᕙᐅᑎᖃᕈᒪᙱᓐᓇᒪ ᑭᓱᓂᒃ 

ᐱᒃᑲᓐᓂᕆᐊᖃᕋᔭᕐᒪᖔᑕ ᐊᒻᒪᓗ ᓇᒥ ᐱᒃᑲᓐᓂᕆᐊᖃᕐᒪᖔᑕ ᒐᕙᒪᒃᑯᑦ ᐱᓕᕆᕕᖏᑦ, ᑕᐃᒪᐃᓕᐅᕐᓂᕈᑦᑎᒍ 

ᖃᑦᑕᓂᒃ ᐃᓕᓴᐃᔨᓂᒃ, ᖃᑦᑎᓂᒃ ᐃᓄᓕᕆᔨᑖᕆᐊᖃᖅᑭᑕ ᑕᐃᒪᐃᓕᐅᖅᑕᐅᓗᑐᐃᓐᓇᐅᒍᑦᑕ ᐅᓪᓗᓕᒫᖅ 

ᑕᐃᒪᐃᓕᐅᕈᓐᓇᕋᔭᕋᑦᑕ.  ᑕᐃᒫᓪᓕ ᑕᕝᕙ ᐃᓱᒪᑖᕆᐊᖃᖅᐸᑦᑐᒍᑦ ᖃᑦᑎᑦᑖᓚᓂᒃ ᐊᖏᕈᓐᓇᓂᐊᕐᒪᖔᑦᑕ 

ᑐᓂᒍᒪᔭᑦᑎᓐᓂᒃ ᓂᕈᐊᕈᑎᐅᑦᑕᖅᑯᖅ ᑲᔪᓯᑦᑕᖅᑯᒍᓪᓗ.  

 

ᑕᐃᒫᒃ ᑕᕝᕙ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓕᕆᖃᑦᑕᖅᑐᒍᑦ ᑲᑎᒪᕐᔪᐊᕐᕕᒻᒥ. ᐅᕙᓂ ᑕᑯᔭᐅᒍᒪᖏᓐᓇᒪ 

ᐊᐃᕙᒪᒍᒪᖏᑦᑑᓂᕋᖅᑕᐅᓗᖓ, ᑖᒃᑯᐊ ᐊᐃᕙᒍᑎᒋᑦᑎᐊᖃᑦᑕᕇᖅᓯᒪᒐᑦᑎᒍᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂᓪᓗ. 

ᐊᒻᒪ ᑮᓇᐅᔭᓂᑦ ᐱᒃᑲᓐᓂᕆᐊᖃᕋᐃᒐᑦᑕ ᐱᑎᑕᐅᒃᑲᓐᓂᖅᐸᑲᑦᑕ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ−ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1148 - 6(2): ᐃᒡᓗᓕᒑᕐᔪᒻᒥ ᓂᕿᑦᑖᕈᑎᑖᖅᑎᑦᑎᓂᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᑐᕌᖅᑎᒍᒪᔭᒃᑲ ᒥᓂᔅᑕᕆᔭᐅᔪᒧᑦ ᐃᓄᓕᕆᔨᒃᑯᓐᓄᑦ. 

ᐅᖃᖅᑏ, ᐊᒥᓱᑲᓪᓚᒻᒪᕇᑦ ᓂᕈᐊᖅᑎᒋᓯᒪᔭᒃᑲ, ᐃᓱᒫᓗᓐᓂᕋᖅᓯᒪᒻᒪᑕ ᐱᔾᔪᑎᖃᖅᑐᓂ ᑕᖅᑭᑕᒫᑦ 

ᐃᑲᔫᓯᐊᖅᑎᑦᑎᓂᐅᖃᑦᑕᖅᑐᓂᑦ ᓂᖃᐃᓲᑎᔅᓴᓂᒃ ᐃᓪᓗᓕᒑᕐᔪᒻᒥ. 

 

ᖃᐅᔨᒃᑲᖅᑕᐅᓯᒪᒐᒪ ᐊᖏᔪᖅᑳᒡᒍᑎᖏᒡᒎᖅ ᐅᖃᖃᑎᔅᓴᐅᖃᑦᑕᖏᒻᒪᑕ, ᐅᐱᓐᓇᕋᓂ 

ᑐᓴᐅᒪᑦᑎᐊᖅᑑᔮᖃᑦᑕᖏᑦᑐᐃᑦ ᐃᓄᐃᑦ ᐃᓕᖅᑯᓯᖏᓐᓂᑦ ᐃᓚᒌᒍᓯᖏᓐᓂᑦ ᐊᒻᒪ ᐃᓅᓯᖏᓐᓂᑦ. 

ᖁᔭᒋᓪᓚᕆᓚᐅᖅᑕᕋ ᒥᓂᔅᑕ ᐅᕙᓐᓄᑦ ᑎᑎᕋᕈᓐᓇᓚᐅᕐᖓᑦ ᑖᓐᓇ ᐱᔾᔪᑎᒋᓪᓗᒍ, ᑏᓰᕝᕙᐅᔪᔪᒥ ᖃᐅᔨᒃᑲᔪᒻᒪᖔ 

ᓂᖃᐃᓲᑎᔅᓴᓕᕆᔨᓕᒫᑦᑎᐊᑦ ᐱᖃᑕᐅᓪᓗᑎᒃ ᐊᕕᑦᑐᖅᓯᒪᓂᖏᓐᓂᑦ ᐊᖏᔪᖅᑳᖑᔪᐃᑦ ᐊᐅᓚᑦᑎᔨᐅᔪᐃᑦ 

ᐃᓄᖑᒻᒪᑕᒎᖅ. 

 

ᑕᐃᒪ ᓈᓚᑦᑐᐃᑦ ᑐᓵᓂᐊᕐᖓᑕ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᓱᓕ ᑕᐃᒪᐃᓕᖓᒐᓗᐊᕐᒪᖔᑕ ᑕᒪᒃᑯᐊ 

ᐃᓘᓐᓇᖏᑦ ᓂᖃᐃᓲᑎᔅᓴᓕᕆᔩᑦ ᐊᒻᒪᓗᑦᑕᐅᖅ ᐊᖏᔪᖅᑳᒡᒍᑎᖏᑦ ᓂᖃᐃᓲᑎᔅᓴᓕᕆᕕᒻᒥ ᐃᓄᖑᕚᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᑲᔫᓯᐊᖅᑐᓕᕆᔨᐅᔪᐃᑦ ᓄᓇᓕᓐᓂ ᐃᓄᐃᓐᓇᑦᑎᐊᑦ ᓄᓇᕘᒥ. ᖁᔭᓐᓇᒦᖅᑐᖓᓗ ᑕᕝᕙ ᑲᑎᒪᓂᑦᑕ ᐃᓗᐊᓂ 

ᐊᖏᖅᑕᐅᖃᑦᑕᖅᓯᒪᒐᑦᑕ ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ ᐃᓚᒃᑲᓐᓂᕆᐊᖃᖅᓯᒪᓂᖏᓐᓂᑦ. ᐅᓪᓘᑉ 

ᐃᓚᐃᓐᓇᖓᓂ ᐃᓚᖏᑦ ᐃᑲᔪᖅᑎᑖᒃᑲᓐᓂᖅᓯᒪᔪᐃᑦ, ᐃᓄᐃᓐᓇᐅᒻᒥᔪᐃᑦᑕᐅᖅ. ᐊᒻᒪᓗ ᐊᖏᔪᖅᑳᒡᒍᑎᖏᑦ 

ᐃᓄᐃᓐᓇᐅᒻᒥᔪᐃᑦ ᑕᕝᕙᓂ ᑭᓯᐊᓂ ᐃᖃᓗᓐᓂ ᐱᓕᕆᔨᐅᖃᑦᑕᖅᑐᐃᑦ ᐃᓚᖏᑦ ᐃᓅᖏᑦᑑᒐᓗᐊᑦ. ᑭᓯᐊᓂ, 

ᓄᓇᓕᓐᓃᑦᑐᐃᑦ ᐃᓄᐃᓐᓇᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒻᒪᕆᓪᓚᕆᐊᓘᒻᒪᑦ ᑕᒪᒃᑯᐊ ᐅᐸᒐᐅᖃᑦᑕᖅᑐᐃᑦ 

ᐃᖅᑲᓇᐃᔭᖅᑏᑦ ᑐᑭᓯᒍᓐᓇᕆᐊᖃᕐᖓᑕ ᐅᐸᒍᑎᔪᓂᑦ. ᐅᐱᒋᕙᒃᑲ ᐃᓄᓕᕆᔨᒃᑯᑦ, ᑲᔪᓯᑦᑎᐊᕈᓐᓇᖅᓯᒪᒻᒪᑕ 

ᖃᐅᔨᒪᒐᓱᑦᑐᑎᒃ ᐃᓄᐃᑦ ᐃᖅᑲᓇᐃᔮᓃᒃᑲᓗᐊᕐᒪᖔᑕ ᐃᑲᔪᖅᓰᒍᓐᓇᕐᓗᑎᒃ ᐃᓅᖃᑦᑎᒻᒥᓂᒃ ᑕᕝᕘᓇ 

ᐃᑲᔪᖅᑕᐃᕕᐅᒋᐊᖃᓪᓚᕆᑦᑐᒃᑯᑦ. 

 

ᐅᖃᖅᑏ, ᑐᑭᓯᑎᑕᐅᓯᒪᒐᒪ ᑕᒪᒃᑯᐊ ᓂᖃᐃᓲᑎᔅᓴᓕᕆᔩᑦ ᐃᖅᑲᓇᐃᔮᖏᑦ ᐃᑲᔪᖅᑎᖏᑕ, ᐃᖅᑲᓇᐃᔮᖏᑦ 

ᐃᒡᓗᓕᒑᕐᔪᒻᒥ ᐃᓐᓄᑦᑕᐅᓚᐅᖅᓯᒪᒍᓐᓃᕐᖓᑦ ᐊᑯᓂᑲᓪᓚᒎᖅ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᑐᕌᕈᑎᖏᑦ 

ᑕᑯᔅᓴᐅᑎᑦᑎᔪᑦ, ᓄᓇᕗᑦ ᒐᕙᒪᖓᓂᑦ ᐃᖅᑲᓇᐃᔭᖅᑎᑕᖃᖏᑦᑐᖅ ᓂᖃᐃᓲᑎᔅᓴᓕᕆᔨᐅᔪᓂᑦ ᐃᒡᓗᓕᒑᕐᔪᒻᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᐃᖅᑲᓇᐃᔭᖅᑎᓕᕆᓂᖅ ᖃᓄᐃᓕᖓᓕᕐᒪᖔᖅ, ᓂᖃᐃᓲᑎᔅᓴᓕᕆᔨᐅᑉ 

ᐃᖅᑲᓇᐃᔮᖓᓂᑦ ᐃᒡᓗᓕᒑᕐᔪᒻᒥ? ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᐃᒡᓗᓕᒑᕐᔪᑑᖃᑦᑕᖏᒻᒥᔪᖅ ᐃᖅᑲᓇᐃᔭᖅᑎᖃᕈᓐᓃᑲᐃᓐᓇᓲᖑᒻᒪᑕ ᐃᓚᖏᑦ, ᐃᓕᓐᓂᐊᕆᐊᖅᑲᑕ, 

ᐋᓐᓂᐊᕕᓕᐊᖅᓯᒪᑉᐸᑕᓘᓐᓃᑦ ᐅᕝᕙᓗ ᐃᖅᑲᓇᐃᔭᖅᑎᐅᒍᓐᓃᖅᑎᓪᓗᒋᑦ. ᑕᐃᒪᐃᑦᑎᓪᓗᒍ ᑖᕙᓂ ᑲᖏᖅᓯᓂᕐᒥ 

ᑲᒪᒋᔭᐅᓯᓐᓈᖃᑦᑕᖅᑐᐃᑦ, ᐃᑲᔫᓯᐊᖃᑦᑕᕆᐊᓖᑦ. ᐊᒻᒪᓗ ᐊᑯᓂᐅᓂᐊᖅᑐᖅ ᐃᖅᑲᓇᐃᔭᖅᑎᖃᓂᐊᖏᑉᐸᑕ 

ᐃᖅᑲᓇᐃᔮᕐᒥ ᓴᖅᑭᖅᑐᖃᑉᐸᓪᓕᐊᓲᖅ ᐱᒐᓱᐊᕈᓐᓇᖁᔨᓪᓗᑕ ᓄᓇᓕᓐᓃᑦᑐᓂᒃ. ᐊᒻᒪᓗ ᖁᕕᐊᒋᒻᒥᔭᕋᑦᑕᐅᖅ 

ᐃᓄᓐᓂᑦ ᐃᖅᑲᓇᐃᔭᖅᑎᖃᐅᓐᓇᖃᑦᑕᕐᖓᑕ ᓄᓇᓕᓐᓂ ᐊᒻᒪ ᐃᓄᖏᓐᓂᑦ ᖃᐅᔨᒪᔭᖃᑦᑎᐊᖅᑐᑎᒃ 

ᖃᓄᐃᑦᑐᒦᑦᑎᖏᓐᓂ ᑐᑭᓯᐅᒪᓲᖑᒻᒪᑕ ᑕᒪᔅᓱᒥᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᒧᓪᓗ ᐊᐱᖅᑯᑎᓐᓄᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᓄᐃᒋᙱᑕᕋᓗᐊᕋ ᐃᓄᓕᕆᔨᒃᑯᑦ ᐊᒥᓱᓂᒃ 

ᐊᒃᓱᕉᑎᖃᖅᐸᒻᒪᑕ ᐃᖅᑲᓇᐃᔭᖅᑎᑖᓂᖅ ᐱᓕᒻᒪᔅᓴᐃᓪᓗᑎᑦ. ᑎᒍᒥᐊᖅᓴᐃᓇᕐᓂᖅ ᐃᖅᑲᓇᐃᔭᖅᑎᒻᒪᕆᓐᓂᒃ 

ᐃᖅᑲᓇᐃᔮᒻᒪᕆᓐᓄᑦ. ᐃᓕᑕᕆᒐᓗᐊᕆᓪᓗᒍᓗ ᐊᒥᓱᑦ ᐃᖅᑲᓇᐃᔭᖅᑏᑦ ᐊᕗᖓᐅᔨᓪᓚᕆᑉᐸᒻᒪᑕ ᐃᖅᑲᓇᐃᔮᒥᓂᒃ 

ᐊᒻᒪᓗ ᐃᑲᔪᖅᑐᐃᓗᑎᒃ ᓄᓇᖃᖅᑑᔪᓄᑦ.  

 

ᓂᕈᐊᖅᑎᖁᑎᒃᑲ ᐱᓪᓗᒋᑦ, ᖁᔭᓐᓇᒦᖅᐸᒃᑲ ᑕᒪᒃᑯᐊ ᐊᒃᓱᕈᖅᐸᒻᒪᑕ ᐃᖅᑲᓇᐃᔭᖅᑏᑦ. ᑭᓯᐊᓂ, ᐃᖅᑲᓇᐃᔭᖅᑏᑦ 

ᐊᑐᐃᓐᓇᐅᖏᑎᓪᓗᒋᑦ ᓄᓇᓕᒻᒥ, ᓄᓇᖃᖅᑐᑦ ᐊᒃᓱᕈᕐᓇᖅᑐᒃᑰᖅᐸᒻᒪᑕ ᐃᑲᔪᖅᑕᐅᓇᓱᒋᐊᒥᒃ. ᓱᓕᓗ ᓈᓚᒃᑐᑦ 

ᐱᓪᓗᒋᑦ ᑕᖅᑳᓂ, ᒥᓂᔅᑕ ᐅᖃᑦᓯᐊᕈᓐᓇᖅᐸ ᖃᓄᖅ ᐱᓇᓱᒃᑐᒃᓴᐅᕙᑦ ᓄᓇᖃᖅᑐᑦ ᐃᑲᔫᓯᐊᑐᓕᕆᔨᖃᖏᒑᖓᑕ 

ᓄᓇᓕᒻᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᒪᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. 

ᐅᖃᐅᓯᕆᓯᓐᓈᕐᓗᒍ ᐊᐅᓱᐃᑦᑐᒥ ᐃᑲᔫᓯᐊᑦᑕᖅᑐᑦ, ᐃᓛᒃ, ᓄᓇᓖᑦ ᐃᓚᖏᑦ ᐃᑲᔫᓯᐊᖃᑦᑕᓲᖑᒻᒥᒪᑕ 

ᐊᕕᑦᑐᖅᓯᒪᔪᓂᑦ ᐊᓪᓚᕕᑦᑎᓐᓂ, ᐃᑲᔫᓯᐊᓲᖑᒻᒥᔪᐃᑦ ᐃᖅᑲᓇᐃᔭᖅᑎᖃᙱᒃᑲᓗᐊᖅᑎᓪᓗᒋᑦ. 

ᑕᐃᒪᐃᖃᑦᑕᕐᒥᔪᐃᑦᑕᐅᖅ ᐅᖃᐅᓯᕆᔭᓐᓂ ᓄᓇᓕᒻᒥ. ᑲᖏᖅᓯᓂᕐᒥ ᐊᓪᓚᕝᕕᖓᓂ ᑲᒪᒋᔭᐅᖃᑦᑕᕐᖓᑕ 

ᑲᖏᖅᓯᓂᖅ ᑖᕙᓂ ᑭᕙᓪᓕᕐᒦᑦᑐᐃᑦ, ᐅᕙᒍᑦ ᕿᑭᖅᑖᓗᒻᒦᑦᑐᒍᑦ ᐸᓐᓂᖅᑑᒥ ᐊᓪᓚᕝᕕᐅᑦᑕᖅᑯᑦ ᐊᒻᒪᓗ 

ᕿᑎᕐᒥᐅᒥᑦ ᐃᖃᓗᑦᑑᑦᓯᐊᕐᒥ ᐊᓪᓚᕝᕕᖃᓪᓚᑐᑉᐸᑦᑐᐃᑦ. ᐃᖅᑲᓇᐃᔭᖅᑎᖃᖏᒐᐃᒻᒪᑕ ᐃᖅᑲᓇᐃᔭᖅᑎᖁᑎᕗᑦ 

ᑕᐃᒃᑯᐊ ᐊᓪᓚᕝᕕᖏᓐᓄᑦ ᖃᐅᔨᒋᐊᒍᓐᓇᓲᑦ ᐊᒻᒪᓗ ᐊᓪᓚᕖᑦ ᐃᖅᑲᓇᐃᔭᕐᕕᐅᑉ ᐃᓗᐊᓃᑦᑐᖃᖃᑦᑕᓲᖑᒻᒥᔪᖅ 

ᐊᒻᒪᓗ ᐃᖅᑲᓇᐃᔭᖅᑏᑦ ᐊᓯᖏᑦ ᐊᕝᕙᓂ ᐊᓪᓚᕕᔅᓴᐃᓐᓇᖓᓂᒃ ᐃᖅᑲᓇᐃᔭᖃᑎᖃᖅᑲᑕ 

ᓇᓗᓇᐃᖅᓯᒍᓐᓇᓲᖑᒻᒥᔪᐃᑦ ᑭᒃᑯᓐᓄᑦ ᐅᖄᓚᔪᔅᓴᐅᒻᒪᖔᑕ ᐃᑲᔪᖅᑕᐅᒋᐊᓖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1149 - 6(2): ᓄᑖᖅ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓴᓂᕋᔭᒻᒧᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓄᑦ ᐅᖃᓪᓚᑦᑎᓪᓗᖓ ᑕᐃᒪ ᐊᐱᖅᑯᑎᒍᒐ 

ᑐᕌᖅᑎᓐᓂᐊᖅᑲᐅᒐᒃᑯ, ᑖᓐᓇ ᒥᓂᔅᑕ ᑲᒪᒋᔭᖃᖅᑐᖅ ᓯᓚᑦᑐᓴᕐᕕᓕᕆᓂᕐᒧᑦ. 

 

ᐅᖃᖅᑏ, ᑐᑭᓯᒋᐊᖅᑳᕈᒪᔪᖓ ᖃᖓ ᖃᖓᑭᐊᖅ ᐳᓛᖅᑕᐅᓚᐅᖅᓯᒪᕙᑦ ᑖᓐᓇ ᓴᓂᕋᔭᐅᑉ ᓯᓚᑦᑐᓴᕐᕕᖓ, ᑖᒃᑯᐊ 

ᐊᑭᑐᔫᑎᓄᑦ ᐸᕐᓇᐃᔨᐅᖃᑦᑕᖅᑐᑦ ᑕᕝᕙ ᓯᓚᑦᑐᓴᕐᕕᒻᒥ. ᐳᓛᖅᑕᐅᓚᐅᖅᓯᒪᕚᑦ ᑕᑯᔭᖅᑐᖅᑕᐅᓚᐅᖅᓯᒪᕚᑦ 

ᓄᑕᐅᖏᓐᓂᖓᓂᒃ? ᑕᕝᕙ ᒥᓂᔅᑕᐅᓕᖅᑎᓪᓗᑎᒃ ᑕᕝᕗᖓ ᓇᓗᓇᐃᔭᕈᓐᓇᕈᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓄᑦ ᒥᓂᔅᑕ, ᒥᔅ ᓇᑲᓱᒃ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ ᑮᓇᐅᔭᒥᒃ 

ᑮᓇᐅᔭᓕᕆᔨᒋᔭᕗᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ ᐳᓚᕋᖃᑦᑕᖅᓯᒪᔪᐃᑦ ᓄᓇᓕᓐᓂ, ᓇᓪᓕᐊᑦ ᓄᓇᓖᑦ 

ᐊᑭᑐᔫᑎᓄᑦ ᐸᕐᓈᕆᔭᔅᓴᐅᔪᔅᓴᒫᖑᒻᒪᖔᑕ. ᓴᓂᕋᔭᒻᒧᑦ ᖃᖓᓪᓚᕆᒃ ᐅᖃᕈᓐᓇᖏᑦᑐᖓ ᐳᓛᖅᑕᐅᓂᕐᒪᖔᑕ 

ᐊᑭᑐᔫᑎᓄᑦ, ᑭᓯᐊᓂ ᑖᓐᓇ ᐅᑎᕐᕕᒋᑦᑎᐊᕈᓐᓇᖅᑕᕋ ᒪᓕᒐᓕᐅᖅᑎ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᕐᕕᐅᑦᑎᐊᕈᒪᔪᖓ ᑕᐃᒪ ᐅᖃᓪᓚᖅᑲᐅᑎᓪᓗᖓ ᑕᕝᕙ 2017-ᒥ 

ᐅᓂᒃᑲᓕᐊᕆᔭᐅᓯᒪᔪᒥᒃ ᑖᓐᓇ ᑭᖑᓪᓕᖅᐹᖑᖅᑲᐅᒻᒪᑕ. ᖃᓄᖅ ᐱᐅᙱᑎᒋᖏᓐᓂᖓᓂᒃ, ᓄᑕᐅᖏᓐᓂᖓᓂᒃ 

ᕿᒥᕐᕈᔭᐅᓚᐅᖅᓯᒪᓂᖓᓂᒃ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐳᖅ ᑕᐃᒪ ᖃᓄᖅ ᑖᒃᑯᐊ ᓯᓚᑦᑐᓴᕐᕕᓕᕆᔩᑦ ᐃᓱᒪᒃᓴᖅᓯᐅᖃᑦᑕᕐᒪᖔᑕ 

ᑖᒃᑯᐊ  

ᓄᑕᐅᙱᑦᑐᐃᑦ ᓯᓚᑦᑐᓴᕐᕖᑦ ᐱᓪᓗᒋᑦ. ᑕᐃᒪ ᐅᖃᖅᑲᐅᒐᒪ, 1988 ᐊᒻᒪ 1999-ᒥ ᑖᒃᑯᐊ 

ᓄᑕᐅᖏᓐᓂᖅᐹᖑᓕᕐᒪᑕ. ᑕᐃᒪᓕ ᒥᓂᔅᑕ ᑕᕝᕗᖓ ᖃᓄᖅ ᐸᕐᓇᐃᔪᓐᓇᖅᐸ ᑖᒃᑯᐊ ᓄᑖᒥᒃ, ᓄᑖᒥᖅᑲᐃᑦ. 

ᐃᒪᓐᓇ ᓄᑖᒥᒃ ᓯᓚᑦᑐᓴᕐᕕᒻᒥᑦ ᓴᖅᑭᑦᑎᓇᓱᒍᓐᓇᕐᒪᖔᖅ, ᖃᓄᕐᓗ ᑖᓐᓇ ᒥᓂᔅᑕ ᑕᕝᕗᖓ 

ᓇᓗᓇᐃᖅᓯᒃᑲᓐᓂᕈᓐᓇᓂ ᑖᒃᑯᐊ ᖃᓄᖅ ᐃᖅᑲᓇᐃᔭᖃᑎᒋᖃᑦᑕᕐᒪᖔ ᐊᓯᖏᓐᓂᓘᓐᓃᑦ ᐅᕝᕙᓘᓐᓃᑦ ᑖᒃᑯᐊ 

ᐃᖅᑲᓇᐃᔭᖅᑏᑦ. ᓇᐅᒃᑯᑦ ᑕᐃᒪᓐᓇ ᐊᖏᔫᑎᓄᑦ ᐸᕐᓇᐅᓕᕌᖓᑕ ᕿᒥᕐᕈᖅᑳᖃᑦᑕᖅᐱᓯ? ᓄᑕᐅᖏᑦᑐᐃᑦ 

ᐅᕝᕙᓘᓐᓃᑦ ᐋᖅᑭᒋᐊᖃᑐᐃᓐᓇᖅᑐᑦ? ᖃᓄᐃᑭᐊᕐᖓᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᓚᑦᑐᓴᕐᕕᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᐃᓕᑕᕆᓪᓗᒍ ᐊᒥᓱᑦ ᓄᓇᓖᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᓐᓂᑦ. ᓴᓇᔭᐅᒋᐊᕐᓗᑎᒃ ᓄᑖᒥᓘᓐᓃᑦ ᓴᓇᕝᕕᐅᓕᕐᓗᑎᒃ. 

 

ᑕᐃᒫᒃ ᐅᖃᖅᑲᐅᒐᒪ ᑖᒃᑯᐊ ᑮᓇᐅᔭᓕᕆᔨᒃᑯᓪᓗ ᐃᖅᑲᓇᐃᔭᖅᑏᓪᓗ ᓄᓇᓕᓐᓅᓲᖑᒻᒪᑕ ᑕᑯᔭᕆᐊᖅᑐᖅᓱᑎᒃ 

ᐃᓪᓘᑉ ᖃᓄᐃᓕᖓᓕᕐᓂᖓᓂᒃ. ᑕᐃᑲᙵᑦ ᐋᖅᑭᑦᓯᕙᓪᓕᐊᓲᖑᔪᑦ ᐱᔾᔪᑎᒃᓴᒧᑦ ᓴᓇᖁᔨᓪᓗᑎᒃ 

ᑮᓇᐅᔭᓕᕆᔨᒃᑯᓐᓄᑦ. 

 

ᐊᐃᑦᑖᖑᒐᓗᐊᖅ, ᑕᒪᒃᑯᐊ ᐃᓱᒪᒋᒐᓱᐊᖅᓱᒋ ᐊᓯᖏᑦᑕᐅᖅ ᓯᕗᓪᓕᐅᔾᔨᕙᒻᒥᒻᒪᑕ ᒐᕙᒪᒃᑯᑦ ᑎᒥᖁᑎᖏᑦ. 

ᒪᓕᒋᐊᓕᖏᑦᑕᐅᖅ ᒪᓕᒃᖢᒋᑦ ᐊᒻᒪᓗ ᖃᓄᐃᑦᑎᒋᓂᖏᑦ ᐃᒡᓗᐃᑦ ᒪᓕᒃᑐᒋᑦ. ᑭᓯᐊᓂᑦᑕᐅᖅ ᓯᓚᑦᑐᓴᕐᕕᒃᑯᑦ 

ᐃᓐᓇᕐᓄᑦ ᐃᓕᓐᓂᐊᕐᕕᖁᑎᖏᑦ ᐊᑦᑎᓛᒦᖃᑕᐅᕙᒻᒥᒻᒪᑕ ᑕᒪᒃᑯᓇᖓᑦ ᐃᓱᒪᒋᔭᐅᕙᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑎ ᐊᐱᖅᑯᑎᖕᓄᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐊᒻᒪᓗ ᑕᒪᒃᑯᐊ ᐃᓪᓗᓂᑦ 

ᕿᒥᕐᕈᓂᐅᓕᕌᖓᑕ ᓈᒻᒪᑦᓯᐊᖏᓐᓂᖏᓪᓗ ᓇᑎᐅᑉᐸᑦ, ᖁᓛᓘᓐᓃᑦ ᐃᓪᓘᑉ ᓴᓇᐅᒋᐊᖃᓪᓚᕆᓲᖑᒻᒪᑕ 

ᑭᖑᕝᕕᖅᑕᐅᓗᑎ ᐃᓪᓗᐃᑦ. 

 

ᐅᖃᖅᑏ, ᐃᓕᓐᓂᐊᖅᑕᕆᐊᖃᕐᓂᖏᑦ ᐃᓐᓇᕐᓄᑦ ᓴᓂᕋᔭᒻᒥ ᐱᑕᖃᓗᐊᖏᒻᒪᑦ. ᐃᓪᓗᑭᒃᓴᕐᓂᖅ ᐊᒻᒪ ᐊᖏᓂᖓ 

ᒥᑭᓗᐊᕐᓂᖓᓄᑦ ᐃᒡᓘᑉ.  

 

ᒥᓂᔅᑕ ᐅᖃᕈᓐᓇᖅᐸ ᑐᑦᓯᕋᕐᓗᓂ ᐃᓐᓇᕐᓄᑦ ᐃᓕᓐᓂᐊᕐᕕᑦᑖᓕᖁᓪᓗᒍ ᓴᓂᕋᔭᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᒃᑯᖏᓐᓄᑦ. ᒥᔅ ᓇᑲᓱᒃ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

(ᑐᓵᔨᑎᒎᓕᖅᑐᖅ) ᑕᐃᒪ ᐅᖃᖅᑲᐅᒐᒪᑦ, ᑐᑭᓯᓪᓗᐊᙱᑕᐃᓐᓇᕋᒃᑯ ᖃᓄᐃᒻᒪᖔᑦ ᐳᓛᕆᐊᖅᑕᐅᓯᒪᒻᒪᖔᕐᓘᓐᓃᑦ 

ᓴᓂᕋᔭᒃ, ᖃᓄᕐᓘᓐᓃᑦ ᐅᓂᒃᑲᓕᐅᖅᑕᐅᓯᒪᓐᓂᖅᐸ ᒫᓐᓇᓵᒃᑯᑦ? ᖃᐅᔨᒋᐊᕈᓐᓇᕋᔭᖅᑐᖓ, 

ᐅᖃᕈᓐᓇᖏᑦᑐᐃᓐᓇᖅᑐᖓ ᑐᒃᓯᕋᖅᑐᖃᕐᓂᐊᕐᒪᖔᑦ ᐊᑭᑐᔫᑎᒧᑦ, ᑖᓐᓇ ᐃᒡᓗᑖᓕᖁᓪᓗᒍ ᐃᓐᓇᕐᓄᑦ ᓴᓂᕋᔭᒃ 

ᐃᓕᓴᕐᕕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 1150 - 6(2): ᐃᒥᖅᑕᕐᕖᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ ᒥᓂᔅᑕᖓᓐᓄᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ. ᐅᖃᖅᑏ, ᐅᑎᕐᕕᒋᒍᒪᒐᒃᑯ ᐱᔾᔪᑎᒋᓪᓗᒍ ᐃᒪᓕᕆᓂᐅᑉ ᒥᒃᓵᓄᑦ.  

 

ᒥᓂᔅᑕ ᖃᐅᔨᒪᒻᒪᑦ, ᒥᑦᑎᒪᑕᓕᒃ ᑎᖅᑎᑎᑦᑎᖃᑦᑕᕆᐊᖃᖅᓯᒪᒻᒪᑕ ᐃᒥᕐᒥᒃ ᐊᕐᕌᒍᒐᓴᐅᓕᖅᑐᓂ. ᑕᒪᓐᓇ 

ᐃᓱᒫᓘᑕᐅᖏᓐᓇᖅᐳᖅ ᓄᓇᓕᒻᒥᐅᓄᑦ. 

 

ᐅᖃᖅᑏ, ᖁᕕᐊᓱᒻᒪᕆᓚᐅᖅᑐᖓ ᑐᒃᓯᕋᕈᑎᐅᔪᑦ ᒪᓂᒪᑦᑕᐅᓚᐅᕐᒪᑕ ᓴᓇᔭᒃᓴᐅᔪᓂᒃ ᑎᑎᖅᑐᒐᐅᔭᖅᑕᐅᓂᔅᓴᖓᑕ 

ᓄᑖᖅ ᐃᒥᕐᓄᑦ ᓴᓗᒻᒪᖅᓴᐃᕕᒃᓴᖅ ᒥᑦᑎᒪᑕᓕᒻᒥ ᐃᑉᐱᐊᕐᔪᒻᒥᓗ. 

 

ᑖᒃᑯᐊ ᑳᓐᑐᕌᒃᑎᑦᓯᓚᐅᖅᐳᑦ ᔮᓐᓄᐊᕆ 2024-ᒥ, ᒥᓂᔅᑕᐅᔪᖅ ᑐᓴᖅᑎᑦᓯᔪᓐᓇᖅᐹ ᐅᓪᓗᒥ ᐱᓕᕆᐊᖑᔫᑉ ᑖᓐᓇ 

ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᐅᖃᖅᓯᒪᒐᒪ ᐱᓕᕆᕝᕕᕗᑦ ᐊᑕᐅᓯᐅᙱᑦᑐᓂᑦ ᓄᓇᓕᓐᓂᑦ ᓄᑖᙳᕆᐊᕆᕙᓪᓕᐊᒻᒪᑕ 

ᐸᕐᓇᐸᓪᓕᐊᓪᓗᑎᓪᓗ ᐃᒥᕐᒧᑦ ᓴᓗᒻᒪᔅᓴᐃᕕᒻᒥᑦ, ᒥᑦᑎᒪᑕᓕᒻᒥᑦ ᐱᓗᐊᖅᑐᒧᑦ, ᑕᒪᓐᓇ ᓯᕗᒧᐊᐸᓪᓕᐊᖅᑰᕐᒪᑦ 

ᐸᕐᓇᓯᒪᓂᖓᑎᒍᑦ. 

 

ᐊᒻᒪᓗ ᐅᐸᓗᖓᐃᔭᖅᐸᓪᓕᐊᓕᖅᑐᒍᑦ ᐊᐃᑉᐹᓄᑦ ᑲᒪᒋᔭᐅᕙᓪᓕᐊᓂᕆᓂᐊᖅᑕᖓᓐᓄᑦ ᑖᒃᑯᐊ ᐊᖅᑯᑎᒋᔭᕆᐊᓖᑦ 

ᒪᓕᓪᓗᒋᑦ, ᐊᖏᖅᓯᒪᓂᐊᖅᐳᖓ ᐅᑎᕐᕕᒋᓛᕐᓗᒍ ᐃᓗᓕᑲᓐᓂᖏᓐᓂᒃ ᐊᐱᖅᑯᑎᐅᔪᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎᓄᑦ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ ᓂᕆᐅᓐᓂᐊᖅᐳᖓ. 

 

ᐅᖃᖅᑏ, ᑐᒃᓯᕋᕈᑎᐅᓯᒪᔪᖅ ᒪᓂᒪᑎᑕᐅᓂᖓᓄᑦ ᐱᔨᑦᑎᕋᖅᑎᒃᑯᑦ ᐅᓪᓗᖅᓯᐅᑎᓕᐅᖅᓯᒪᒻᒪᑕ 

ᓴᓇᔭᐅᓂᔅᓴᕆᓇᔭᑕᖓ ᑎᓯᐱᕆ 2024-ᒥ, ᑐᓴᖅᑎᑦᑎᔪᓐᓇᓕᖅᐹ ᓴᓇᔭᐅᓂᔅᓴᖓᑕ ᐅᓪᓗᖅᓯᐅᑏᑦ ᐊᒻᒪ 

ᐊᑭᒋᓂᐊᖅᑕᖓᑕ ᒥᑦᑎᒪᑕᓕᒻᒥᑦ ᓄᑖᖅ ᐃᒥᕐᓄᑦ ᓴᓗᒻᒪᖅᓴᐃᕕᐅᓂᐊᖅᑐᖅ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂᑦ ᒐᕙᒪᑯᓐᓄᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

22 

ᐅᓪᓗᖅᓯᐅᑎᖏᑦ ᓴᓇᔭᐅᓂᔅᓴᖓᓄᑦ ᑕᑯᒋᐊᕆᐊᖃᕐᓂᐊᖅᑐᖓ, ᑕᑯᓪᓗᒋᑦ ᑎᑎᕋᖅᓯᒪᔭᒃᑲ ᓴᖅᑭᒋᐊᕐᖓᕋᑦᑎᒍ 

ᐊᑭᑐᔫᑎᓄᑦ ᑮᓇᐅᔭᖅᑐᕈᑎᐅᓇᔭᖅᑐᐃᑦ 2029-2030-ᒧᑦ ᐸᕐᓇᓯᒪᓕᖅᐳᒍᑦ ᒥᑦᑎᒪᑕᓕᒻᒥᑦ 

ᓴᓇᔭᐅᓯᒋᐊᕋᔭᕐᓂᖓᓄᑦ ᐱᔭᕇᖅᑕᐅᓕᕐᓗᓂ ᐊᖏᖅᓯᒪᑦᑎᐊᓇᓱᓐᓂᐊᕋᓗᐊᖅᐳᖓ ᐅᑎᕐᕕᒋᑲᓂᓛᕐᓗᒍ 

ᐃᓗᓕᑯᓗᖏᓐᓂᑦ ᐊᐱᖅᑯᑎᐅᔪᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᑯᓂᑲᓪᓚᐅᓚᖓᒻᒪᑦ ᓱᓕ.  

 

ᐅᖃᖅᑏ, ᐃᑲᔪᖅᑐᓪᓚᕆᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒡᒍᒧᑦ, ᐅᖅᑯᕐᒥᐅᑦ, ᐃᖃᓗᐃᑦ, ᐊᓯᖏᓪᓗ ᓄᓇᓖᑦ, 

ᐅᖃᐅᓯᖃᖃᑦᑕᖅᓯᒪᔪᑦ ᓄᑖᙳᕆᐊᖅᑕᐅᒋᐊᖃᕐᓂᖏᑕ ᐃᒥᕐᒧᑦ ᓴᓗᒻᒪᔅᓴᐃᕖᑦ 25-ᖑᔪᓂᑦ ᓄᓇᓕᓐᓂᑦ. ᒥᓂᔅᑕ 

ᐃᖅᑲᐅᒪᕗᖅ ᐃᓪᓗᒧᑦ ᓴᖅᑭᑦᑎᑦᓯᕋᑖᔪᒻᒪᑦ ᓄᓇᕗᒻᒥ ᓄᑖᒧᑦ ᐃᒥᖅᑕᕈᑎᐅᓂᐊᖅᑐᒧᑦ ᐃᓂᓪᓚᖓᐅᑎᑦᓴᒥᒃ, ᑖᓐᓇ 

ᐸᕐᓇᐅᑎ ᐊᑭᖃᕋᔭᙳᐊᖅᓱᓂᒎᖅ $600-ᒥᓕᐊᓐ ᑮᓇᔭᐅᓂᑦ ᐋᖅᑭᒋᐊᖅᑕᐅᑦᓯᐊᕋᔭᕈᑎᒃ ᐊᒥᒐᓗᐊᕐᓂᖏᑕ 

ᓴᓇᒋᐊᓖᑦ. ᐊᑦᑕᓇᙱᑦᑐᒥᑦ ᓴᓗᒪᑦᓯᐊᖅᑐᒥᑦ ᐃᒥᖃᑦᑎᐊᖃᑦᑕᖁᓪᓗᒋᑦ ᓄᓇᖃᖅᑐᐃᑦ, ᑖᓐᓇ ᒪᕐᕈᐃᖅᓱᒍ 

ᐊᑭᒋᔭᖓ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᐅᕙᑦᑐᓂᒃ.  

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸᑦ ᐅᓪᓗᒥ ᖃᓄᖅ ᒐᕙᒪᒃᑯᖏᑦ ᑕᒪᒃᑯᓇᙵᑦ ᓇᕝᕚᕋᓱᒋᐊᖏᑦ 

ᑮᓇᐅᔭᖅᑐᕈᑎᐅᒋᐊᖃᕐᓂᐊᖅᑐᓂᑦ?  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᒃᑯᑎᒎᓇ ᐸᕐᓇᐅᑎᑎᒍᑦ 

ᐃᒥᖅᑕᕈᑎᓄᑦ ᐃᓂᓪᓚᖓᐅᑏᑦ ᒥᑦᓴᐅᓯᖅᓯᒪᔪᑦ ᓈᓴᐅᑏᑦ ᐊᑭᑐᔫᑎᓄᑦ ᐃᒥᕐᒧᑦ ᐃᒥᖅᑕᕈᑎᓄᑦ 

ᓄᑖᙳᕆᐊᖅᑕᐅᔭᕆᐊᖃᕐᓂᖓᓄᑦ ᐱᔭᕆᐊᖃᓪᓚᕆᓐᓂᖏᓐᓂᒃ ᐊᑕᐅᓯᙱᑦᑐᖅ ᓯᕗᒧᒐᓱᑉᐸᓪᓕᐊᓕᖅᐸᕗᑦ 

ᓄᓇᓖᑦ. ᐸᕐᓇᑕᐅᕙᓪᓕᐊᓕᖅᓱᑎᒃ ᑎᑎᕋᐅᔭᖅᓯᒪᓂᒃᑯᑦ ᐸᕐᓇᑕᐅᓂᒃᑯᑦ ᒥᑦᑎᒪᑕᓕ ᑕᐃᒪ 

ᓯᕗᒧᐊᓯᒪᖃᑕᐅᓪᓚᕆᑦᓯᒪᓕᕐᒥᒻᒪᑦ ᐃᖅᑲᓇᐃᔮᖑᓇᔭᙳᐊᕐᓂᖓ ᓇᕝᕚᕋᓱᒃᓯᒪᓕᖅᓱᑕᓗ $600-ᒥᓕᐊᓐ 

ᑮᓇᐅᔭᓂᑦ. 

 

ᐅᖃᖅᑏ, ᐱᓕᕆᕝᕕᕗᑦ ᐊᑐᐃᓐᓇᐅᔪᓐᓇᖅᑐᓂᑦ ᕿᓃᓐᓇᖃᑦᑕᓂᐊᖅᐳᒍᑦ 

ᑮᓇᐅᔭᖅᑐᕈᑎᒋᔭᕆᐊᖃᕐᓂᐊᖅᑕᑎᓐᓂᒃ, ᐊᒻᒪᓗ ᒐᕙᒪᑐᖃᒃᑯᓐᓂᒃ ᐱᓇᓱᐊᖅᑎᖁᑎᖃᕐᒥᒐᑦᑕ ᓄᓇᓕᓐᓄᑦ 

ᐱᔨᑦᑎᕋᖅᑎᑯᓐᓄᑑᙱᑦᑐᖅ ᐊᓯᖏᑦᑕᐅᖅ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᑭᑐᔫᑎᓄᑦ ᑮᓇᐅᔭᓂᒃ 

ᓇᕝᕚᕈᓐᓇᕐᒪᖔᑦᑕ. ᓴᓇᒋᐊᖃᖅᐸᑦᑐᓄᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1151 - 6(2): ᑎᑎᕋᕆᐊᙵᐅᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᑖᒃᑯᓄᖓ ᒥᓂᔅᑕᖓᓄ 

ᐊᕙᑎᓕᕆᔨᒃᑯᑦ, ᐊᒻᒪ ᐱᔾᔪᑎᖃᖅᑐᖅ ᖃᓄᐃᓕᖓᓂᖏᓐᓂᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓕᐊᖑᔪᒥᒃ. 

ᐅᖃᖅᑏ, ᐅᑉᐱᕈᓱᑦᑐᖓ ᑖᓐᓇ ᐸᕐᓇᐅᑎ ᐊᓂᒍᓂᐊᖃᓕᕋᑦᑎᒍ. 

 

ᐅᖃᖅᑏ, ᒫᓐᓇ ᐱᕕᖃᕐᓂᓐᓂᒃ ᐅᐱᒋᔪᒪᔭᕋ ᔫ ᐋᓯᕙᒃ, ᐃᒃᓯᕙᐅᑕᕆᔭᐅᔪᖅ ᑕᓗᕐᔪᐊᕐᒥᑦ ᐊᖑᓇᓱᑦᑐᓕᕆᔨᒃᑯᑦ 

ᑎᒥᖁᑎᒋᔭᖏᓐᓄᑦ, ᐊᒻᒪᓗᑦᑕᐅᖅ ᐊᓯᖏᓐᓄᑦ ᓄᓇᖃᖅᑐᓄᑦ, ᓂᕈᐊᖅᑕᐅᕕᒋᓯᒪᔪᓂ ᐊᒃᓱᕈᖅᖢᑎᒃ ᓴᓇᓚᐅᖅᑐᑦ 

ᐸᕐᓇᐅᑎᓕᐅᖅᑎᓪᓗᒋᑦ. 

ᐅᖃᖅᑏ, ᐸᕐᓇᐅᑎ ᑖᓐᓇ ᑐᓂᔭᐅᓚᐅᖅᑐᖅ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᓐᓄᑦ, ᑖᓐᓇᓗ 

ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᓄᑦ ᔫᓂ 2023-ᖑᑎᓪᓗᒍ ᐊᕐᕌᒎᒃ ᒪᕐᕉᒃ 

ᐊᓂᒍᖅᑑᒃ. 

 

ᐅᖃᖅᑏᑦ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᕐᒪᑕ ᐅᓄᖅᑐᐃᖅᓱᖅᑐᑎᑦ ᐸᕐᓇᐅᑎ 

ᖃᓄᐃᓕᖓᓕᕐᒪᖔᖅ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᐃᑦᑐᓂᑦ ᐱᔾᔪᑎᓂᒃ ᐃᓱᒫᓘᑎᑕᖃᕐᒪᖔᖅ ᑖᓐᓇ ᐸᕐᓇᐅᑎ 

ᐊᖏᖅᑕᐅᔪᓐᓇᐃᓕᐅᖅᑲᕙ ᒫᓐᓇ ᑎᑎᕋᖅᓯᒪᓂᖓ ᒪᓕᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᑖᔅᓱᒪ 

ᐊᐱᖅᑯᑎᒋᕋᑖᖅᑕᖓᓐᓄᑦ. ᐅᓄᖅᑐᑦ ᐅᑕᖅᑭᒻᒪᑕ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎ ᐊᑐᓕᖁᓪᓗᒍ. 

 

ᐅᖃᖅᑏ, ᐃᓚᐃᓐᓈᕆᖁᓇᖓ ᐱᓕᕆᕕᕗᑦ ᐊᒃᓱᑲᓪᓚᒃ ᕿᒥᕐᕈᓇᓕᖅᑐᑦ, ᐱᓕᕆᑦᑎᐊᖁᓪᓗᒋᑦ 

ᕿᒥᕐᕈᓇᑦᑎᐊᖁᓪᓗᒋ ᑕᒪᒃᑯᓂᖓ ᐱᓕᕆᔭᕆᐊᖃᖅᑕᖏᓐᓂᒃ ᒪᓕᔅᓯᒪᑦᑎᐊᖁᓪᓗᒋᑦ ᐱᖓᓱᓄᑦ ᐃᓚᐅᖃᑕᐅᔪᓄᑦ 

ᐊᖏᕈᑎᒧᑦ ᑖᒃᑯᐊ ᐃᓗᓕᕆᔭᖏᑦ.  

 

ᐅᖃᖅᑏ, ᐃᓗᓕᑯᓘᔭᖏᓐᓂᑦ ᐅᖃᐅᓯᖃᔾᔮᖏᒃᑲᓗᐊᖅᑐᖓ ᐅᖃᖅᑏ, ᑭᓯᐊᓂ ᒫᓐᓇᐅᔪᖅ ᕿᒥᕐᕈᓇᑦᑕᐅᒻᒪᑕ 

ᓱᓕ. ᐅᖃᕈᒪᓪᓗᖓ ᑖᒃᑯᐊ ᐱᖓᓱᑦ ᑖᒃᑯᐊ ᑲᑎᒪᖃᑎᒌᒃᑲᓐᓂᓛᖅᑐᑦ ᐱᖓᓲᔪᑦ ᑖᒃᑯᓂᖓ ᕿᒥᕐᕈᓇᓛᕐᒪᑕ 

ᐃᓗᓕᑯᓘᔭᕆᔭᖏᓐᓂᒃ ᑖᒃᑯᐊ ᓯᕗᒧᐊᒍᓐᓇᓛᕐᒪᑕ ᑲᑎᒪᔭᕇᖅᐸᑕ ᑕᐃᔅᓱᒪᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᖃᑦᑕᖅᓯᒪᒐᒪ ᐅᓄᖅᑐᐃᖅᓱᖅᑐᖓ 

ᐱᒻᒪᕆᐅᓂᖓᓂᒃ ᓂᕿᖃᑦᑎᐊᕆᐊᖃᕐᓂᖅ ᐊᒻᒪ ᐆᒪᔪᕗᑦ, ᐊᒻᒪ ᐊᕙᑎᕗᑦ ᓴᐳᑎᔭᐅᑦᑎᐊᖁᓪᓗᒋᑦ. ᐅᖃᖅᑏ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐃᓱᒫᓘᑎᓂᒃ ᓴᖅᑭᑦᑎᖃᑦᑕᕐᓯᒪᒻᒪᖔᑕ ᐊᕙᑎᑦᑎᓐᓂᑦ ᓯᕐᓈᖅᑏᑦ 

ᓄᓇᕗᒻᒥ ᐆᑦᑐᕋᐅᑎᓕᐊᖑᔪᖅ ᐱᓪᓗᒍ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᒃᓴᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᔅᓱᒧᖓ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎ ᐊᑐᓕᖁᔭᓕᐅᖅᓯᒪᒻᒪᑕ ᐊᔾᔨᒌᙱᑦᑐᑦ ᐃᑉᐱᓐᓂᐊᖕᒪᑕ ᑖᔅᓱᒧᖓ 

ᐊᑦᑐᖅᑕᐅᓯᒪᓂᐊᖅᑐᑦ ᐊᕙᑎᕗᓪᓗ ᓴᐳᒻᒥᐅᓯᖅᑕᐅᓯᒪᖁᔭᐅᓯᒪᓪᓗᑎᑦ, ᐃᓚᖏᓪᓗ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᕙᓪᓕᐊᑎᑦᑎᖁᔨᓪᓗᑎᒃ. ᐊᔾᔨᒌᙱᑦᑐᓂᑦ ᐱᔾᔪᑎᖃᖅᖢᑕ, ᐊᑯᓐᓂᑯᓗᐊᒍ ᕿᑎᑦᑎᐊᖓᒍᑦ ᐃᓘᓐᓇᖏᑦ ᑕᒪᒃᑯᐊ 

ᐃᓚᐅᔪᑦ ᑕᒪᑐᒧᖓᓕᕆᓂᕐᒧᑦ. 

 

ᐅᖃᖅᑏ, ᑲᑐᔾᔨᖃᑎᒌᑦᑕᖃᕐᒥᒻᒪᑦ ᑕᖅᑳᓂ ᓯᕗᓪᓕᐅᔾᔨᓯᒪᖕᒥᔪᑦ ᐊᓯᖏᓐᓄᑦᑕᐅᖅ ᐊᑐᖅᑕᐅᖁᔭᐅᔪᓂᑦ ᑭᓯᐊᓂ 

ᑕᕝᕗᖓᔅᓴᐃᓐᓇᖅ ᑐᕌᕋᓱᒻᒪᑕ, ᐊᑎᓕᐅᕈᒫᖅᑐᑦ ᑖᒃᑯᓂᖓ ᐊᑕᐅᓯᑦᑕᐃᓐᓇᕐᒧᑦ ᐊᖏᖃᑎᒌᒍᒪᓪᓗᑎᑦ 

ᓯᕗᒧᐊᒍᒪᔪᑦ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒻᒪ ᐅᖃᐅᓯᖃᖃᑦᑕᖅᓯᒪᒐᒪ ᐊᑕᐅᓯᐊᕐᓇᖓ ᑕᕝᕙᓂ 

ᒪᓕᒐᓕᐅᕐᕕᒻᒥᑦ ᐱᒻᒪᕆᐅᓂᖓᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ 

ᓄᓇᒦᖔᖅᑐᓂᒃ. ᐃᓕᓴᖅᓯᕗᖓ ᐅᖃᖅᑏ, ᑐᕌᒐᒃᓴᕆᔭᖓᓂᒃ ᐃᒡᓗᒌᑦᑎᐊᕆᐊᖃᕐᓂᖏᑦ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓕᐅᖅᑎᓪᓗᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᓱᒫᓘᑎᓂᑦ 

ᓴᖅᑭᑦᑎᓯᒪᒻᒪᖔᑕ ᐅᔭᕋᓐᓂᐊᖅᑐᐅᔪᑦ ᐱᔾᔪᑎᒋᓪᓗᒍ ᐆᑦᑐᕋᐅᑎᓕᐊ ᓄᓇᐃᑦ ᐊᑐᖅᑕᐅᓂᖓᓄᑦ ᐸᕐᓇᐅᑎᓕᐊᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒃᑲᓐᓂᕐᒥᒻᒪᑦ. ᐱᓕᕆᕕᕗᑦ 

ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑖᒃᑯᓂᖓ ᐊᑯᓚᐃᑦᑐᒃᑯᑦ ᑲᑎᒪᖃᑎᖃᖃᑦᑕᖅᑐᑦ ᒐᕙᒪᑐᖃᒃᑯᑦ ᒐᕙᒪᖓᓐᓂᒃ, 

ᓄᓇᕗᑦ ᑐᙵᕕᑯᓐᓄᓪᓗ ᐃᓱᒫᓘᑎᓂᒃ ᐅᖃᐅᓯᖃᖅᖢᑎᒃ, ᐊᒻᒪᓗᑦᑕᐅᖅ ᕿᓂᖅᖢᑎᒃ 

ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ ᑕᒪᒃᑯᓄᖓ. 

 

ᐅᖃᖅᑏ, ᐅᑉᐱᕈᓱᑦᑐᖓ ᐅᖃᖅᑲᐅᒐᒪᐃᓛᒃ ᐊᔾᔨᒌᙱᑦᑐᑦ ᐊᑐᖅᑕᐅᓯᒪᔪᑦ ᑕᒪᑐᒧᖓ ᓴᐳᒻᒥᔪᒪᓪᓗ ᐊᒻᒪ 

ᓴᐳᒻᒥᔪᒪᓪᓗ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᖁᔨᔪᑦ. ᑖᒃᑯᐊ ᐅᑉᐱᕈᓱᒃᑲᒪ ᑖᒃᑯᐊ ᓄᓇᕗᑦ ᐸᕐᓇᐃᓂᕐᒧᑦ 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᔭᐅᖅᑐᐃᓇᓱᒃᑲᓗᐊᖅᑐᒍᑦ ᑕᐃᒃᑯᐊ ᐱᔪᒪᔭᖏᑦ ᒪᓕᓪᓗᒋᑦ. 

 

ᐅᖃᑏ, ᑖᒃᑯᓂᖓ ᐃᒡᓗᒌᑦᑎᐊᖅᑐᒥᒃ ᕿᓂᕋᑦᑕ ᐊᑯᓐᓂᑦᑎᐊᖓᒍᑦ, ᓱᖅᑯᐃᖅᓯᒪᔪᖅ ᐊᑯᐊᓗᒃ ᐱᔭᕇᕋᓱᒃᑲᑦᑎᒍ, 

ᑭᓯᐊᓂᓕ ᓂᕆᐅᑦᑐᒍᑦ ᐱᖓᓱᐃᑦ ᑖᒃᑯᐊ ᐱᓇᓱᐊᕈᓯᕆᓂᐊᖅᑕᑎᓐᓂᒃ ᑲᑎᒪᓂᐊᕐᒪᑕ ᓂᕆᐅᓐᓂᖃᖅᐳᖓ 

ᑕᐃᑲᓂ ᑐᑭᓯᓇᕐᓂᖅᓴᐅᓂᐊᖅᑐᖅ ᓇᒧᙵᐅᓂᐊᕐᒪᖔᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 1152 - 6(2): ᐃᓕᓐᓂᐊᕕᒻᒥ ᓂᕆᔾᔪᑏᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᐱᖅᑯᑎᖃᕈᒪᔪᖓ 

ᐅᓄᑲᓪᓚᑦᑐᑕ ᐃᓱᒫᓘᑎᒥᒃ ᓴᖅᑭᑦᑎᓯᒪᓕᕐᒪᑕ ᓯᕗᓂᒃᓴᑦᑎᓐᓂᒃ ᐃᓕᓐᓂᐊᕈᑎᒃᓴᓂ ᐱᔨᔅᓯᕈᑎᐅᖃᑦᑕᖅᑐᖅ ᒫᓐᓇ 

ᑕᐃᒃᑯᓄᖓ ᑮᓇᐅᔭᖃᖅᑎᑕᐅᖃᑦᑕᖅᑐᑦ ᐃᓄᐃᑦ ᓱᕈᓰᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᑮᓇᐅᔭᖅᑎᒍᑦ 

ᐃᑲᔪᖅᑎᑕᐅᖃᑦᑕᕐᓂᖓ ᑲᔪᓯᙱᑉᐸᑦ ᐃᓱᓕᑉᐸᑦ ᒫᑦᓯᐅᑉ ᑕᖅᑭᖓ. ᒥᓂᔅᑕ ᑐᓂᓯᔪᓐᓇᖅᐹ ᖃᓄᐃᓕᖓᒻᒪᖔᖅ 

ᖃᔅᓯᑦ ᐃᓕᓐᓂᐊᕐᕖᑦ ᓄᓇᕗᒻᒥ ᒫᓐᓇ ᐱᓕᕆᔾᔪᑎᖃᖃᑦᑕᖅᑐᑦ ᐱᔨᔅᓯᕈᑎᖃᖅᖢᑎᒡᓗ ᐃᓄᐃᑦ ᓱᕈᓰᑦ 

ᓯᕗᓪᓕᐅᔾᔭᐅᓯᒪᓂᖏᑎᒍᑦ ᑮᓇᐅᔭᖃᖅᑎᑦᑎᓂᒃᑯᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅ ᐊᐱᖅᓱᕐᒪᑦ ᑖᓐᓇ ᒪᓕᒐᓕᐅᖅᑎ. 

ᐱᓕᕆᕕᕗᑦ ᐃᓱᒫᓘᑎᖃᖅᑐᖅ ᑖᒃᑯᓂᖓ ᐃᓄᐃᑦ ᐊᓯᐅᔨᒻᒪᑕᐃᓛᒃ ᐃᓄᐃᑦ ᓱᕈᓰᑦ ᐱᓕᕆᔾᔪᑕᐅᓂᖓᓐᓄᑦ ᐊᒻᒪ 

ᐃᓕᓐᓂᐊᕐᕕᓐᓂᑦ ᓂᕆᔾᔪᑎᐅᖃᑦᑕᖅᖢᑎᒃ ᑮᓇᐅᔭᖃᖅᑎᑕᐅᖃᑦᑕᖅᖢᑎᒃ ᑕᐃᒃᑯᓇᙵᓴᐃᓐᓇᖅ. ᐊᒻᒪ 

ᐃᑲᔪᖅᑐᖅᑕᐅᖃᑦᑕᕐᒥᔪᑦ ᐃᓕᓐᓂᐊᕐᕕᑦᑎᓐᓂᑦ ᑕᐃᒃᑯᐊ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᖃᑦᑕᖅᑐᑦ ᓄᓇᓕᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᓪᓗᑎᑦ ᑕᒪᑐᒧᖓ ᐃᑲᔪᖅᓱᐃᖃᑦᑕᖅᑐᑦ ᐃᓕᓐᓂᐊᕐᕕᒻᒥᑦᑕᐅᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᐊᐱᖅᑯᑎᓄᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᒻᒥᔭᖓ. 

(ᑐᓵᔨᑎᒎᓕᖅᑐᖅ) ᐃᓕᓴᖅᓯᔪᖓ ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ 

ᐃᓕᓐᓂᐊᕐᕕᓕᒫᓂᑦ ᓄᓇᕗᒻᒥ ᐊᒻᒪᑦᑕᐅᖅ ᓄᓇᕗᒻᒥ ᐃᓕᓐᓂᐊᕐᕕᓗᑦᑖᓐᓂᑦ ᓱᖅᑯᐃᖅᓯᓯᒪᔪᖓ ᐃᓕᓐᓂᐊᕐᕖᑦ 

ᓂᕈᐊᖅᑕᐅᕕᒋᓯᒪᔭᑦᑎᓐᓂᒃ ᐃᑲᔪᖅᑐᐃᔾᔪᑎᖃᖃᑦᑕᕐᒪᑕ ᐃᓕᓐᓂᐊᕐᕕᖕᒥᑦ ᓂᕆᔾᔪᑎᖃᖅᖢᑎᒃ ᐃᓄᐃᑦ 

ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑮᓇᐅᔭᖃᖅᑎᑦᑎᔾᔪᑎᓂᑦ. ᑕᒪᒃᑯᐊ ᓱᕈᓰ ᒪᒃᑯᒃᑐᓪᓗ ᑳᖁᓇᒋ ᐃᓕᓐᓂᐊᕐᓇᐅᑎᓪᓗᒍ, 

ᑖᓐᓇ ᐃᑲᔪᖅᑐᐃᔾᔪᑎᐅᖃᑦᑕᖅᑐᖅ ᐃᓕᓐᓂᐊᑦᑎᐊᕐᓂᕐᒪᑕ, ᐊᒻᒪ ᐃᓕᓐᓂᐊᖅᑕᒥᓂ ᐱᔭᕇᖅᓯᑦᑎᐊᕐᓗᑎᒃ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐅᖃᕈᓐᓇᖅᐸ ᐱᓕᕆᕕᖓ ᑮᓇᐅᔭᑲᓐᓂᕐᓂᒃ ᑐᓂᓯᓂᐊᕐᒪᖔᑕ ᓱᕈᓯᕐᓄᑦ ᓂᕆᔾᔪᑕᐅᖃᑦᑕᕐᓂᐊᖅᑐᓂᑦ 

ᑖᒃᑯᐊ ᐊᑐᖅᑕᐅᔪᓐᓃᖅᐸ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑮᓇᐅᔭᖁᑎᒋᔭᐅᔪᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑖᒃᑯᓄᖓ ᐃᓕᓐᓂᐊᕐᕕᓐᓂᑦ ᓂᕆᑎᑦᑎᖃᑦᑕᕐᓂᕐᒧᑦ ᐱᒻᒪᕆᐅᔪ ᖃᐅᔨᒪᒐᑦᑎᒍᑦ ᓂᕿᑦᑎᐊᕙᒻᒥ 

ᓂᕆᔭᕆᐊᖃᖃᑦᑕᕋᑦᑕ ᑳᙱᓪᓗᑕ, ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ ᐅᓄᖅᑐᑦ ᑕᒫᓂ ᓄᓇᕗᒻᒥ ᓱᕈᓰᑦ 

ᓯᕗᓪᓕᐅᔾᔭᐅᓯᒪᓂᖏᑎᒍᑦ ᑮᓇᐅᔭᖃᖅᑎᑦᑎᔾᔪᖃᖅᑐᑦ ᑕᐃᒃᑯᓄᖓ ᐱᓕᕆᔾᔪᑎᖃᖁᓪᓗᒋ. 

 

ᑖᒃᑯᐊ ᑮᓇᐅᔭᐃᑦ ᑖᒃᑯᐊ ᑲᔪᓯᑎᑕᐅᓂᐊᖅᑐᑦ ᐃᓕᓐᓂᐊᕐᓂᖅ ᔫᓂᒧᑦ ᐱᔭᕇᕋᓱᓐᓂᖓᓂ ᐋᕐᕌᒍᒋᔭᑦᑎᓐᓂᒃ 

ᐃᑲᔪᖅᓱᖅᑕᐅᓂᐊᖅᑐᑦ, ᐊᒻᒪᓗᑦᑕᐅᖅ ᐱᓕᕆᕕᕗᑦ ᐊᑦᑐᖅᑕᐅᓯᒪᔪᓪᓗ ᑕᒪᒃᑯᐊ ᐅᖃᐅᓯᖃᓛᕐᒥᔪᑦ 

ᑲᑎᒪᔨᕋᓛᖑᔪᑦ ᐱᒻᒪᕆᐅᔪᒥᑦ ᑕᒪᑐᒧᖓ ᑮᓇᐅᔭᖃᖅᑎᑎᓂᐅᔪᖅ ᐊᔾᔨᒌᙱᑦᑐᑦ ᐱᓕᕆᕕᐅᔪᑦ ᓄᓇᕗᑦ 

ᑐᙵᕕᒃᑯᓪᓗ ᐅᖃᖃᑎᒋᓗᒋᑦ ᐊᒻᒪ ᓂᕆᐅᑉᐳᒍᑦ ᑖᒃᑯᐊ ᒐᕙᒪᑐᖃᒃᑯᑦ ᑐᓴᖁᓇᐅᒐᓗᐊᖅ ᐅᕙᑦᑎᓐᓂᒃ 

ᑲᑎᒪᖃᑎᒋᖃᑦᑕᖅᓯᒪᒐᑦᑎᒍ ᐊᒻᒪᓗᑦᑕᐅᖅ ᑎᑎᕋᕐᕕᒋᖃᑦᑕᖅᖢᑎᒍ ᑮᓇᐅᔭᓂᒃ ᐱᓇᓱᓪᓗᑕ ᑲᔪᓯᑎᑕᐅᖁᓪᓗᒍ 

ᑖᒃᑯᐊ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ ᑐᕌᖓᔪᑦ ᑕᒪᒃᑯᐊ. ᐊᒻᒪ ᑲᓇᑕᓕᒫᒧᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ 

ᑮᓇᐅᔭᓂᒃ ᐱᓇᓱᓚᐅᖅᑐᒍᑦ ᐃᓕᓐᓂᐊᕐᕕᓐᓄᑦ ᐊᑐᖅᑕᐅᓂᐊᖅᑐᓂᒃ ᑲᓇᑕᓕᒫᒥ. ᐊᒥᒐᖅᑑᒐᓗᐊᑦ ᑭᓯᐊᓂ 

ᐊᔭᐅᖅᑐᐃᓇᓱᓐᓂᐊᖅᑐᒍᑦ ᑮᓇᐅᔭᖃᖅᑎᑕᐅᓂᖓ ᑕᒪᑐᒧᖓ ᑲᔪᓯᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᔅᓱᒥᖓ ᐊᐱᖅᑯᑎᒋᓂᐊᖅᑕᓐᓄᑦ 

ᓂᓪᓕᐅᑎᖄᕐᔪᒻᒪᑦ. ᐊᕐᕌᓂ ᒐᕙᒪᑐᖃᒃᑯᑦ ᐅᖃᓚᐅᕐᒪᑕ ᑮᓇᐅᔭᓂᒃ 1-ᕕᓕᐊᓐᑖᓚᓂᒃ ᑮᓇᐅᔭᓂᒃ 

ᐊᑐᕐᓂᐊᕐᓂᕋᖅᑐᑎᒃ ᐊᕐᕌᒍᓄᑦ ᑕᓪᓕᒪᓄᑦ ᐊᑐᓕᖅᑎᑦᑎᓂᐊᕐᒪᑕ ᑲᓇᑕᒥ ᐃᓕᓐᓂᐊᕐᕕᓐᓂ 

ᓂᕆᔾᔪᑎᐅᖃᑦᑕᖅᑐᓂᒃ ᑲᓇᑕ ᐊᒡᒍᖅᑐᖅᓯᒪᓂᖏᓐᓂᒃ ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ ᐊᒻᒪ 

ᐊᑦᑐᖅᑕᐅᓯᒪᔪᓄᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᓄᓇᕗᑦ ᑮᓇᐅᔭᖅᑖᖅᑎᑕᐅᓂᐊᕐᒪᖔᑕ 

ᒐᕙᒪᑐᖃᒃᑯᑦ ᐃᓕᓐᓂᐊᕐᕕᓐᓄᑦ ᓂᕆᔾᔪᑎᐅᖃᑦᑕᕐᓂᐊᖅᑐᓄᑦ ᐊᒻᒪ ᖃᓄᖅ ᑐᓂᐅᖅᑲᖅᑕᐅᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ ᑲᑎᒪᔨ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᑎᓕᐅᓚᐅᕋᑦᑎᒍ ᒪᕐᕈᓪᓗᑕ ᐊᖏᖃᑎᒌᓚᐅᖅᑐᒍᑦ ᒐᕙᒪᑐᖃᒃᑯᓐᓂᒃ ᑲᓇᑕᒥ 

ᑮᓇᐅᔭᖃᖅᑎᑦᑎᔾᔪᑎ ᓂᕆᔾᔪᑎᔅᓴᐅᓂᐊᖅᑐᓄᑦ ᐊᕐᕌᒍᓄᑦ ᐱᖓᓱᓄᑦ ᓂᕆᔾᔪᑎᐅᓗᑎᒃ ᐃᓕᓐᓂᐊᕐᕕᒻᒥ 

ᐊᑐᖅᑕᐅᓂᐊᖅᑐᑦ ᐊᕐᕌᒍᒋᔭᑦᑎᓐᓂ ᓂᖅᑭᑎᐊᕙᓕᕆᔪᒥᒃ ᐃᖅᑲᓇᐃᔭᖅᑎᑖᕐᓂᐊᖅᑐᒍᑦ ᑭᓯᐊᓂᓕ 

ᐋᖅᑭᒃᓯᔭᕆᐊᖃᕐᓂᕋᑦᑕ ᓄᓇᕗᒻᒥ ᐃᓕᓐᓂᐊᕐᕕᓐᓂ ᓂᖀᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᒪᓕᒐᕆᓂᐊᖅᑕᖏᓐᓂ. 

ᐊᒻᒪᓗᑦᑕᐅᖅ ᑮᓇᐅᔭᓂᒃ ᐱᑕᖃᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓂᕿᖏᓐᓂᒃ ᐃᑲᔪᖅᑐᐃᔾᔪᑏᓪᓗ ᑖᒃᑯᐊ ᐃᓄᐃᑦ 

ᓂᕿᖏᓐᓂᒃ ᐊᑐᖅᑎᑦᑎᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1153 - 6(2): ᐊᖏᔫᑎᓄᑦ ᐱᓕᕆᐊᑦ (ᓯᒪᐃᓚᒃ)  

 

ᓯᒪᐃᓚᒃ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. ᒥᓂᔅᑕ ᖃᐅᔨᒪᒻᒪᑦ ᓴᙱᔪᒃᑯᑦ 

ᐊᔭᐅᖅᑐᐃᖃᑦᑕᖅᓯᒪᒐᒪ ᐃᑲᔪᖅᑐᐃᖏᓐᓇᖅᖢᖓᓗ ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᓯᐅᕐᓂᐊᖅᑐᑦ ᐊᒃᓱᑲᓪᓛᓗᒃ 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᐸᓗᖓᐃᔭᐅᑎᖃᕐᓂᕐᒧᑦ ᐊᑦᑐᐃᓂᖃᕐᒪᑦ ᓄᓇᓕᓐᓄᑦ ᑖᕙᓂ. ᒪᓕᒐᓕᐅᕐᕕᒃ ᐊᖏᖅᓯᓚᐅᖅᑐᖅ 1.06-

ᒥᓕᐊᓐᓂᒃ ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᖏᓐᓂᑯᒃ ᐊᕐᕌᓂᓴᕐᓂᒃ ᑭᕙᓪᓕᕐᒥ ᑖᒃᑯᐊ ᖃᐅᔨᓴᕈᑕᐅᓂᐊᖅᑐᑦ 

ᐊᖅᑯᓯᐅᕈᑕᐅᓂᐊᖅᑐᑦ ᐅᑭᐅᒃᑯᑦ 2024-ᒥ ᑲᑎᒪᕐᔪᐊᖅᑎᓪᓗᒋᑦ.  

 

ᐊᕐᕌᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᑐᓴᕋᓱᐊᕐᓂᖃᓚᐅᕐᒪᑕ ᓄᓇᓕᓐᓂ ᐱᔾᔪᑎᒋᓪᓗᒋᑦ 

ᑭᕙᓪᓕᕐᒥ ᐊᖅᑯᓯᐅᕈᓐᓇᕐᒪᖔᑕ ᓄᓇᓕᓐᓄᑦ. ᑐᓴᒐᒃᓴᐃᑦ ᒐᕙᒪᒃᑯᓐᓂᑦ ᓴᖅᑭᑕᐅᓚᐅᖅᑐᑦ ᑭᕙᓪᓕᕐᒥ 

ᐊᖅᑯᓯᐅᕐᓂᕐᒧᑦ ᐱᔭᕇᖅᑕᐅᔪᑦ ᖃᐅᔨᓴᕈᑎᒋᔭᐅᔪᖅ. ᑭᖑᓪᓕᕐᓂ ᐱᓕᕆᐊᒃᓴᐃᑦ ᑖᒃᑯᐊ ᐃᓱᒪᒃᓴᖅᓯᐅᕈᑕᐅᓕᖅᑐᑦ 

ᑐᓴᖅᑎᑦᑎᓗᑎᓪᓗ ᐊᒃᑐᖅᑕᐅᓯᒪᔪᓄᑦ ᑕᖅᑲᒃᑯᓄᖓ 2025-ᒥ.  

 

ᒥᓂᔅᑕᒧᑦ ᐊᐱᖅᑯᑎᒋᓂᐊᖅᑕᕋ ᑭᓱᓂᒃ ᐃᓱᒪᓕᐅᓚᐅᖅᐸᑦ ᖃᐅᔨᓴᐃᑎᓪᓗᒋᑦ ᐊᒻᒪᓗᑦᑕᐅᖅ ᖃᖓ 

ᓴᖅᑭᑕᐅᓂᐊᖅᐸᑦ ᑖᒃᑯᐊ ᒪᓕᒐᓕᐅᕐᕕᒻᒥ ᖃᐅᔨᓴᕈᑎᕕᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ ᐅᑕᖅᑭᑦᑎᐊᕐᒥᒐᒪ 

ᑕᐃᒃᓱᒪᙵᑦ ᐅᓂᒃᑳᓂᒃ ᖃᐃᑕᐅᓚᐅᙱ ᐃᓛᒃ ᓴᓂᓐᓃᖏᒻᒪᑦ ᓱᓕ, ᓵᓐᓃᙱᒻᒪᑦ ᐃᓗᓕᖏᓐᓂᒃ 

ᐅᖃᐅᓯᖃᕈᓐᓇᔾᔮᖏᑦᑐᖓ ᑭᓯᐊᓂ ᕿᓚᓈᕐᒥᔪᖓ. ᖁᔭᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᑖᒃᑯᐊ ᐅᓂᒃᑳᑦ ᑕᐃᓐᓇ ᐱᔭᕇᖅᑕᐅᖁᓇᖅ 

ᓴᖅᑭᑕᐅᖁᓪᓗᒍ ᐃᕐᖐᓐᓇᖅ. ᒫᓐᓇᕈᓘᓂᐊᖅᑐᖅ ᒪᓕᒐᓕᐅᖅᑏᑦ ᑲᑎᒪᓂᖏᓐᓂᒃ.  

 

ᐅᖃᖅᑏ, ᑭᖑᓪᓕᖅᐹᒥᒃ ᑖᓐᓇ ᐅᖃᐅᓯᕆᒐᒃᑯ ᐅᑭᐊᒃᓵᒃᑯᑦ ᑲᑎᒪᕐᔪᐊᖅᑎᓪᓗᑕ ᐅᖃᓚᐅᕋᒪ ᐱᓕᕆᕕᒃ 

ᒫᓐᓇᕋᑖᖅ ᑐᓴᖅᑎᑦᑎᓚᐅᕐᒪᑕ ᑭᕙᓪᓕᕐᒥ ᓄᓇᓕᓐᓄᑦ ᐊᖅᑯᓯᐅᕐᓂᕐᒧᑦ ᐅᖃᓚᐅᕐᒪᑕ ᑖᒃᑯᐊᒎᖅ ᐱᒋᐊᕐᓂᖓᓂ 

ᐊᖅᑯᑎᒃᓴᒫᖑᔪᖅ ᓇᓗᓇᐃᖅᑕᐅᓚᐅᖅᑐᖅ ᐃᓱᒪᖃᖅᑐᑎᒃ ᐅᓄᑲᓪᓚᑦᑐᓂᒃ ᐱᔾᔪᑎᓂᒃ ᐱᔾᔪᑎᒋᓪᓗᒋᑦ ᓄᓇᕗᑦ 

ᐸᕐᓇᐃᓂᕐᒧᑦ ᑲᑎᒪᔨᖏᑕ ᐊᑐᓕᖁᔭᓕᐊᕆᓚᐅᖅᑕᖏᓐᓄᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ. ᑕᐃᔅᓱᒪᓂ 

ᐊᐱᕆᓚᐅᖅᓯᒪᒐᒃᑯ ᒥᓂᔅᑕ ᐅᓂᒃᑳᖁᓪᓗᒍ ᖃᓄᖅ ᑖᓐᓇ ᐃᓱᒪᖃᕐᒪᖔᖅ ᐊᒃᑐᖅᑕᐅᓂᕆᔭᖓ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎ ᑭᕙᓪᓕᕐᒥ ᐊᖅᑯᓯᐅᕋᓱᑦᑎᓪᓗᒋᑦ ᓄᓇᓖᑦ ᐊᑯᓐᓂᖏᓐᓂ.  

 

ᑐᓴᖅᓯᒪᓕᖅᑐᒍᑦ ᐅᓄᖅᑐᐃᖅᓱᕐᓗᑕ ᖃᐅᔨᔭᕆᐊᖃᕋᑦᑕ ᐃᒡᓗᒌᑦᑎᐊᕐᓄᑦ ᑖᒃᑯᐊ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᕙᑎᓗ ᓂᕐᔪᑏᓪᓗ ᓴᐳᒻᒥᐅᔾᔭᐅᓂᖏᓐᓄᑦ ᐊᑯᓐᓂᑦᑎᐊᖓᓂ ᕿᑎᐊᓄᑦ ᕿᓂᕋᑦᑕ ᑖᒃᑯᐊ ᐊᐱᖅᑯᑎᒋᑎᓪᓗᑎᒋᑦ 

ᐅᑭᐊᒃᓵᒃᑯᑦ ᑲᑎᒪᑎᓪᓗᒋᑦ ᑭᐅᔭᐅᑦᑎᐊᓚᐅᙱᓐᓇᒪ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᓇᓗᓇᐃᖅᓯᒪᑦᑎᐊᖅᑐᒥᒃ 

ᑭᐅᖁᓪᓗᒍ ᖃᓄᕐᓕ ᐱᓕᕆᕕᓯ ᑖᔅᓱᒪᑉ ᒥᒃᓵᓄᑦ ᐃᓱᒪᖃᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᖅᑲᐅᒻᒪᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᖃᓄᐃᓕᖓᓕᕐᒪᖔᓪᓗ ᐅᓪᓗᒥ. ᑖᓐᓇ 

ᐃᓚᒋᔭᐅᖃᑕᐅᔪᖅ ᕿᒥᕐᕈᓇᑦᑕᐅᖃᑕᐅᔪᖅ ᖃᓄᐃᓕᐅᓕᕐᒪᖔᑕ ᑭᕙᓪᓕᕐᒥ ᐊᖅᑯᓯᐅᕐᓂᖅ ᐱᓪᓗᒍ. ᐊᒻᒪᓗ 

ᑭᓱᓂᒃ ᑕᑯᔪᒪᓂᐊᕐᒪᖔᑦ ᑭᓱᓂᒡᓗ ᓴᓇᕝᕕᐅᓂᐊᕐᒪᖔᑦ ᑕᐃᓐᓇ ᐊᖅᑯᓯᐊᕆᔭᐅᔪᒪᔪᖅ. ᐅᖃᓪᓚᖃᑎᒋᓪᓗᒋᑦ 

ᑕᐃᒃᑯᐊ ᓄᓇᓖᑦ ᑐᓴᕈᒥᓈᓗᓐᓂᑦ ᑐᓴᖅᑎᑕᐅᖃᑦᑕᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐅᖃᓕᒫᒐᒃᓴᖅ 

ᐅᓂᒃᑲᓕᐊᕆᔭᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑲᔪᖅᓱᐃᓪᓚᕆᑦᑐᖓ ᑭᕙᓪᓕᕐᒥ ᑕᐃᓐᓇ ᐱᑐᒃᓯᒪᐅᑦ 

ᓴᓇᔭᐅᔪᒪᑎᓪᓗᒍ ᐃᖅᑲᖓᒍᑦ. ᐅᖃᖅᑏ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓪᓗᒡ ᑭᕙᓪᓕᕐᒥ 

ᐊᖅᑯᓯᐅᕐᓂᕐᒥᒃ ᐱᓕᕆᐊᖃᖅᐸᓪᓕᐊᒻᒪᑕ ᐊᒻᒪᓗ ᖁᕐᓗᖅᑐᐊᕐᔪᖕᒥ ᐊᖅᑯᓯᐅᕐᓂᖓᑦ. ᑖᒃᑯᐊ ᒐᕙᒪᓕᕆᔨᒃᑯᑦ 

ᑕᒪᒃᑯᓂᖓ ᐱᓕᕆᐊᓂᒃ ᑎᒍᒥᐊᖔᓕᖅᑐᑦ.  

 

ᐊᒻᒪᓗ ᐅᖃᖅᑏ, ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕖᑦ ᐲᖅᑕᐅᓂᐊᓕᖅ ᐃᓛᒃ 

ᐲᖅᑕᐅᓂᐊᕐᓕᕐᒪᑦ ᓄᑖᒥᒃ ᐋᖅᑭᔅᓯᖔᕐᓗᑎᒃ ᑕᐃᔭᐅᖃᑦᑕᕐᓂᐊᖅᑐᖅ ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᓕᕆᔨᒃᑯᓪᓗ, ᑕᒪᓐᓇ ᐊᓯᔾᔨᖅᐸᓪᓕᐊᓕᕐᒪᑦ ᖃᓄᐃᓕᖓᓕᖅᐸᑦ ᑕᒪᓐᓇ ᑭᕙᓪᓕᕐᒥ 

ᐊᖅᑯᓯᐅᕆᔭᐅᔪᒪᔪᖅ ᐊᒻᒪᓗ ᖁᕐᓗᖅᑐᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᑭᕙᓪᓕᕐᒥ ᐊᖅᑯᓯᐅᕐᓂᖅ ᐱᓪᓗᒍ 

ᑖᒃᑯᐊ ᓄᑖᑦ ᐱᕙᓪᓕᐊᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ ᐱᓕᕆᕕᓐᓄᑦ ᑲᒪᒋᔭᐅᓂᐊᕐᒪᑦ. ᑖᓐᓇ 

ᑐᓐᓂᖅᑯᑎᒋᖔᕐᓂᐊᓕᖅᑕᕗᑦ.  

 

ᑕᐃᓐᓇ ᖁᕐᓗᖅᑐᐊᕐᔪᒃ ᐃᓄᓐᓄᑦ ᐊᐅᓚᑕᐅᔪᖅ ᑕᐃᓐᓇ. ᐃᓄᓐᓂᒃ ᓯᕗᒃᑲᖅᑕᖅᑎᖃᐃᓐᓇᕐᓂᐊᕐᖢᑎᒃ ᐊᒻᒪᓗ 

ᐅᕙᒍᑦ ᒐᕙᒪᐅᓪᓗᑕ ᐃᑲᔪᖅᑎᒋᔭᐅᑐᐃᓐᓇᕐᓂᐊᖅᑐᒍᑦ ᐱᕙᓪᓕᐊᔪᓕᕆᔨᒃᑯᓐᓄᓪᓗ ᒥᓂᔅᑕᕆᔭᐅᓪᓗᖓ 

ᐃᑲᔪᖅᓱᕐᓂᐊᖅᑐᖓ. ᒐᕙᒪᒃᑯᑦ ᓱᓕ ᑕᒪᑐᒥᖓ ᑭᓱᑐᐃᓐᓇᕐᓂᒃ ᐱᒋᐊᖅᑎᑕᐅᔪᓂᒃ ᐃᑲᔪᖅᓱᐃᓂᐊᖅᑐᑦ. ᐃᓄᓐᓄᑦ 

ᐊᐅᓚᑕᐅᒐᓗᐊᖅᐸᓪᓘᓐᓃᑦ ᐊᓯᐊᓄᓪᓘᓐᓃᑦ ᒐᕙᒪᒃᑯᓐᓄᓪᓘᓐᓃᑦ. ᓇᓗᓇᐃᖅᓯᔪᒪᔪᖓ ᐄ, ᒥᓂᔅᑕᐃᑦ ᑲᑎᒪᔨᖏᑦ 

ᑕᒪᑐᒥᖓ ᐃᑲᔪᖅᓱᓪᓚᕆᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1154 - 6(2): ᑳᓐᑐᕌᑦ ᐊᒻᒪᓗ ᐱᓕᕆᐊᑦ (ᓴᕕᑲᑖᖅ)   

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓗᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᔪᒪᔭᕋ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ ᐊᒻᒪᓗ ᐊᑭᓕᖅᓱᐃᖃᑦᑕᕆᐊᖃᕐᓂᕗᑦ.  

 

ᒫᓐᓇᕈᓘᓚᐅᑐᖅ ᓴᖅᑭᑦᑐᖃᓚᐅᖅᓯᒪᒻᒪᑦ ᑲᔪᖏᖅᓴᐅᑎᓂᒃ ᓂᐅᕐᕈᑕᐅᕙᑦᑐᑦ ᑕᒪᒃᑯᐊ ᖃᓄᐃᓕᖓᒻᒪᖔᑦ 

ᓄᓇᕗᒻᒥ.  

 

ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᓂᓪᓕᐅᑎᖃᙵᓚᐅᖅᓯᒪᓪᓗᑎᒃ, ᑕᐃᒃᑯᐊ ᐱᖁᑎᕐᔪᐊᓕᕆᔨᐅᔪᑦ 

ᖃᐅᔨᔪᒪᕗᑦ ᖃᑦᓯᑐᕐᒪᖔᑦ ᐊᒻᒪᓗ ᖃᓄᖅ ᐊᑭᑦᑑᑎᒋᔭᐅᕙᓪᓕᐊᖃᑦᑕᕐᒪᖔᑦ ᒪᑯᓄᖓ ᓴᕕᒃᓴᓄᑦ. ᑳᓐᑐᕌᒃ ᑖᓐᓇ 

$5 ᒥᓕᐊᓐᑖᓚᑦᑐᓚᐅᖅᑐᖅ ᑮᓇᐅᔭᓂᒃ ᑎᑎᖅᑐᒐᐅᔭᖅᑎᓄᑦ, ᐊᐅᓚᓂᕆᔭᒃᓴᕆᒐᔭᖅᑕᖏᖕᓄᑦ ᓴᓇᔭᐅᓗᑎᑦ, 

ᑮᓇᐅᔭᖅᑐᕈᑎᒋᓂᐊᖅᑕᖏᓪᓗ. ᐅᖃᖅᑏ, ᐃᑲᔪᖅᓱᐃᑦᑎᐊᖅᖢᒍᑦ ᑖᓐᓇ ᐱᕙᓪᓕᐊᑎᑕᐅᔪᖅ ᐆᑦᑑᑎᒋᓗᒍ ᒪᑯᐊ 

ᐊᑭᑦᑑᑎᖏᑦ ᑕᒫᓂ $50-ᒥᓕᐊᙱᓐᓃᓐᓂᐊᕐᓂᕋᖅᑕᐅᓚᐅᖅᓯᒪᖕᒪᑦ ᒫᓐᓇ $300-ᒥᓕᐊᓐ ᑮᓇᐅᔭᑦ 

ᐅᖓᑖᓅᖅᖢᓂ.  

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᒃ ᖃᓄᖅ ᑭᐅᔭᐅᓚᐅᖅᓯᒪᖕᒪᑦ ᑕᒪᓐᓇ ᓇᓗᓇᐃᖅᑕᐅᖕᒪᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᒥᓂᔅᑕᖓ. ᒥᔅ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᐱᓕᕆᕕᑉᐳᑦ ᓂᐅᕐᕈᑎᒋᔭᐅᖃᑦᑕᖅᑐᑦ ᖃᓄᐃᓕᖓᒻᒪᖔᑦ ᖃᐅᔨᓴᐃᓚᐅᖅᓯᒪᖕᒪᑦ 

ᐃᒡᓗᓕᐅᕐᓂᖅ ᐱᓪᓗᒍ ᐊᓯᖏᓪᓗ. ᒪᑯᐊ ᐱᖁᑎᕐᔪᐊᑦ ᓴᓇᔭᐅᓂᖏᓐᓄᑦ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᒃᑲᓐᓂᕈᒪᓚᐅᖅᓯᒪᔪᒍᑦ ᖃᓄᖅ ᑕᒪᓐᓇ ᐊᒃᑐᐃᓂᖃᕐᓂᐊᕐᒪᖔ ᓇᒻᒥᓂᕆᔭᐅᔪᑦ, ᑕᒪᒃᑯᐊ ᑳᓐᑐᕌᖏᑦ 

ᐱᓇᓱᖃᑦᑕᖅᑎᓪᓗᒋᑦ. ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑎᒃᓴᑦᑎᐊᕙᐅᔪᖅ ᖃᓄᐃᓕᖓᓕᕐᒪᖔᑦ ᐊᒻᒪ ᑕᒪᓐᓇ 

ᖄᒃᑲᓐᓂᐊᒍᑦ ᓂᐅᕐᕈᑎᖃᖃᑦᑕᖅᑐᑦ ᑕᐃᒃᑯᐊ ᐊᑭᓕᖅᓱᐃᖃᑦᑕᕐᓂᖏᑦ ᐊᖅᑭᒃᑕᐅᓚᐅᖅᑎᓐᓇᒍᑦ ᑕᒪᓐᓇ 

ᐱᓕᕆᐊᕆᔭᐅᓯᒋᐊᓚᐅᖅᓯᒪᒻᒪᑦ.  

 

ᓈᓴᐅᑎᓂᒃ ᐱᖃᖏᒃᖢᖓ ᒫᓐᓇ ᑭᓯᐊᓂ, ᑕᒪᓐᓇ ᐊᐱᖅᑯᑎᒋᓚᐅᖅᑕᕋ ᖃᓄᑎᒋᑦ ᑐᓴᖅᑕᐅᔪᒪᖕᒪᖔ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕆᐅᑉᐳᖓ ᑐᓴᖅᑎᑕᐅᓂᐊᕐᒪᖔᑕ 

ᒪᓕᒐᓕᐅᖅᑎᑐᐃᓐᓇᐅᔪᒍᑦ, ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᑉᐸᑕ ᐱᔭᕇᖅᑕᐅᑉᐸᑕᓗ. ᐄ’, 

ᑐᑭᓯᓇᓱᖕᓂᖅᑕᖃᕐᓂᐊᖅᑐᒃᓴᐅᔪᖅ ᓄᓇᓕᖕᓂ.  

 

ᐅᓇ ᐊᐱᖅᑯᑎᒋᔪᒪᓪᓗᒍ ᑕᖅᑭᑦ ᖃᑦᓯᐅᓕᖅᑐᒃᑭᐊᖅ, ᒥᓂᔅᑕᒥᒃ ᑎᑎᖅᑲᓂᒃ ᐱᓇᓱᐊᕈᓯᕐᓂᒃ, ᒪᒥᐊᓇᖅ. 

ᑎᑎᖅᑲᖅᑕᐅᓚᐅᖅᓯᒪᖕᒪᑦ ᒥᓂᔅᑕᒥᒃ ᐃᓚᖓᑦ ᐅᖃᖅᓯᒪᓪᓗᓂ ᑕᒪᒃᑯᐊ ᑳᓐᑐᕌᒃ ᐊᑭᓕᖅᓲᑎᒋᔭᐅᓂᐊᖅᑐᓪᓗ 

ᐊᑭᑦᑐᕆᐊᕈᑎᒋᔭᐅᓂᐊᖅᐳᑦ. ᑐᑭᓯᒃᑲᓐᓂᕈᒪᑐᐃᓐᓇᖅᖢᖓ ᑳᓐᑐᕌᒃ ᑕᐃᓐᓇ ᑕᖅᑲᐅᖓᖅᑕᐅᓚᐅᕐᒪᖔᖅ 

ᐅᕝᕙᓘᓐᓃᑦ ᑕᖅᑲᐅᖓᑦᑖᓛᕐᒪᖔᖅ? ᐊᒻᒪᓘᓐᓃᑦ ᑕᐃᒃᑯᐊ ᑲᓇᑕᐅᑉ ᐊᓯᐊᓂᒃ ᓂᐅᕕᕐᓗᓂ ᑕᐃᒃᑯᐊ 

ᖄᒃᑲᓐᓂᐊᒍᑦ ᐊᑭᓕᕆᐊᓖᑦ. ᑕᐃᒃᑯᐊᖃᐃ ᐊᑭᑦᑐᕆᐊᕈᑎᒋᔭᐅᕙᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᑉᐳᑦ ᑕᒪᑐᒥᖓ ᓇᐅᑦᑎᖅᓱᖅᑎᐊᖅᑐᑦ 

ᐊᒻᒪᓗ ᑐᑭᓯᓇᓱᖕᓂᐊᖅ ᐃᓛᒃ, ᖃᐅᔨᓴᐃᓪᓗᑎᒃ ᐊᑭᑦᑐᕆᐊᕆᐊᖃᕐᓂᐊᕐᒪᖔ ᑲᓇᑕᐅᑉ ᓯᓚᑖᓂ ᓂᐅᕕᕐᓂᐊᕐᓗᓂ 

ᒪᑯᐊᓗ ᐊᑐᓪᓚᕆᑦᑐᖅ ᐱᖁᑎᕐᔪᐊᑦ. 

 

ᒫᓐᓇ ᐱᓕᕆᐊᑦ ᐱᔭᕇᖅᑕᕐᕕᒃᓴᖏᓪᓗ ᐊᒻᒪᓗ ᑳᓐᑐᕌᒃ ᐊᒻᒪᓘᓐᓃᑦ ᐊᑭᑦᑐᕆᐊᕐᓂᐊᕐᒪᖔᑦ ᑲᓇᑕᐅᑉ ᓯᓚᑖᓂ 

ᓂᐅᕕᕐᓗᓂ ᖄᒃᑲᓐᓂᐊᒍᑦ ᐊᑭᓕᕆᐊᓖᑦ ᐱᔾᔪᑎᒋᓪᓗᒋᑦ. ᐃᓗᓕᑯᓘᔭᖏᓐᓂᑦ ᐱᑕᖃᓕᕈᒪ ᑎᑎᖅᑲᑎᒍᑦ 

ᓇᓗᓇᐃᔭᕐᓂᐊᖅᐸᒃᑲ ᐊᓄᕐᓗ ᐊᒃᑐᐃᓂᖃᕐᓂᐊᕐᒪᖔᑦ. ᓱᓖᓛᒃ ᒫᓐᓇ ᖃᓄᐃᓕᖓᓂᐊᕐᒪᖔᑦ ᑐᑭᓯᐊᓂᖏᓐᓇᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᓚᐅᖏᓐᓂᓐᓂ, ᑕᒡ ᕗᐊᑦ ᑕᐃᓐᓇ 

ᓇᓗᓇᐃᖅᓯᕕᒋᔪᒪᓪᓗᒍ ᐃᓚᒌᓄᑦ ᑲᓇᑕᒃᑯᓐᓄᑦ ᑖᓐᓇ ᐊᒃᓱᕈᑎᖃᖅᓯᒪᓚᐅᕐᒪᑦ ᑲᓇᑕᒦᖔᖅᑐᓪᓗ ᑐᓴᒐᒃᓴᑦ 

ᑕᖅᑲᐅᖓᖅᐸᓪᓕᐊᓪᓗᓂᒋᑦ. ᐊᒻᒪᓗ ᖁᕕᐊᓲᑎᒋᔪᒪᓪᓗᒍ ᓂᕈᐊᖅᑕᐅᖕᒪ. 

 

ᐅᖃᖅᑏ, ᓯᕗᓕᖅᑎᐅᑉ ᒥᓂᔅᑕ ᐅᖃᐅᓯᖏᑦᑎᒍᑦ ᐅᖃᖅᓯᒪᖕᒪᑦ ᑲᓇᑕᒥᐅᑕᐃᑦ ᐃᑲᔪᖅᓱᖅᑕᐅᓕᑦ ᑲᓇᑕᒥᐅᓄᓪᓗ 

ᓴᓇᐅᒐᕆᔭᐅᔪᑦ ᓂᐅᕕᖅᑕᐅᖃᑦᑕᕐᓕᑦ. ᐅᓇ ᒥᓂᔅᑕᒧᑦ ᐊᐱᖅᑯᑎᒋᔪᒪᓪᓗᒍ ᒐᕙᒪᒃᑯᑦ ᑳᓐᑐᕌᖃᐅᕐᒪᑕ ᐅᓄᖅᑐᓂᒃ 

ᒪᑯᓄᖓ ᐃᑭᐊᖅᑭᕕᒃᑰᕈᑎᓂᒃ ᐊᓯᖏᓐᓂᒡᓗ ᒥᐊᓕᒐᕐᓃᖔᖅᑐᓂᒃ. ᐊᒻᒪᓗ ᑳᓐᑐᕌᖃᖅᖢᑎᒃ 

ᐃᒪᐃᓕᐅᕐᓂᐊᖅᑐᒎᓚᓯᒪᓪᓗᑎᒡᓗ. 

 

ᒫᓐᓇ ᖄᒃᑲᓐᓂᐊᒍᑦ ᐊᑭᓕᖅᓱᐃᒋᐊᖃᕐᓂᐊᓕᕋᑦᑕ ᐊᒻᒪᓗ ᑲᓇᑕᒥ ᓴᓇᐅᒐᐃᑦ ᐱᓇᔪᖔᕐᓂᐊᓕᕋᑦᑎᒃᑯᑦ. 

ᒐᕙᒪᒃᑯᖅᑲᐃᑦ ᖃᓄᐃᓕᖓᕙᑦ ᖃᕆᓴᐅᔭᑦ ᐃᓚᒃᓴᖏᑦ ᖃᕋᓴᐅᔭᐃᓪᓗ ᒥᐊᓕᒐᐃᑦ ᓄᓇᖏᓐᓃᖓᖅᑐᑦ. ᑕᐃᒪ 

ᓂᐅᕕᖅᑕᐅᖃᑦᑕᔾᔮᕈᓐᓃᖅᐹᑦ? ᖃᐅᔨᒪᓪᓗᖓ ᐊᖏᕈᑎᓂᒃ ᐃᓚᖏᑦᑎᒍᑦ ᐊᐅᓚᑕᐅᒻᒪᑕ ᖃᓄᐃᓕᖓᓂᐊᓕᖅᐱᑕ 

ᒥᐊᓕᒐᐃᑦ ᓄᓇᖏᓐᓃᖔᖅᑐᑦ ᑎᑭᓵᕆᐅᖃᑦᑕᖅᑐᑦ ᐱᓪᓗᒋᑦ?  



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᐱᓕᕆᕕᒃᑯᑦ 

ᓂᐅᕕᖃᑦᑕᖅᑎᖏᓂᒃᑯᐊ ᕿᒥᕐᕈᓇᒃᑐᑦ ᑳᓐᑐᕌᒃᓴᐃᑦ ᑕᖅᑲᐅᖓᑦᑕᐅᕙᓪᓕᐊᔪᑦ ᑐᓐᓂᖅᑯᑎᒋᔭᐅᕙᓪᓕᐊᔪᑦ, 

ᐊᕐᕌᒍᓄᓪᓗ ᐊᑕᐅᓯᐅᖏᑦᑐᓄᑦ ᐊᑐᕐᓂᐊᖅᑐᑦ. ᑭᓱᓕᒫᑦ ᑕᐃᒃᑯᐊ ᕿᒥᕐᕈᓇᖏᓂᐊᖅᑕᕗᑦ ᐊᒻᒪᓗ ᑭᖕ ᑲᓇᑕᒃᑯᑦ 

ᐱᓪᓗᒋᑦ ᑕᐃᒃᑯᐊ ᒐᕙᒪᖃᕐᕖᑦ ᐊᔾᔨᒋᖏᑦᑐᑦ ᐅᖃᓪᓚᖃᑎᒋᓯᒪᔭᕗᑦ ᖃᓄᐃᓕᐅᕐᓂᐊᕐᒪᖔᖏᓪᓕ ᑕᐃᒃᑯᐊ 

ᑲᓇᑕᐅᑉ ᓯᓚᑖᓂ ᓂᐅᕕᖅᑕᐅᖃᑦᑕᖅᑐᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1155 - 6(2): ᒪᓕᒐᓕᕆᓂᕐᒧᑦ ᐃᑲᔫᑎᑦ ᕿᑎᕐᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᕿᑎᕐᒥᐅᓂ ᒪᓕᒐᓕᐅᕐᓂᐊᖅᑎᑎᒍᑦ ᐃᑲᔪᖅᓱᖅᑕᐅᖃᑦᑕᕐᓂᖏᑦ ᐱᓪᓗᒋᑦ. ᑐᑭᓯᐅᒪᓪᓗᖓ ᖃᐅᔨᒪᓪᓗᖓᓗ 

ᑖᒃᑯᐊ ᒪᓕᒐᕐᓂᐊᖅᑏᑦ ᑲᒪᑎᔨᖏᑦ ᐱᓕᕆᕕᖕᒧᑦ ᐊᒃᓱᐊᔭᐅᖏᖦᖢᑎᒃ ᐃᖅᑲᓇᐃᔭᖃᑦᑕᕐᒪᑕ ᑕᒪᒃᑯᓄᐊ 

ᓄᓇᕗᒻᒥᐅᓄᑦ ᐃᑲᔪᖅᑕᐅᔭᕆᐊᓕᓐᓄᑦ ᐱᔨᑦᑎᕈᑎᓂᒡᓗ ᓴᖅᑭᔮᖅᑎᑦᑎᖃᑦᑕᖅᖢᑎᒃ.  

 

ᑖᒃᑯᐊ ᒫᓐᓇ ᐸᕐᓇᐅᑏᑦ ᐊᑐᐃᓐᓇᖃᕐᓗᑎᒃ ᒪᓕᒐᕐᓂᐊᕐᓂᕐᒧᑦ ᐊᖏᕈᑎᓂᒃ, ᑲᓇᑕᐅᑉ ᒐᕙᒪᒃᑯᑦ ᓄᓇᕗᓪᓗ 

ᒐᕙᒪᒃᑯᖏᑦᑎᒍ ᑮᓇᐅᔭᑦ ᐊᒻᒪᓗ ᐃᓄᐃᑦ ᐃᖅᑲᖅᑐᐃᕕᓐᓂᑦ ᐃᖅᑲᓇᐃᔭᖅᑐᑦ ᐱᔨᑦᑎᕈᑏᓪᓗ ᐱᓪᓗᒋᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᒪᓕᒐᕐᓂᐊᖅᑏᑦ ᑲᑎᒪᔨᖏᑦ ᖃᓄᐃᓕᕐᒪᖔᖏᑦ, ᐅᔾᔨᕈᓱᑦᑎᐊᕐᓂᖅᓴᐅᖁᓪᓗᒋᑦ 

ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᐱᕆᖕᒪᑦ. ᒪᓕᒐᕐᓂᐊᖅᑏᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ ᐊᒻᒪᓗ 

ᑐᓴᐅᒪᖃᑎᒌᖏᓐᓇᕋᓱᖃᑦᑕᖅᑐᒍᑦ. ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᑖᒃᑯᐊ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᑦ 

ᓈᓚᐅᑎᒃᑰᖅᑎᑦᑎᖃᑦᑕᕐᒪᑕ ᑐᑭᓯᐅᒪᒃᑲᓐᓂᖁᓪᓗᒋᑦ ᑕᖅᑲᒃᑯᐊ.  

 

ᐄ’, ᐃᖅᑲᓇᐃᔭᖅᑎᐊᖅᑐᒻᒪᕆᐊᓘᖃᑦᑕᖅᑐᑦ ᐊᑕᐅᓯᐅᖏᑦᑐᓂᒃ ᐱᒋᐊᖅᑎᑦᑎᓯᒪᓗᑎᒃ. ᒪᓕᒐᕐᓂᐊᖅᑏᑦ 

ᑲᒪᑎᔨᖏᓐᓂᑦ ᑲᑐᔾᔨᖃᑎᒌᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 2021-2022 ᒪᓕᒐᕐᓂᐊᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ, 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑕ ᓄᕕᐱᕆ 5, 2024-ᒥ. ᑖᒃᑯᐊ ᐅᓂᒃᑳᑦ 

ᓇᓗᓇᐃᔭᓚᐅᖅᑐᑦ ᐃᓕᓐᓂᐊᕈᑎᒃᓴᐃᒡᒎᖅ ᑲᔪᓯᑦᑎᐊᓚᐅᕐᒪᑕ ᐃᓄᐃᑦ ᐃᖅᑲᖅᑐᐃᕕᒻᒧᑦ 

ᐃᖅᑲᓇᐃᔭᖃᑦᑕᕐᓂᐊᖅᑐᑦ ᐃᓕᓐᓂᐊᖅᑎᑕᐅᑎᓪᓗᒋᑦ. ᐊᒻᒪ ᐃᑲᔪᖃᑦᑕᕐᓂᐊᖅᖢᑎ ᐃᑲᔪᖅᑕᐅᔭᕆᐊᓕᖕᓂᑦ 

ᐃᖅᑲᖅᑐᐃᕕᓐᓂ ᓵᖓᓐᓃᖃᑦᑕᕐᓂᐊᓂᕐᓂ ᐃᓄᒃᑎᑑᓕᕆᓂᕐᒧᑦ ᐊᒻᒪ ᐅᓄᒃᑲᓐᓂᖅᑐᓂᒃ ᐱᓕᕆᐊᖃᕐᓂᐊᖅᖢᖓ. 

ᐊᒻᒪᓗ ᖁᔭᓕᓪᓗᒋᑦ ᑖᒃᑯᐊ ᒪᓕᒐᕐᓂᐊᖅᑏᑦ ᑲᑎᒪᔨᖏᑦ.  

 

ᐃᖅᑲᓇᐃᔭᖅᑎᑖᖃᑦᑕᕐᒪᑕ ᐱᓕᒻᒪᒃᓴᐃᖃᑦᑕᕐᒪᑕ ᐃᑲᔪᖅᖢᐃᖕᒪᑕᓗ ᐃᓄᖕᓂᒃ. ᖃᔅᓯᐅᕙᑦ ᐃᖅᑲᖅᑐᐃᕕᒻᒦ 

ᐃᖅᑲᓇᐃᔭᖅᑏᑦ ᐊᑐᓂ ᓄᓇᓖᓐᓂ ᕿᑎᕐᒥᐅᓂ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐊᐃᑦᑖ! ᐅᓇ ᐱᐅᙱᑦᑐᐊᓘᖃᕐᑕᕐᒪ ᓱᑲᑦᑎᑦᑎᖃᑦᑕᖅᑐᖅ 

ᖃᐅᔨᒪᔭᐅᓂᐊᖅᐳᑦ. ᐊ’ᐋᕌᓘᒻᒪᑦ, ᓱᑲᑳᓪᓚᖃᑦᑕᕋᒪ ᑖᔅᓱᒧᖓ. ᒪᒥᐊᓇᖅ, ᖁᔅᓴᕐᓚᖅᑰᔨᒍᒪ ᑖᔅᓱᒪᐅᑉ 

ᐊᐱᖅᑯᑎᖓᓅᙱᑦᑑᒐᓗᐊᖅ ᑭᓯᐊᓂ ᓇᒻᒥᓂᖅ ᓱᑲᓕᕋᓗᐊᕋᒪ.  

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᑎᓴᒪᑦ ᐃᖅᑲᖅᑐᐃᔨᓕᕆᔨᒃᑯᑦ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ ᕿᑎᕐᒥᐅᓂ, 

ᓇᓕᐊᓐᓄᑦ ᓄᓇᓕᓐᓃᖓᒻᒪᖔᑕ ᒫᓐᓇ ᐱᓯᒪᙱᓇᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. ᐅᖃᖅᑏ, 2021-2022-ᒥ ᒪᓕᒐᕐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᓄᓇᕗᒻᒥ ᐊᕐᕌᒍᑕᒫᑦ ᐅᓂᒃᑲᓕᐊᒥᓂᖅ ᒪᓕᒐᓕᐅᕐᕕᒻᒨᖅᑕᐅᔪᒻᒪᑕ ᓅᕖᕝᕙ 5. ᐅᖃᖅᑏ, ᐅᓂᒃᑳᓕᐊᒥᓂᖅ 

ᐅᖃᐅᓯᖃᔪᒻᒪᑦ ᐃᑭᑦᑐᐊᓘᔪᔪᒥ ᐅᖅᓱᖅᑑᒥ, ᒐᕙᒪᒃᑯᑦ ᐃᓪᓗᖓ ᐃᑭᓚᐅᖅᓯᒪᒻᒪᑦ ᒪᓕᒐᕐᓂᐊᖅᑐᓕᕆᔨᒃᑯᑦ 

ᐊᖏᔪᖅᑲᖃᕐᕕᖓ 2022-ᖑᑎᓪᓗᒍ. 

 

ᐊᒻᒪ ᑖᓐᓇᒎᖅ ᐃᑭᑦᑐᖅ ᐊᔅᓱᐊᓗᒃ ᐊᑦᑐᓯᓐᓂᕐᖓᑦ. ᑖᒃᑯᐊ ᒪᓕᒐᕐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᑲᓂ 

ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᒍᒪᔪᓂᑦ ᑕᑕᑎᖅᑕᐅᓯᒪᔪᓂᒃ ᑲᒪᖃᑦᑕᕐᖓᑕ ᐊᒻᒪᓗ ᐸᐃᑉᐹᖁᑎᓕᒫᖏᑦ 

ᓇᓕᖅᑲᓕᒫᕌᓗᖏᑦ ᐊᓯᐅᔪᒥᓂᐅᓪᓗᑎᒃ. ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖃᕈᓐᓃᔪᔪᑦ ᐊᒻᒪ ᐊᖏᕐᕋᒥᓂᒃ 

ᐃᖅᑲᓇᐃᔭᕈᓐᓇᖅᑐᖃᑦᑎᐊᕋᑎᒃ. ᐊᒻᒪ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔪᒪᔪᓂᑦ ᑐᔅᓯᕋᐅᑎᓂᒃ ᑲᒪᒍᓐᓇᕈᓐᓃᔪᒻᒪᑕ 

ᐊᕐᕌᒍᓕᒫᒧᑦ. 

 

ᓇᓗᓇᐃᖅᓯᒍᓐᓇᖅᑳ ᒥᓂᔅᑕᐅᔪᖅ ᖃᓄᐃᓕᖓᓕᕐᒪᖔᑦ ᐊᓪᓚᕝᕕᖓ ᒪᓕᒐᕐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓪᓚᕝᕕᖓᑦ ᑕᐃᒃᑯᐊ 

ᒪᓕᒐᕐᓂᐊᖅᑐᓕᕆᔨᒃᑯᑦ ᑕᐃᒃᑯᐊ ᐱᔨᑦᑎᕋᖅᑎᒃᑯᑦ ᑲᑎᒪᔨᖏᑦᑕ ᐊᓪᓚᕝᕕᖓᑦ. ᐱᒍᓐᓇᖅᒪᔪᒍᑦ ᑖᓐᓇ CAP-

ᒦᑦᑐᖅ ᓇᐃᓈᖅᓯᒪᒻᒪᑦ ᐊᑎᖓ. ᑕᐃᑲᓂ ᐊᓪᓚᕝᕕᑖᖅᑎᒍᓐᓇᖅᓯᒪᔭᕗᑦ ᐊᒻᒪ ᐱᓕᕆᓯᒪᔪᒍᑦ ᖃᓂᔅᓴᖅᑐᑕ 

ᒪᓕᒐᕐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᑦ ᐃᖅᑲᓇᐃᔭᖏᑦ ᐃᓂᑖᖅᑎᑕᒐᓱᑦᑐᑎᒍᑦ. 

 

ᐊᒻᒪ ᓇᓗᓇᐃᖅᑐᐃᑎᓪᓗᖓ ᑐᓴᕆᐊᔅᓴᖅ ᖁᕕᐊᓱᓚᐅᖅᑐᖓ ᑕᐃᒃᑯᐊ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓗᓯᐊᕈᓐᓇᓂᕐᖓᑕᒎᖅ. ᑖᓐᓇ ᐃᖅᑲᓇᐃᔮᖅᑖᕈᒪᔾᔪᑎᒋᔭᐅᓕᕐᓂᐊᑐᔅᓴᐅᕗᖅ ᐅᖅᓱᖅᑑᕐᒥ. ᐃᖅᑲᓇᐃᔭᖅᑎᖏᑦ 

ᒪᓕᒐᕐᓂᐊᖅᓕᕆᔨᒃᑯᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐱᕕᖓ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐃᑲᔪᖅᓯᖅᑕᐅᒍᒪᒐᓗᐊᖅᑐᖓ 

ᐃᓚᒋᐊᕈᒪᓪᓗ ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ 

ᐅᐃᒍᕆᐊᕈᒪᓪᓗᓂᐅᒃ ᐊᐱᖅᓱᕐᓇᖅ. ᐊᒡᒑᖅᑐᖃᖅᑳ? ᐋᒡᒑᖅᑐᖃᖏᒻᒪᑦ. ᐊᐱᖅᓱᕐᓇᖅ ᐃᓚᔭᐅᕗᖅ ᐃᑲᕐᕋᐅᑉ 

ᐊᕝᕙᖓᓂ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ ᒪᓕᒐᓕᐅᖅᑎᖓ. ᒥᔅ ᐳᕉᔅᑐ. 

 

ᐊᐱᖅᑯᑦ 1156 - 6(2): ᒥᐊᓕᒐᐃᑦ ᓄᓇᖓᓐᓄᑦ ᐊᐅᓪᓚᖅᑎᑦᓯᓂᕐᒧᑦ ᑖᒃᓯᓂᒃ ᐊᑭᓖᒃᑲᓐᓂᕆᐊᖃᕈᑎᓄᑦ 

ᓈᒻᒪᓴᙱᓂᕐᒧᑦ ᐊᑭᒋᐊᕐᓂᖅ (ᐳᕉᔅᑐ) 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔩᑦ, ᐅᓐᓄᓴᒃᑯᑦ ᐃᓘᓐᓇᓯ. ᐊᐱᖅᑯᑎᒃᑲ 

ᑐᕌᖅᑎᖑᓱᑦᑕᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᐱᖅᑯᑎᖃᕐᓗᖓ. 

 

ᐅᖃᖅᑏ, ᓂᕈᐊᖅᑕᐅᒋᐊᙵᖅᑐᓪᓗᑕ ᑎᓴᒪᑦ ᐊᕐᕌᒍᑦ ᐊᓂᒍᓕᖅᑐᑦ, ᐅᕙᓂ 

ᓂᑯᕕᓚᐅᖅᓯᒪᓂᐊᖅᑐᒋᕙᔪᖏᒃᑲᓗᐊᖅᑐᖓ ᓯᕗᓕᖅᑎ ᑕᒡ ᕗᐊᑦᒥᑦ ᐅᐱᒍᓱᓐᓂᕋᕐᓗᖓ, ᓯᕗᓕᖅᑎᐅᔪᑦ 

ᐋᓐᑎᐊᕆᔫᒥ. ᑕᐃᒃᑯᐊ ᑐᕌᑉ ᐊᑭᑦᑐᕆᐊᕈᑎᖏᑦ ᐋᖅᑭᔅᓯᐊᒪᔪᐊᓘᓕᕐᖓᑦ. ᓇᒥᓕᒫᖅ ᑲᓇᑕᓕᒫᖅ 

ᓈᒻᒪᓴᖏᓐᓂᕐᒥᒃ ᓴᖅᑭᔮᖅᑎᑦᑎᒋᐊᓖᑦ, ᑖᓐᓇ ᐃᓱᒪᑦᑎᐊᖏᓐᓂᐊᓗᒃᑯᑦ ᐊᖅᑭᔅᓯᓯᒪᒻᒪᑦ. ᐃᑲᕐᕋᑦ ᑕᐃᒪ 

ᐊᓂᒍᕋᑖᖅᑐᐃᑦ ᓯᕗᓕᖅᑎ ᕗᐊᑦ, ᐲᔭᐃᖁᔨᓚᖅᑲᐅᔪᑦ ᐃᒥᐊᓗᓕᒫᓂᑦ ᐊᒥᐊᓕᑲᒃᑯᓐᓃᖔᖅᑐᓂᒃ 

ᓂᐅᕕᐊᔅᓴᕆᔭᐅᖃᑦᑕᖅᑐᓂᒃ. ᑕᒫᓂᑦᑕᐅᖅ ᑕᐃᒪᐃᒋᐊᖃᖅᑐᔅᓴᐅᒻᒥᒐᑦᑕ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᖃᑦᑎᑖᓚᕌᖅᑐᓂᒃ ᐊᒥᐊᓕᑲᒃᑯᓐᓂᑦ ᓂᐅᕕᖅᐸᒻᒪᖔᑕ ᓄᓇᕗᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ $650,000.00-$700,000.00-

ᕌᖅᑐᓄᑦ ᓂᐅᕕᖅᓯᒪᔪᒍᑦ ᐊᒥᐊᓕᑲᒃᑯᑦ ᓄᓇᖓᓂ ᓴᓇᔭᒥᓂᐅᔪᓂᒃ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅ ᐃᓚᒋᐊᕈᑏᑦ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. $600,000.00-ᕌᖅᑐᒥᓃᑦ ᐱᖁᑏᑦ ᐊᒥᐊᓲᓘᔫᔮᙱᑦᑑᒐᓗᐊᑦ 

ᒐᕙᒪᓕᒫᖅ ᐃᓱᒪᒋᓗᒍ. ᑭᓯᐊᓂᓕ ᑭᓱᓕᒫᑦ ᑯᑐᕐᓂᓕᒫᑯᓗᐃᑦ ᐃᓚᕙᓪᓕᐊᔪᑦ ᖃᑦᑕᑲᓪᓚᕈᓗᒻᒧᑦ ᐃᓚᓕᐅᑎᒻᒪᑕ 

ᑕᑕᓕᐅᑎᒐᔭᕐᖓᑕ. ᐊᒥᐊᓕᑲᒃᑯᑦ ᐊᐅᓚᓂᕆᔭᖏᑦ ᐃᓗᐊᓂ ᖃᐅᔨᒪᓇᑦᑎᐊᙱᒻᒪᑦ, ᐄᓛᓐ ᒪᔅᒃᓗ 

ᑕᐃᓐᓇᐅᒋᓪᓗᓂ ᐃᓱᒪᒋᔭᐅᒋᐊᖃᖃᑦᑕᓕᖅᑐᖅ.  

 

ᓯᕗᓕᖅᑎᖓ ᐋᓐᑎᐅᕆᔫᓪ ᑕᖅᑭᕆᓚᐅᖅᑕᑎᓐᓂ $100-ᒥᐊᓕᓐᕌᖅᑐᒥᓂᕐᓂᑦ ᑳᓐᑐᕌᒃᑦ−ᖏᓐᓂᑦ ᐄᓛᓐ ᒪᔅᒃᑯᓐᓄᑦ 

ᖁᔭᓈᖅᓯᓂᐊᕐᓂᕋᔪᒻᒪᑦ ᐊᑭᑦᑐᕆᐊᕆᓂᐊᖅᑐᐊᓘᑉᐸᑦ ᑐᕌᒻᑉ. ᐊᒻᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐃᒃᓯᕙᐅᑕᕆᔭᐅᒻᒪᑦ ᐃᔅᓯᕙᐅᑕᕆᔭᐅᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᒐᕙᒪᒃᑯᑦ ᐱᓕᕆᕕᓕᒫᖏᓐᓂᑦ 

ᑎᒥᖁᑎᓕᒫᖏᓐᓂᑦ ᑮᓇᐅᔭᓕᕆᔾᔪᔾᔨᕙᒻᒪᑕ.  

 

ᒥᓂᔅᑕ ᐅᖃᐅᔾᔨᒍᓐᓇᖅᑳ, ᖃᓄᓕᒫᑦᑎᐊᖅ ᐊᑭᒋᐊᕈᓐᓇᕐᓂᕋᕐᓗᓂ ᐊᓪᓛᑦ ᖁᔭᓈᖅᓯᓗᓂ 

ᑳᓐᑐᕌᒃᑦᑕᐅᓯᒪᔫᒐᓗᐊᓂᑦ? ᓄᓇᕗᑦ ᒐᕙᒪᖓᑦ ᑳᓐᑐᕌᒃᑦ−ᖃᕐᓂᖅᑲᑦ ᓯᑖᓕᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐱᓕᕆᐊᕆᓚᐅᖅᑲᐅᔭᕗᑦ ᐅᓪᓛᖅ. 

ᓄᖅᑲᑎᑦᑎᖅᑲᐅᔪᒍᑦ ᐃᒥᐊᓗᓐᓂᑦ ᐊᒥᐊᑲᒃᑯᓐᓂᑦ ᓂᐅᕕᐊᒥᓂᕐᓂᑦ ᓄᖅᑲᑎᑦᑎᖅᑲᐅᔪᒍᑦ. ᑖᓐᓇ 

ᑲᔪᓰᓐᓇᕐᓂᐊᖅᑐᓂ. ᑕᐃᒃᑯᐊ ᐊᓯᒃᑲᓐᓂᖏᑦ ᐊᑭᒋᐊᕈᑎᔅᓴᐃᑦ ᓯᑖᓕᒃᒥᑦ ᖃᕋᓴᐅᒃᑯᑦ ᐃᑭᐊᖅᓯᕕᒻᒨᕈᑎᔅᓴᒥᑦ 

ᐱᔾᔪᑎᖃᖅᑲᑕ. ᐅᖃᐅᓯᐅᖅᑲᐅᒥᒻᒪᑦ ᐃᓚᖏᑦ ᑳᓐᑐᕌᒃᑖᖑᓯᒪᔪᐃᑦ ᖃᕋᓴᐅᔭᓕᕆᔾᔪᑏᑦ, ᒫᓐᓇ 

ᕿᒥᕐᕈᐊᑦᑎᐊᓪᓚᕆᑦᑕᕗᑦ. ᖃᐅᔨᒪᑦᑎᐊᕋᓱᑦᑐᑕ ᐊᑦᑐᖅᑕᐅᑲᒻᒪᔾᔮᙱᒃᑲᓗᐊᕐᒪᖔᑦᑕ ᓄᓇᕗᒻᒥᐅᑕᐅᓗᑕ.  

 

ᐊᒻᒪᑦᑕᐅᖅ ᖃᓪᓗᓈᓂ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ, ᓯᑖᓕᒃ ᑕᐃᒃᑯᐊᑐᐊᑦᑎᐊᖅ ᖄᕋᓴᐅᒃᑲᑦ 

ᐃᑭᐊᖅᓯᕕᒻᒨᕈᑕᐅᒍᓐᓇᖃᑦᑕᒥᒻᒪᑕᑦᑕᐅᖅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐊᑐᖅᑕᐅᖃᑦᑕᖅᑐᑎᒃ. 

ᖃᐅᔨᒪᑦᑎᐊᕆᐊᖃᖅᑐᒍᑦ ᓄᖅᑲᑎᑦᑎᑲᓪᓚᑐᐃᓐᓇᕆᐊᔅᓴᖅ, ᓄᓇᕗᑦ ᐊᒥᐊᓕᑲᒦᖔᖅᑐᖁᑎᖃᕈᓐᓃᖅᑎᒐᓱᓪᓗᒍ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ ᑭᓯᐊᓂ ᑲᒪᒋᑦᑎᐊᕆᐊᖃᕋᑦᑎᒍᑦ ᑖᓐᓇ ᓯᕗᓪᓕᐅᒋᐊᓕᒃ. ᐊᑭᑦᑐᕆᐊᕆᖃᑦᑕᖅᑐᐊᓗᓐᓂᒃ 

ᐊᑭᕋᖅᑐᕋᓱᒋᐊᖃᓕᖅᑎᓪᓗᑕ. ᐊᑯᓂᐅᓇᖏᑦᑑᒐᓗᐊᖅ ᑕᒪᓐᓈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᒋᐊᒃᑲᓐᓂᕈᒪᒐᒃᑯ, ᑕᐃᒪ ᐊᑭᒋᐊᕈᑎᒋᓂᐊᖅᑕᖏᓐᓂᑦ 

ᐋᓐᑎᐅᕆᔪᓪ ᒐᕙᒪᖓ ᐅᖃᖅᓯᒪᔪᑦ. ᐊᒥᐊᓕᑲᒃᑯᑦ ᓇᒻᒥᓂᖃᐅᑎᖏᑦ ᑳᓐᑐᕌᓐᑦ−ᓂᒃ ᐱᒐᓱᐊᕈᓐᓇᐃᓕᑕᐅᓗᑎᒃ 

ᒐᕙᒪᒃᑯᑦ ᑳᓐᑐᕌᒃᑦ−ᖏᓐᓂ.  

 

ᐊᒻᒪ ᐊᓯᖏᑦᑕᐅᖅ ᒐᕙᒪᖃᕐᕕᐊᔪᑦ ᑕᐃᒫᐃᓕᐅᑐᐃᓐᓇᕆᐊᖃᕐᒥᒻᒪᑕᒎᖅ. ᒥᓂᔅᑕᑦᑕᐅᖅ ᑕᐃᒪ ᖃᐅᔨᒪᔪᔅᓴᐅᒻᒪᑦ 

ᓄᑖᓂᒃ ᖃᕋᓴᐅᔭᓕᕆᔾᔪᑎᓂᒃ ᐸᕐᓇᒍᑎᑖᖅᓯᒪᒻᒪᑕ ᐊᑐᓕᖅᐸᓪᓕᐊᔭᖏᓐᓂᑦ, ᐅᐊᕆᑯᒃᑯᓐᓂ. ᑖᒃᑯᐊ ᑕᒃᓯᔅᒥ 

ᐊᒥᐊᓕᑲᒃᑯᓐᓂᑦ ᐊᖏᔪᖅᑳᖃᕐᕕᖃᖅᑐᑎᒃ. ᐊᖏᓛ...ᐊᒻᒪ ᐃᓚᒋᔭᐅᔾᔪᑎᖃᕐᓂᖅᐹᖑᔪᖅ 

ᑮᓇᐅᔭᖃᖅᑎᕐᔪᐊᒻᒪᕆᐊᓘᔪᖅ ᐱᓕᐊᓐᒐᓛᓗᓐᓂᑦ ᑮᓇᐅᔭᖃᖅᑐᓂ. ᐊᒻᒪ ᖃᐅᔨᒪᔪᖓ ᒪᓕᒐᓕᐅᕐᕕᒃ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖃᑦᑕᖅᓯᒪᒻᒪᑦ ᑖᔅᓱᒧᖓ, ᐊᒥᐊᓕᑲᒃᑯᑦ ᓂᕈᐊᓚᐅᖅᑎᓐᓇᒋᑦ ᐱᒋᐊᓚᐅᖅᓯᒪᒻᒪᑕ. 

 

ᒥᓂᔅᑕ ᐃᓱᒪᔅᓴᖅᓯᐅᕈᑎᖃᖅᑳ ᐅᕝᕙᓘᓐᓃᑦ ᓄᖅᑲᑎᑦᑎᒋᐊᔅᓵᖅᑲᑦ ᐊᒥᐊᓕᑲᒃᑯᑦ ᓇᒻᒥᓂᖃᐅᑎᓕᓐᓂᒃ 

ᑳᓐᑐᕌᒃᓯᑦᑕᐃᓕᒪᓂᐊᓕᕐᓗᑎᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎ ᑭᐅᔭᕐᓂᖏᑦᑐᐊᓗᒃ. 

ᐱᔾᔪᑎᒋᓪᓗᒍᐃᓛᒃ ᐅᓪᓗᖓᓂᒃ ᓯᕗᓪᓕᖅᐹᖓᓃᓕᑕᐃᓐᓇᕋᑦᑕ. ᐱᓕᕆᐊᖑᑲᓐᓂᑐᕕᔾᔪᐊᕌᓘᓚᐅᕐᓗᓂ 

ᐃᓱᒪᔅᓴᖅᓯᐅᕈᑎᐅᓚᐅᕐᓗᓂ ᐊᐅᓚᑦᑎᔨᐅᕗᑦ, ᑲᑎᒪᔨᕋᓛᓄᑦ, ᐊᓯᖏᓐᓄᓪᓗ, ᖃᐅᔨᕙᓪᓕᐊᓂᐊᕋᓗᐊᖅᑐᒍᑦ 

ᓱᒍᓐᓇᕐᒪᖔᑦᑕ, ᓱᒍᓐᓇᙱᒻᒪᖔᑦᑕᓘᓐᓃᑦ. 

 

ᑖᓐᓇ ᐊᐅᓚᑦᑎᔩᑦ ᑲᑎᒪᔨᕋᓛᖏᓐᓂᑦ ᐅᖃᐅᓯᐅᑦᑎᐊᖃᑦᑕᓂᐊᖅᑐᖅ ᓱᒍᓐᓇᕐᒪᖔᑦᑕ, ᓱᒍᓐᓇᖏᒻᒪᖔᑦᑕᓪᓗ 

ᖃᐅᔨᒐᓱᓪᓗᑕ, ᐊᒻᒪ ᓱᒋᐊᕐᓂᐊᕈᑦᑕ ᓄᓇᕗᒻᒥᐅᑉ ᐱᔾᔪᑎᓗᒋᑦ ᐱᐅᔪᒃᑯᑦ ᐱᐅᙱᑐᒃᑯᓪᓘᓐᓃᑦ. 

 

ᐃᓗᓕᖃᕈᓘᔭᕐᖓᑦ ᑕᒪᒃᑯᓂᖓ, ᐊᒻᒪ ᖃᐅᔨᒪᑦᑎᐊᕋᓱᓐᓂᐊᖅᑐᖓ ᖃᓄᑐᐃᓐᓇᖅ ᐱᓕᕆᕕᕗᑦ ᖃᐅᔨᕚᓪᓕᖅᑲᑦ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑕᐅᖃᑎᒃᑲᓗ ᑐᓴᐅᒪᑎᓐᓂᐊᖅᑲᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1157 - 6(2): ᐃᓐᓇᕈᖅᐸᓪᓕᐊᓂᖅ ᐃᒃᐱᒋᔭᐅᑎᐊᓂᒃᑯᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒃᑲᓐᓂᕈᑎᔅᓴᓂᑦ ᓄᐊᑦᑎᕕᖓ ᐊᓯᔾᔨᖅᑕᐅᔪᒻᒥᒻᒪᑦ 

ᐊᒻᒪ ᐃᓐᓇᕈᑦᑎᐊᐸᓪᓕᐊᑎᑦᑎᒍᑎᐅᒍᓐᓇᖅᑐᐃᑦ ᐊᓯᕈᖅᓯᒪᒻᒪᑕ. 

 

ᑕᒪᓐᓇ ᖃᐅᔨᒪᔭᐅᒐᓱᓐᓂᕆᖃᑦᑕᖅᑕᖏᑦ ᐃᓐᓇᐃᑦ ᐃᓐᓇᕈᖅᐸᓪᓕᐊᑦᑎᐊᕋᓗᐊᕐᒪᖔ 

ᖃᐅᔨᒪᔭᐅᒐᓱᖃᑦᑕᕐᖓᑕᐃᓛᒃ, ᐸᖅᑭᔭᐅᒋᐊᖃᕐᓂᖏᑦ ᐊᒻᒪᓗ ᐱᔾᔨᑦᑎᕋᖅᑕᐅᒋᐊᖃᕋᓗᐊᖅᑐᑎᒃ 

ᐱᔨᑦᑎᕋᐅᑎᖃᙱᓐᓂᖏᑦ ᖃᐅᔨᓴᖅᑕᐅᖃᑦᑕᕐᖓᑕ. 

 

ᐅᖃᖅᑏ, ᒫᓐᓇᓕ ᑕᐃᒪ ᖃᓄᖅ ᐊᓯᔾᔨᖅᑐᓂᑦ ᓂᕆᐅᒍᓐᓇᕐᓂᐊᖅᑭᑕ ᑲᖏᖅᓯᓂᕐᒥᑦ ᐸᖅᑭᕕᒃ 

ᒪᑐᐃᓛᓕᖅᑎᓪᓗᒍᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑦ ᑭᐅᒐᓱᓪᓗᒍ, ᐊᑯᓂ 

ᐸᖅᑭᑦᑎᓂᕆᔭᑦᑎᓐᓄᑦ, ᑭᐅᑐᐃᓐᓇᑲᐃᓐᓇᕈᒪᔭᕋ ᑖᓐᓇ ᐊᐱᖅᑯᑎ ᑭᐅᓛᑐᐃᓐᓇᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᑎᒍᔭᐅᑐᐃᓐᓇᑲᐃᓐᓇᕐᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ 

ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 1158 - 6(2): ᐃᓄᐃᑦ ᓱᕈᓯᕐᓄᑦ ᓯᕗᓪᓕᐅᑎᔭᖏᑦ ᐃᑲᔫᑎᓂᑦ ᐱᓕᕆᐊᖑᔪᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐊᐱᕆᒋᐊᒃᑲᓐᓂᕈᒪᒐᒃᑯ ᐃᓕᓴᕖᑦ ᒥᔅᓵᓄᑦ ᓱᕈᓰ 

ᓯᕗᓪᓕᐅᑎᑕᐅᓂᖏᓐᓄᑦ, ᒥᓂᔅᑕᒋᔭᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐅᖃᖅᑏ, ᐊᐱᖅᓱᕐᓂᕆᓚᐅᖅᑕᕋ ᐃᓚᒋᐊᒃᑲᓐᓂᕈᒪᒐᒃᑯ, ᐊᐱᖅᓱᕐᓂᕆᖅᑲᐅᔭᖓ ᒪᓕᒐᓕᐅᖅᑎᐅᖃᑎᒪ. ᑕᒪᒃᑯᐊ 

ᐃᓕᓴᕕᒻᒥᑦ ᐃᖅᑲᓇᐃᔮᖑᑎᑕᐅᔪᐃᑦ ᐃᓄᐃᑦ ᓱᕈᓯᖏᓐᓂᑦ ᓯᕗᓪᓕᐅᒍᑎᔅᓴᖏᓐᓂᑦ, ᐱᓇᓱᐊᕈᓯᐅᓚᐅᖅᑐᒥᑦ 

ᒥᓂᔅᑕ ᓇᓗᓇᐃᖅᓯᓚᐅᕐᖓᑦ ᐱᖓᓱᒡᒎᖅ ᐃᓕᓐᓂᐊᖅᑎᓂᑦ ᐃᑲᔪᖅᑏᑦ ᖃᒪᓂ’ᑐᐊᕐᒥᑦ 

ᐃᖅᑲᓇᐃᔮᖅᑖᖅᑎᑕᐅᓐᓂᐊᕐᖓᑕ ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎ ᓄᓇᕗᓕᒫᒥ ᐃᓕᓴᕕᖏᓐᓂᑦ ᒫᓐᓇ ᑮᓇᐅᔭᖃᖅᑎᑕᐅᒻᒪᖔᑕ ᐃᓄᐃᑦ 

ᓱᕈᓯᖏᓐᓂᑦ ᓯᕗᓪᓕᐅᑎᑦᑎᒍᑎᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. 

 

2024-2025 ᐃᓕᓐᓂᐊᕐᓇᐅᑎᓪᓗᒍ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᓯᓚᐅᖅᑐᑦ 175-ᓂᑦ 

ᐃᓕᓐᓂᐊᖅᑎᓄᑦ ᐃᑲᔪᖅᑎᓂᑦ, ᑮᓇᐅᔭᖅᑖᒥᓂᖏᓐᓄᑦ ᐃᓄᐃᑦ ᓱᕈᓯᖏᑕ ᓯᕗᓪᓕᐅᑎᑕᐅᒍᑎᔅᓴᖏᓐᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑎ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒻᒫᖓ ᐊᐱᖅᑯᑎᓐᓂᑦ. 

 

ᐅᖃᖅᑏ, ᑕᐃᒪ ᐱᕙᓪᓕᐊᔪᒃᑯᑦ ᐅᓂᒃᑳᖅᑐᖃᕋᑖᓚᐅᕐᒥᒻᒪᑦ ᐱᖓᓐᓇᕐᒥᑦ ᓄᓇᓖᑦ 60%−ᖏᒡᒎᖅ ᐃᓕᓴᕕᒻᒥ 

ᐃᑲᔪᖅᑎᖏᑦ ᓄᓇᑦᓯᐊᒥ ᐃᖅᑲᓇᐃᔮᖅᑖᖅᑎᑕᐅᓯᒪᒻᒪᑕ ᔪᐊᑕᓐ ᐳᕆᔅᓯᐳ-ᒥ ᑮᓇᐅᔭᖃᖅᑐᑎᒃ ᒐᕙᒪᑐᖃᒃᑯᑦ 

ᐱᓕᕆᔾᔪᑎᒋᔭᖓᓂᒃ ᐃᑲᔪᓰᒍᑎᐅᔪᒥᒃ ᓄᓇᖃᖅᑳᑐᒥᓃᑦ ᓱᕈᓯᖏᓐᓂᑦ. 

 

ᑖᓐᓇᓕ ᐃᓄᐃᑦ ᓱᕈᓯᖏᓐᓂᑦ ᓯᕗᓪᓕᐅᑎᑦᑎᒍᑎ ᑮᓇᐅᔭ ᐊᑐᐃᓐᓇᐅᒍᓐᓃᖅᑲᑦ ᑮᓇᐅᔭᖅᑎᑦᑎᒍᓐᓇᕈᓐᓃᕐᓗᓂ 

ᐃᓕᓐᓂᐊᖅᑎᓂᑦ ᐃᑲᔪᖅᑎᓂᑦ ᓄᓇᕗᒻᒥ, ᑖᓐᓇ ᐊᔅᓱᕕᔾᔪᐊᕌᓗᒃ ᐊᑦᑐᖅᓯᒪᒐᔭᕐᖓᑦ ᐃᓕᓐᓂᐊᕐᓂᓕᕆᓂᐅᔪᓂᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ ᓇᓖᕌᕋᔅᓴᓂᑦ ᐃᓱᒪᔅᓴᖅᓯᐅᕈᑎᖃᕐᒪᖔᖅ, ᐊᒻᒪᓗ ᓇᓕᐊᓐᓂᒃ 

ᑲᑐᔾᔨᖃᑎᖃᕐᓂᐊᕐᒪᖔᑦ ᖃᐅᔨᒪᑦᑎᐊᕋᓱᓪᓗᑎᒃ ᐃᓕᓐᓂᐊᖅᑎᓄᑦ ᐃᑲᔪᖅᑏᑦ ᐃᓕᓴᕕᑦᑎᓐᓂᑦ 

ᐃᖅᑲᓇᐃᔭᖅᑎᑕᐅᖏᓐᓇᕐᓂᐊᕋᓗᐊᕐᒪᖔᑕ ᐃᓄᐃᑦ ᓱᕈᓯᖏᑕ ᓯᕗᓪᓕᐅᑎᑕᐅᓂᖏᑕ ᑮᓇᐅᔭᑦ ᐃᓱᓕᑉᐸᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, 

ᐃᓕᓐᓂᐊᕐᕖᑦ ᓄᓇᕗᒻᒥ ᓇᕝᕚᕈᓐᓇᖅᓯᒪᒻᒪᑕ ᓄᑕᖅᑲᑦ ᓯᕗᓪᓖᑦ ᐃᑲᔫᑎᐅᕙᑦᑐᒧᑦ ᐃᑲᔫᑎᐅᓪᓗᑎᑦ 

ᖃᓄᑐᐃᓐᓇᖅ ᐊᔾᔨᒌᙱᔅᓱᑎᓪᓗ ᑐᔅᓯᕌᖑᔪᑦ ᒪᓕᓪᓗᒋᑦ ᐃᓚᖏᑦ ᐃᓕᓐᓂᐊᕐᕖᑦ ᑐᔅᓯᕋᖃᑦᑕᖅᓯᒪᓪᓗᑎᑦ 

ᓂᕆᔭᔅᓴᐅᕙᓐᓂᐊᖅᑐᓂᑦ. 

 

ᐊᕙᑎᐅᒻᒪᑕ ᓄᓇᓖᑦ ᑮᓇᐅᔭᖅᑖᖅᐸᑦᑐᑦ ᓄᑕᖅᑲᑦ ᓯᕗᓪᓕᐅᔪᑦ ᐃᑲᔫᑎᐅᕙᑦᑐᓂᒃ ᑕᒫᓂ ᓄᓇᕗᒻᒥ 107.5 

ᐃᑲᔫᑎᐅᕙᑦᑐᑦ ᐃᓕᓐᓂᐊᖅᑏᑦ ᐊᓯᖏᓪᓗ ᐃᑲᔪᖅᑕᐅᕙᒻᒥᔪᑦ ᓇᕝᕚᕐᓂᕌᖓᑕ ᑮᓇᐅᔭᓂᒃ ᐃᓕᓐᓂᐊᕐᕕᓐᓂᒃ 

ᐃᖃᓕᓴᕈᑎᓄᑦ, ᓯᑭᑑᓂᓪᓗ ᐊᑐᐃᓐᓇᖃᕈᓐᓇᖁᓪᓗᒋᑦ, ᖃᒧᑎᓕᐅᑦᑕᕆᐊᖃᕌᖓᑕᓗ ᓄᓇᓕᐊᑦᑕᕌᖓᑕ, 

ᐃᓄᕈᒥᑕᕐᓂᑦ ᓂᖃᐃᓱᖃᑦᑕᕈᑎᑦᓴᓄᑦ. 

 

ᐊᒻᒪᓗ ᓴᓪᓕᕐᒥᓪᓗ ᐃᑲᔪᕐᓂᖃᓲᖑᒻᒥᔪᖅ ᑕᐅᕙᓃᔪᒻᒥᒐᑦᑕ, ᐊᒻᒪ ᖃᐅᔨᒪᒐᑦᓯᐅᒃ ᑮᓇᐅᔭᐃᑦ ᐊᑦᑐᐃᓚᖓᒻᒪᑕ 

ᑮᓇᐅᔭᖁᑎᑦᑎᓐᓂᒃ, ᓈᒻᒪᓗᐊᔾᔮᖏᑦᓱᓂ. 

 

ᑲᑐᔾᔨᖃᑎᒋᕙᑦᑕᕗᑦ ᖃᓄᖅᑑᕈᑎᑦᓴᐅᔪᓂᑦ ᓱᖅᑯᐃᖅᓯᓇᓱᑦᑐᑕ ᑮᓇᐅᔭᖅᑐᕆᔭᕆᐊᖃᕐᓂᐊᖅᑕᑎᓐᓂᒃ 

ᑲᔪᓯᒋᓐᓇᕈᑦᓴᐅᓂᐊᖅᑐᓄᑦ, ᐊᒻᒪᑦᑕᐅᖅ ᑲᑎᒪᔪᒫᕐᓂᐊᖅᓯᒪᒻᒥᔪᒍᑦ ᓄᓇᕗᑦ ᑐᙵᕕᒃᑯᓐᓂᒃ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᕈᑎᒃ ᓯᕗᒧᐊᕈᑎᑦᓴᕆᔪᓐᓇᖅᑕᑎᓐᓄᑦ. 

 

ᑖᒃᑯᐊᓗ ᒪᓕᒐᑦᓴᐅᓂᐊᖅᑐᓂᑦ ᖃᓂᖅ ᐃᑲᔫᑏᑦ ᐃᓕᓐᓂᐊᖅᑎᓄᑦ ᑕᒪᒃᑯᓇᙵᑦ ᓄᑕᖅᑲᑦ ᓯᕗᓪᓕᐅᔪᑦ 

ᐃᑲᔫᑎᐅᕙᑦᑐᓂᑦ ᐱᔾᔪᑎᖃᖅᑐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᒧᑦ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᒋᐊᓪᓚᑲᓐᓂᕐᒪᑦ 

ᐱᓕᕆᐊᖑᕙᓪᓕᐊᒐᓱᑦᑐᒥᒃ ᓄᑕᖅᑲᑦ ᓯᕗᓪᓖᑦ ᐃᑲᔫᑎᐅᕙᑦᑐᒧᑦ. 

 

ᐊᒥᓲᓂᖏᑦ ᐃᓐᓄᑦᑕᐅᕙᖏᑦᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂ, ᓇᑉᐹᓂᓪᓗ ᐊᕐᕌᒎᑉ ᐱᐊᓂᑦᓯᓕᖅᓱᑕ ᑕᒪᒃᑯᐊ 

ᐃᓐᓄᑦᑕᐅᕙᓪᓕᐊᓂᐊᖅᐸᖃᐃ ᐃᖅᑲᓇᐃᔮ, ᑕᑯᒐᓱᓐᓂᐊᖅᐹ ᒥᓂᔅᑕ ᐃᓕᓴᐃᔩᑦ ᐃᖅᑲᓇᐃᔭᖅᑎᑕᐅᕙᑦᑐᑦ 

ᓄᑕᖅᑲᑦ ᓯᕗᓪᓕᑦ ᐃᑲᔫᑎᐅᕙᑦᑐᓂᑦ? ᕿᓚᒥᒃᑰᓂᐊᕋᓗᐊᕈᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᓐᓂᐊᖅᑎᓄᑦ ᐃᑲᔫᑎᐅᕙᑦᑐᑦ ᐃᒻᒪᖃ ᐊᔾᔨᒋᔾᔮᔭᔅᓴᕆᙱᒃᑲᓗᐊᖅᑕᖓ ᐃᓕᓴᐃᔨᒻᒪᕆᑦᑎᑐᑦ ᑭᓯᐊᓂ 

ᐃᑲᔪᓲᖑᒻᒪᑕ ᐱᓕᕆᔪᓐᓇᖁᓪᓗᒋᑦ ᐃᓕᓐᓂᐊᖅᑐᓕᕆᔨᖁᑎᖏᑕᓗ ᓄᓇᓕᓐᓄᑦ ᐃᖅᑲᓇᐃᔭᖅᑎᑕᐅᓲᖑᓪᓗᑎᑦ, 

ᓇᐅᒃᑯᓪᓗ ᐃᑲᔪᕈᓐᓇᕐᓂᐊᕈᑦᑎᒍ ᓄᑕᖅᑲᑦ ᓯᕗᓪᓖᑦ ᐃᑲᔫᑎᑎᒍᖃᐃ. ᑭᓯᐊᓂ ᐅᖃᒻᒪᕆᒍᓐᓇᖏᑦᑐᖓ 

ᑮᓇᐅᔭᖃᖅᑎᑦᑎᑦᓯᒍᓐᓇᕐᓂᐊᕐᒪᖔᑦᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1159 - 6(2): ᐱᕙᓪᓕᐊᓂᖏᑦ ᐃᑲᔫᑏᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ ᑮᓇᔭᐅᓕᕆᓂᕐᒧᑦ ᒥᓂᔅᑕ, ᐅᑎᕐᕕᒋᔪᒻᒪᓪᓗᒍ ᐊᐱᖅᑯᑎᒋᕙᓚᐅᖅᑕᒃᑲ 2023-

ᖑᑎᓪᓗᒍ, ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᕆᓯᒪᔭᖓᓂᒃ ᐊᑭᑐᓂᖓᓂᒃ ᓄᓇᕗᒻᒥ ᒪᑭᑕᓇᓱᒋᐊᒥᒃ, 

ᐱᖓᓱᓂᑦ ᐃᑲᔫᑎᐅᕙᑦᑐᑦ ᐃᓪᓗᒥᐅᓄᑦ, ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪᓗ ᐃᑯᒻᒪᖅᑯᑎᓕᕆᓂᕐᒧᑦ ᐃᑲᔫᑎᐅᕙᑦᑐᑦ, 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᖅᑲᓄᓪᓗ ᑖᒃᓰᔭᕈᑎᒻᒥᓄᑦ ᐃᑲᔫᑎᐅᕙᑦᑐᓂᒃ ᒥᓂᔅᑕ ᐅᓄᖅᓯᒋᐊᕈᓐᓇᓚᐅᕐᒪᒍ ᐃᓪᓗᓯᐅᑎᓄᑦ 

ᐃᑲᔫᑎᐅᕙᑦᑐᖅ. 

 

ᑐᓴᖅᑎᑕᐅᒍᒪᓕᕆᕗᖓ ᐅᖃᓚᐅᖅᓯᒪᒐᒪ ᐊᕐᕌᓂ ᑳᒻᐸᓂᐅᔪᑦ ᐊᑐᖅᐸᒻᒪᔾᔪ ᐃᓚᓐᓇᕈᓗᐃᑦ 15, ᐅᑭᐅ ᖃᑦᑎᒐᓚ 

ᐊᓂᒍᖅᑐᓂᑦ, ᑳᒻᐸᓃᑦ ᓇᒻᒥᓂᖁᑎᖃᖅᑐᑦ 150,000.00-ᓂᑦ ᑲᑎᑦᑐᒋᑦ ᑐᓂᔭᐅᓯᒪᓪᓗᑎ ᐃᑯᒻᒪᖅᑯᑎᓯᐅᑎᓄᑦ 

ᐃᑲᔫᑎᓂᒃ. ᑭᓱᓂᒃ ᓴᖅᑮᓯᒪᕙᑦ ᐋᖅᑭᒋᐊᖅᑕᐅᖁᓪᓗᒍ ᑖᓐᓇ ᐃᑯᒻᒪᖅᑯᑎᓯᐅᓄᑦ ᐃᑲᔫᑎᐅᕙᑦᑐᖅ 

ᐱᕙᓪᓕᐊᒃᑲᓐᓂᖁᓪᓗᒍ?  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑮᓇᐅᔭᓕᕆᔨᒃᑰᔪᒍᑦ ᕿᓂᖅᐳᒍᑦ ᓱᓕ 

ᖃᓄᖅ ᑕᒪᓐᓇ ᐃᓅᓇᓱᐊᕐᓂᖅ ᓄᓇᕗᒻᒥ ᐃᖏᕐᕋᑦᓯᐊᓂᖅᓴᐅᔪᓐᓇᖁᓪᓗᒍ ᓇᒻᒥᓂᖁᑎᖃᖅᑐᑦ ᓄᓇᕗᒻᒥ, 

ᐃᓚᖏᑦ ᐱᓕᕆᐊᔅᓴᕗᑦ ᕿᒥᕐᕈᔭᕗᑦ ᓲᕐᓗᒃ ᓄᓇᕗᒻᒥ ᐃᑯᒻᒪᖅᑯᑎᓯᐅᑎᓄᑦ ᐃᑲᔫᑎᐅᕙᑦᑐᒥᒃ $8.3-ᒥᓕᐊᓐ 

ᑮᓇᐅᔭᑦ, $8.8-ᒥᓕᐊᓐᓄᑦ ᑮᓇᐅᔭᓄᑦ 2025-2026-ᒧᑦ ᐊᑭᖃᕋᔭᙳᐊᖅᑐᖅ ᐅᓪᓗᒥ ᐊᑐᖅᑕᕗᑦ ᒪᓕᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑭᐅᒻᒪᑦ. ᐃᓛᒃ ᐃᓱᒪᒋᖅᑲᐅᔭᒃᑲᓕ ᓄᓇᕗᒻᒥ 

ᐃᑯᒻᒪᖅᑯᑎᓯᐅᑎᓄᑦ ᐃᑲᔫᑎᐅᕙᑦᑐᓄᑦ ᓇᒻᒥᓂᖁᑎᓄᑦ ᒥᑭᓂᖅᓴᓄᑦ, ᓄᓇᕗᒻᒥᐅᓄᓪᓗ ᑐᕌᒐᖓᒍᓐᓇᕐᓗᓂ 

ᓇᒻᒥᓂᖁᑎᒋᔭᓂᑦ ᐱᓪᓗᒍ. 

 

ᐊᒻᒪ ᐅᑉᐱᕆᓪᓚᕆᒃᑲᒃᑯ ᐊᑐᖅᑕᐅᓗᐊᖅᐸᖏᑦᑐᖅ ᑐᓴᐅᒪᔭᐅᓗᐊᖅᐸᖏᒻᒪᑦ, ᐊᒻᒪᓗ ᒥᑭᓗᐊᕐᒪᑦ ᐃᑲᔫᑎᑦᓴᐅᔪᖅ, 

ᐊᒻᒪ ᐊᒥᓱᑦ ᓇᒻᒥᓂᖁᑎᖃᖅᑐᑦ ᒥᑭᔫᑏᑦ ᐊᔪᓕᖅᓱᓂᔾᔪᒃ ᑐᑦᓯᕋᕋᓱᒋᐊᒥᒃ. 

 

ᐊᐃᑉᐹ ᓄᓇᕗᒻᒥ ᓄᑕᖅᑲᓄᑦ ᑖᒃᓰᔭᓂ ᐃᑲᔪᕈᑎᐅᕙᑦᑐᑦ ᑮᓇᐅᔭᓕᐅᓗᐊᖅᐸᖏᑦᑐᓄᑦ ᐊᕐᕌᓂ 

ᐅᖃᓚᐅᖅᓯᒪᒻᒪᒐᒪ, $300.00 ᐊᕐᕌᒍᑕᒫᖅ ᑐᓂᔭᐅᕙᑦᑐᖅ ᓄᓇᕗᒻᒥ ᑮᓇᐅᔭᓕᐅᓗᐊᖅᐸᖏᑦᑐᓄᑦ ᖃᑕᙳᑎᒌᓂᑦ 

11-ᕆᔭᖓᑦ, ᑐᓪᓕᕆᔭᐅᔪᖅ ᑭᖑᓪᓕᖅᐹᖑᔪᓂᑦ ᐃᑲᔫᑎᖃᖅᑎᑦᓯᕙᑦᑐᓄᑦ ᓄᑕᖅᑲᓄᑦ ᐊᒻᒪᓗ $21,000.00 

ᐊᑖᓂ ᑮᓇᐅᔾᔭᓴᖅᑐᓄᑦ ᑭᓯᐊᓂ ᓲᕐᓗᒃ ᓄᓇᕗᒻᒥᐅᓕᒫᑦ ᐊᔪᕈᑎᒋᕙᑉᐸᐅᒃ. 

 

ᒥᓂᔅᑕ ᐅᓪᓗᒥ ᑐᓴᖅᑎᑦᑎᔪᓐᓇᖅᐹ ᖃᖓᒃᑯᑦ ᐅᓄᖅᓯᒋᐊᖅᓯᓛᕐᒪᖔᑕ ᓄᑕᖅᑲᓄᑦ ᑖᒃᓰᔭᕈᑏᑦ ᐃᑲᔫᑎᓂᑦ 

ᐊᑦᑐᓂᖃᕐᒪᑦ ᖃᑦᑎᓂᑦ ᑮᓇᐅᔾᔭᔅᓴᕆᐊᖃᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᒍ.  

ᕿᒥᕐᕈᕙᓪᓕᐊᔭᕗᑦ ᒫᓐᓇ, ᐊᑏᑐᖅ ᑭᓱᒥᒃ ᓄᐃᑦᓯᔪᓐᓇᓛᖅᐳᒍᑦ ᐊᕐᕌᒍᒋᓂᐊᖅᑕᑎᓐᓂᑦ ᓄᑖᒥ ᑮᓇᐅᔭᑎᒍᑦ, 

ᐊᑐᐃᓐᓇᐅᔾᔫᒥᖁᓪᓗᒍ ᐃᓱᐊᕐᓂᖅᓴᐅᓕᖁᓪᓗᒍᓗ ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1160 - 6(2): ᑐᓴᒐᒃᓴᖅ ᐸᓖᓯᒃᑯᑦ ᒥᔅᓵᓄᑦ ᖃᒪᓂᑦᑐᐊᕐᒥ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᐃᓕᑕᖅᓯᑲᓐᓂᕋᖕᒪ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᐊᐱᖅᓱᐊᓪᓚᓚᐅᕐᓈᓗ 

ᐊᐃ, ᖃᒪᓂ’ᑐᐊᖅ ᒥᒃᓵᓄᑦ. ᑕᐃᑲᓂ ᐳᑭᖅᑕᓖ ᑎᑎᕋᐊᕐᕕᐊᓂ ᐃᓕᑭᓪᓕᐅᖃᑦᑖᓕᖅᑐᕐᔫᒻᒪᑕ ᐊᕐᕌᓂ ᒥᓂᔅᑕᔫᔪᖅ 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓗᖃᑎᒋᐊᓪᓚᓚᐅ’ᓈᖅᓯᒪᒐᑉᑕ ᐸᕐᓇᐃᖅᐸᓪᓕᐊᓕᕐᒪᑕ ᓄᑖᒥᒃ ᓴᓇᒋᐊᒃᓴᒥᒃ ᐳᑭᖅᑕᓖᑦ ᑎᑎᕋᕐᕕᐊᓂ, 

ᑐᓴᕈᐊᕐᓇᑯᓂ ᖃᓄᐃᓕᐅᓕᕐᒪᖔᑕ ᑖᑉᓱᒪᑉ ᒥᒃᓵᓄᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑖᒃᑯᐊ 

ᑎᑎᕋᐅᔭᖅᑕᐅᕙᓪᓕᐊᒋᐊᖃᕐᓂᐊᖅᓯᒪᒻᒪᑕ ᖃᒪᓂ’ᑐᐊᖅ ᐸᓖᓯᒃᑯᕕᒃᓴᖓᓂᒃ ᑕᒫᓂ ᐅᐱᕐᖔᖅ, 

ᐅᐱᕐᖔᖑᓂᐊᖅᑐᖅ 2026-ᒥᑦ ᑖᓐᓇ ᐱᒋᐊᖅᑕᐅᕙᓪᓕᐊᓕᕐᓂᐊᖅᓱᓂ ᑎᑎᕋᐅᔭᖅᑕᐅᓂᖓ, ᐊᒻᒪᓗ 

ᐸᕐᓇᑦᑕᐅᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᒪ’ᓇᓗ ᒥᓂᔅᑕ ᑭᐅᒐᕕᑦ. ᐸᕐᓇᐃᑎᓪᓗᓯ ᒪᓕᒐᓕᕆᔨᒃᑯᑦ ᐳᑭᖅᑕᓖᑦ, 

ᖃᓄᖅ ᐃᓱᒪᕕᓯ ᖃᑉᓯᑦ ᐳᑭᖅᑕᓖᑦ ᑕᐃᑲᓂ ᓄᑖᒥ ᐊᖏᓂᖅᓴᐅᓂᐊᕐᒪᑦ, ᐊᒻᒪᓗ ᐃᓄᖕᒥᑦ 

ᐱᓕᕆᖃᕐᓂᐊᕋᓗᐊᙱᒻᒪᖔᑉᓯ? ᑕᐃᒃᑯᐊ ᓯᕙᓂᑦᑐᖃᕌᖓᑦ ᐃᓄᒃᑐᑦ ᐅᖃᓚᐅᖅᑐᒥᒃ, ᐃᓄᒃᑑᖅᑐᒥᒃ 

ᐅᖃᓗᖃᑎᖃᕈᐊᓱᕐᒪᑕ ᐸᕐᓇᐸᓪᓕᐊᕕᓯ ᑖᑉᓱᒪᑉ ᒥᒃᓵᓄᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᕐᒧᑦ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐄ’, ᑕᒪᒃᑯᐊ ᐃᓗᓕᖏᑦ ᕿᒥᕐᕈᐊᖅᑕᐅᔪᑦ 

ᐋᖅᑭᔅᓱᖅᑕᐅᕙᓪᓕᐊᖃᑦᑕᖅᑐᑦ. ᑖᒃᑯᐊ ᐸᓖᓯᒃᑯᑦ ᓄᑕᕐᒥ ᓴᓇᓇᓱᓕᕋᐃᒪᒥᒃ ᐃᖅᑲᓇᐃᔭᑎᒃᓴᐅᒐᔭᖅᑐᓂᒡᓗ 

ᐊᒻᒪᓗ ᑎᒍᔭᐅᒪᒐᔭᖅᑐᓂ. ᐊᒻᒪᓗ ᑖᒃᑯᐊ ᐸᓖᓯᐅᖏᑦᑐᑦ ᓲᕐᓗ ᐃᓄᒃᑎᑑᖅᑐᓂᒃ ᑭᐅᔨᐅᖃᑦᑕᖅᑐᐃᑦ, ᑕᒪᒃᑯᐊ 

ᐃᓂᔅᓴᕈᔪᖏᑦ ᐋᖅᑭᔅᓱᖅᑕᐅᓪᓗᑎᒃ ᖃᓄᖅ ᖃᓄᐃᓕᖓᓂᐊᕐᓂᖓᓂᒃ ᑕᐃᒪᓐᓇᐃᓕᖓᓂᐊᖅᑐᖅ. ᑖᓐᓇ 

ᑕᐃᒪᓐᓇᐃᓕᐅᖅᑕᐅᑦᑎᐊᕐᓂᐊᕐᒥᒻᒪᑦ ᑖᒃᑯᐊ ᖃᒪᓂᑦᑐᐊᖅ ᐊᖏᓪᓕᕙᓪᓕᐊᓂᖓ ᑕᐅᑐᑦᑕᐅᓯᓐᓈᕐᓗᓂ. ᑕᒪᒃᑯᐊ 

ᖃᓄᖅ ᐃᒡᓗᕐᔪᐊᖅ ᐊᖏᑎᒋᓂᐊᕐᒪᒃᑭᐊ ᑕᐃᓐᓇ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᓕᖅᑐᖅ. ᑐᑭᓯᐅᒪᑦᑎᐊᖅᓱᑕ 

ᑖᒃᑯᐊ ᒪᕐᕉᒃ ᓄᓇᓖᑦ ᐊᑕᐅᑎᒃᑯᑦ ᐱᓕᕆᐊᕆᔭᐅᓂᐊᕐᒪᑕ ᖃᒪᓂ’ᑐᐊᕐᓗ ᐊᒻᒪᓗ ᑲᖏᖅᖠᓂᖅ. ᑖᒃᑯᐊ 

ᐱᒋᐊᖅᑕᐅᓂᐊᖅᓕᖅᓱᑎᒃ ᒫᓐᓇ ᑭᙵᕐᓂ ᓴᓇᔭᓪᓕᐊᒪᑕ ᒫᓐᓇᐅᔪᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᒻᒪ ᑐᑭᓯᔪᒪᕗᖓ ᑭᑐᑦ ᐃᓱᒪᓕᐅᖅᐸᓪᓕᐊᓂᐊᕐᒪᖔᑕ ᖃᒪᓂᑦᑐᐊᖅ ᐃᓗᐊᓂ 

ᖃᒪᓂᑦᑐᐊᕐᒥᐅᑕᐃᑦ ᐃᓚᐅᖃᑕᐅᓂᐊᖅᐸᑦ ᐸᕐᓇᒃᑎᓪᓗᓯ ᒪᓕᒐᓕ ᐳᑭᖅᑕᓖᑦ? ᐆᒃᑑᑎᒋᓗᒍ ᕼᐋᒻᒪᓚᑦ 

ᑲᑎᒪᔨᖏᑦ ᐅᕝᕙᓘᓐᓂᑦ ᐃᓐᓇᐅᔪᑦ ᑕᐃᑲᓂ ᖃᒪᓂᑦᑐᐊᖅ ᐃᓗᐊᓂ, ᓇᓂ ᐃᖢᐊᕐᓂᖅᓴᐅᓂᐊᕐᒪᖔᖅ ᓄᑖᖅ 

ᐳᑭᖅᑕᓖᑦ ᑎᑎᕋᕐᕕᐊ ᖃᒪᓂ’ᑐᐊᖅ ᐃᓗᐊᓂ? ᖃᒪᓂ’ᑐᐊᕐᒥᐅᑕᑦ ᐃᓚᐅᖃᑕᐅᔪᒫᖅᐸᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᑯᓂᖓ ᐊᐱᖅᓱᕐᒪᑦ. 

ᐊᒻᒪᓗ ᐅᖃᕆᐊᕐᕕᖄᕐᔪᒍᓐᓇᖅᑎᒻᒪᖔᑕ ᑖᔅᓱᒪᐅᑉ ᓲᕐᓗᒃ ᐸᓖᓯᒃᑯᑦ ᐃᒡᓗᕐᔪᐊᕐᒥᒃ ᓴᓇᓇᓱᓕᕋᐃᒻᒪᑕ. 

ᒐᕙᒪᑐᖃᒃᑯᑦ ᐊᐅᓚᔾᔪᑎᖏᓐᓂᑦ ᐱᓕᕆᖃᑦᑕᕐᒪᑕ, ᑕᐃᑯᐊ ᑕᐃᒃᑯᓂᖓ ᐊᑐᖅᓱᑎᒃ ᖃᓄᖅ 

ᐸᕐᓇᑦᑕᐅᖃᑦᑕᕐᓂᖏᑦ, ᑕᐃᒪᓐᓇᐃᓕᖓᑎᓪᓗᒋᑦ.  

 

ᓄᓇᓕᓐᓂ ᐃᓚᒋᔭᐅᑎᑦᑎᖃᑦᑕᕐᒪᑕᑭᐊᖅ ᑖᓐᓇ ᖃᐅᔨᒪᓪᓚᕆᓐᓇᒍᑦ, ᑭᓯᐊᓂ ᐸᓖᓯᒃᑯᑦ ᐅᖃᓪᓚᖃᑎᒋᓕᕈᒃᑭᑦ 

ᑖᓐᓇ ᐃᓱᒫᓗᒋᔭᖏᑦ ᐊᒻᒪᓗ ᓄᓇᓖᑦ ᐃᓱᒫᓗᒋᓪᓚᑦᑖᕐᒥᐅᒃ ᖃᐅᔨᒪᓪᓗᒍ. ᑕᐃᒪᓐᓇ ᓂᓪᓕᕐᕕᖃᕋᕕᑦ ᑖᔅᓱᒥᖓ 

ᐅᑉᐱᕆᑦᑎᐊᖅᓱᒋᑦ ᑕᐃᒪᓐᓇ ᓄᓇᓖᑦ ᐃᓚᐅᔭᕆᐊᖃᕐᓂᖏᓐᓂᑦ. ᑖᓐᓇ ᐃᓚᒋᔭᐅᔪᓐᓇᓪᓚᑦᑖᕐᒪᒃᑭᐊᖅ 

ᐅᖃᓪᓚᖃᑎᒋᓂᐊᖅᓱᒋᑦ ᑕᐃᒃᑯᐊ ᐸᕐᓇᑉᐸᓪᓕᐊᔪᐃᑦ. ᐊᒻᒪᓗ ᑖᓐᓇ ᓴᖅᑭᑕᐅᕙᓪᓕᐊᓕᕐᓂᖓᓂᒃ ᖃᓄᖅ 

ᐃᓚᒋᔭᐅᒃᑲᓐᓂᕈᓐᓇᕐᒪᑕᑭᐊᖅ ᓄᓇᓖᑦ, ᐱᓗᐊᙳᐊᖅᑐᒥᒃ ᐃᓐᓇᖁᑎᕗᑦ. ᑕᐃᒪᓐᓇ ᐅᖃᐅᓯᕆᔭᓐᓃᕕᑦ 

ᑐᓴᑦᑎᐊᕈᒥᓇᕐᓂᐊᖅᑐᖅ. ᑭᓯᐊᓂ ᑖᒃᑯᐊ ᐊᐅᓚᔾᔪᓯᖏᑦ ᐊᔾᔨᒋᙱᐊᕐᔪᒻᒥᒻᒪᒋᑦ ᒐᕙᒪᑐᖃᒃᑯᑦ ᖃᓄᖅ ᐃᒡᓗᕐᔪᐊᓂ 

ᓴᓇᕙᓪᓕᐊᑎᓪᓗᒋᑦ. ᑭᓯᐊᓂ ᐃᓚᒋᔭᐅᓕᖅᑎᓐᓇᓱᑦᑎᐊᕐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᓂ 7, ᐅᖃᐅᓯᒃᑯᑦ 

ᐊᐱᖅᑯᑏᑦ. 8, ᑭᐅᔾᔪᑏ ᑎᑎᕋᖅᓯᒪᔪᓂ ᐊᐱᖅᑯᑎᐅᓯᒪᔪᓄᑦ. 9, ᑭᐅᔾᔪᑏ ᒪᑐᐃᕈᑎᐅᓯᒪᔪᒧ. 10, ᑭᐅᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ. 11, ᐊᑎᓕᐅᖅᑕᐅᓯᒪᔪᑦ. 12, ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓂᒃ. 13, ᐅᓂᒃᑲᖏᑦ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗ ᐱᖁᔭᒃᓴᐃᑦ ᐊᓯᖏᓪᓗ ᐱᓪᓗᒋᑦ. ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᒪᓕᒐᒃᓴᖅ 69 - ᒪᓕᒐᖅ ᑐᑭᓕᐊᖅᑐᖅ ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2025-ᒥ - ᐅᓂᒃᑳᖅ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᐱᖁᔭᒃᓴᖅ 69, ᐱᖁᔭᖅ 

ᒪᓕᒃᓴᖅᑎᑦᑎᓂᐊᖅᑐᖅ ᒐᕙᒪᒃᑯᑦ ᐋᖅᑭᔅᓱᖅᓯᒪᓂᖏᓐᓄᑦ ᐋᖅᑭᒋᐊᖅᑕᐅᓯᒪᓂᖏᓐᓄᑦ 2025, 

ᕿᒥᕐᕈᓇᒃᑕᐅᔭᕇᖅᓯᒪᖕᒪᑦ ᑲᑎᒪᔨᕌᓄᑦ ᐱᖁᔭᒃᓴᓕᕆᓂᕐᒧᑦ. ᐊᒻᒪ ᑖᓐᓇ ᐱᖁᔭᒃᓴᖅ ᑲᑎᒪᑐᐃᓐᓇᕋᓛᓄᑦ 

ᐱᖁᔭᒃᓴᓕᕆᓂᕐᒧᑦ. ᐊᒻᒪ ᑖᓐᓇ ᐱᖁᔭᒃᓴᖅ ᑲᑎᒪᑐᐃᓐᓇᕈᑕᐅᔪᓐᓇᖅᓯᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐱᓰ, ᐱᖁᔭᒃᓴᖅ 69, ᒪᓕᒐᓕᐅᕐᕕᖕᒧᑦ ᐅᑎᖅᑎᑕᐅᖕᒪᑦ.  

 

ᐃᓚᖏᑦ ᒪᓕᒐᓕᕆᔩᑦ: ᐊᖏᖅᑐᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᑎᑎᖅᑲᑦ ᓴᖅᑭᖅᑕᐅᓂᖏᑦ. ᑲᑎᒪᔨᐅᖃᑕᐅᔪᖅ ᓇᑦᑎᓕᖕᒧᑦ, ᒥᔅᑕ 

ᖂᑭᐊᖅ. 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 366 - 6(2): ᑎᑎᖅᑲᐅᓯᐊᑦ ᑰᒥᐅᑦ ᑯᐊᐳᒃᑯᖏᑕ ᑲᑐᔾᔨᖃᑎᒌᖓᓐᓂᒃ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᑦᑎᔪᒪᔪᖓ ᑎᑎᕋᐅᓯᐊᕕᓂᕐᓂᑦ ᑕᐃᒃᑯᓂᖓ 

ᐱᕋᑖᓚᐅᖅᑕᓐᓄᑦ ᑰᒻᒥᐅᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓃᖔᖅᑐᓂᒃ. ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 

ᕿᒥᕐᕈᓇᖁᓪᓗᒋᑦ ᑖᒃᑯᓂᖓ ᐅᖃᓕᒫᒐᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 367 – 6(2): ᐃᓄᑐᐃᓐᓇᕐᓂᑦ ᕿᒥᕐᕈᓂᖅ ᐊᒻᒪ ᐅᓐᓂᕐᓗᕐᓂᕐᒧᑦ ᑲᒥᓯᓐᑯᑦ 

ᐸᓖᓯᒃᑯᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᒃ ᓴᖅᑭᑦᑎᔪᒪᒐᒪ ᐅᓪᓗᒥ. ᑖᒃᑯᐊ ᑕᐃᓯᒪᔭᒃᑲ ᑖᒃᑯᓂᖓ 

ᐊᐱᖅᓲᑎᒋᖅᑲᐅᔭᓐᓄᑦ ᐊᐱᖅᓱᕐᓇᐅᑎᓪᓗᒍ. ᓯᕗᓪᓕᖅᐹᒥᒃ ᓴᖅᑭᑦᑐᒪᔭᕋ ᐃᓄᖕᓄᑦ ᕿᒥᕐᕈᓇᒃᑕᐅᔪᖅ ᑖᒃᑯᐊ 

ᐸᓖᓯᒃᑯᓐᓄᑦ ᐅᕐᓂᕐᓗᒍᑕᐅᔪᑦ ᑭᙵᕐᓂ ᔫᓂ 1, 2022-ᖑᑎᓪᓗᒍ. ᑖᓐᓇ ᐃᓗᐊᓃᒻᒪᑕ ᑖᒃᑯᐊ ᐅᓂᒃᑳᑦ 

ᕿᒥᕐᕈᓇᒃᑕᐅᑦᑎᐊᖁᓪᓗᒋᑦᑕᐅᖅ ᓴᖅᑭᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 368 – 6(2): ᒐᕙᒪᒃᑯᑦ ᑭᐅᔾᔪᑎᖓᑦ ᐃᓄᑐᐃᓐᓇᕐᓂᒃ ᕿᒥᕐᕈᓂᕐᒧᑦ 

ᐅᓐᓂᕐᓗᕐᓂᕐᒧᓪᓗ ᑲᒥᓴᓐᑐᓐᓄᑦ ᐸᓖᓯᒃᑯᓐᓄᑦ (ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᒡᓕᐊᓂ ᓴᖅᑭᑦᑐᒪᔭᕋ ᑎᑎᖅᑲᖅ. ᓄᓇᕗᑦ ᒐᕙᒪᒃᑯᖏᑕ 

ᑭᒡᒍᓯᕆᔭᖏᑦ ᑖᒃᑯᐊ ᖃᐅᔨᓴᕈᑕᐅᓯᒪᔪᑦ ᖃᓄᓐᓂᐅᓚᐅᖅᓯᒪᔪᓂ ᑭᙵᕐᓂ 2020-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 369 – 6(2): ᓄᓇᑦᓯᐊᖅ ᓂᐅᔅᑯᓐᓂ ᑎᑎᕋᖅᑕᐅᓯᒪᔪᖅ: ᐃᖃᓗᓐᓂ ᐸᓖᓯᒃᑯᑦ 

“ᐱᓗᐊᖅᑐᒥᒃ ᑐᕌᕐᕕᖃᕐᓂᖅ ᐋᖓᔮᕐᓇᖅᑐᓂᑦ, ᖁᑭᐅᓯᕆᓂᕐᒥᑦ” (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᑖᓐᓇ ᓴᖅᑭᑦᑐᒪᔭᕋ ᑎᑎᖅᑲᖅ ᐅᓪᓗᒥ ᓄᓇᑦᓯᐊᒃᑯᑦ 

ᐱᕙᓪᓕᐊᔪᓕᕆᔪᑦ ᕖᕝᕗᐊᕆ 25, ᓴᖅᑭᖅᑕᐅᓚᐅᖅᑐᖅ. ᐅᖃᐅᓯᖃᖅᓯᒪᓪᓗᑎᒃ ᑮᓇᐅᔭᑭᓗᐊᕐᓂᖓᓄᑦ 

ᐃᖅᑲᓇᐃᔭᖅᑎᑭᓗᐊᕐᓂᖏᓐᓂᓪᓗ ᓄᓇᓕᓐᓂ ᐸᓖᓰᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 14, ᑎᑎᖅᑲᑦ ᓴᖅᑭᖅᑕᐅᓂᖏᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 370 – 6(2): 2023-2024 ᐋᖓᔮᕐᓇᖅᑐᖅ ᐱᕈᖅᑐᕕᓂᕐᓂᑦ 

ᓚᐃᓴᓐᓯᑖᖅᑎᑦᑎᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ 2023-2024-

ᒥ ᓱᕐᕋᓐᓇᖅᑐᓄᑦ ᓚᐃᓴᑖᖃᑦᑕᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᖅᑕᐅᓂᖏᑦ. 15, ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ. 16, 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 17, ᐱᖁᔨᕗᖔᕈᑏᑦ. 

18, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 19, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 20, 

ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᑦ ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. ᐱᖁᔭᒃᓴᖅ 43, 64, 70, 71, 72. ᒥᔅᑕ 

ᕼᐃᒃᔅ ᐃᒃᓯᕙᐅᑕᐅᓂᐊᖅᑐᖅ. ᑲᑎᒪᑐᐃᓐᓇᕆᐊᓚᐅᙱᓐᓂᑦᑎᓐᓂ 20 ᒥᓂᑦᒥᒃ ᕿᑲᕐᓂᐊᖅᐳᒍᑦ. ᐃᖅᓱᑦᑏ. 

 

>>ᓄᖅᑲᑲᐃᓐᓇᖅᑐᑦ 16:03 ᐱᒋᐊᒃᑲᓂᖅᑐᑦ 16:33 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ) (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓚᐅᕐᒥᑕ ᑲᑎᒪᑐᐃᓐᓇᕐᓂᖃᖅᑎᓪᓗᑕ ᐅᓪᓗᒥ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 43, 64, 70, 71, ᐊᒻᒪ 72. ᖃᓄᐃᓕᐅᕈᒪᕙᑦ 

ᑲᑎᒪᔩᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᔪᓯᔪᒪᔪᒍᑦ ᑲᑎᒪᔾᔪᑎᒋᓗᑎᒍᑦ ᐱᖁᔭᒃᓴᖅ 70, 

ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᒃᓴᓄᑦ ᐱᖁᔭᕐᔪᐊᖅ 2025-2026 ᐊᑐᕐᓂᐊᖅᑐᖅ. ᐊᒻᒪ ᐱᖃᑖᑦᑕᐅᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᕕᖃᖅᐸᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔾᔪᑎᒋᓂᐊᖅᖢᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᑲᔪᓯᓂᐊᕋᑦᑕ ᑲᑎᒪᔾᔪᑎᒃᓴᖅ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ? ᒥᓂᔅᑖ ᖃᐃᖁᔨᕖᑦ ᓵᑦᑎᓐᓄᐊᖁᔨᕖᑦ? ᒥᓂᔅᑕ ᒍᕌᔅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ ᐃᖅᑲᓇᐃᔭᖅᑎᖏᑦ ᓵᔅᓯᖕᓄᐊᖁᓪᓗᒋᑦ? 

ᐃᖅᓱᑦᑏ, ᐅᑯᐊ ᐃᓯᖅᑎᓚᐅᒃᑭᑦ. ᒥᓂᔅᑕ ᑭᓇᒃᑰᒻᒪᖔᑕ ᑕᐃᒃᑯᐊ ᑎᑎᕋᖅᑕᐅᓯᒪᓂᐊᕐᒪᑕ ᑕᐃᑲᐃᓐᓇᒃᑭᑦ. ᒥᓂᔅᑕ 

ᒍᕌᔅ. 

 

ᒪᓕᒐᒃᓴᖅ 70 − ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025-2026 − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᐃᓘᓐᓇᓯ. ᓴᐅᒥᓐᓄᑦ 

ᑕᓕᖅᐱᔅᓯᖕᓂᑦ ᑐᖏᓕᖓ ᒥᓂᔅᑕᐅᑉ, ᐅᓖᐱᑲ ᕼᐊᐃᓐᓄᒃ ᐊᒻᒪ ᑕᓕᖅᐱᓐᓂ ᓴᐅᒥᔅᓯᖕᓃᑦᑐᖅ, ᑖᓐᓇ ᒫᑕ 

ᓘᔅᒧᐊᕐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᒪᓚᐅᖅᑕᑦᑎᓐᓂ ᐃᑉᐸᔅᓴᖅ ᑲᑎᒪᑎᓪᓗᑕ ᐊᖓᔪᖅᑲᖃᕐᕕᒃ G-4 

ᐊᑖᓃᑦᑐᖅ ᐊᐱᖅᓱᕐᓂᐊᓚᐅᖅᑐᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᖅᑲᓇᐃᔭᖅᑎᑎᓪᓗ ᒥᓂᔅᑖ ᐅᓐᓄᓴᒃᑰᖅᐸᔅᓯ. 

ᓇᓗᓇᐃᖅᓯᖁᔨᓪᓗᖓ ᑖᒃᑯᓂᖓ ᑎᑎᖅᑲᓂᒃ. ᒥᓂᔅᑕ ᒪᑐᐃᖅᓯᑎᓪᓗᒍ ᒪᑉᐱᒐᖅ 2-ᒥ, ᐊᑖᓂ ᐅᖃᐅᓯᖃᕐᒪᑕ 

ᐃᖅᑲᓇᐃᔭᖅᑏᑦ ᐊᑭᑦᑐᕆᐊᕈᑎᒋᔭᖏᓐᓄᑦ ᑖᒃᑯᐊ ᐊᑑᑎᖃᑦᑎᐊᕐᓂᐊᒪᑕ ᐊᑭᑦᑐᕆᐊᕐᓗᑎᒃ ᐊᑭᓴᖅᑐᐃᓗᑎᒃ 

ᐊᑭᓕᖅᓱᐃᖃᑕᐅᖃᑦᑕᕐᓂᐊᕐᒪᑕ ᑕᒪᒃᑯᓂᖓ ᐃᓐᓄᒃᓴᑕᐅᓯᒪᐃᓐᓇᖁᓗᒍ. 

 

ᐃᖅᑲᓇᐃᔭᖅᑎᓄᓄᓈ ᐅᓄᖅᓯᒋᐊᕈᑏᑦ? ᐋᒃᑲᐅᒃᐸᑦ, ᖃᓄᐃᒻᒪᑦ ᑖᒃᑯᐊ ᐃᓐᓄᒃᓯᒪᙱᑦᑐᑦ ᐅᓄᖅᑑᕙᑦ 

ᐃᖅᑲᓇᐃᔮᒃᓴᑦ, ᖃᓄᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᓗ ᖁᔭᓐᓇᒦᖅᑕᕋ. ᐃᖅᑲᓇᐃᔭᖅᑐᒍᑦ 

ᐋᔩᖃᑎᒌᑦᑐᒍᑦ ᒫᓐᓇᐅᔪᖅ. ᒫᓐᓇ ᐋᔩᕈᑕᐅᓂᖏᖕᓄᑦ ᓂᓪᓕᐅᑎᒋᔪᓐᓇᙱᑦᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᓯᐊᓄᐊᕐᓗᖓ ᐱᔾᔪᑎᒋᓗᒋᑦ 

ᐃᓕᓐᓂᐊᕐᕕᖕᒥ ᓂᕆᑎᑦᑎᖃᑦᑕᕐᓂᖅ. ᓇᓗᓇᐃᖅᓯᒃᑲᓐᓂᕈᓐᓇᖅᐲᑦ ᖃᓄᖅ ᑕᒪᑐᒧᖓ ᐱᓕᕆᔾᔪᑎ 

ᑮᓇᐅᔭᖅᑐᕈᑎᖃᕐᓂᐊᕐᒪᖔᑦ ᐊᑐᓂ ᐃᓕᓐᓂᐊᖅᕖᑦ ᑮᓇᐅᔭᖅᑖᖃᑦᑕᕐᓂᐊᖅᐸᑦ ᐅᕝᕙᓘᓐᓃᑦ ᐊᑐᓂ 

ᐅᓄᕐᓂᕆᔭᖏᑦ ᒪᓕᒡᓗᒋᑦ ᐃᓕᓐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐸᖁᓇᖕᒪᑦ ᑲᑎᒪᔨ. ᑖᒃᑯᐊ 

ᒫᓐᓇ ᕿᒥᕐᕈᓇᒃᑕᕗᑦ ᐊᖏᕈᑎ ᐊᑎᓕᐅᕋᑖᑦᑎᐊᕋᑦᑎᒍᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖃᕐᒥᔪᖅ ᑕᐃᓐᓇ ᐊᐱᖅᓱᕐᓂᐊᖅᑐᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᓪᓗᖓ ᑖᒃᑯᓇᙵᑦ ᐅᖃᐅᓯᕆᓚᐅᕋᑦᑎᒍᑦ 

ᖃᐅᔨᕗᖓ ᓂᓪᓕᐅᑎᒋᓚᐅᕋᒃᑯ ᐃᑉᐸᒃᓴᖅ ᐃᓕᓐᓂᐊᖅᑏᑦ ᐱᓪᓗᒋᑦ. ᐊᐱᖅᑯᑎᒃᓴᖃᕋᒪ ᑭᖑᓪᓕᕐᒥᒃ 

ᐊᐱᖅᑯᑎᒋᓚᐅᖅᑕᕋ, ᖃᔅᓯᓂᒃ ᐃᓅᓯᓕᕆᔨᖃᕐᒪᖔᑕ ᐃᓕᓐᓂᐊᖅᑎᓂᑦ. ᖃᔅᓯᓂᑦ ᐃᓕᓐᓂᐊᖅᑐᓄᑦ 

ᐃᓅᓯᓕᕆᔨᐅᔪᑦ ᐃᓕᓴᕆᔭᐅᔾᔪᑎᖃᖅᐸᑦ ᐅᕝᕙᓘᓐᓃᑦ ᐃᓕᓴᐃᔩᑦ ᐃᓅᓯᓕᕆᔨᐅᑲᐃᓐᓇᖅᐸᑦ ᖃᔅᓯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᕉᒃ ᑕᐃᒃᑯᓂᖓ ᐃᓅᓯᓕᕆᔨᐅᔪᖅ 

ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔨ? ᓇᓕᐊᓐᓂᒃ? ᑕᐃᒃᑯᓂᖓ ᐃᓕᓐᓂᐊᖓᒃᓴᓂᒃ ᐃᑲᔪᖅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ, ᓇᓗᓇᐃᕈᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖃᓪᓚᖓᕗᖅ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᕐᓂᐊᓕᖅᑐᑦ ᑕᒪᒃᑯᓂᖓ ᐃᓕᓐᓂᐊᕐᕕᖕᒥ ᐃᓛᒃ ᐃᑲᔪᖅᑎᐅᖃᑦᑕᖅᑐᑦ ᑕᐃᑲᓂ ᐃᓕᓐᓂᐊᕈᒪᔭᖏᖕᓂᒃ 

ᐃᑲᔪᖅᑎᐅᕙᑦᑐᑦ ᖁᕝᕙᓯᖕᓂᖅᓴᒥ ᐃᓕᓐᓂᐊᕐᓂᐊᓕᖅᑎᓪᓗᒋᑦ ᐸᐃᑉᐹᓕᕆᔨᐅᓂᕐᒥᒃ,  

 

ᐊᖓᔪᖅᑳᕆᔭᐅᔪᖅ ᖃᐅᔨᒪᙱᒻᒪᑕ ᐃᓕᓐᓂᐊᖓᒃᓴᑦ ᖃᓄᐃᑦᑐᓂᑦ ᐊᑐᐃᓐᓇᐅᔪᑦ. ᐃᑉᐸᒃᓴᖅ ᐆᑦᑑᑎᖃᓚᐅᕋᒪ 

ᓲᕐᓗᒃ ᐃᓕᓴᐃᖃᑦᑕᕐᒪᑕ ᓈᓴᐅᓯᕆᓂᕐᒥᒃ ᐱᔭᕐᓂᖅᑐᒥᒃ ᐱᔭᕐᓂᙱᑦᑐᒥᒡᓘᓐᓃᑦ ᐃᓕᓐᓂᐊᕈᒪᒻᒪᖔᑕ 

ᐱᔭᕐᓂᕐᓂᖅᓴᒥᒃ ᐃᓕᓐᓂᐊᖃᑦᑕᖅᑐᑦ ᑕᐃᒪᓐᓇ ᐃᑲᔪᕈᑎᒃᓴᖓᓂᒃ ᖃᐅᔨᒪᔭᐅᙱᒻᒪᑕ. ᐃᓕᓐᓂᐊᕐᕕᖕᒥ 

ᐃᑲᔪᖅᑎᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᕈᑎᖏᑎᒍᑦ ᑎᑭᐅᑎᑦᑎᐊᕈᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᓇᓗᓇᐃᖅᓯᕋᑖᕐᒪᑦ. 

ᐅᑉᐱᕈᓱᒃᑐᖓ ᐃᓘᓐᓇᖏᑦ ᑕᐃᒃᑯᐊ ᐃᓕᓐᓂᐊᒐᒃᓴᓂᒃ ᐃᑲᔪᖅᑏᑦ ᑕᒪᒃᑯᐊ ᐃᑲᔪᖃᑦᑕᕐᒪᑕ ᑕᐃᒪᓐᓇ 

ᐃᓕᓴᐃᔩᓪᓗ. ᑖᒃᑯᐊ ᖃᐅᔨᒋᐊᕐᓂᐊᖅᑕᕗᑦ ᐊᓯᔾᔨᖅᑐᖃᕐᒪᖔᑦ, ᐅᑎᕐᕕᒋᓂᐊᖅᐸᑦᑎᒋᑦ ᑎᑎᖅᑲᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᖁᔭᓐᓇᒦᖅᑕᕋ ᐱᔾᔪᑎᒋᓪᓗᒍ ᐅᖃᐅᓯᕇᓐᓇᖃᑦᑕᖅᑕᕋ. 

ᒥᔅᑕ ᒪᓕᑭ ᐅᖃᓚᐅᕐᒪᑦ ᐃᑉᐸᒃᓴᖅ, ᐃᓕᓐᓂᐊᖅᑐᑦ ᓄᓇᓕᖁᑎᖓᓂᒃ ᖃᐅᔨᒪᔭᖓᒍᑦ ᐃᓕᓐᓂᐊᙱᒻᒪᑕ 

ᐃᓕᓐᓂᐊᕈᒪᔭᖏᖕᓂᒃ. ᐅᓄᖅᑐᐃᖅᓱᓗᐊᖅᖢᑎᑦ ᐱᔭᕐᓂᙱᑦᑐᒃᑰᖃᑦᑕᕐᒪᑕ ᐃᓕᓐᓂᐊᕐᕕᖕᒥ 

ᐃᒡᓗᕈᓯᖃᖅᑎᑦᑎᓂᖅ ᐊᒥᒐᖅᓯᑎᓪᓗᒋᑦ ᐱᔭᕐᓂᙱᒻᒪᑦ. ᓲᕐᓗᒃ ᑕᒪᒃᑯᓂᖓ ᓂᕐᔪᑎᓂᑦ ᖃᐅᔨᓴᐃᓂᕐᒧᑦ ᐊᒻᒪ 

ᑭᓱᑐᐃᓐᓇᕐᓂᒃ ᖃᐅᔨᓴᐃᓂᕐᒧᑦ ᑕᒪᒃᑯᓂᖓ 30-1−ᑎᑐᑦ ᑖᒃᑯᓂᖓ ᐃᓕᓐᓂᐊᖃᑦᑕᖅᖢᑎᑦ ᐃᓚᐅᖅᑐᕈᑎᓂᑦ 

ᖃᐅᔨᓴᕈᑎᐅᓪᓗᑎᑦ ᑭᐊᒥᔅᑐᕆᐅᓂᕋᖅᑕᐅᔪᒥᒃ. ᐊᒻᒪᓗᑦᑕᐅᖅ ᑖᒃᑯᐊ ᐃᓚᖏᑦ ᐊᑕᐅᓯᖅ ᒪᕐᕉᓪᓘᓐᓃᑦ 

ᐃᓕᓐᓂᐊᕈᒪᑐᐃᓐᓇᕆᐊᖃᕐᒪᑕ ᑕᐃᒪᓐᓇᐃᑦᑐᓂᑦ. 

 

ᐅᕝᕙᓘᓐᓃᑦᑎᑎᕋᕆᐅᖅᓴᓂᕐᒧᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᑕᐃᒪᓐᓇ ᐊᑐᕐᓗᑎᑦ ᐃᓕᓐᓂᐊᖃᑦᑕᖁᓪᓗᒋᑦ ᓲᕐᓗᒃ 

ᑕᒪᒃᑯᓂᖓ ᓂᕐᔪᑎᓂᒃ ᑭᓱᑐᐃᖏᓐᓂᒃ ᖃᐅᔨᓴᖅᓯᐅᖃᑦᑕᕐᓂᕐᒥᒃ ᐊᒻᒪᓗᑦᑕᐅᖅ ᑕᒪᒃᑯᓂᖓ ᐃᓕᓐᓂᐊᕐᓂᕐᒥᒃ 

ᖃᐅᔨᒪᓗᑎᒃ ᐃᓕᓐᓂᐊᒐᒃᓴᐃᑦ ᓇᓖᕌᕈᑏᑦ ᑭᓲᒻᒪᖔᑕ ᓄᓇᓕᖕᓂ ᐃᓕᓐᓂᐊᖅᑕᐅᔪᓐᓇᖅᑐᑦ. 

 

ᑎᓕᐅᕆᕗᖓ ᐃᓕᓐᓂᐊᖅᑎᓕᒫᓂᒃ ᑕᒪᒃᑯᐊ ᕿᒥᕐᕈᓇᖁᓪᓗᒋᑦ ᖃᓄᐃᑦᑐᓂᒃ ᐃᓕᓴᒐᒃᓴᖅᑕᖃᕐᒪᖔᖅ ᖃᓄᕐᓗ 

ᐊᖅᑯᑎᑕᖃᕐᒪᖔᖅ ᐱᔭᕐᓂᙱᑦᑐᓂᑦ ᐃᓕᓐᓂᐊᖃᑦᑕᖁᓪᓗᒋᑦ ᐱᔭᕐᓂᕐᓂᖅᓴᐅᙱᑦᑐᓂᒃ.  

 

ᒫᓐᓇᐅᔪᖅ ᐅᑎᕐᕕᒋᔪᒪᓪᓗᒋᑦ ᑕᐃᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᖕᓄᑦ 

ᑮᓇᐅᔭᖃᖅᑎᑦᑎᔨᐅᖃᑦᑕᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ. ᐃᖅᑲᓇᐃᔭᖅᑎᑖᖃᑦᑕᕐᒪᑕ ᑖᒃᑯᑎᒎᓇᖅ ᑮᓇᐅᔭᑎᒍᑦ 

ᐃᓕᓐᓂᐊᖅᑏᑦ ᑮᓇᐅᔭᖅᑐᕈᑎᒃᓴᖏᑦ ᐊᔾᔨᒌᙱᑦᑐᑦ ᐊᑐᐃᓐᓇᐅᖁᓪᓗᒋᑦ ᐃᓕᓐᓂᐊᕐᕕᖕᒥ ᐃᑲᔪᖅᑐᐃᓂᐊᕐᒪᑕ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᑖᕈᕆᐊᖅᑕᐅᙱᒻᒪᑕ ᑕᖅᑭᖅ ᐃᓱᓕᑉᐸᑦ ᓄᑖᕈᕆᐊᖅᑕᐅᙱᑉᐸᑕ, ᐸᕐᓇᒃᓯᒪᕕᓰ ᐱᓕᕆᕕᔅᓯᖕᓂᒃ 

ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᑐᐃᓐᓇᐅᑎᑦᑎᔪᓐᓇᕐᓂᐊᖅᐱᓰ ᑮᓇᐅᔭᓂᒃ ᐱᔨᔅᓯᕈᑎᐅᓂᐊᕐᒪᑕ ᐃᓕᓐᓂᐊᖅᑎᓄᑦ 

ᑕᒪᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐃᖅ ᑲᑎᒪᔨ ᐊᐱᖅᓱᕐᒪᑦ. ᑖᓐᓇ 

ᐊᐱᕆᔪᒪᔭᕋ ᑐᑭᒧᐊᑦᑎᑦᑎᔨ ᑮᓇᐅᔭᓕᕆᓂᕐᒧᑦ, ᒫᑎᐅ ᓘᔅᒧᐊᕐ ᑭᐅᖁᓪᓗᒍ ᐊᐱᖅᑯᑎᒋᔭᐅᔪᒧᑦ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓘᔅᒧᐊᕐ. 

 

ᓘᔅᒧᐊᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᖕᓄᑦ. ᐱᓕᕆᕕᕗᑦ ᑖᓐᓇ 

ᕿᒥᕐᕈᓇᖕᓂᐊᖅᑐᖅ ᑮᓇᐅᔭᖅᑐᕈᑎᒃᓴᓂᑦ ᕿᒥᕐᕈᓇᒡᓗᑎᑦ ᐊᒻᒪ ᑐᒃᓯᕋᐅᑎᓕᐅᕐᓗᑎᑦ ᑕᒪᒃᑯᓄᖓ 

ᓇᓗᓇᐃᖅᓯᔾᔪᑎᓂᒃ ᖃᓄᐃᒻᒪᑦ ᑮᓇᐅᔭᖅᑖᕈᒪᖕᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ. ᑖᓐᓇ ᐱᒻᒪᕆᐅᖅᑰᕐᒪᑦ ᑖᒃᑯᐊ 

ᐃᓕᓴᕆᔭᐅᔭᕆᐊᖃᕐᒪᑕ ᐅᓄᖅᑐᑦ ᑕᒪᒃᑯᐊ ᐃᑲᔪᖅᑕᐅᔾᔪᑎᐅᖃᑦᑕᖅᑐᑦ ᐃᓕᓐᓂᐊᖅᑐᓄᑦ ᐊᒃᓱᐊᓗᒃ ᑕᒪᒃᑯᓂᖓ 

ᐅᔾᔨᕈᓱᓕᕐᒪᑕ ᑭᙴᒪᒃᓯᓂᖏᖕᓂᒃ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᒪᑕ ᑮᓇᐅᔭᑎᒍᑦ. ᐊᒻᒪ 

ᐊᑕᐅᓯᐅᖃᑎᒋᓗᒋᑦ ᐃᓄᑑᖃᑎᒋᓗᒋᑦ ᐃᓕᓐᓂᐊᖅᑐᐃᑦ ᐃᑲᔪᖅᑕᐅᖃᑦᑕᖁᓪᓗᒋᑦ. 

 

ᐱᒻᒪᕆᐅᔪᖅ ᓯᕕᑭᑦᑐᒧᑦ ᕿᒥᕐᕈᓇᒡᓗᒋᑦ. ᑭᓯᐊᓂ ᓯᕕᑐᔪᒧᑦ ᐃᑲᔪᖅᑐᐃᔾᔪᑎᒃᓴᖃᖅᐱᓰ ᐃᓕᓐᓂᐊᖅᑏᑦ ᑕᒪᒃᑯᐊ 

ᓇᓗᓇᐃᖅᑕᐅᕙᓪᓕᐊᓪᓗᑎᒃ ᑮᓇᐅᔭᑎᒍᑦ ᐃᑲᔪᖅᑕᐅᒃᑲᓐᓂᕆᐊᖃᖅᑐᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᐄ’, ᑖᒃᑯᐊ 

ᐱᓕᕆᕕᖓᑦ ᐃᓗᐊᓂ ᐃᓕᓐᓂᐊᕐᕕᒃ ᐃᑲᔪᖅᑐᖅᑕᐅᒃᑲᓐᓂᕆᐊᖃᖅᐸᑦ ᐃᓕᓐᓂᐊᖅᑎᓂᑦ 

ᐃᑲᔪᖅᑐᐃᔭᕆᐊᖃᖅᑐᓂᑦ ᐃᖅᑲᓇᐃᔭᖃᑎᖃᕈᓐᓇᖅᑐᒍᑦ. ᐃᓕᓐᓂᐊᖅᑏᑦ ᐱᔭᕇᖅᓯᕙᓪᓕᐊᓂᖏᖕᓄᑦ 

ᐱᓕᕆᕕᐅᔪᖅ ᑖᒃᑯᐊ ᖃᐅᔨᒋᐊᕐᕕᐅᔪᓐᓇᖅᑐᖅ ᖃᓄᐃᑦᑐᓂᒃ ᑮᓇᐅᔭᓂᑦ ᐊᑐᐃᓐᓇᖅᑕᖃᕐᒪᖔᑦ. 

 

ᑖᒃᑯᐊᓗ ᑐᒃᓯᕋᐅᑎᓕᐅᕈᓐᓇᖅᑐᑦ ᐱᓕᕆᕕᑦᑎᓐᓂ ᑮᓇᐅᔭᓂᑦ ᐱᓇᓱᒃᑲᓐᓂᖁᓪᓗᒋᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑐᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᐃᑲᔪᖅᑕᐅᔭᕆᐊᓖᑦ ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖄᒃᑲᓐᓂᐊᒍᑦ ᐊᒻᒪᓗ ᑮᓇᐅᔭᖃᖅᑎᑕᐅᒍᓇᖅᑐᑦ ᑕᐃᒃᑯᐊ 

ᐃᓕᓴᖅᑏᑦ ᐃᓕᓐᓂᐊᕐᕖᓪᓗ ᐃᑲᔪᖅᑎᖃᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᓄᓇᕗᑦ 

ᑐᙵᕕᒃᑯᑦ ᒪᓕᒐᖏᖕᓂᒃ ᑐᑭᓯᒃᑲᓐᓂᕈᒪᓚᐅᖅᑐᒍᑦ ᐊᑐᖅᑕᐅᔭᕆᐊᖃᕐᓂᖓᑦᑕ ᖃᐅᔨᓴᐅᑎᓂᒃ ᑕᒪᒃᑯᓂᖓ 

ᐱᔭᕇᖅᓯᖃᑦᑕᕆᐊᖃᕋᑦᑕ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᐊᕈᑦᑕ. ᐃᒻᒪᖄ ᓄᓇᕗᑦ ᑐᙵᕕᒃᑯᑦ ᑕᐃᒃᑯᐊ 

ᑐᓴᕐᕕᒋᓵᓕᓂᐊᖅᑕᒃᓴᓕᕆᓕᖅᑕᕗᑦ ᐱᓇᓱᐊᕈᓰᑦ ᖃᔅᓯᒃᑭᐊᖅ ᓈᔭᕌᖓᑕ ᑲᑎᒪᖃᑦᑕᕐᒪᑕᐃᒃᑯᐊ. ᑕᐃᒪᑐᖅ 

ᐊᐱᖅᑯᑎᒋᔭᐅᖃᑦᑕᖅᑐᑦ ᑖᒃᑯᐊ ᑭᐅᔭᐅᓂᐊᖅᐳᑦ ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐃᖅᑲᓇᐃᔮᕆᔭᐅᓯᒪᖕᒪᖔᑦ ᓇᓗᓪᓗᖓ. ᖃᔅᓯᕌᕋᔭᕐᒪᖔᑦ 

ᖃᔅᓯᓂᒃ ᑮᓇᐅᔭᖅᑖᕈᔅᓯ ᓈᒻᒪᒐᔭᖅᐹ ᐊᒻᒪᓗ ᖃᔅᓯᓂᒃ ᐃᖅᑲᓇᐃᔭᖅᑎᓂᒃ ᐱᒃᑲᓐᓂᕆᐊᖃᕋᔭᖅᐱᓯ ᑕᕝᕗᖓ 

ᐃᖅᑲᓇᐃᔭᕋᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᖃᐅᔨᒪᓪᓗᑕ ᖃᔅᓯᐅᓇᔭᕐᒪᖔᑦ ᐃᖅᑲᓇᐃᔮᑦ, ᐊᒻᒪᓗ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᖕᓄᑦ 32.5 ᐊᒻᒪᓗ 

ᐃᖅᑲᓇᐃᔮᑦ ᐃᑲᔪᖅᑏᑦ ᓲᕐᓗᒃ ᐃᓕᓴᖅᑎᓄᑦ 107.5. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐃᑉᐸᒃᓴᖅ ᑲᑎᒪᑎᓪᓗᑕ ᐅᖃᖅᑐᖃᓚᐅᕐᒪᑦ 79-ᓂᒎᖅ 

ᐃᓕᓴᐃᔨᓂᒃ ᐱᑕᓕᒃ ᐊᒻᒪᓗ 158. ᑖᓐᓇ ᑐᑭᓯᔪᓐᓇᐃᓪᓕᓚᐅᕋᒃᑯ. 150-ᒥᒃ ᑐᓴᖃᑦᑕᓚᐅᕋᒪ, 115, 194 

ᐃᓐᓄᒃᑕᐅᓯᒪᙱᒻᒪᑕ ᐃᓕᓴᐃᔩᑦ ᐃᓂᖏᑦ ᐅᕝᕙᓘᓐᓃᑦ ᐸᐃᑉᐹᖃᙱᑦᑐᓄᑦ ᐃᓐᓄᒃᑕᐅᓯᒪᔪᑦ. ᑕᐃᒫᑐᐃᓐᓇᖅ 

ᑕᒫᓂᑦᑕᐅᖅ ᐊᒥᒐᖅᑐᑦ, ᐃᓛᒃ ᓇᒥᓕᒫᖅ ᐊᒥᒐᖅᑐᐊᓘᒐᑦᑕ ᐋᓐᓂᐊᓯᐅᖅᑎᑖᕋᓱᖕᓂᒃ. ᑮᓇᐅᔭᑐᖃᖑᖃᑦᑕᑎᒻᒪᑦ. 

ᐃᓕᓴᐃᔨᑐᐃᓐᓇᐅᙱᑦᑐᑦ ᑕᐃᒃᑯᐊ ᐊᒥᒐᖅᑐᑦ ᐊᓯᖏᑦᑕᐅᖅ ᐃᖅᑲᓇᐃᔮᑦ ᑕᐃᒪᐅᕗᑦ.  

 

ᐃᓚᖏᓪᓗ ᐊᖏᕐᕋᒥᓂᒃ ᕿᒪᐃᓗᑎᒃ ᐃᖅᑲᓇᐃᔭᕐᓂᐊᕈᑎᒃ ᓄᓇᕗᒻᒥ ᐊᓯᐊᓂᓘᓐᓃᑦ ᑮᓇᐅᔭᖅᑎᒍᑦ ᐊᑭᑦᑐᕋᐅᑎ 

ᑕᒪᓐᓇ ᐱᕐᔪᐊᖑᓕᓲᖑᖕᒪᑦ. ᑮᓇᐅᔾᔭᒃᓵᑦ ᐊᑭᑦᑐᕆᐊᖅᑕᐅᕙᓪᓕᐊᓂᖏᑦ ᑕᒪᒃᑯᐊᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓂᒃᑯᐊ ᑕᐃᒪᓐᓇᐅᖃᑦᑕᕐᒪᑕ. ᖁᔭᓐᓇᒦᕈᓯᐊᖅᑎᑕᐅᖃᑦᑕᖅᖢᑎᒡᓗ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ. ᑕᐃᒪᓐᓇᐃᑦᑐᓂᖃᐃ ᐃᓱᒪᖃᖅᐱᓯ ᐃᓕᓴᐃᔩᑦ ᓲᕐᓗᒃ ᖁᔭᓐᓇᒦᕈᓯᐊᖅᑕᖃᑦᑕᕈᑎᒡᓘᓐᓃᑦ 

ᐃᑲᔫᑎᖃᕋᔭᖅᑐᖅ. ᐃᓕᓴᐃᔩᑦ ᐱᐅᒋᔭᕗᑦ ᐱᐅᒋᙱᑕᕗᓪᓗ ᑕᐃᒪᓐᓇᐃᓲᖑᖕᒪᑦ.  

 

ᐃᓕᓴᐃᔨᓄᑦ ᐃᑲᔪᖅᑕᐅᓚᐅᙱᒃᑯᒪ ᓇᓃᓐᓇᔭᕐᒪᖔᖅ ᐅᓪᓗᒥ ᓇᓗᔪᖓ. 

ᐃᓄᑦᑎᐊᕙᐅᓂᖅᐹᖑᓚᐅᖅᓯᒪᙱᓐᓇᒪ. ᕿᒥᕐᕈᓇᒃᓯᒪᕕᓰ ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑦ ᑕᒪᒃᑯᐊ 

ᐃᓕᓴᐃᔩᑦ ᓲᕐᓗᒃ ᖁᔭᓐᓇᒦᕈᓯᐊᖅᑎᑕᐅᖃᑦᑕᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᒃᑯᐊ ᐃᓱᒪᒋᓯᒪᔭᕗᑦ ᑭᓯᐊᓂ 

ᐋᔩᖃᑎᒌᖕᓂᖅ ᒫᓐᓇ ᐊᑐᕋᑦᑎᒃᑯᑦ ᓂᓪᓕᐅᑎᒋᔪᒪᙱᖦᖢᒋᑦ. ᖃᓄᖅᑑᕈᑎᒋᖃᑦᑕᖅᑕᕗᑦ ᖃᓄᒃᑲᓐᓂᖅ 

ᐱᓯᒪᐃᓐᓇᕈᓐᓇᕐᒪᖔᑦᑎᒃᑯᑦ. ᐃᓕᓴᐃᔩᑦ ᐃᖅᑲᓇᐃᔭᐃᓐᓇᖁᓪᓗᒋᑦ, ᐱᓯᒪᐃᓐᓇᖁᓪᓗᒋᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑯᑎᒎᓈᖅᑐᒥᒃ ᓂᓪᓕᐅᑎᖃᕈᒪᓪᓗᖓ. ᑕᐃᒃᑯᐊ 

ᐊᔾᔨᒌᙱᑦᑐᑦ ᒪᓕᒐᐃᑦ ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ ᑕᐃᒪᙵᓕᒫᖅ ᐱᔭᕐᓂᙱᓈᖅᓯᖃᑦᑕᕋᑦᑕ ᒪᑯᐊ 

ᖃᓄᖓᓴᖃᑦᑕᖅᑐᑦ ᐊᓯᒥᖕᓂᒃ ᐃᒻᒥᓃᕐᓂᕐᓗ ᑕᒪᓐᓇ ᐊᒃᓱᕈᕐᓇᖅᑐᒃᓴᐅᖕᒪᑦ ᑕᒪᒃᑯᓄᖓ ᐃᓕᓴᖅᑎᓄᑦ. 

ᐅᓪᓗᒥᐅᓕᖅᑐᖅ ᐃᑭᐊᖅᑭᕕᖃᖅᖢᑕ ᕙᐃᔅᕗᒃ−ᖃᖅᖢᑕᓗ ᓵᑦᑐᐊᓘᖃᑦᑕᕐᒪᑕᐃᒃᑯᐊ ᖃᓄᖓᓴᖅᑐᑦ. ᖃᓄᖅ 

ᐃᓱᒪᓕᐅᖅᓯᒪᕕᓰ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᓗᓯ ᑕᒪᒃᑯᐊ 

ᐃᑲᒧᖅᑕᐅᒃᑲᓐᓂᖁᓪᓗᒋᑦ ᖃᓄᖓᓴᖅᑕᐅᖃᑦᑕᖅᑐᑦ ᐊᓯᖏᑦᑎᒍᓪᓗ ᐱᑦᑎᐊᖅᑕᐅᖃᑦᑕᙱᑦᑐᑦ. ᐅᕝᕙᓘᓐᓃᑦ 

ᐃᓚᔮᕇᑦ ᐃᖢᐊᙱᑦᑐᒦᑎᓪᓗᒋᑦ ᖃᓄᖅ ᐊᓂᒎᑎᔪᓐᓇᕐᒪᖔᑦ. ᑕᒪᒃᑯᓄᖓ ᑐᕌᖓᔪᓂᒃ ᐃᓕᓐᓂᐊᕈᑎᓂᑦ 

ᐃᓱᒪᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᖃᐅᔨᒪᓪᓗᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᓗᑕ 

ᑕᐃᒪᓐᓇᐅᔪᓐᓇᖅᑐᒍᑦ. ᑕᐃᒃᑯᐊ ᒫᓐᓇ ᐊᑐᖅᑕᕗᑦ ᓄᑕᐅᙱᑦᑐᕐᔪᐊᒻᒪᕆᐊᓘᖕᒪᑕ. ᐃᓱᒪᓕᕆᓂᖅᑎᒍᓪᓗ 

ᐃᑲᔪᒃᑲᓐᓂᕈᒪᓪᓗᑎᒃᑯᑦ ᐃᑲᔪᖅᓲᑎᒃᓴᐃᓪᓗ ᑕᒪᒃᑯᐊ ᐃᓱᒪᒋᓯᒪᔭᕗᑦ.  

 

ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᖅᑕᐅᓂᖏᑦ ᐱᓪᓗᒋᑦ. ᒫᓐᓇ ᐋᖅᑭᒃᓱᐃᕙᓪᓕᐊᙱᑦᑐᒍᑦ. ᑭᓯᐊᓂ ᒫᓐᓇᕈᓗᒃ 

ᓴᖅᑭᑦᑐᖃᓛᑐᐃᓐᓇᖅᑐᖅ ᖃᐅᔨᒪᓪᓗᖓ ᐱᔨᑦᑎᕈᑏᑦ ᑕᖅᑳᓃᖕᒪᑕ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐊᖅᑯᑎᒋᓪᓗᑎᒃᑯᑦ 

ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᒪᖔᑦᑕ ᐃᓕᓴᐃᔨᓂᒃ. ᒪᑯᐊᓗ ᐃᓱᒪᓕᕆᔩᑦ ᐃᓕᓐᓂᐊᕐᕕᖕᓄᐊᖅᑕᖃᑦᑕᕐᒪᑕ. 

ᐱᔨᑦᑎᕈᑏᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᖅᖢᑎᒃ. ᖃᐅᔨᒪᓪᓗᑕ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᓂᑦ ᐱᑕᖃᕆᐊᓕᒃ ᐃᓕᓴᖅᑕᐅᓗᑎᒡᓗ ᐃᓕᓴᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᖁᔭᓐᓇᒦᖅᖢᖓ ᑕᒪᓐᓇ ᐱᔭᕐᓂᙱᑦᑑᓂᕋᕐᒪᑦ 

ᐃᓱᒪᓕᕆᓂᕐᒧᑦ ᑐᕌᖓᔪᑦ ᐃᓕᓐᓂᐊᕈᑎᒃᓴᐃᑦ ᐱᔾᔪᑎᒋᓗᒋᑦ. ᐊᒻᒪᓗ ᖁᔭᓐᓇᒦᖅᖢᖓ ᑕᖅᑳᓂ ᐃᓕᓐᓂᐊᕐᕖᑦ 

ᓯᓚᑖᓂ ᐃᑲᔪᖅᑎᒃᓴᖃᕈᓐᓇᖅᑐᑦ ᑕᐃᒃᑯᐊ ᐃᓕᓴᖅᑏᑦ. 

 

ᐃᓕᓐᓂᐊᕐᕕᐊᓗᐃᑦ ᐱᓗᐊᕐᓗᒍ, ᐃᓕᓐᓂᐊᕐᕕᐊᓗᖕᓂ ᐱᓗᐊᕐᓗᒍ, ᐃᓱᒪᓕᕆᔩᑦ ᑕᒪᒃᑯᐊ ᐃᑲᔪᖅᑎᖃᖃᑦᑕᖅᑐᑦ 

ᑭᓯᐊᓂ ᓄᓇᓕᐊᓛᖑᓂᖅᓴᐅᔪᓂᒃ ᑕᐃᒪᐃᑦᑐᓄᑦ ᑐᕌᖓᔪᓂᒃ ᐱᑕᖃᐅᙱᑦᑐᖅ. ᐃᖅᑲᓇᐃᔭᖅᑎᒃᓴᖃᙱᖦᖢᑎᒡᓗ. 

ᑕᐃᒪ ᐱᖃᖃᑦᑕᙱᓐᓂᖏᑦ ᐱᔾᔪᑎᒋᓪᓗᒋᑦ ᐃᓕᓐᓂᐊᕈᑎᒃᓴᖅᑕᖃᓕᖅᐸᑦ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᓇᒧᓪᓗ 

ᐅᖄᓚᒍᓐᓇᕐᒪᖔᑦ ᓄᓇᖅᑲᑎᒌᑦ ᐃᑲᔪᖅᑕᐅᔪᒪᒃᐸᑕ ᐃᑲᔪᖅᑕᐅᔪᒪᒐᓗᐊᖅᖢᑎᒃ ᐃᑲᔪᖅᑎᒃᓴᖃᙱᒧᑦ 

ᐃᖢᐊᙱᑦᑐᐊᓗᖕᒨᕈᓐᓇᕐᒪᑕ. 

 

ᒥᓂᔅᑕ ᐊᐱᕆᔪᒪᓪᓗᒍ ᖃᓄᖅ ᒐᕙᒪᒃᑯᑦ ᐱᓕᕆᕕᖏᖕᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᐋᖅᑭᒃᓱᐃᓗᑎᒃ 

ᐃᓕᓐᓂᐊᕈᑎᒃᓴᓂᒃ ᐅᕝᕙᓘᓐᓃᑦ ᐃᒻᒥᒃᑰᕐᓗᒋᑦ ᐃᓕᓐᓂᐊᕈᑎᒋᔭᐅᔪᓐᓇᕐᓗᓂ ᕿᑐᕐᖓᕗᑦ ᑕᐃᒃᑯᐊ 

ᐊᑲᐅᙱᑦᑐᒨᕌᖓᑕ ᐱᑦᑎᐊᖅᑕᐅᖃᑦᑕᙱᑦᑎᓪᓗᒋᓪᓗ ᐊᓂᒍᐃᔪᓐᓇᕐᓂᕐᒥᒃ ᐃᓕᓐᓂᐊᖅᑎᒋᐊᖃᕋᑦᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒫᓐᓇ ᐃᓕᓐᓂᐊᕈᑎᒃᓴᖃᖅᑐᒍᑦ ᓄᓇᑦᓯᐊᕐᒦᙶᖅᑐᓂᒃ. ᐱᒋᐊᓕᓵᖅᑐᓂᑦ ᖁᕝᕙᓯᓐᓂᓕᒃ 9-ᒧᑦ ᑎᑭᓪᓗᒍ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓄᓕᐊᕐᓂᕐᒧᑦ ᑕᒪᒃᑯᓄᖓᓗ ᑐᕌᖓᔪᑦ, ᐊᒻᒪ 

ᖃᐅᔨᒪᓪᓗᖓ ᕿᒥᕐᕈᓇᖕᓂᐊᖅᑐᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ ᐃᓕᓐᓂᐊᕈᑎᒃᓴᐃᑦ 

ᐊᑑᑎᖃᕈᓐᓇᕐᒪᖔᖏᓪᓗ ᐃᓕᓐᓂᐊᖅᑎᓄᑦ. ᒥᓂᔅᑕᐅᑉ ᑐᖏᓕᐊ ᐃᓚᒃᑲᓐᓂᖁᓪᓗᒍ, ᐃᓕᓯᒃᑲᓐᓂᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ ᐊᐱᖅᑯᑎᒋᒐᖕᓂ. ᐃᓕᓐᓂᐊᕈᑎᒃᓴᐃᑦ 

ᓴᓇᔭᐅᓂᖏᑦ ᓄᓇᕗᒻᒧᑦ ᐊᑯᓂᐊᓗᒃ ᐱᓕᕆᐊᕆᓗᒍ ᑭᓯᐊᓂ ᐋᖅᑭᒃᓯᖃᑦᑕᕋᑦᑕ, ᐋᖅᑭᒃᓱᐃᕙᓪᓕᐊᖃᑦᑕᕋᑦᑕ. 

ᑕᐃᒃᑯᐊ ᐱᒋᐊᓕᓵᖅᑐᓂᒃ ᖁᕝᕙᓯᓐᓂᓕᒃ 6-ᒧᑦ ᑐᕌᖓᔪᑦ ᐋᖅᑭᒃᓯᒪᓕᖅᑕᕗᑦ. ᐃᓱᒪᓕᕆᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕈᑎᒋᔭᐅᖃᑦᑕᖅᑐᓕᒫᑦ ᐱᔨᑦᑎᕈᑏᓪᓗ ᑕᒪᒃᑯᐊ ᓄᓇᕗᒻᒥ 

ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ. ᐱᓕᕆᐊᕆᒐᓚᒃᑕᕗᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ. ᑭᐅᔪᖓᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᖦᖢᒋᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ ᐊᐱᖅᑯᑎᖃᕈᒪᔪᖓ 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ AV8 ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᒪᒃᐱᖅᑐᒐᖅ 75−ᒦᑦᑐᖅ, ᐃᓚᙵᖅᑕᐅᓂᐊᕐᒪᑕ 

ᑮᓇᐅᔭᖁᑎᖏᓐᓂᒃ 2025-2026-ᒥ ᖃᓄᖅ ᒫᓐᓇ ᑭᓱᓂᒃ ᐋᖅᑭᒃᓯᓯᒪᕕᑦ ᓄᓇᕗᑦ ᑐᙵᕕᒃ 

ᐃᓚᒋᔭᐅᖃᑕᐅᓪᓗᑎᑦ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐱᓪᓗᒋᑦ, ᒪᒃᑯᑦᑐᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᒪᓐᓇ ᐊᐱᖅᑯᑎᒋᒐᖕᓂ. ᑕᒪᓐᓇ 

ᐃᓚᙵᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. ᑖᓐᓇ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅᓯᐅᑏᑦ ᐅᖃᖅᓯᒪᖕᒪᑦ AV8−ᒥ ᑕᐃᒃᑯᐊ ᑮᓇᐅᔭᑦ 

ᐊᒃᑐᖅᑕᐅᓂᐊᖅᑐᑦ ᐱᓕᕆᕕᖏᑦ ᐃᓚᙵᖅᑕᐅᓂᐊᕐᒪᑦ ᐃᓚᖓᒍᑦ 2025-2026-ᒥ. ᑭᓱᑦ ᐱᓗᐊᙳᐊᕐᓗᒋᑦ 

ᐅᖃᐅᓯᕆᔭᐅᕙᑦ ᐃᖅᑲᓇᐃᔭᖃᑎᒌᒃᑐᓄᑦ ᑖᒃᑯᓄᖓ ᐃᓚᓪᓗᒍ ᐃᓚᒋᔭᐅᖃᑕᐅᓪᓗᓂ ᓄᓇᕗᑦ ᑐᙵᕕᒃᑯᑦ, 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ, ᐊᒻᒪᓗ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑐᑭᓯᓇᖅᓯᑎᒃᑲᖕᓂ. 

ᑖᓐᓇ ᐃᓚᙵᖅᑕᐅᓂᐊᖅᑐᑦ ᐃᓕᓴᐃᔩᑦ ᑲᑎᒪᑎᑕᐅᖃᑦᑕᕐᓂᖏᑦ $24,000.00−ᓂᒃ ᐃᓚᙵᖅᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒃᑯᐊ ᑮᓇᐅᔭᑦ ᐅᖓᑕᐅᔾᔨᓯᒪᖕᒫᑦ ᐅᖓᑕᐅᔾᔭᐅᓯᒪᖕᒪᑕ 

ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑑᑦ? ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᒥᔅ ᒍᕌᔅᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᑮᓇᐅᔭᑦ ᐊᓯᐊᓄᑦ ᓄᒃᑎᖅᑕᐅᓯᒪᔪᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓄᒃᑎᖅᑕᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᓕ ᓈᒻᒪᑦᑐᑦ ᑮᓇᐅᔭᖏᑦ ᓄᓇᕗᒻᒥ ᐃᓕᓴᐃᔩᑦ 

ᐱᕙᓪᓕᐊᑎᑕᐅᓂᖏᖕᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. (ᑐᓵᔨᑎᒎᓕᖅᑐᖅ) ᑮᓇᐅᔭᐃᒡᒎᖅ ᓈᒻᒪᑦᑐᑦ ᑖᔅᓱᒧᖓ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᑦᑎᐊᕋᕕᐅᒃ. ᑕᐃᒪ ᑖᔅᓱᒪᑉ ᐱᓕᕆᕕᐅᑉ 

ᑐᓂᕐᕈᑎᒋᓲᖏᓐᓂᒃ ᐃᑲᔫᑎᒋᓲᖏᓐᓂᓗ ᑮᓇᐅᔭᓂᑦ ᐅᓂᒃᑳᖃᖅᓯᒪᔪᓂᑦ ᑮᓇᐅᔭᖅᑐᕈᑎᔅᓴᓂᒃ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᐱᑎᑦᑎᕙᒻᒪᑕ $4 ᒥᓕᐊᓐ ᑮᓇᐅᔭᓂᑦ ᓄᓇᕗᒻᒥ ᑭᒡᒐᖅᑐᐃᔨᖏᖕᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᐃᓕᓐᓂᐊᖅᑐᓕᕆᔨᒃᑯᓪᓗ 2022-2023 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓂᖏᑦ ᒪᑉᐱᒐᖓ ᐅᖃᖅᓯᒪᒻᒪᑕ, ᑖᒃᑯᐊᒎᖅ ᑭᒡᒐᖅᑐᐃᔨᒃᑯᑦ ᑲᑐᔾᔨᖃᑎᖃᖅᑐᒥᓃᑦ ᒐᕙᒪᒃᑯᑦ 

ᐱᓕᕆᕕᖓᓂᒃ, ᐳᓛᕆᐊᖅᑐᑎᑦ 7−ᓂᑦ ᓄᓇᓕᓐᓂ 2023-ᒥ ᐃᓚᒋᔭᐅᓪᓗᓂ. ᓇᓕᐊᓐᓂᒃ ᐅᖃᐅᓯᕐᒥᒃ ᐊᑐᕐᓗᑎᑦ 

ᐃᓕᓐᓂᐊᑎᑦᑎᖃᑦᑕᓂᐊᕐᒪᖔᑕ ᒪᓕᒐᖏᓐᓂᒃ ᐅᓂᒃᑳᕆᐊᖅᑐᖅᑐᑎᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓂᖏᓐᓂᒃ ᐅᓂᒃᑳᖃᕐᓂᖓ ᐅᖃᐅᓰᑦ ᐊᑐᖅᑕᐅᓲᑦ ᒪᓕᒐᖏᓐᓂᒃ ᐅᖃᖅᓯᒪᒻᒪᑦ 

ᒪᑉᐱᒐᖓᓂ 3-ᖓᓂᒃ ᐳᓛᕆᐊᓛᕐᖓᑕᒎᖅ 18−ᒃᑲᓐᓂᕐᓄᑦ ᓄᓇᓕᓐᓄᑦ 2023-2024-ᒥ. ᖃᓄᒃᑲᓐᓂᖅ 

ᐱᓕᕆᓛᖅᑭᓯ ᐊᒻᒪᓗ ᑲᒪᓛᖅᑭᓯ? ᖃᓄᐃᑦᑐᑲᓐᓂᕐᓂᑦ ᑲᒪᓲᖑᒻᒪᑕ ᑭᒡᒐᖅᑐᐃᔨᒃᑯᑦ ᒫᓐᓇ ᐃᑲᔫᖅᓰᓪᓗᑎᑦ 

ᐃᓕᓐᓂᐊᖅᑐᓕᕆᓂᕐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐱᓕᕆᖃᑎᖃᕈᓐᓇᕐᓂᕆᕙᑦᑕᕗᑦ ᑭᒡᒐᖅᑐᐃᔨᒃᑯᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᖁᕕᐊᒋᔭᖃᖅᑐᒍᑦ. 

ᑲᑎᒪᖃᑎᒋᕙᑦᑕᕗᑦ ᑕᖅᑭᑕᒫᑦ ᑭᒡᒐᖅᑐᐃᔨᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᕗᒻᒥ. ᐊᒻᒪ 

ᖃᐅᔨᒪᒐᓱᐊᖃᑦᑕᖅᑕᕗᑦ ᓄᓇᓕᓐᓂ. ᐃᑲᔪᖅᓯᐸᑦᑐᒍᓗ ᐃᖅᑲᓇᐃᔮᖅᑎᑖᕋᓱᐊᖅᑎᓪᓗᒋᑦ. ᐊᒻᒪ ᑲᒪᔨᐅᖃᑦᑕᒥᒻᒪᑕ 

ᑲᑎᒪᔨᖏᑕ ᐃᓕᓐᓂᐊᖅᑎᑕᐅᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᑦᑎᐊᕋᕕᑦ ᑖᔅᓱᒥᖓ. 

ᐊᖏᔪᖅᑳᖃᕐᕕᖓ ᑕᐃᒪ ᐃᓚᖃᕐᒥᒻᒪᑦ ᖃᕋᓴᐅᔭᓕᕆᔨᐅᔪᓂᑦ. ᐱᓕᕆᐊᔅᓴᓄᑦ ᐸᕐᓇᐅᑎᖓᓂᒃ ᒪᑉᐱᒐᖓ 77. 

ᖃᑦᓯᓂᑦ ᖃᕋᓴᐅᔭᒦᑦᑐᖁᑎᖃᖅᑲᑦ ᑖᓐᓇ ᐱᓕᕆᕕᐅᔪᖅ? ᖃᓄᕐᓗ ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᐊᑐᖅᑕᐅᕙᑉᐸᑦ 

ᖃᐅᔨᒪᓇᒐᓱᐊᕈᑕᐅᓪᓗᑎᑦ ᐃᓕᓐᓂᐊᖅᑏᑦ ᐱᕙᓪᓕᐊᓂᖏᓐᓂ ᐱᔭᕇᖅᐸᓪᓕᐊᓂᕆᔭᖏᓐᓂᓪᓗ? ᐊᒻᒪᓗ 

ᓯᓚᑦᑐᓴᕐᕕᓐᓄ ᐃᓕᓐᓂᐊᕆᐊᕋᓱᓐᓂᕆᔭᖏᓐᓂᒃ ᓴᓇᔨᕈᕆᐅᖅᓴᓂᕐᒧᓘᓐᓃᑦ ᐃᖅᑲᓇᐃᔮᒧᓪᓘᓐᓃᑦ 

ᐱᓇᓱᐊᕐᓂᕆᔭᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᑕᐃᒪᓕ ᐱᖃᖅᑐᒍᑦ ᒪᕐᕉᓐᓂᒃ ᖃᕋᓴᐅᔭᕐᓂᒃ ᐴᖅᑲᐃᕕᖃᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂ. 

ᐃᓕᓐᓂᐊᖅᑎᓂᒃ ᑐᑭᓯᒃᑲᓐᓂᕈᑎᔅᓴᓕᕆᕕᕗᑦ ᑕᕝᕙᓂ ᐱᐅᔪᓂᒃ ᐴᖅᑲᐃᒋᐊᖃᕐᓂᕆᔭᖓᓂᒃ ᒪᓕᑦᑎᐊᕋᓱᐊᓲᑦ 

ᐅᓂᒃᑳᓕᐅᑦᑎᐊᕋᓱᐊᕐᓂᐅᔪᓂᓪᓗ, ᐅᐸᖃᑦᑕᕐᓂᖏᓐᓂᓗ ᐱᔭᕇᖅᓯᒪᔭᖏᓐᓂᓪᓗ ᐃᓕᓐᓂᐊᖅᑏᑦ. 

 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑖᒃᑯᐊ ᖃᕋᓴᐅᔭᒦᑦᑐᐃᑦ ᐊᑐᖅᑕᐅᕙᒻᒥᔪᐃᑦ ᖃᐅᔨᒪᔾᔪᑎᐅᓪᓗᑎᑦ ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᑦ 

ᖃᑦᑎᐅᓕᕐᒪᖔᑕ ᐃᓕᓐᓂᐊᕆᐊᕐᓂᐊᕐᓗᑎᑦ ᐊᒻᒪ ᐃᓕᓐᓂᐊᕆᐊᓪᓚᕆᑉᐸᑦᑐᐃᑦ. ᑖᒃᑯᐊ ᑐᓴᐅᒪᔾᔪᑎᓕᕆᔨᕗᑦ 

ᐃᑲᔪᖅᓯᖅᑕᐅᖃᑦᑕᖅᑐᖅ ᔅᐹᑦ ᕌᒃ−ᒃᑯᓐᓄᑦ ᑳᓐᑐᕌᒃᑦ−ᖃᖅᑎᑲᑦᑎᒍᑦ ᑕᐃᒃᑯᐊ ᔅᐹᑦ ᕌᒃ−ᒃᑯᑦ. ᑕᖅᑭᐅᑉ ᓄᙳᐊᓂ 

ᐅᓂᒃᑳᓕᐅᖃᑦᑕᖅᑐᐃᑦ. ᓄᑖᕈᕆᐊᖅᓯᒪᔭᕗᑦ ᐊᐅᓚᐃᓐᓇᖁᓪᓗᒍ ᓄᖅᑲᑲᓪᓚᑲᐃᓐᓇᙱᓪᓗᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᓵᖅᑎᓪᓗᒍ ᐊᒻᒪ ᐃᑉᐸᒃᓴᖅ ᐊᐱᖅᑯᑎᒋᓚᐅᖅᑕᕋ ᐅᑎᕐᕕᒋᐊᕐᔪᓪᓗᒍ 

ᑖᒃᑯᐊ ᐃᓕᓐᓂᐊᕈᓐᓃᖃᑦᑕᖅᑐᐃᑦ ᐃᓕᓐᓂᐊᕐᕕᓐᓂ. ᑖᒃᑯᐊ ᒥᓂᔅᑕ ᐅᖃᓵᕐᒪᑦ ᑐᖅᑯᐃᕕᖃᕐᒪᑕᒎᖅ 

ᐃᓕᓐᓂᐊᕆᐊᖃᑦᑕᖅᑐᓄᑦ. ᑖᒃᑯᐊ ᓇᓗᓇᐃᖅᓯᔪᓐᓇᙱᓛᖅ ᐃᓕᓐᓂᐊᕐᕕᖕᒧᑦ ᓄᖅᑲᖃᑦᑕᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑕᒪᒃᑯᐊ ᓄᐊᖃᑦᑕᖅᑕᕗᑦ ᓈᓴᐅᑏᑦ ᑭᓯᐊᓂ ᒫᓐᓇ ᐅᖃᐅᓯᕆᑦᑕᐅᑎᒋᒋᐊᖏᑕ ᓈᒻᒪᑦᑎᐊᕋᔭᙱᒻᒪᑦ 

ᐃᓛᓐᓂᒃᑯᑦ ᓄᖅᑲᓚᐅᕋᓗᐊᖅᑐᑎᑦ ᐅᑎᖃᑦᑕᕐᒥᒻᒪᑕ ᐃᓕᓐᓂᐊᖅᑏᑦ. ᐃᑉᐸᔅᓴᕐᓗ ᐅᖃᓚᐅᕋᒪ ᑖᓐᓇ 

ᑎᑎᖅᑲᖅᑎᒍᑦ ᑭᐅᑦᑎᐊᕈᓐᓇᓛᕋᒃᑯ ᑲᑎᒪᔨᕋᓛᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭᒨᓚᐅᙱᓂᕐᓂ. ᑖᓐᓇ ᑎᑎᖅᑳᖅ ᐃᔅᓯᕙᓐᓇᐅᑎᓪᓗᒍ 

ᑎᑎᕋᓛᖅᑮᑦ ᐅᕝᕙᓘᓐᓃᑦ ᑭᖑᓂᖓᒍᑦ? ᒥᔅ ᒍᕌᔅ.  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᖐᖅᓯᒪᓕᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᖅᑲᖅ ᖃᐃᖁᔪᒥᓇᖅᑑᒐᓗᐊᖅ ᑕᒪᐅᓇ ᖃᓂᓛᒃᑯᑦ 

ᐃᑦᓯᕙᓂᖃᖅᑎᓪᓗᑕ ᑐᑭᓯᔭᐅᑦᓯᐊᕐᓂᐊᕐᒪᑦ ᓄᓇᕗᒻᒥᐅᓄᑦ. ᑖᔅᓱᒧᖓ ᐅᖄᓪᓚᒍᒪᓪᓗᖓ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᓯᒪᒻᒪᑕ ᖃᑦᑎᒻᒪᕆᓐᓂᒃᑭᐊᖅ ᐱᖁᔭᓕᐊᕆᒐᓱᐊᖅᑕᖏᓐᓂᒃ. ᐃᓚᖃᖅᑐᑎᑦ 

ᓄᑖᖑᔪᒥᒃ ᐃᓕᓐᓂᐊᕆᐅᖅᓴᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᐱᖁᔭᕐᔪᐊᕐᒥ, ᐊᒻᒪ ᓄᑖᖑᔪᒥᒃ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖅᑐᓄᑦ ᐃᑲᔪᖅᓰᓂᕐᒧᑦ ᐱᖁᔭᕐᔪᐊᖅ. ᖃᓄᕐᓕ ᐅᓪᓗᒥ ᖃᓄᐃᓕᖓᓕᖅᑲ ᑖᓐᓇ ᒪᓕᒐᓕᐅᕋᓱᓐᓂᕆᔭᓯ 

ᐃᓗᓕᕆᓂᐊᖅᑕᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐊᑐᓕᖅᑎᑕᐅᓂᕆᔭᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ? 

ᑖᓐᓇ ᐋᖅᑭᒋᐊᖅᑕᐅᓚᐅᖅᓯᒪᔪᕐᖏᓛᒃ 2020-ᐅᑎᓪᓗᒍ.  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᒫᓐᓇ 

ᐱᓕᕆᐊᖃᖅᑐᒍᑦ ᐃᑲᔪᖅᓰᓗᑕ ᓄᑖᖑᔪᒥᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓂᒃ ᐃᑲᔪᖅᓰᓂᕐᒧᑦ ᐱᖁᔭᕐᔪᐊᕐᒥᒃ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᑉ ᓄᑖᕈᕆᐊᖅᑕᐅᓂᖓᓂᒃ.  

 

ᑖᒃᑯᐊ ᑖᓐᓇ ᓯᕗᓪᓕᐅᓗᓂ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ ᐃᑲᔪᖅᓰᓂᕐᒧᑦ ᐱᖁᔭᕐᔪᐊᖅ ᐊᓯᓂᑦᑕᐅᓗᓂ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᐃᓐᓇᖅᑐᐃᑦ ᓄᑖᕈᕆᐊᖅ− ᓴᓇᓪᓗᑎᒃ ᒪᓕᒐᐅᓂᐊᖅᑐᓂᑦ ᓇᓕᐊᓐᓂᒃ 

ᐅᖃᐅᓯᕐᒥ ᐊᑐᕐᓗᓂ ᐃᓕᓐᓂᐊᖅᑎᑦᑎᔪᖃᖃᑦᑕᓂᐊᕐᒪᖔᖅ. ᐊᒻᒪ ᑎᑎᕋᕐᓂᕐᒥᒃ ᐃᓕᓐᓂᐊ− ᐊᖏᕐᕋᒥ 

ᐃᓕᓴᑎᑕᐅᖃᑦᑕᖅᑐᓂᓪᓗ. ᐊᒻᒪ ᐃᓕᓴᕖᑦ ᒪᓕᒐᖏᓐᓂᒃ. 

ᒫᓐᓇ 15-ᖑᒻᒪᑕ ᒪᓕᒐᐃᑦ ᓴᖅᑭᖅᑕᐅᓯᒪᔪᑦ ᐱᖁᔭᖅᑎᒍᑦ ᐊᒻᒪ ᖁᓖᑦ ᐱᕙᓪᓕᐊᑎᑕᐅᓯᒪᓪᓗᑎᒃ. ᑕᓪᓕᒪᒃᑲᓐᓃᑦ 

ᒪᓕᒐᔅᓴᐃᑦ ᐃᓗᓕᔅᓴᖏᑦ ᐅᖃᐅᓯᕆᖅᑲᐅᒐᒃᑭᑦ ᐃᓕᓐᓂᐊᖅᑏᑦ ᓇᓕᖅᑲᖏᓐᓂᒃ ᐊᒻᒪ 

ᑎᑎᕋᖅᑕᐅᖃᑦᑕᕆᐊᖃᕐᓂᖏᖕᓄᑦ ᐅᓂᒃᑳᓕᐅᕐᓂᕐᒧᑦ ᒪᓕᒐᐃᑦ. ᐊᒻᒪ ᓇᒻᒥᓂᖅ ᐃᓕᓴᕕᒋᔭᐅᔪᓄᑦ ᒪᓕᒐᐃᑦ. 

ᑕᕝᕙᙵᑦ ᐊᐅᓪᓛᕆᐊᖃᕐᖓᑕ ᓄᓇᑦᓯᐊᕐᒥ. ᒪᓕᓪᓗᑎᑦ ᐊᐅᓪᓛᖅᓯᕆᓂᕐᒧᑦ ᒪᓕᒐᖏᓐᓂ. ᐱᓕᕆᐊᕇᓐᓇᖅᑕᕗᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓂᓕᒫᖅ.  

 

ᐊᒻᒪ ᐱᔭᕇᖅᑲᑕ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᕈᒪᑦᑎᐊᓛᕐᒥᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊᑭᐊᖅ ᖃᑯᒍ ᓂᕆᐅᒋᔪᓐᓇᖅᐸᕗᑦ ᑕᒡᕗᖓ ᐃᒡᓗᒧᐊᖅᑕᐅᓂᐊᕐᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᐅᓛᖅᑐᖅ ᔪᓚᐃ 1, ᐅᖃᐅᓯᕐᒥᒃ 

ᓇᓕᐊᓐᓂ ᐊᑐᕐᓗᓂ ᐃᓕᓐᓂᐊᑎᑦᑎᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᐊᔪᓐᓃᕋᒪ. ᔪᓚᐃᑉᐸᑦ ᐃᒃᓯᕙᓂᖃᓛᖅᑰᙱᒻᒪᑕ ᑕᒡᕗᖓ ᐊᐱᕆᓵᖅᑐᖓ 

ᑕᒡᕗᖓ ᐅᖃᓵᕐᒪᑦ. ᑕᒡᕗᖓ ᐃᒡᓗᒧᑦ ᓇᓗᓇᐃᕐᒪᑦ ᓴᖅᑭᑦᑐᒫᕐᒪᒋᑦ. ᖃᑯᒎᓇᔭᕐᒪᖔᖅ ᑐᑭᓯᑦᑎᐊᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ, (ᑐᓵᔨᑎᒎᓕᖅᑐᖅ) ᓇᓗᓇᐃᑦᑎᐊᕈᓐᓇᖅᑭᐅᒃ ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑦᑐᒍᑦ ᐱᔭᕇᖅᑕᐅᓛᖅᑐᒋᓪᓗᑎᒍᑦ ᔪᓚᐃ 

2025-ᕈᓚᐅᙱᓐᓂᖓᓂ. ᐊᒻᒪ ᖃᐅᔨᒐᓱᓛᖅᑯᒍᑦ ᐅᐱᕐᖔᒃᑯᑦ ᐃᔅᓯᕙᓂᖃᓕᕈᑦᑕ ᑕᕝᕗᙵᕈᓐᓇᕐᒪᖔᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓕᕆᕗᖓᓕ ᑕᐃᒪ. ᒪᓕᒐᐃᑦ ᐱᔭᕇᖅᑕᐅᓛᖅᑐᐃᑦ ᔪᓚᐃᒥ. ᐊᒻᒪ 

ᐅᐱᕐᖔᒃᑯᑦ ᔪᓚᐃᕈᓚᐅᖅᑎᓐᓇᒍ ᐃᔅᓯᕙᒌᓛᒪᕐᒥᒐᑦᑕ. ᓇᓗᓇᐃᑦᑎᐊᕉᒃ ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᑭᐅᖔᖅᑲᒍᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎ ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ. 

ᐱᔭᕇᓛᖅᑕᐅᓛᖅᑐᒋᔭᕗᑦ ᓇᓕᐊᓐᓂ ᐅᖃᐅᓯᕐᒥᒃ ᐊᑐᕐᓗᓂ ᒪᓕᒐᖏᑦ ᓄᑖᕈᖅᑕᐅᓛᖅᑐᑦ ᐱᔭᕇᕆᐊᖃᔪᔭᕗᑦ 

ᔪᓚᐃ 2025-ᕈᓚᐅᙱᓐᓂᖓᓂ. ᐊᒻᒪ ᐊᑐᓕᕋᔭᖅᑐᑦ ᐃᓕᓴᕕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓄᑦ 

ᓂᕈᐊᕈᓐᓇᓛᖅᑐᐃᑦ ᓇᓕᐊᓐᓂᒃ ᒪᓕᒍᒪᒻᒪᖔᑕ ᔪᓚᐃᖑᓕᖅᑲᑦ. ᔪᓚᐃᒥ ᐱᔭᕇᖅᑕᐅᔭᕆᐊᖃᕐᖓᑦ ᐋᒡᒌᓯᒥ 

ᓯᑏᕝᕙᒥᓗ ᐃᓕᓴᕖᑦ ᐱᒋᐊᓛᕐᒥᒻᒪᑕ. ᑖᒃᑯᐊ ᑭᖑᓪᓕᖅᐹᒥᒃ ᐃᔅᓯᕙᓂᕆᔭᔅᓯ ᐅᓇ ᒪᓕᒐᓕᐅᕐᕕᐅᑉ 

ᓴᖅᑭᕈᒪᓛᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᕋᖕᓂ ᑐᑭᓯᓇᖅᓯᑎᒋᐊᒃᑲᓐᓂᕋᔅᓯᐅᒃ. ᐆᒥᖓ 

ᐊᐱᕆᔪᒪᓕᕐᒥᔪᖓ ᑖᒃᑯᐊ ᖁᑦᑎᓐᓂᖅᓴᓄᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑐᐃᑦ ᒥᓂᔅᑕ ᓇᓗᓇᐃᖅᓯᓵᕐᒪᑦ 

ᐃᓕᓐᓂᐊᕈᑎᐅᖏᒡᒎᖅ ᑭᖑᕙᓯᑦᑐᒻᒪᕆᐊᓗᐃᑦ. 

 

ᑖᒃᑯᐊ ᖃᑯᒍ ᐃᓕᓐᓂᐊᕈᑏᑦ ᓄᓇᕗᒻᒥ ᓴᓇᔭᐅᓯᒪᔪᑦ ᓂᕆᐅᑉᐱᑕ ᖁᑦᑎᓐᓂᖅᓴᓄᑦ ᐃᓕᓐᓂᐊᖅᑐᓄᑦ 

ᓴᖅᑭᑕᐅᓂᐊᕐᓂᖏᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᑖᒃᑯᐊ ᐃᓕᓐᓂᐊᕈᑎᔅᓴᓕᐅᖅᑎᕗᑦ ᐱᓕᕆᐊᖃᖅᑐᐃᑦ ᐃᓕᓐᓂᐊᕈᑎᔅᓴᓕᐅᖅᑐᑎᒃ. ᒥᑭᔫᑕᐅᓂᖅᐹᖏᓐᓂᒃ 

ᖁᑦᑎᓐᓂᓖᑦ 6-ᒧᑦ ᐃᓕᓐᓂᐊᕈᑎᖏᑦ, ᐊᑐᓕᖅᑎᑕᐅᓂᔅᓴᖓᓄᑦ ᐋᖅᑭᑦᑎᕆᓯᒪᑦᑕᖅᑯᒍᑦ ᖃᖓ 

ᐊᑐᓕᖅᑎᑕᐅᓛᕐᒪᖔᑕ. 

 

ᐊᒻᒪ ᖁᑦᑎᓂᖅᓴᓄᑦ ᐃᓕᓴᔪᓄᑦ ᖃᖓᒃᑰᖅᑕᕋᔭᕐᒪᖔᑕ. ᒫᓐᓇ ᕿᓂᑲᐃᓐᓇᕋᑦᑎᒍᑦ. ᒫᓐᓇᐅᓛᖅᑐᖅ ᑕᐃᒪ 

ᐃᓕᓐᓂᐊᕈᑕᐅᓛᖅᑐᐃᑦ ᐊᖏᖅᑕᐅᕕᔅᓴᓖᑦ ᒥᑭᔫᑕᐅᓂᖅᐹᖏᓐᓂᒃ ᖁᑦᑎᓐᓂᓕᒃ 6-ᒧᑦ. ᐊᒻᒪ ᐱᓕᕆᐊᖃᕐᒥᔪᒍᑦ 

ᖁᑦᑎᓐᓂᓖᑦ 7-9 ᓯᕗᓪᓕᖅᐹᖅᓯᐅᑎᓂᒃ ᐃᓄᒃᑐᑦ. ᐊᒻᒪ ᓯᕗᓪᓕᖅᐹᖅᓯᐅᑎᖏᑦᑕᐅᖅ ᐃᓄᒃᑐᑦ ᐊᐃᑉᐹᓂ 

ᐅᖃᐅᓯᓕᓐᓄᑦ. ᐊᒻᒪ ᖁᕝᕙᓯᓐᓂᓖᑦ 10-12-ᓄᑦ ᖃᐅᔨᓴᖅᑕᕗᑦ ᖁᑦᑎᓐᓂᓖᑦ 10-12 ᐊᐅᓚᒍᓐᓇᕐᒪᖔᑕ. 

ᖃᐅᔨᓴᖅᑕᕗᑦ ᖁᑦᑎᓐᓂᓖᑦ 10 ᐊᒻᒪ 12.  

 

ᐊᒻᒪ ᖃᖓᒃᑯᑦ ᐃᓕᓐᓂᐊᖅᑎᓕᒫᓄᑦ ᐊᑐᐃᓐᓇᐅᓕᖃᔭᕐᒪᖔᑕ ᑎᑎᖅᑲᖅᑎᒍᑦ ᑭᐅᖔᕈᓐᓇᖅᑕᕗᑦ 

ᐃᓗᓕᖅᑐᔪᕕᔾᔪᐊᕌᓘᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᓂᕆᐅᒋᓂᐊᖅᐸᕋ ᑎᑎᖅᑲᖅ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᖁᑦᑎᓐᓂᖅᓴᓄᑦ ᐃᓕᓐᓂᐊᕈᑕᐅᓂᐊᖅᑐᐃᑦ ᖃᓄᖅ ᑕᐅᑦᑐᖃᕐᓂᐊᕐᒪᖔᑦ, ᓱᓇᒥᒃ 

ᐱᓕᕆᐊᖃᕐᓂᐊᕐᒪᖔᑦ? ᐅᓇ ᐱᔾᔪᑎᒋᓪᓗᒍ ᓄᓇᕗᒻᒥ ᐃᓕᓐᓂᐊᕌᓂᒃᑑᒐᓗᐊᑦ ᐊᒻᒪ 

ᐃᓕᓐᓂᐊᕆᐊᒃᑲᓐᓂᕈᒪᒑᖓᒥᒃ ᑭᓯᐊᓂ ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖏᖕᓂᒃ ᐃᓕᓐᓂᐊᕈᒪᑎᓪᓗᒋᑦ ᑖᒃᑯᐊ 

ᓄᓇᓕᖕᓂ ᒥᑭᓐᓂᖅᓴᐅᔪᓂᑦ ᓄᓇᖃᖅᑐᐃᑦ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᒃᑲᓐᓂᖏᓐᓇᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ. ᒥᓂᔅᑕᖃᐃ ᑖᓐᓇ ᓇᓗᓇᐃᕈᓐᓇᖅᐸᐅᒃ? ᑕᐃᒃᑯᐊ ᐃᓕᓐᓂᐊᕈᑕᐅᓂᐊᖅᑐᐃᑦ 

ᖁᕝᕙᓯᓐᓂᖅᓴᑲᓐᓂᐅᔪᓂᒃ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᖅᑐᓄᑦ ᐊᑦᑑᑎᖃᔾᔮᙱᒃᑲᓗᐊᕐᒪᖔᑕ 

ᐃᓕᓐᓂᐊᕌᓂᓚᐅᕐᓗᑎᑦ ᑕᐃᒃᑯᐊ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᐃᓯᕈᓐᓇᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑖᑦᓱᒪᙵᑦ ᑭᐅᒋᐊᓪᓚᖁᑉᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐅᑯᐊ ᐱᒻᒪᕆᐅᒻᒪᑕ ᐊᐱᖅᑯᑎᐅᔪᑦ. 

ᐃᓕᓐᓂᐊᖅᑎᖁᑎᕗᑦ ᓄᓇᕗᒻᒥ ᐃᓕᓐᓂᐊᕐᕕᓐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᕕᒻᒨᖅᐸᑦᑐᑦ 

ᐃᓕᓐᓂᐊᖅᑎᕗᑦ ᓄᓇᒨᖅᑕᓂᕐᒧᑦ ᐃᓕᓐᓂᐊᓲᖑᔪᑦ ᐃᓕᓴᐅᑏᓪᓗ ᒪᓕᔅᓱᑎᑦ ᐃᓄᒃᑎᑐᑦ. ᐃᓕᓐᓂᐊᖅᐸᑭᓪᓗᑎᑦ 

ᓄᑲᖅᑎᖅᐹᓂ ᖁᑦᑎᓐᓂᓕᒃ 6-ᒧᑦ, 7−12−ᒧᑦ ᖃᑉᓗᓈᑎᑐᑦ. ᐊᒻᒪᓗ ᑕᒪᑉᑯᐊ ᐅᖃᕈᒪᓪᓗᖓᓗ ᖃᐅᑕᒫᑦ 

ᓄᓇᕗᒻᒥ ᖁᑦᓯᑦᑐᒥ ᐃᓕᓐᓂᐊᓲᖑᔪᑦ ᐃᓕᖅᑯᓯᑉᑎᓄᓪᓗ ᐃᓕᓐᓂᐊᖅᓱᑎᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐅᖃᐅᓯᕐᓂᑦ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

49 

 

ᒫᓐᓇ ᑲᓇᑕᒥ ᓇᓖᕌᕈᑎᒋᔭᕗᑦ ᐃᓕᓴᐅᑎᐅᕙᑦᑐᑦ ᐃᓅᓱᑦᑐᑦ ᐊᖑᑏᑦ ᐊᕐᓇᐃᑦ ᓄᓇᕗᒻᒥ ᐊᖑᓇᓱᒃᑎᐅᒻᒪᑕ. 

ᑕᕝᕙ ᐃᓕᓐᓂᐊᕈᑎᑦᑎᓐᓂᒃ ᐱᖃᓯᐅᑎᕙᒻᒪᑕ. ᓯᓚᕐᔪᐊᕐᒥᓗ ᖃᐅᔨᒪᑦᓯᐊᕆᐊᖃᖅᓱᑎᑦ. ᑕᕝᕙ 

ᐃᓕᓴᐅᑎᐅᓂᐊᖅᑐᑦ ᓄᓇᕗᒻᒥ ᐃᓕᖅᑯᓯᒧᑦ ᐊᑦᑐᐊᑦᓯᐊᕆᐊᖃᕐᓂᐊᖅᑐᑦ ᐃᓱᒪᒋᖃᓯᐅᑎᑦᓯᐊᕐᓗᑎᓪᓗ 

ᓈᓴᐅᓯᕆᓂᕐᒥᒃ ᖁᑦᓯᑦᑐᓂᒃ ᐃᓕᓐᓂᐊᖅᓯᒪᒋᐊᖃᓲᖑᒻᒪᑕ. ᐃᓄᒃᑎᑐᓪᓗ, ᐃᓛᒃ, ᐅᖃᐅᓯᖅᑕᕐᓂᒃ 

ᐃᓕᓐᓂᐊᖅᓯᓐᓈᖅᓱᑎᑦ ᐃᓕᓴᐅᑎᐅᕙᑦᑐᑦ ᐊᑐᖅᓱᑎᒃ ᖃᐅᔨᒪᒍᑎᖃᕐᓂᐊᕋᑦᑕ ᐋᖅᑭᒋᐊᕈᓐᓇᕐᓗᑎᓪᓗ 

ᐱᔨᔅᓯᕋᐅᑎᐅᒍᓐᓇᑦᓯᐊᓂᖅᓴᑦ ᐱᐊᓂᒃᓴᕌᕈᑎᑦ ᑕᒪᒃᑮᓐᓂᒃ ᐅᖃᐅᓰᕐᓂᒃ ᐅᖃᕈᓐᓇᑦᓯᐊᕈᓐᓇᖁᑉᓗᒋᑦ. ᖁᔭᓐᓇᒦᒃ, 

ᑭᐅᔪᒃᓴᐅᕗᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭᒨᓚᐅᙱᓂᓐᓂ ᐊᐃᖅᑯᑎᐅᖅᑰᕋᑖᕐᒪᑦ ᑐᑭᓯᔭᐅᙱᑦᑐᓪᓘᕝᕙ. ᐅᕙᖓ 

ᑐᑭᓯᓐᓂᓗᕋᑖᕋᒃᑯᖃᐃ ᒥᔅᑕ ᒪᓕᑭ ᐅᖃᖅᑰᕋᑖᕐᒪᑦ ᒫᓐᓇᐅᔪᖅ ᐊᒥᓱᑦ ᐱᔭᕇᖅᓯᔪᑦ ᓄᓇᓕᓐᓂ ᒥᑭᓂᖅᓴᓂᒃ 

ᖁᑦᓯᓂᖅᓴᒥᒃ ᐃᓕᓐᓂᐊᖅᓯᒪᙱᓗᐊᒧᑦ ᓯᓚᑦᑐᓴᕐᕕᒻᒨᑲᐅᑎᒋᔪᓐᓇᓲᖑᙱᒻᒪᑕ. ᒥᔅ ᕼᐊᐃᓐᓄ ᐅᖃᕋᕕᑦ 

ᐊᖑᓇᓱᒃᑎᐅᒐᑉᑕᒎᖅ ᑖᓐᓇᐅᑕᖅᐳᖅ. ᐊᖑᓇᓱᒃᑏᑦ ᑕᒪᒃᑯᐊ ᐃᓕᓐᓂᐊᖅᓯᒪᓗᑎᑦ 

ᓯᓚᑦᑐᓴᕐᕕᒻᒨᑲᐅᑎᒋᔪᓐᓇᕋᔭᖅᐹᑦ ᖁᑦᑎᓐᓂᖅᐹᖅ 12-ᒥ ᐱᐊᓂᒃᓯᑐᐊᕈᑎᑦ? ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᑕᐃᒪᐃᓐᓇᓱᑉᐳᒍᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᕆᔪᒪᓪᓗᒍ ᒥᓂᔅᑕ ᐅᖃᕆᐊᓪᓚᕈᓐᓇᕐᒪᖔᑦ ᓄᓇᕗᒻᒥ 

ᐃᓕᓐᓂᐊᕐᕖᑦ ᓇᓕᐊᓐᓂᑐᐃᓐᓇᑦᓯᐊᖅ ᐊᔾᔨᒌᑉᐹᑦ ᐅᕝᕙ ᓇᓕᖏᑦ ᖁᑦᓯᓂᖅᓴᐅᕚᑦ ᐃᓕᓐᓂᐊᖅᑕᖏᑦ ᐊᒻᒪ 

ᐊᑦᓯᓂᖅᓴᐅᔪᑦ ᐃᓕᓐᓂᐊᖅᑐᑦ ᓄᓇᕗᒻᒦᑦᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᑕᐃᒪᓐᓇ 

ᓇᓖᕌᕈᑎᖃᖅᐸᙱᓚᒍᑦ ᑭᓯᐊᓂ ᐃᖅᑲᓇᐃᔭᖃᑎᒋᕙᑦᑕᕗᑦ ᐊᕕᑦᑐᖅᓯᒪᔪᓂᑦ ᐃᓕᓐᓂᐊᖅᑐᓕᕆᔩᑦ, ᓯᕗᓕᖅᑏᑦ, 

ᐃᓕᓴᕐᕕᓂ ᐱᖃᑎᒋᓪᓗᑎᒍᑦ ᑐᓴᕋᒃᓴᐅᔪᓕᒫᑦ ᓲᕐᓗᒃ ᐃᓕᑕᕆᔭᐅᔾᔪᑎᒧᑦ ᖁᑦᑕᕐᕕᓕᐅᕈᑎᖏᑦ ᑕᑯᓐᓇᖅᓱᑎᒍᑦ 

ᐊᒻᒪ ᓂᕈᐊᖅᑕᕐᓂᖏᑦ ᐊᒻᒪ ᐃᓕᓐᓂᐊᕈᒪᕙᓐᓂᖏᑦ ᑭᑐᓂᒃ ᐃᑲᕐᕋᖅᓯᐅᑎᖏᑦ ᒪᓕᓪᓗᒋᑦ 

ᐃᓕᓐᓂᐊᕆᐊᖃᖅᑕᒥᖕᓄᑦ ᐃᑲᔪᖅᑕᐅᓂᖅᓴᐅᕙᓐᓂᐊᕐᒪᑕ. ᐃᒻᒪᖄ ᑐᖏᓕᕋ ᐅᖃᕆᐊᓪᓚᑲᓐᓂᕈᓐᓇᖅᐱᐅᒃ 

ᖃᓄᖅ ᐃᓚᖓ ᖃᓄᖅ ᐃᖅᑲᓇᐃᔮᖑᖕᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑕᐃᓐᓇ ᓇᓖᕌᖅᐸᙱᓚᒍᑦ 

ᑕᒪᒃᑯᓇᙵᑦ ᐃᓕᓐᓂᐊᖅᑎᖁᑎᕗᑦ ᐊᖑᒪᒃ ᐃᓛᒃ, ᓇᔪᖅᑕᒥᖕᓂᒃ ᑕᑯᑎᑦᓯᓂᖅᓴᐅᓪᓗᑎᑦ ᐃᓄᒃᑎᑐᑦ 

ᐅᖃᐅᓯᑦᑕᕆᑉᐸᒍ ᐅᕝᕙᓗ ᐅᖃᐅᓯᖅᑕᕆᙱᒃᑲᓗᐊᖅᐸᒍᑦ ᐃᓕᓴᐅᑎᐅᕙᑦᑐᑦ ᖃᐅᑕᒫᑦ ᓄᓇᓕᒥᓂᒃ 

ᑕᑯᑎᑦᓯᓪᓗᑎᑦ ᐊᓯᖏᑦ ᐃᓕᓐᓂᐊᕈᓐᓇᖅᑐᓂᑦᑕᐅᖅ ᑲᓇᑕᒥ ᐃᓕᓐᓂᐊᖃᑕᐅᑦᓯᑲᐅᑎᒋᔪᓐᓇᕐᓗᑎᑦ 

ᖁᑦᓯᑦᑐᒦᑦᑐᓂᒃ.  

 

ᐅᖃᕈᒪᓪᓗᖓᓗ ᖃᐅᔨᓯᒪᓪᓗᖓ ᓯᓚᑦᑐᓴᕐᕕᒻᒨᖅᑐᓂᒃ ᐊᖏᖅᑕᐅᖃᑦᑕᖅᑐᑦ. ᓄᓇᓕᓐᓂ ᐃᑲᔪᖅᑕᐅᑦᓯᐊᕈᑦᑕ 

ᖁᑦᓯᓂᖅᓴᒥᒃ ᓈᒻᒪᑦᑐᒥᒃ ᐃᓕᓐᓂᐊᖃᑦᑕᐸᓪᓕᐊᖁᔨᒍᓐᓇᑦᓯᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᑭᓯᓐᓂᓗᒃᑕᖃᖅᑰᕐᒥᒻᒪᑦ, ᐅᖃᑲᐃᓐᓇᕐᒪᑦ ᓇᓖᕌᖅᑕᐅᓯᒪᕙᑦ 

ᐃᓕᓐᓂᐊᕐᕖᑦ ᓄᓇᕗᒻᒥ. ᐊᐱᖅᑯᑎᖃᕋᑖᙱᒻᒪᑦ ᖃᑉᓗᓈᓃᑦᑐᓂᒃ. ᐅᖃᑲᐃᓐᓇᕐᒪᓪᓕ ᐃᓕᓐᓂᐊᕐᕕᓕᒫᑦ 

ᓄᓇᕗᒻᒥ ᖁᑦᓯᓐᓂᖏᑦ ᐊᔾᔨᒌᑉᐹᑦ ᖁᑦᓯᑦᑐᒦᑦᑐᑦ. ᓲᕐᓗᒃ ᒫᓂ ᐃᖃᓗᓐᓂ ᖁᑦᓯᓂᖅᓴᐅᕙᖅᑲᐃ ᓄᓇᓕᒻᒥ 

ᒥᑭᓂᖅᓴᒥᒃ ᓲᕐᓗᒃ ᑎᑭᕋᕐᔪᐊᕐᒦᓐᓇᔭᕈᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. ᑕᐃᒪᓐᓇᐃᓐᓇᖅ 

ᐃᓕᓴᐅᑎᓂᑦ ᐊᔾᔨᒌᑦᑐᒥᒃ ᐃᓕᓴᐃᕙᑦᑐᒍᑦ ᓄᓇᕗᒻᒥ. ᒪᓕᓐᓂᖅᓴᐅᕗᖅᑲᐃ ᐃᓕᓐᓂᐊᖅᑕᐅᕙᑦᑐᑦ 

ᐃᓕᓐᓂᐊᖅᑕᐅᒍᒫᕐᓂᐊᖅᑐᑦ ᐃᓕᓐᓂᐊᕐᕕᒻᒥ ᒪᓕᓐᓂᖅᓴᐅᓗᑎᑦ ᓲᕐᓗᒃ ᑭᓱᒥᒃ 

ᐃᓕᓐᓂᐊᖅᓯᒪᔾᔪᑎᖃᕆᐊᖃᕐᒪᖔᖅ ᐃᓕᑕᕆᔭᐅᔾᔪᑎᒥᓪᓗ. ᓲᕐᓗᒃ ᖁᑦᓯᓂᖅᓴᒥᒃ ᐃᓕᓐᓂᐊᕆᐊᖃᕈᓂ 

ᐃᓕᓐᓂᐊᖅᑎ, ᐊᔾᔨᒌᙱᑦᑐᒥᒃ ᖁᑦᓯᓐᓂᖃᐅᖅᑐᒥᒃ ᓲᕐᓗᒃ ᓈᓴᐅᓯᕆᓂᖅ ᐊᔾᔨᒋᙱᑐᐃᓐᓇᕆᐊᖃᕐᒥᒻᒪᒍ 

ᓄᓇᓕᐅᑉ ᐃᓚᖓᖕᓂᒃ.  

 

ᐱᔪᒪᓂᖓ ᐃᓕᓐᓂᐊᖅᑎᐅᑉ ᒪᓕᓪᓗᒍ ᐊᐃᑉᐹᓂᓪᓘᓐᓃᑦ ᐊᔾᔨᒌᔾᔮᙱᑦᑐᑦ ᑭᓯᐊᓂ 

ᐋᖅᑭᒋᐊᖅᐸᓪᓕᐊᑦᓯᐊᓇᓱᖅᑕᕗᑦ ᓄᓇᓕᓐᓂ ᐃᓕᓴᕐᕕᓐᓂ ᓯᕗᓕᐅᖅᑎ ᐃᓕᓐᓂᐊᖅᑏᑦ 

ᐊᑐᐃᓐᓇᖃᑦᑎᐊᖅᐸᓐᓂᐊᕐᒪᑕ ᐃᓕᓐᓂᐊᕈᒪᔭᒥᓂᒃ ᐅᕝᕙᓗ ᐃᓕᓐᓂᐊᑦᓴᐃᓐᓇᕆᐊᓕᒻᒥᓂᒃ ᖁᑦᓯᓂᖅᓴᐅᒐᔭᖅᐸᑦ. 

ᐃᓛᓐᓂᒃᑯᑦ ᐊᔪᙱᓐᓂᖃᖅᑐᓂᑦ ᐃᓕᓴᐃᔨᖃᕆᐊᖃᓲᖑᕗᒍᑦ ᐃᓕᓴᕐᕕᓐᓂ ᐊᖑᒫᓂᖃᑦᓯᐊᖁᓪᓗᒋᑦ 

ᖁᑦᑎᓐᓂᖃᖅᑐᓄᑦ ᐃᓕᓐᓂᐊᖅᑕᐅᔪᓄᑦ. 

 

ᐃᓕᓐᓂᐊᖅᑏᑦ ᒪᓕᓪᓗᒋᑦ ᖁᑦᑎᓂᖅᐹᒦᒃᑯᑎᑦ 12-ᒥ ᓲᕐᓗᒃ ᐃᓛᓐᓂᒃᑯᑦ ᖁᑦᑎᓐᓂᓕᒃ 11-ᒦᑐᐃᓐᓇᖅᑑᔭᕐᓗᑎᑦ 

ᑖᒃᑯᐊ ᐃᓕᑕᕆᔭᐅᔾᔪᑎᑖᖅᐸᓪᓕᐊᔭᖏᑦ ᓄᐊᑉᐸᓪᓕᐊᔭᖏᑦ ᓈᓴᐅᑎᑎᒍᑦ ᐱᔾᔪᑎᒋᓗᒋᑦ. ᑕᐃᒪ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑎᒍᑦ ᐊᕕᑦᑐᖅᓯᒪᔪᓂᑦ ᐃᓕᓴᕐᕕᓕᕆᔩᑦ ᐱᓕᕆᖃᑎᒋᕙᓪᓕᐊᔭᕗᑦ ᐱᐅᓛᒥᒃ 

ᐃᓕᓴᐅᑎᖃᑦᓯᐊᖅᐸᓐᓂᐊᖁᑉᓗᑕ ᐃᓕᓐᓂᐊᖅᑎᖁᑎᑉᑎᓐᓄᑦ. 

 

ᑖᓐᓇ ᑭᐅᔪᔅᓴᐅᕗᖅ. ᐊᖏᔪᖅᑳᕆᔭᐅᔪᑦ ᑕᖅᑳᓃᑦᑐᖃᖅᐸᑦ ᑕᑯᒍᒪᒐᔭᕐᓗᑎᓪᓗ ᑭᓱᓪᓚᑦᑖᕐᒥᒃ 

ᐃᓕᓐᓂᐊᖅᑕᐅᖁᔭᒥᓂᒃ ᕿᑐᕐᖓᒥᓄᑦ ᓯᕗᓕᖅᑎᐅᔪᖅ ᐃᓕᓴᕐᕕᓂ ᐃᓕᓐᓂᐊᖅᑐᓕᕆᔨᖏᓪᓘᓐᓃᑦ 

ᐅᖃᖃᑎᒋᑦᑕᐃᓕᙱᑦᓯᐊᖅᑕᖏᑦ. ᑐᓴᖅᑎᑕᐅᕙᓪᓗᖓᓗ ᑕᑯᒍᒪᐃᓐᓇᖃᑦᑕᕋᑦᑕ ᐃᓕᓐᓂᐊᖅᑎ 

ᐃᓕᓐᓂᐊᕈᒪᔭᒥᓂᒃ ᐃᓕᓐᓂᐊᕈᓐᓇᖁᑉᓗᒋᑦ. ᐊᒥᓲᒻᒪᑕᓕ ᐃᓕᓐᓂᐊᖅᑕᐅᔪᓐᓇᖅᑐᑦ ᐃᓕᓴᕐᕕᒻᒦᒃᑯᑎᑦ ᐅᕝᕙᓗ 

ᖃᕆᑕᐅᔭᒃᑯᑦ ᐱᑦᓴᕆᐊᖃᕐᓂᕈᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᕗᑦᑖᕋᓱᑦᑎᓪᓗᒋᑦ ᑕᐃᓐᓇ ᐃᓕᓐᓂᐊᕐᓂᖅ 

ᑕᑯᔭᐅᓯᒪᓪᓚᑦᑖᓚᐅᖅᓯᒪᖕᒪᑦ ᐅᖃᐅᓯᐅᓯᒪᔪᓪᓗ ᐃᖅᑲᐅᒪᓪᓗᒍ. ᓇᓕᐊᖕᓅᒻᒪᖔᖅ ᐃᖅᑲᐅᒫᓂᙱᖦᖢᒍ. ᑭᓯᐊᓂ 

ᑐᓴᕐᔪᐊᓚᐅᖅᓯᒪᒐᒃᑯ ᓄᓇᕗᑦᑖᕋᓱᒃᑎᓪᓗᒋᑦ ᓄᓇᓕᐊᓛᕐᒦᒃᑲᓗᐊᕈᕕᑦ ᓄᓇᓕᒻᒥᓘᓐᓃᑦ ᐊᖏᓛᕐᒥᒃ ᓄᓇᕗᑦ 

ᐃᓗᐊᓂ, ᐃᓕᓐᓂᐊᕆᐊᖅᑐᖅ ᑖᓐᓇ ᐃᓕᓐᓂᐊᓚᐅᖅᑕᖓᑕ ᐊᔾᔨᐊᓂ ᑕᐃᑲᓂ ᓄᓇᓕᒻᒥ ᐊᖏᖅᓂᓴᒥᒃ 

ᐱᓕᕆᐊᓂᑦ ᐊᔾᔨᑦᑎᐊᖓᓄᑦ ᐱᓕᕆᓂᐊᖅᑐᓂ. 

 

ᑖᓐᓇ ᑐᓴᕐᔪᐊᓚᐅᖅᓯᒪᒐᓗᐊᕋᒃᑯ ᑭᓯᐊᓂ ᓱᓕ ᑲᔪᓯᑎᑕᐅᓯᒪᙱᓐᓂᖓ ᑕᐃᒪ ᑕᑯᒃᓴᐅᓕᕐᒪᑦ. ᑖᒃᑯᐊ ᓄᓇᓖᑦ 

ᐊᖏᓂᖅᓴᐃᑦ ᐃᓕᓐᓂᐊᕐᓂᖏᑦ ᐊᔪᙱᓐᓂᖅᓴᐅᖏᓐᓇᕐᒪᑕ ᓄᓇᓕᐊᓛᕐᒦᑦᑐᓂᑦ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᖃᑎᖃᖁᓪᓗᒋᑦ ᐊᔭᐅᖅᑐᓕᖅᐸᒃᑲᓕ ᑕᒡᕙ ᓯᓚᑦᑐᓴᕐᕕᒃᑯᓐᓂ. ᖃᓄᖅ ᐅᓇ ᐃᓕᓐᓂᐊᕇᖅᓯᒪᔪᖅ 

ᐃᓕᓐᓂᐊᒃᑲᓐᓂᙱᓪᓗᓂ ᑖᒃᑯᓄᖓ ᐃᓕᓐᓂᐊᕈᒪᔭᕐᒥᓂᒃ ᐃᓕᓐᓂᐊᓯᑲᐅᑎᒋᓗᓂ ᐱᔪᓐᓇᖅᓯᖁᓪᓗᒋᑦ. ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ ᐊᔭᐅᖅᑐᕋᓗᐊᖅᐸᒃᑲ ᖁᑦᑎᓂᖅᓴᒥᒃ ᐃᓕᓐᓂᐊᒃᑲᓐᓂᙱᓪᓗᑎᑦ. ᓲᕐᓗᒃ ᐃᓱᓕᑦᑎᒐᒥᒃ 

ᑖᓐᓇ ᐃᓱᓕᑦᓯᓂᖓ ᐊᑐᕐᓗᓂᐅᒃ ᐃᓕᓐᓂᐊᕈᒪᔭᕐᒥᓄᑦ ᖁᑦᓯᓐᓂᖅᓴᕐᒧᑦ ᐃᓕᓐᓂᐊᕈᓐᓇᖁᓪᓗᒋᑦ. ᑖᒃᓱᒥᖓ 

ᐊᔭᐅᖅᑐᒃᑲᓐᓂᖅᐸᒃᑲ ᐃᓕᓐᓂᐊᕐᓂᓕᕆᔨᒃᑯᑦ.  

 

ᐊᒥᓲᓗᐊᖅᑐᐃᑦ ᐃᓕᓐᓂᐊᖅᑐᐃᑦ ᐊᖏᖅᑕᐅᙱᑦᑎᓪᓗᒋᑦ ᐃᓕᓐᓂᐊᕈᒪᔭᕐᒥᓂᒃ ᐃᓱᓕᑦᑎᓯᒪᑎᓪᓗᒋᑦ 

(ᑐᓵᔨᑎᒎᓕᖅᑐᖅ) ᖁᕕᐊᓇᒐᓛᙱᒻᒪᑦ ᑕᑯᒋᐊᒥᒃ ᐱᔭᕇᖅᓯᓯᒪᔪᓂᒃ ᐃᓕᓐᓂᐊᖅᑎᓂᒃ ᑕᑯᒋᐊᒥᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᓵᖅᑕᒃᑲ ᐊᑐᖅᑕᐅᒃᑲᓐᓂᖁᓪᓗᒋᑦ ᑖᒃᓱᒥᖓᑭᐊᖅ ᖃᓄᖅ ᐃᓱᒪᖃᖅᓯᒪᒻᒪᖔᔅᓯ 

ᐊᐱᕆᓕᕐᒥᒋᒃᑭᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐄ’. ᐊᒃᓱᑦ, ᑕᑯᒐᓱᒻᒪᕆᒍᓐᓇᖅᐸᕘᑦ. ᖁᔭᓐᓇᒦᓪᓗ ᐅᖃᕆᐊᕈᓐᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᑲᒪᒋᓂᐊᕋᔅᓯᐅᒃ. ᐊᒻᒪ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ 

ᑖᒃᑯᐊ ᖁᑦᑎᓐᓂᖅᓴᐅᓄᑦ ᐃᓕᓐᓂᐊᕈᑕᐅᓂᐊᖅᑐᐃᑦ ᓄᓇᕗᒻᒥ ᐃᓅᓯᕆᔭᐅᖃᑦᑕᖅᑐᑦ ᐊᒃᓱᕈᕐᓇᖅᑐᐃᑦ ᐊᒥᓲᖕᒪᑕ. 

ᑖᒃᑯᐊ ᐃᓕᓐᓂᐊᕈᑕᐅᔪᐃᑦ ᐃᓅᓯᕐᒧᑦ ᐱᕚᓪᓕᕈᓐᓇᐅᑎᒃᓴᓂᑦ ᐃᓕᓐᓂᐊᕈᑎᓂᑦ ᓴᖅᑭᑦᓯᖁᔨᓪᓗᖓ 

ᐃᓱᒪᒪᓕᕐᒥᔪᖓ ᑖᒃᑯᐊ ᐃᓕᓐᓂᐊᕈᑕᐅᔪᑦ ᒫᓐᓇ ᓄᓇᕗᒻᒦᙶᖅᓯᒪᙱᒻᒪᑕ. 

 

ᑕᐅᓇᓂ ᖃᓪᓗᓈᓂ ᐊᑐᖅᑕᐅᖃᑦᑕᖅᑐᐃᑦ ᐊᑐᖅᑕᐅᖕᒪᑕ ᐊᓪᕘᑕᒦᙶᖅᑐᑦ. ᑖᒃᑯᐊ ᐃᓕᓐᓂᐊᕈᑕᐅᓂᐊᖅᑐᐃᑦ 

ᐃᓛᒃ ᐃᓕᓐᓂᐊᕈᑕᐅᔪᒥᓇᖅᑐᐃᑦ ᓄᓇᕗᒻᒥ ᖃᐅᑕᒫᖅᓯᐅᑏᑦ ᓱᓇᑦ ᐱᐅᖅᓱᐊᕆᐊᖃᕐᓂᕐᒥᒃ ᐊᒻᒪ ᓱᓇᒥᒃ 

ᖃᐅᔨᒪᔭᕆᐊᖃᕐᓂᖏᓐᓂᒃ ᑕᕝᕙᓂ ᓄᓇᕗᑦ ᓄᓇᒋᔭᕐᒥᓃᙶᖅᑐᓂᒃ ᐅᖃᐅᓯᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᖅᖢᖓᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᐄ’, 

ᐊᖏᖃᑎᒋᑦᓯᐊᖅᐸᕗᑦ ᒪᓕᒐᓕᐅᖅᑎ ᑕᐃᒪᐃᓐᓇᐃᓐᓇᓱᒃᖢᑕᓗ ᓂᕆᐅᓐᓂᖃᑦᓯᐊᖅᐳᒍᓪᓗ ᓄᓇᕗᒻᒥ ᐃᓕᓴᐃᑏᑦ 

ᐃᓕᓴᖅᑕᐅᖁᓪᓗᒋ ᓄᓇᕗᒻᒥ ᐊᐅᓚᔮᖅᑐᑦ. ᐆᑦᑑᑎᒋᔪᓐᓇᖅᑕᕗᑦ ᓄᓇᕗᒻᒥ ᓴᓇᐅᒐᐊᒻᒪᑦ ᐃᓕᓴᐅᑎᐅᕙᒃᖢᓂᓗ 

ᓄᓇᕗᒻᒥ. ᓂᕆᐅᓐᓂᖃᑦᓯᐊᖅᐳᒍᓪᓗ ᐊᑐᓕᖅᑎᑕᐅᒃᑲᓐᓂᕈᒫᕐᓂᖓᓂᒃ ᐃᓕᓴᐅᑎᒋᔪᒫᕐᓂᐊᖅᑕᕗᑦ. ᐅᑭᐊᒃᓵᖅ 

ᐱᒋᐊᖅᑕᐅᑖᕐᖓᑦ ᓄᑲᖅᑎᖅᐹᒧᑦ ᖁᕝᕙᓯᓐᓂᓕᓐᓄᑦ 1, ᐊᕐᕌᒍᑕᒫᓪᓗ ᖁᑦᓯᓂᖅᓴᒨᑦ 

ᓴᖅᑭᐸᓪᓕᐊᖏᓐᓇᕐᓂᐊᖅᑕᕗᑦ ᖁᕝᕙᓯᓐᓂᐅᔪᓄᑦ.  

 

ᑖᒃᑯᐊ ᑐᕌᒐᕆᔭᕗᑦ ᐊᖑᒪᕙᓪᓕᐊᑦᓴᐃᓐᓇᕐᓂᐊᖅᑕᕗᑦ ᓄᓇᕗᒻᒥ ᐃᓕᓴᐅᑏᑦ ᐱᙳᖅᑕᐅᕙᓪᓕᐊᖏᓐᓇᖁᓪᓗᒋᑦ 

ᓄᓇᕗᒻᒥ ᐃᓕᓐᓂᐊᕐᕕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᑖᒃᑯᐊ ᐱᓪᓗᒍ ᐊᑕᐅᓯᖅ ᐃᓕᓐᓂᐊᕐᓂᓕᕆᔨᒃᑯᑦ 

ᐊᑐᐊᒐᖃᖅᐸᑦ ᑕᒪᒃᑯᐊ ᑲᔪᑎᑦᑎᑲᐃᑐᐃᓐᓇᕐᓂᕐᒧᑦ ᐱᔭᕆᔅᓯᑲᐃᑐᐃᓐᓇᕐᓂᕐᒧᑦ ᐃᓕᓐᓂᐊᕐᕕᒻᒥ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᒪᓕᒐᓕᐅᖅᑎ. ᑖᓐᓇ 

ᑐᖏᓕᕋ ᑭᐅᒋᐊᓪᓚᖁᓂᐊᕋᒃᑯ. ᑲᑐᓯᑎᑦᑎᑲᐃᑐᐃᓐᓇᕈᒪᖏᑦᑐᒍᑦ ᐱᔭᕇᖅᓯᑲᐃᑐᐃᓐᓇᖅᐸᖏᑦᑐᑦ ᑭᓯᐊᓂ 

ᐃᑲᔪᖅᑐᐃᓲᖑᔪᒍᑦ ᐃᓕᓐᓂᐊᖅᑎᓂᒃ ᐊᔾᔨᒌᙱᑦᑐᓄᑦ. ᓇᐅᒃᑯᑦ ᐊᔾᔨᐅᖏᑦᑐᒃᑯᑦ ᐃᑲᔫᑎᐅᔪᓐᓇᖅᑐᓂᒃ 

ᐃᓕᓐᓂᐊᖅᑎᓂᒃ, ᐃᓕᓐᓂᐊᖅᑕᒥᓂ ᐱᕙᓪᓕᐊᑦᓴᐃᓐᓇᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᓕᐅᕐᕕᒃ, ᑖᒃᑯᐊ ᐃᑉᐱᒋᑦᑎᐊᑲᑕᒃᑲᑦᑎᒍ 

ᐅᖃᐅᓯᕆᔭᐅᖃᑦᑕᖅᑐᑦ ᐃᓕᓐᓂᐊᕐᓂᕐᒥᓂᒡᓗ ᐱᔭᕇᖅᓯᕙᓪᓕᐊᔪᑦ. ᑖᒃᑯᐊ ᐃᓚᖏᑦ 

ᐋᖅᑭᒋᐊᖅᓯᒪᔪᑎᒎᕐᓂᕐᒪᖔᑕ. ᑭᓯᐊᓂᓕ, ᑖᒃᑯᐊ ᐱᔭᕇᖅᓯᖏᑦᑑᒐᓗᐊᑦ ᐅᑭᐅᖏᑦ ᒪᓕᓪᓗᒋᑦ ᐸᐅᖓ ᐊᕗᖓ 

ᖁᕝᕙᕆᐊᖅᑕᐅᔪᑦ ᐃᓕᓐᓂᐊᕐᓂᖏᑦ ᐅᑭᐅᖏᑦ. ᐅᑭᐅᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ. 

ᑕᐃᓐᓇ ᓯᕗᒧᐊᒃᑕᐅᑎᑕᐅᔪᖅ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᕐᓂᐊᖅᑐᖅ ᑖᓐᓇ ᐃᒻᒥᒃᑰᖅᑐᓂᒃ 

ᐃᓕᓐᓂᐊᕈᑎᒃᓴᖏᓐᓂᑦ ᐋᖅᑭᒃᑕᐅᖃᑦᑕᖅᑐᒃᑕᐅᑦ. ᐊᑐᐊᒐᖅᑕᖃᖏᑦᑐᖅ ᑕᐃᒪᓐᓇ ᐃᓕᓐᓂᐊᕐᓂᕐᒥᓂᒃ 

ᐱᔭᕇᖅᓯᖏᒃᑲᓗᐊᕐᓗᓂ ᖁᕝᕙᕆᐊᖅᑎᑕᐅᒃᑲᓐᓂᖅᑐᑦ ᐊᓯᐊᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ, ᐃᓵᒃᑲᓐᓂᕐᒪᑦ. ᒥᔅᑕ ᒪᓕᑭ ᐊᐱᕆᐊᓪᓚᓪᓗᓂ ᒪᕐᕈᐊᖅᑎᖅ 

ᐊᓯᐊᓄᐊᕐᓂᐊᕋᑦᑕ. ᖁᔭᓐᓇᒦᒃ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐱᑕᖃᕐᒪᑦ ᑕᐃᑲᓂ, 

ᐃᓕᓐᓂᐊᕐᓂᕐᒧᑦ ᐊᓂᒍᐃᑎᑦᑎᑐᐃᓐᓇᖅᑐᑦ ᑖᓐᓇ ᓇᓗᓇᐃᖅᓯᑕᐅᔪᓐᓇᖅᐹ ᒥᓂᔅᑕᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. ᒪᓕᒡᓗᒍ 

ᑕᒪᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ, ᐊᒻᒪᓗᑦᑕᐅᖅ ᑕᒪᒃᑯᓂᖓ ᐊᓂᒍᐃᑎᑦᑎᑐᐃᓐᓇᖃᑦᑕᖅᑐᓂᒃ 

ᐃᓕᓐᓂᐊᖅᑕᒥᓂᒃ ᐱᔭᕇᖅᓯᓯᒪᙱᑦᑑᒐᓗᐊᓂᒃ. ᐅᒃᐱᕈᓱᒃᑐᖓ ᑖᒃᑯᐊᓂᖓ ᑐᓴᒐᒃᓴᓂ ᐱᓯᒪᙱᓐᓇᒪ.  

 

ᑭᓯᐊᓂ ᐊᖏᕈᓐᓇᖅᑐᖓ ᐅᑎᕐᕕᒋᓂᐊᕋᒃᑯ ᑲᑎᒪᔨ. ᑖᒃᑯᐊ ᐊᐱᖅᑯᑎᒋᔭᖏᑦ ᐃᓗᓕᑯᓘᔭᖃᕐᒪᑦ ᐅᑎᕐᕕᒋᓛᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) (ᑐᓵᔨᑎᒎᓕᖅᑐᖅ) ᓇᐃᓈᖅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ, 

ᐊᖏᔪᖅᑳᖃᕐᕕᒃ ᑲᑎᓪᓗᒋᑦ ᐊᐅᓚᑦᑎᔾᔪᑎᒃᓴᐃᑦ. $20,516,000.00 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. G-5-ᒧᐊᓚᐅᕆᑦᑎ ᐃᓕᓐᓂᐊᕐᕖᑦ ᐊᐅᓚᑕᐅᓂᖓᓄᑦ 

ᐱᕕᖃᖅᑎᐊᕐᔪᓐᓂᐊᖅᐸᔅᓯ ᒪᑐᐃᕐᓂᐊᕋᕕᐅᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᓕᓵᖅᑐᑦ ᖁᕝᕙᓯᓐᓂᓕᓐᓄᑦ 12-ᒥ ᐊᐅᓚᑦᑎᔾᔪᑏᑦ 

ᐃᓕᓐᓂᐊᓂᕐᒧᑦ ᑖᒃᑯᐊ ᑐᓂᔭᐅᓂᐊᕐᒪᑕ ᐊᑭᑦᑐᕆᐊᕈᑎᓂᒃ ᑮᓇᐅᔭᓂ 2025-2026-ᒥ. ᑭᓱᓂᒃ ᓴᖅᑭᑦᑎᓐᓂᐊᕐᒪᑕ 

ᑖᒃᑯᓂᖓ ᐊᑭᑦᑐᕆᐊᕈᑎᐅᔪᓄᑦ ᑖᒃᑯᐊ ᐱᓕᕆᕕᖓᓐᓄᑦ ᑖᒃᑯᐊ ᐊᑐᕈᒫᖅᑕᖏᓐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅ ᑲᑎᒪᔨ ᐊᐱᖅᓱᕐᒪ. ᐋᕼᐋᐃᓪᓛᒃ, 

ᑖᒃᑯᐊ ᓂᐅᕕᖅᑕᐅᖃᑦᑕᖅᑐᑦ ᐱᔅᓯᕈᑎᒃᓴᐃᑦ $516,000.00 ᑖᒃᑯᐊ ᒪᒥᐊᓇᖅ. ᐱᓕᕆᕕᒻᒥ ᑮᓇᐅᔭᖅᑐᕈᑎᒃᓴᐃᑦ 

ᓄᒃᑎᕈᑎᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐃᓕᓐᓂᐊᖅᑏᑦ ᐃᓕᓴᐃᔨᖃᕐᓂᖏᑦ 

ᐃᓕᓐᓂᐊᖅᑏᑦ ᐅᓄᕐᓂᖏᑦ ᐊᑕᐅᓯᕐᒥᒃ ᐃᓕᓴᐃᔨᖃᕐᓗᑎᒃ ᐊᒃᑐᐃᓂᖃᕐᒪᑕ ᐃᓕᓐᓂᐊᕈᑎᐅᖃᑦᑕᕐᓂᐊᖅᑐᓄᑦ 

ᑐᓂᔭᐅᖃᑦᑕᖅᑐᓂ ᓄᓇᕗᒻᒥ ᐃᓕᓐᓂᐊᕐᕕᖕᒥ. ᑭᓱᓂᒃ ᐊᒃᓱᕉᓴᐅᑎᖃᖅᐸᑦ ᐃᓐᓄᒃᑕᐅᓇᓱᒃᑎᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑎᑦᑎᔨᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᑖᔅᓱᒥᖓ ᐊᐱᕆᖕᒪᑦ. 

ᐃᓕᓐᓂᐊᖅᑏᑦ, ᐃᓕᓴᐃᔩᑦ ᖃᔅᓯᓂᒃ ᐃᓕᓐᓂᐊᖅᑎᑦᑎᖃ− ᖃᔅᓯᐅᔭᕆᐊᖃᕐᒪᖔᑕ ᐃᓕᓴᖅᑎᖏᑦ ᐱᐅᓂᖅᐹᑦ 

ᑲᓇᑕᒥ 13.8 ᐃᓕᓐᓂᐊᖅᑐᖅ ᐊᑕᐅᓯᕐᒥᒃ ᐃᓕᓴᐃᔨᖃᕐᓗᑎᑦ. ᐊᒻᒪ ᒫᓐᓇ ᕿᒥᕐᕈᓇᖕᓂᐊᕐᒥᔪᒍᑦ ᑖᒃᑯᐊ 

ᐋᖅᑭᒃᓱᐃᖅᓯᒪᓂᕆᔭᖏᓐᓂᒃ ᓈᓴᐅᑏᑦ, ᒪᒥᐊᓇᖅ, ᑖᒃᑯᐊ ᐃᓕᓴᐃᔨ ᐊᑕᐅᓯᖅ ᖃᔅᓯᓂᒃ 

ᐃᓕᓐᓂᐊᖅᑎᖃᕆᐊᖃᕐᒪᖔᖅ ᑲᓇᑕᓕᒫᕐᒧᑦ ᑖᓐᓇ ᓈᒻᒪᒋᔭᐅᓪᓗᓂ ᐅᓄᕐᓂᕆᔭᖓ.  

 

ᑖᒃᑯᐊᓗ ᐅᖃᐅᓯᕆᔭᐅᑲᑕᑦᑐᑦ ᕿᒥᕐᕈᓇᒍᓐᓇᕋᑦᑎᒍᑦ ᐋᖅᑭᒃᓱᖅᓯᒪᓂᕆᔭᖓ ᑖᒃᑯᓂᖓ 

ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᑐᑦ ᒐᕙᒪᐅᓂᐊᖅᑐᑦ ᑖᒃᑯᐊ ᓂᕈᐊᖅᑕᐅᑉᐸᑕ. ᐱᓕᕆᕕᒃᑖᓐᓂ ᕿᒥᕐᕈᓇᒃᑕᐅᔾᔪᑎᒃᓴᖏᑦ 

ᐃᓕᓐᓂᐊᕐᕕᖕᒥ ᐃᓕᓴᐃᔩᑦ ᑮᓇᐅᔭᖅᑖᕈᑎᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᖃᒪᓂ’ᑐᐊᕐᒥ ᐃᓕᓐᓂᐊᕐᕕᖕᒥ ᐅᖃᐅᓯᖃᕐᒪᑦ. 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓ ᐊᐱᕆᓚᐅᕋᒃᑯ, ᐅᖃᐅᑎᓚᐅᕐᒪᖓ ᑕᐃᔅᓱᒪᐅᑉ 

ᑖᒃᑯᐊ ᐊᐃᑉᐸᖓᓂᒃ ᐃᓕᓐᓂᐊᕐᕕᖕᒥ 15-ᖑᖕᒪᑕᒎᖅ ᐃᓕᓐᓂᐊᖅᑏᑦ ᐊᑕᐅᓯᕐᒥᒃ ᐃᓕᓴᐃᔨᖃᖅᑎᓪᓗᒋᑦ ᔫᓇ 

ᐊᒥ’ᓈᖅ 3.421. ᐃᒻᒪᖄ ᑖᓐᓇ ᓈᖕᒪᒃᐹ? ᐃᓕᓴᐃᔨᑦᑎᐊᕈᓐᓇᕋᔭᖅᐹ ᑕᐃᒪᓐᓇ ᐃᓕᓐᓂᐊᖅᑎ 

ᐅᓄᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᕿᒥᕐᕈᓇᖕᓂᐊᖅᐱᓯᐅᒃ?  

ᑖᓐᓇ ᒪᕐᕉᓐᓂᒡᓘᓐᓃᑦ ᐊᑕᐅᓯᕐᒥᒡᓘᓐᓃᑦ ᐃᓕᓴᔨᑖᒃᑲᓐᓂᖁᓗᒍ ᐃᓕᓐᓂᐊᖅᑎᖏᑦ ᐃᓄᐃᓴᖕᓂᖅᓴᐅᓂᐊᕐᒪᑕ 

ᐃᓕᓴᐃᔨᐅᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᐊᖓᔪᖅᑳᑦ ᐊᒻᒪ ᑐᖏᓕᖏᑦ ᑖᒃᑯᐊ ᓈᓴᖃᓯᐅᔾᔭᐅᖃᑦᑕᖅᑐᑦ ᑖᒃᑯᓂᖓ ᒫᓐᓇᓂᐊᓕᓂ ᓈᒻᒪᑦᑐᑦ ᐅᓄᕐᓂᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑲᐃᓐᓇᕐᓗᒍ ᑖᒃᑯᐊ ᐃᓕᓴᐃᔩᑦ ᐊᖓᔪᖅᑳᖏᑦ 

ᑐᖏᓕᖏᓪᓗ ᐃᓕᓐᓂᐊᖅᑎᑦᑎᒋᕚᑦ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒧᑦ? ᐅᕝᕙᓘᓐᓃᑦ ᐸᐃᑉᐹᓕᕆᔨᑐᐃᓐᓇᐅᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᕆᖕᒪᑦ. 

ᐃᓕᓴᐃᔩᑦ ᐅᓄᕐᓂᕆᔭᖏᑦ ᐊᒻᒪ ᐊᖓᔪᖅᑳᑦ ᑐᖏᓕᖓᑦ ᐃᓕᓐᓂᐊᖅᑎᓄᑦ ᐃᑲᔪᖅᑎ ᐊᒻᒪ ᐃᓕᓴᐃᔨᐅᒻᒥᔪᖅ 

ᐃᑲᔪᖅᑐᐃᔪᓪᓗ. ᑖᒃᑯᐊ ᐃᖅᑲᓇᐃᔮᓕᒫᑦᑎᐊᑦ ᐱᖃᓯᐅᔾᔭᐅᓯᒪᔪᑦ ᐊᒻᒪᓗ ᒫᓐᓇ ᐅᖃᖅᑲᐅᒐᒪᐃᓛᒃ ᓈᒻᒪᒃᑐᑦ 

ᖃᒪᓂ’ᑐᐊᕐᒥ ᐃᓕᓴᐃᔨᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᐃᓕᓴᐃᔩᑦ ᐅᓄᕐᓂᖓ ᐃᓕᓴᐃᔭᕆᐊᖃᕐᒪᖔᑕ 

ᖃᔅᓯᓂᒃ ᐅᖃᐅᓯᕆᑲᐃᓐᓇᕐᓗᒋᑦ. ᖃᓄᖅ ᐊᑯᓚᐃᑎᒋᔪᖅ ᐱᓕᕆᕕᓯ ᕿᒥᕐᕈᓇᖃᑦᑕᖅᐸᑦ ᐃᓕᓐᓂᐊᕐᕕᖕᓂ 

ᑕᑯᓇᓱᒡᓗᑎᑦ ᐃᓕᓐᓂᐊᖅᑎ ᐸᕐᓇᐅᑎᓕᐅᖅᑕᐅᔭᕆᐊᖃᕐᒪᖔᖅ ᐃᓕᓐᓂᐊᕐᓂᐊᖅᑕᖏᑦ ᑭᓱᓕᕆᔨᐅᓂᐊᕐᒪᖔᖅ. 

ᐃᓛᒃ, ᓄᑖᓂᒃ ᐃᑲᔪᖅᑎᑖᕆᐊᖃᖅᐸ ᐅᕝᕙᓘᓐᓃᑦ ᐃᓕᓴᐃᔨᑖᒃᑲᓐᓂᑖᕆᐊᖃᖅᐸᑦ ᐃᓕᓐᓂᐊᕐᕕᖕᒥ 

ᐃᓚᓯᖃᑦᑕᖅᐸᑦ ᐃᓕᓴᐃᔨᒃᓴᒥᒃ ᑕᒪᒃᑯᓄᖓ ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 4, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᖁᔭᓐᓇᒦᒃ ᐊᐱᖅᓱᕐᒪᑦ 

ᑖᓐᓇ ᑲᑎᒪᔨ. ᑖᓐᓇ ᑲᑎᒪᔩᑦ ᑖᒃᑯᐊ ᑕᐃᒪᓐᓇᐃᑦᑐᖅᑕᖃᖅᐸᑦ ᑐᙵᕕᖃᖅᑐᖅ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 

ᓇᓗᓇᐃᖅᓯᔭᖄᖓᑕ ᑭᓯᐊᓂ ᐊᑐᖅᑕᐅᕙᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑕᐃᒪ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 

ᕿᒥᕐᕈᓇᒃᐸᓪᓕᐊᓕᖃᑦᑕᖅᐹᑦ ᐃᓕᓐᓂᐊᓕᓵᖅᑎᓪᓗᒋᑦ ᐅᕝᕙᓘᓐᓃᑦ ᐃᓕᓐᓂᐊᕐᓇᐅᑉ ᐃᓗᐊᓂ? ᖃᓄᕐᓕ 

ᐱᓕᕆᕕᓯ ᐋᖅᑭᒃᓱᐃᖃᑦᑕᖅᐸᑦ ᐃᓕᓐᓂᐊᖅᑎ ᐃᑲᔪᖅᑕᐅᒃᑲᓐᓂᕆᐊᖃᖅᐸᑦ? ᖃᓄᕐᓗ ᐊᑯᓚᐃᑎᒋᔪᒥᒃ 

ᕿᒥᕐᕈᓇᒃᑕᐅᒃᑲᓐᓂᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᕿᒥᕐᕈᓇᒃᑕᐅᖃᑦᑕᖅᑐᑦ ᐊᑕᓯᐊᖅ ᐊᕐᕌᒍ, ᑭᓯᐊᓂᓕ ᑖᒃᑯᐊ ᐃᓚᔭᐅᒃᑲᓐᓂᕈᓐᓇᕐᒥᔪᑦ ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᖅᑐᑦ ᐃᓕᓐᓂᐊᕋᒃᓴᖓᑦ ᐃᓕᓴᐃᔨᒧᑦ ᐋᖅᑭᒃᓱᖅᑕᐅᖃᑦᑕᖅᑐᑦ ᐃᓛᒃᑰᖅᑕᖅᖢᒋᑦ ᑭᓱᖏᑦ 

ᐃᓕᓐᓂᐊᕐᓂᐊᕐᒪᖔᖅ ᐊᖓᔪᖅᑳᕆᔭᐅᔪᓪᓗ ᐸᖅᑭᒃᓯᔨᐅᔪᓪᓗ ᑖᒃᑯᓂᖓ ᐃᓱᒫᓘᑎᓂᒃ ᑐᓂᓯᖃᑦᑕᖅᑐᑦ ᑖᓐᓇ 

ᓱᕈᓯᖅ ᐱᑦᑎᐊᖃᑦᑕᑎᒻᒪᖔᖅ. ᑭᓯᐊᓂ, ᑐᖏᓕᕋ ᓇᓗᓇᐃᑦᑎᐊᖅᓯᒃᑲᓐᓂᖁᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᐃᓐᓄ. 

 

ᕼᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᖅᑕᖏᑦ ᐊᑐᓂ 

ᐸᕐᓇᐅᑎᓕᐅᖃᑦᑕᖅᑎᓪᓗᒋᑦ ᐃᓕᓐᓂᐊᖅᑎ ᐃᑲᔪᖅᑕᐅᔭᕆᐊᖃᖅᑎᓪᓗᒍ ᑖᒃᑯᐊ ᐃᓕᓴᐃᔩᑦ 

ᐅᓂᒃᑳᖃᑦᑕᕆᐊᖃᖅᑐᖅ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᖃᖅᑐᓄᑦ. ᑭᓯᐊᓂᓕ ᑭᓱᑐᐃᓐᓇᕐᒥᒃ ᑐᓴᒐᒃᓴᓄᑦ 

ᐃᓕᓐᓂᐊᖅᑐᖅ ᐃᑲᔪᖅᑕᐅᒃᑲᓐᓂᕆᐊᖃᖅᐸᑦ ᑖᒃᑯᐊ ᐊᐅᓚᔾᔭᐃᔪᓐᓇᖅᑐᖅ ᖃᖓᓕᒫᑦᑎᐊᖅ ᐃᓕᓴᐃᔨ 

ᓇᓗᓇᐃᖅᓯᒃᐸᑦ. 

 

ᐃᓕᓐᓂᐊᕈᑎᒃᓴᖏᑦ ᓄᑖᕈᕆᐊᖅᑕᐅᔭᕆᐊᖃᖅᐸᑦ ᐅᕝᕙᓘᓐᓃᑦ ᐋᖅᑭᒃᑕᐅᒃᑲᓐᓂᕆᐊᖃᖅᐸᑦ ᑖᒃᑯᐊ 

ᐅᓂᒃᑳᕆᔭᐅᖃᑦᑕᖅᑐᑦ ᐊᑯᓚᐃᑦᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᒐᕕᑦ. ᐱᖃᑖ ᐊᐱᖅᑯᑎᒋᓂᐊᓕᖅᑕᕋ ᐃᓚᖓᑦ 

ᐱᓕᕆᕖᑦ ᓯᕗᓪᓕᐅᑎᓯᒪᔭᖓ ᑎᑎᕋᖅᓯᒪᔪᖅ ᐸᕐᓇᐅᑎᖏᖕᓂᒃ ᒪᒃᐱᒐᖅ 82-ᒥ ᐅᖃᖅᓯᒪᖕᒪᑦ ᑲᔪᓯᔪᒃᑯᒡᒎᖅ 

ᐃᖅᑲᓇᐃᔭᖃᑎᒋᔭᐅᖕᒪᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕈᑎᔅᓴᖏᑦ ᐃᖅᑲᓇᐃᔭᖅᑎᑖᖁᓪᓗᒋᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓯᒪᔪᑦ. ᑭᓱᓂᒃ ᐊᒃᓱᕉᓴᖕᓇᖅᑐᖅᑕᖃᖅᐸ ᐅᕝᕙᓘᓐᓃᑦ ᑭᓲᕙᑦ ᓯᕗᒧᐊᑦᑎᐊᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᐱᖅᓱᕐᒪᑦ ᑲᑎᒪᔨ. 

ᐱᓕᕆᕕᕗᑦ ᑖᒃᑯᓂᖓ ᑲᔪᓯᔪᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᕗᒻᒥ ᓯᓚᑦᑐᓴᕐᕕᖕᒥ ᐃᑲᔪᖅᑐᐃᓪᓗᑎᒡᓗ 

ᓄᑲᖅᖡᑦ ᓄᓇᕗᒻᒥ ᐃᓕᓴᐃᔨᒃᓴᐃᑦ ᓯᕗᓂᒃᓴᑦᑎᓐᓂ ᐃᑲᔪᖅᓱᖅᑕᐅᓪᓗᑎᒃ. ᖁᕕᐊᓱᒃᑎᐊᖅᑐᒍᑦ ᐊᕐᕌᒍᑕᒫᑦᑎᐊᖅ 

ᓄᓇᕗᒻᒥ ᐃᓕᓴᐃᔨᒃᓴᐃᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔭᕌᖓᑕ. 

ᐃᒻᒪᖄ ᐊᕐᕌᒍᑕᒫᑦ ᐃᓕᓴᐃᔩᑦ ᐱᔭᕇᖅᓯᕙᓪᓕᐊᑎᓪᓗᒋᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᐸᓪᓕᐊᓕᖅᑎᓪᓗᒋᑦ 

ᓄᓇᕗᒻᒥ, ᑖᓐᓇ ᓯᕗᒧᐊᒃᑎᐊᕐᓂᐊᖅᑐᖅ ᓄᓇᕗᒻᒥᐅᓄᑦ. ᐊᒻᒪᓗᑦᑕᐅᖅ, ᐃᓕᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᖅᑎᑕᐅᓂᖏᖕᓄᑦ ᐃᓕᓐᓂᐊᖅᑎᕗᑦ ᐃᓄᖕᓄᑦ ᐃᓕᓴᖅᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥᐅᑕᐅᔪᓄᑦ. 

ᐊᒻᒪᓗᑦᑕᐅᖅ ᐃᒻᒪᖄ ᐃᓚᖏᑦ ᑕᒪᒃᑯᐊ ᐊᒃᓱᕈᕐᓇᕐᓂᕆᔭᖏᑦ ᐃᓕᓴᐃᔨᑖᒃᑲᓐᓂᕆᐊᖃᕋᑦᑕ ᑕᒪᒃᑯᓄᖓ 

ᐃᓕᓴᕈᑎᒃᓴᓄᑦ ᑲᒪᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᓄᓇᕗᒻᒥ ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑎᑕᐅᓂᖏᑦ 

ᐱᔾᔪᑎᒋᓪᓗᒋᑦ, ᐊᓯᖏᓐᓂᒃ ᐊᒃᓱᕉᓴᓐᓇᖅᑐᖃᖅᐹ ᑕᒪᑐᒧᖓ ᐃᓕᓴᐅᑎᒃᓴᓄᑦ ᐋᖅᑭᒃᓱᐃᑎᓪᓗᒋᑦ ᐃᓕᓐᓂᐊᖅᑏᑦ 

ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑎᑕᐅᑎᓪᓗᒋᑦ. ᖃᕋᓴᐅᔭᒃᑯᓪᓘᓐᓃᑦ ᐅᕝᕙᓘᓐᓃᑦ ᔫᒻ−ᒃᑯᑦ. ᑖᓐᓇ ᓯᕗᒧᐊᑦᑎᐊᖅᐹ? 

ᐅᕝᕙᓘᓐᓃᑦ ᖃᓄᐃᙱᓚᖅ ᓈᖕᒪᒃᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᖕᒪᑦ. ᑖᓐᓇ ᓄᓇᕗᒻᒥ 

ᓯᓚᑦᑐᓴᕐᕕᖕᒧᑦ ᓈᒻᒪᓐᓂᖅᓴᐅᖅᑰᖅᑐᖅ ᐸᖁᓇᐅᑕᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᖃᐅᔨᒋᐊᖃᖃᑦᑕᖅᐸ ᐊᒃᓱᕈᕐᓇᖅᑐᖃᕐᒪᖔᖅ ᐃᓕᓴᐃᔨᕈᕆᐅᖅᓴᖅᑐᖅ ᐃᓕᓐᓂᐊᖅᑕᖏᖕᓄᑦ? 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑦ ᐱᓕᕆᕕᖓᖕᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ ᓄᓇᕗᑦ 

ᓯᓚᑦᑐᓴᕐᕕᒻᒥ ᑖᒃᑯᐊ ᑖᒃᑯᓂᖓ ᐊᖅᑯᓯᐅᕐᓂᕐᒧᑦ ᐃᓕᓐᓂᐊᕈᑏᑦ ᐱᓕᕆᐊᖃᕐᒪᑕ ᐃᑲᔪᖅᑐᐃᓪᓗᑎᒡᓗ. 

ᑮᓇᐅᔭᖃᖅᑎᑦᑎᓂᒃᑯᑦ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ ᐊᖅᑯᑎᒋᔭᐅᓪᓗᓂ. ᐊᒻᒪᓗᑦᑕᐅᖅ, ᒫᓐᓇᐅᔪᖅ 

ᖃᐅᔨᒪᔭᖃᙱᑦᑐᒍᑦ ᐃᓱᒫᓗᖕᓇᖅᑐᖃᕐᒪᖔᑦ. ᑭᓯᐊᓂᓕ ᐃᓱᒫᓗᖕᓇᖅᑐᖅᑕᖃᖃᑦᑕᓚᐅᖅᑐᖅ ᒫᓐᓇᐅᔪᖅ 

ᐃᓱᒫᓗᖕᓇᖅᑐᖅᑕᖃᖃᑦᑕᓚᐅᖅᑐᖅ ᐱᔾᔪᑎᒋᓪᓗᒍ ᐅᓇ: ᐃᓕᓐᓂᐊᖅᑏᑦ ᑮᓇᐅᔭᓂᒃ ᑐᒃᓯᕋᐅᑎᖃᖅᑎᓪᓗᒋᑦ 

ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖃᑎᒋᔭᕗᑦ ᐃᑲᔪᖅᑐᖅᑕᐅᓂᐊᕐᒪᑕ ᐊᑎᓕᐅᖅᓯᒪᔪᓄᑦ ᑎᑎᕋᕐᕕᒃ ᑕᐃᓐᓇ 

ᑲᒪᖃᑦᑕᖅᑐᖅ ᐃᓕᓐᓂᐊᖅᑏᑦ ᐊᑎᓕᐅᖅᓯᒪᔪᑦ ᐃᑲᔪᖅᑐᖅᑕᐅᓪᓗᑎᒃ ᑐᓴᐅᒪᑦᑎᐊᕐᓗᑎᒃ ᐱᓕᕆᔾᔪᑎᖃᕐᓂᐊᕐᒪᑕ 

ᐊᐅᓚᑦᑎᔾᔪᑎᖃᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᐱᓕᕆᕕᓯ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᖅᑐᓄᑦ ᓄᓇᕗᒻᒥ ᑖᒃᑯᐊ ᑲᔪᓯᓇᓐᓇᖅᐹᑦ? ᐃᓕᓴᐃᔪᓐᓇᖅᐹᑦ? ᓈᖕᒪᒃᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐱᓕᕆᔾᔪᑎ ᑖᓐᓇ ᐱᐅᒋᑦᑎᐊᖅᑕᕗᑦ 

ᓯᕗᒧᐊᒃ ᕿᓚᓈᕆᕗᒍᓪᓗ ᑕᑯᓛᖅᑕᑦᑎᓐᓂᒃ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᓪᓕᐊᔪᓂᒃ ᐃᓕᓴᐃᔨᒃᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓯᒪᔪᑦ ᓯᕗᓪᓕᐅᔾᔭᐅᓯᒪᔪᑦ 

ᐱᓕᕆᕕᖕᒧᑦ ᖃᓄᐃᑦᑐᓂᒃ ᐊᐅᓚᔾᔭᐃᓯᒪᕙᑦ ᐃᖅᑲᓇᐃᔭᓕᒻᒪᒃᓴᕈᑎᓄᑦ ᐃᓕᓐᓂᐊᕐᓂᐊᖅᑎᓪᓗᒋᑦ 

ᐃᖅᑲᓇᐃᔭᓕᒻᒪᒃᓴᕐᓗᑎᒡᓗ ᐱᓕᒻᒪᒃᓴᕈᑎ ᓴᓇᔨᐅᓂᕐᒧᑦ ᐱᓕᕆᖃᑦᑕᕆᕚᑦ ᑕᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᖕᒪᑦ. ᒫᓐᓇ 

ᐱᒋᐊᓕᕐᒥᔭᕗᑦ ᑖᒃᑯᐊ ᖁᑦᑎᓐᓂᓖᑦ 7-ᒥᒃ, ᖁᑦᑎᓐᓂᓕᒃ 9-ᒧᑦ ᑎᑭᖦᖢᒍ ᑖᒃᑯᐊ ᐃᓕᓐᓂᐊᕈᑎᒃᓴᖏᑦ 

ᓴᓇᔭᐅᓯᒪᓕᕐᒥᔪᑦ. ᑖᒃᑯᐊᓗ ᐸᕐᓇᐅᑎᓕᐊᕆᔭᐅᔪᑦ ᐃᓕᓴᐃᔾᔪᑎᒃᓴᐃᑦ ᑕᐃᑲᓂ ᐃᓚᖓᓂᒃ ᐃᓕᓐᓂᐊᖅᑏᑦ 

ᐃᖅᑲᓇᐃᔭᓕᖕᒪᒃᓴᖁᓪᓗᒋᑦ. ᑭᓯᐊᓂᓕ ᑭᓯᐊᓂ ᐊᐅᓚᔮᖅᑐᓂᒃ ᐃᓕᓐᓂᐊᕈᑎᒃᓴᑦ ᑕᐃᒃᑯᐊ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐸᕐᓇᒃᓯᒪᔪᑦ ᐃᓕᓐᓂᐊᕐᓂᐊᖅᑕᖏᖕᓄᑦ ᐊᒻᒪᓗᑦᑕᐅᖅ ᐱᓕᕆᕕᕗᑦ ᖃᐅᔨᒪᔪᖓ 

ᐃᖅᑲᓇᐃᔭᖃᑎᖃᕐᒪᑦ ᐋᖅᑭᒃᓱᐃᔪᒪᓪᓗᑎᒃ. 

 

ᒪᕐᕈᐊᖅᑎᖅ ᓲᕐᓗᒃ ᒪᕐᕉᓐᓂᒃ ᑎᑎᕈᑎᑖᖃᑦᑕᕐᓗᑎᒃ ᑭᓯᐊᓂ ᐃᖅᑲᓇᐃᔭᒃᑲᓐᓂᕆᐊᖃᕋᑦᑎᒍᑦ ᑖᔅᓱᒧᖓ 

ᐱᓕᕆᔾᔪᑎᒃᓴᐅᓂᐊᖅᑐᖅ ᒪᕐᕉᓐᓂᒃ ᑎᑎᕈᑎᑖᖃᑦᑕᖁᓪᓗᒋᑦ. ᑲᖏᖅᖠᓂᒃᑯᑦ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕈᑎᒃᓴᓄᑦ ᑲᖏᖅᖠᓂᕐᒥ ᐊᑐᖅᑕᐅᔪᓐᓇᖅᑐᖅ ᐊᒻᒪ ᓂᕆᐅᑦᑎᐊᖅᑐᖓ ᑐᓴᖅᑎᑕᐅᓕᕋᑦᑕ ᑖᔅᓱᒪᑉ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᑦᑎᓐᓂᓖᑦ 7-9−ᒧᑦ ᐱᒋᐊᕐᒪᑕ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑏᑦ ᑕᕝᕙᙵᑦ ᐱᒋᐊᕋᒥᒃ ᐃᓱᓕᑦᑎᓇᓱᖕᓂᖓᖕᓄᑦ ᑖᒃᑯᓂᖓᒃᓴᐃᓐᓇᖅ ᐃᓕᓐᓂᐊᖃᑦᑕᖅᐹᑦ 

ᐅᕝᕙᓘᓐᓃᑦ ᖃᓄᖅ ᐋᖅᑭᒋᐊᖅᑕᐅᒃᑲᓐᓂᕆᐊᖃᖅᐸᑦ ᑖᔅᓱᒧᖓ ᐃᓕᖅᑭᒃᓯᒪᓂᐊᕐᒪᑦ ᐃᓕᓴᖅᑎᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᒪᓐᓇᓕ ᐃᓕᓴᐃᔩᑦ ᐊᖓᔪᖅᑳᖓᑦ ᐃᓅᓯᓕᕆᔨᖓᑦ ᐃᓕᓴᖅᑎᐅᓪᓗ ᐃᖅᑲᓇᐃᔮᒃᓴᓂᒃ 

ᐃᖅᑲᓇᐃᔮᕆᓂᐊᖅᑕᖏᑕ ᒥᒃᓵᓄᑦ ᐋᖅᑭᒃᓱᐃᓕᕌᖓᒥᒃ ᐃᓕᓐᓂᐊᕈᑎᒃᓴᖏᑦ ᑖᒃᑯᐊ ᐋᖅᑭᒃᓱᖅᑕᐅᕙᓪᓕᐊᓕᓲᑦ. 

ᓈᒻᒪᒃᓯᓕᖅᑕᐅᓯᒪᓪᓗᑎᒃ ᐃᓕᓐᓂᐊᕐᑯᐊᓗᖕᒧᑦ ᑎᑭᓪᓗᒍ. ᐊᒻᒪᓗ ᐊᑐᖅᑎᑕᐅᖃᑦᑕᕆᓪᓗᑎᒃ ᓯᓚᑦᑐᖅᓴᕐᕕᔾᔪᐊᕐᒧᑦ 

ᐃᓕᓐᓂᐊᕆᐊᓛᕐᓂᐊᕐᓂᖓᓄᑦ. ᑐᒃᓯᕋᐅᑎᖏᑦ ᒪᓕᒡᓗᒋᑦ. ᐃᓛᒃ, ᐃᓕᓐᓂᐊᕐᕕᐊᓗᖕᒧᑦ ᐊᑎᓕᐅᕋᓱᓐᓂᖓᓄᑦ 

ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᒪᒃᐱᖅᑐᒐᖅ 82-ᒥ ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ ᓄᓇᖅᑲᑎᒌᓪᓗ ᐊᑭᓕᖅᓱᖅᑕᐅᙱᖦᖢᑎᒃ ᓂᕆᑎᑦᑎᖃᑦᑕᕐᒪᑕ 

ᐃᓕᓐᓂᐊᕐᕕᐊᓗᖕᒥ, ᐃᓛᒃ ᐃᓕᓐᓂᐊᕐᕕᖕᓂ. ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᖕᓂᒃ ᒪᒃᐱᖅᑐᒐᖅ 82, 

ᐅᖃᖅᓯᒪᖕᒪᑦ ᓇᑭᙶᕈᓘᔭᖅᑐᐃᑦ ᑲᑎᖦᖢᑎᑦ ᑎᒥᙳᖅᑎᓯᒪᖕᒪᑕ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᓂᒃ ᑖᒃᑯᐊ 

ᐋᖅᑭᒃᓱᐃᔨᐅᓪᓗᑎᒃ. ᓄᓇᕗᒻᒥ ᐃᓕᓐᓂᐊᕐᕖᑦ ᓂᕆᑎᑦᑎᖃᑦᑕᕐᓂᖏᑦ ᖃᓄᐃᑦᑐᑦ ᐃᓱᒪᒃᓴᖅᓯᐅᕈᑕᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎᑉ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᐱᓗᐊᙳᐊᖅᑐᑦ ᑮᓇᐅᔭᓄᑦ ᐊᑐᖅᑕᐅᖃᑦᑕᖅᑐᑦ ᑕᒫᑐᒪᓂ ᐊᕐᕌᒍᒥ. ᐃᓕᓐᓂᐊᕐᕕᖕᒥ 

ᓂᕆᔭᐅᔪᒃᓴᓂᒃ ᑐᑭᒧᐊᑦᑎᑦᑎᔨᓂᒃ ᐃᖅᑲᓇᐃᔭᖅᑎᑦᑎᓗᑎᒃ, ᑳᓐᑐᕌᒃᑦ−ᓯᓪᓗᑎᒡᓗ ᓂᕿᑦᑎᐊᕙᓕᕆᔨᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖅᑯᑎᒋᓪᓗᑎᒃᑯᑦ. ᓄᓇᕗᒻᒥᓗ ᑰᖃᕐᕖᑦ ᓴᓇᔭᐅᕙᓪᓕᐊᓂᖏᑦ 

ᓂᕿᓕᐅᕐᕕᐅᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᓕᕆᓂᕐᒧᑦ ᑐᕌᖓᔪᑦ ᑕᒪᒃᑯᐊ 

ᐋᖅᑭᒃᓱᖅᑕᐅᖃᑦᑕᕐᒥᔪᑦ ᐊᒻᒪᓗ ᐃᓄᒃᓯᐅᑎᓂᒃ ᓂᕿᓂᒃ ᓂᐅᕕᕈᑎᒋᔭᐅᕙᖦᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᕕᑦ ᐃᓄᐃᑦ ᐃᓄᒃᓯᐅᑎᓂᒃ 

ᓂᕿᓂᒃ ᓂᐅᕕᕈᑎᒋᔭᐅᖃᑦᑕᕐᒪᑕ, ᓇᑭᓂᒃᑯᐊ ᓂᐅᕕᖅᑕᐅᖃᑦᑕᖅᑐᑦ? ᐊᖑᓇᓱᒃᑎᓂᑦ ᐅᕝᕙᓘᓐᓃᑦ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᖕᓃᙶᖃᑦᑕᖅᐸᑦ? ᓄᓇᓕᓕᒫᑦ ᑲᑐᔾᔨᖃᑎᒌᓂᒃ ᐱᑕᖃᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑕᒪᒃᑮᖅᑕᐅᖃᑦᑕᖅᑐᑦ, ᐊᖑᓇᓱᒃᑏᑦ ᐊᒻᒪᓗ ᐊᖑᓇᓱᒃᑐᓕᕆᔩᑦ ᑎᒥᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᐊᑦᑎᐊᒃᑲᓐᓂᖅ ᑕᐃᒃᑯᐊ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᐃᑭᐊᖅᑭᕕᒃᑯᓂᒃᑯᐊ ᐃᓕᓐᓂᐊᖃᑦᑕᕐᒪᑕ. ᑕᒪᑐᒧᖓ ᐃᓚᒋᔭᐅᖃᑕᐅᒋᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᐅᔾᔭᐅᖃᑦᑕᕐᓂᖏᑦ ᐄ’ᖑᔪᓐᓇᖅᑐᖅ. 

ᑕᐃᒃᑯᐊ ᐃᖅᑲᓇᐃᔭᖃᑎᒋᔭᐅᔪᓐᓇᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᑦ ᐃᓕᓐᓂᐊᕐᕖᓪᓗ 

ᐊᐅᓪᓚᐅᔾᔭᐅᖃᑦᑕᕐᓗᑎᒃ. ᖁᔭᓐᓇᒦᒡᓗ ᑕᒪᓐᓇ ᐊᐱᖅᑯᑎᒋᒐᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ ᐃᑲᔫᑎᒋᔭᐅᖃᑕᐅᓗᒍ ᐃᓕᓴᐅᑎᑐᐃᓐᓇᐅᙱᓪᓗᓂ, 

ᑭᓯᐊᓂ ᐊᐱᖅᑯᑎᒋᓗᒍ, ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᑦᑐᓂᒃ ᐱᓇᐃᓗᑕᓂᒃ ᐊᖅᑯᓵᖅᓯᒐᔪᓐᓂᖅᐹᖑᕙᑦ 

ᓂᕆᑎᑦᑎᖃᑦᑕᖅᑎᓪᓗᒋᑦ ᐃᓕᓐᓂᐊᕐᕕᖏᖕᓂᒃ ᐊᒻᒪᓗ ᑭᙴᒪᔭᐅᒧᑦ ᐊᖑᒻᒪᑎᔭᐅᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑕᐃᒃᑯᐊ ᐱᓇᐃᓗᑕᐃᑦ ᐃᓚᖏᓂᒃᑯᐊ ᐃᓕᓐᓂᐊᕐᕖᑦ ᑰᖃᕐᕕᖃᙱᒻᒪᑕ ᓂᕿᓕᐅᕐᕕᒋᓇᔭᖅᑕᕋᓗᐊᕐᒥᓂᒃ. ᐊᒻᒪᓗ 

ᐃᖅᑲᓇᐃᔭᖅᑎᑭᒃᓴᕐᓂᖅ ᑕᒪᓐᓇᐅᖃᑦᑕᕐᒥᔪᖅ. ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᒍᑦ ᑕᒪᑐᒥᖓ ᐊᐅᓚᑦᓯᓇᔭᖅᑐᓂᒃ 

ᓂᕿᓕᕆᓂᖅ ᐱᔾᔪᑎᒋᓪᓗᒍ. ᐊᒻᒪᓗ $7.8 ᒥᓕᐊᓐ ᑕᐃᒃᑯᐊ ᑮᓇᐅᔭᑦ ᐱᓚᐅᖅᑕᕗᑦ, ᑭᓯᐊᓂ ᑖᓐᓇ ᐊᒥᒐᖅᑐᖅ 

ᓄᓇᕗᓕᒫᖅ ᑕᑯᓐᓇᕈᑦᑎᒃᑯᑦ ᐱᖓᓱᓄᑦ ᐊᕐᕌᒍᓄᑦ.  

ᐊᒻᒪ ᐅᖃᓪᓚᖃᑎᒌᓐᓇᖃᑦᑕᕆᐊᖃᕐᓂᐊᕐᒥᔭᕗᑦ ᑕᐃᒃᑯᐊ ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᑕᒪᓐᓇ ᓂᕿᓕᕆᓂᖅ ᐱᔾᔪᑎᒋᓗᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ ᑕᒪᓐᓇ ᓇᓗᓇᐃᔭᕋᕕᐅᒃ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓪᓕᐅᑎᔾᔨᓯᒪᖕᒪᑕ ᐃᑲᔪᖅᓱᐃᓗᑎᑦ ᓇᐅᑦᑎᖅᓱᖅᑎᐅᓗᑎᒃ ᖃᐅᔨᒪᔨᑕᕆᔭᐅᓗᑎᒡᓗ 

ᐃᓕᓐᓂᐊᕐᕕᖕᓂ ᓯᕗᒃᑲᖅᑕᖅᑎᐅᓂᕐᒥᒃ ᐊᒻᒪᓗ ᒪᓕᒐᐃᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ ᐃᓕᓐᓂᐊᕐᕕᖕᓂ. 

 

ᐃᓕᓴᕐᕕᖕᒥ ᐊᖓᔪᖅᑳᑦ ᐃᓕᓴᐃᔩᑦ ᐊᒻᒪᓗ ᐃᑲᔪᖅᓱᐃᔨᖏᑦ ᖃᓄᐃᑦᑐᓂᒃ ᐱᓇᐃᓗᑕᖃᖃᑦᑕᖅᐸᑦ ᑖᒃᑯᐊ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐱᓗᐊᙳᐊᖅᑐᖅ ᐃᒻᒪᖄ ᓄᑖᖑᓪᓗᑎᒃ ᓄᓇᕗᒻᒧᑦ ᑎᑭᖃᑦᑕᕐᒪᑕ. ᐊᒻᒪᓗ ᑕᐃᒃᑯᐊ ᐃᓕᓴᐃᔩᑦ ᑎᑭᑉᐸᓪᓕᐊᔪᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ, ᐊᒻᒪ ᓄᓇᕗᒻᒨᕈᑎᒃ ᑭᓱᓂᒃ ᓂᕆᐅᒋᐊᖃᕐᒪᖔᑦ, ᐃᓄᐃᓪᓗ ᐱᖅᑯᓯᖏᖕᓂᒃ ᑭᓱᓂᒃ 

ᑕᑯᓂᐊᕐᒪᖔᑦ. 

 

ᓄᑖᓂᒃ ᐃᓕᓴᕐᕕᖕᓂ ᐊᖓᔪᖅᑳᖅᑖᕌᖓᑦᑕ ᓄᑖᓂᒃ ᐊᑐᓚᐅᖅᓯᒪᙱᑦᑕᒥᖕᓂᒃ ᐊᑐᖃᑦᑕᕆᐊᖃᕐᒪᑕ, ᐃᓛᒃ 

ᐃᓕᓐᓂᐊᕆᐊᖃᑦᑕᕐᒪᑕ. ᐊᕐᕌᒍᑕᒫᖅ ᐃᓕᓐᓂᐊᖅᑎᑦᑎ− ᐃᓛᒃ ᑲᑎᑎᑦᑎᖃᑦᑕᖅᑐᒍᑦ ᐃᓕᓴᐃᔩᑦ 

ᐊᖓᔪᖅᑳᖏᖕᓂᒃ. ᐃᑲᔪᒃᑲᓐᓂᖁᓪᓗᒍ ᓯᕗᒃᑲᖅᑕᖅᑎᒋᔭᐅᖕᒪᑕ ᐃᓕᓐᓂᐊᕐᕕᖕᓂ. ᐊᒻᒪᓗ ᒪᑭᒪᑎᑦᑎᔨᐅᓪᓗᑎᒡᓗ 

ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ. ᑕᒪᓐᓇ ᐅᕙᑦᑎᓐᓄᑦ ᐅᖃᐅᓯᕆᔭᐅᓚᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᒪᓐᓇ ᓇᓗᓇᐃᔭᕋᕕᐅᒃ. (ᑐᓵᔨᑎᒎᓕᖅᑐᖅ) 

ᐱᔭᕐᓂᙱᓐᓂᖅᐹᖑᓂᕋᐃᖅᑲᐅᒐᕕᑦ ᐃᓕᓴᖅᑏᑦ, ᐃᓛᒃ ᐃᓕᓴᐃᔩᑦ ᓄᓇᕗᒻᒨᕆᐅᕌᖓᒥᒃ. ᑕᒪᓐᓇᖃᐃ 

ᓇᓗᓇᐃᔭᒃᑲᓐᓂᑲᐃᓐᓇᕈᓐᓇᖅᐱᐅᒃ? ᐊᒻᒪᓘᓐᓃᑦ ᐃᓕᓐᓂᐊᖅᑎᑕᐅᖃᑦᑕᕐᒪᖔᖏᑦ ᑕᐃᒃᑯᐊ ᐃᓄᐃᑦ ᐃᓕᓴᐃᔩᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᐄ’, 

ᒪᓕᒐᖅᑎᒍᑦ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐃᓄᖕᓂᒃ ᐃᓕᓴᐃᔨᑖᓵᕌᖓᑦᑕ ᐱᓗᐊᕐᓗᒋᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᑦ 

ᓴᓇᕐᕈᑏᑦ ᐃᑲᔪᖅᓲᑎᒋᔭᐅᔪᓐᓇᖅᑐᑦ ᐃᓕᓴᖅᑎᓄᑦ ᐊᒻᒪᓗ ᐊᓯᒥᖕᓂᒃ ᐱᓕᒻᒪᒃᓯᒪᓂᖅᓴᒥᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐊᒻᒪ ᐃᓕᓴᐃᔩᑦ ᑲᑎᒪᑎᑕᐅᖃᑦᑕᕐᒥᔪᑦ ᑕᒪᒃᑯᐊ ᒪᓕᒐᐃᑦ ᖃᓄᐃᑦᑑᒻᒪᖔᖏᑦ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᓇ ᐊᐱᕆᖅᑲᐅᖕᒪᑦ ᓄᓇᓕᓐᓂ ᐃᓕᓐᓂᐊᖅᑎᑦᑎᖃᑦᑕᕐᒪᖔᑦ ᑕᒪᓐᓇ 

ᐊᐱᖅᑯᑎᒋᖅᑲᐅᖕᒥᔭᖓ.  

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᓪᓘᒃ ᒪᕐᕉᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐅᓪᓗᖅᓯᐅᑎᖓ ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᓇᐃᓈᖅᖢᒍ ᐃᓛᒃ ᐅᐊᑦᑎᐊᖅ 

ᐅᖃᐅᓯᖃᖅᑲᐅᔪᑎᑦ ᒪᑯᐊ ᓴᓇᕐᕈᑎᒃᓴᖏᑦ ᐅᕝᕙᓘᓐᓃᑦ ᐃᑲᔫᑎᒃᓴᖏᑦ ᐊᑑᑎᖃᑦᑎᐊᕐᒪᖔᖏᑦ. 

ᐊᑐᖅᑕᐅᓕᖅᑎᓪᓗᒋᑦ ᑕᐃᒃᑯᓄᖓ ᓄᑖᓄᑦ ᐃᓕᓴᐃᔨᓄᑦ ᑎᑭᓵᕐᓂᑯᕕᓂᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᐄ’, 

ᐃᑲᔫᑎᓕᒃ ᑭᓯᐊᓂᑦᑕᐅᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑕᐅᔪᐃᑦ −ᖃᑦᑕᕆᐊᖃᖅᑕᕗᑦ 

ᑕᐃᒃᑯᐊ ᑎᑭᓵᖅᑐᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᐱᒋᐊᓕᓵᖅᑐᑦ. ᐃᓕᓴᐃᔩᑦ ᑕᐃᒃᑯᐊ 

ᓄᓇᖅᑲᑎᒋᔭᐅᖃᑦᑕᕈᒥᓇᕐᒪᑕ  ᓄᓇᖅᑲᑎᒋᔭᐅᖃᑦᑕᕈᒥᓇᕐᒪᑕ ᐃᓕᓐᓂᐊᕐᕕᖕᒥᓗ 

ᖃᓄᐃᓕᐅᖅᑎᑦᑎᔨᐅᖃᑦᑕᖅᖢᑎᑦ. ᓲᕐᓗᒃ ᓯᓚᒥᓘᓐᓃᑦ ᓂᕿᓕᐅᕐᓗᑎᒃ ᑕᐃᒪᓐᓇᐅᖃᑦᑕᕐᒪᑕ. 

ᑐᙵᓱᒃᑎᖃᑦᑕᖅᑕᕗᑦ ᐃᓕᓴᐃᔩᑦ ᑎᑭᓵᕌᖓᑕ, ᐃᓕᓴᖅᑐᖁᑎᓖᑦ ᑕᐃᑯᙵᖅᖢᑎᑦ ᐃᓚᒋᔭᐅᖃᑕᐅᓪᓗᑎᒃ. 

ᑕᐃᒪᐃᓕᐅᖃᑦᑕᕐᓂᖅ ᑕᒪᓐᓇ ᐃᑲᔪᖅᓯᓪᓚᕆᒃᑕᕗᑦ ᐃᓕᓐᓂᐊᕐᓇᖅ ᐱᒋᐊᓕᓵᖅᑲᐅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒫᓐᓇ ᐃᓕᓴᖅᓯᓂᐊᓕᕋᒪ ᖃᐅᔨᓴᐅᖕᒥᒃ. ᓄᖅᑲᖅᐸᓪᓕᐊᓂᐊᓕᕋᑦᑕ. 

ᐃᖅᓱᑦᑏ ᐅᑯᐊ ᐊᓂᑎᑲᐃᓐᓇᒃᑭᑦ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ ᐱᒋᐊᒃᑲᓂᖅᑐᑎᓪᓗ 17:56 

 

ᐅᖃᖅᑎ (ᑑᓂ ᐋᖁᐊᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 21. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ 

ᓴᕕᑲᑖᖅ. 

 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᐱᖁᔭᔅᓴᖅ 

70-ᒥᒃ, ᐱᕙᓪᓕᐊᓂᕋᕈᓐᓇᓕᖅᑐᑎᒃ. ᐊᒻᒪ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᕙᒃᑲ. ᐱᒋᐊᖅᑎᑦᑎᕗᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᑦᑐᖅ ᐊᐃᑉᐱᖅᑕᐅᕚ? ᒥᔅᑕ ᕼᐃᒃᔅ. ᐱᖁᔨᕗᖔᕈᑎ 

ᑲᔪᓯᔪᖅ. ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᔅᓴᑦ. 

ᒥᔅᑕ ᐊᓪᓚᑦᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓂ ᑮᓇᐅᔭᖅᑐᕈᑎᒥᓂᖏᓐᓂᓪᓗ ᐅᓪᓛᒃᑯᑦ ᑲᑎᒫᖅᑐᐃᑦ. ᑲᑎᒪᔾᔪᑎᒃᓴᐃᑦ ᒫᑦᓯ 5-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

ᒪᓕᒐᒃᓴᖅ 43 

ᒪᓕᒐᒃᓴᖅ 64 

ᒪᓕᒐᒃᓴᖅ 70 

ᒪᓕᒐᒃᓴᖅ 71 

ᒪᓕᒐᒃᓴᖅ 72 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᕐᔪᐊᕐᕕᒃ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐱᖓᑦᑎᕈᕋᓱᐊᕐᓂᖓᓂᒃ ᒫᑦᓯ 5, 

1:30-ᑉᐸᑦ ᐱᒋᐊᒃᑲᓐᓂᕐᓗᑎᒃ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:58ᒧᐊᖅᑎᓪᓗᒍ



 

 

 


